
سینەما چییە؟

مێهناز نەزەری
لە فارسییەوە: ئاریا ئەحمەدی

سینەما لە بنەڕەتدا وشەیەكی یۆنانییە بە مانای جووڵە، بەڵام 
لە زاراوەدا سینەما بە مانای تەكنۆلۆژیا و هونەرێك دێت، كە بە 
هاوكاریی زنجیرەیەك وێنە لە حاڵی جووڵە و هەژاندا پەیامێك 

بە لایەنی بەرانبەر )واتە بینەر( دەگەیەنێت. 
سینەما دوایین هونەر، یاخود بە دەربڕینێكی دیكە، حەوتەمین 
هونەرە. شەش هونەرەكەی دیكەش بریتین لە: شانۆ، نیگاركێشی، 
پەیكەرسازی، بیناسازی، مۆسیقا و سەما. لەم نێوەشدا سینەما 
تەنیا هونەرێكە، نەك تەنیا شەش هونەرەكەی دیكەی لە خزمەت 
گرتووە،  بەڵكو بە شێوازێكیش توانیویەتی ئەو شەش هونەرەش 
لە  تەكنیكیشی  و  هونەر  پیشە،  سینەما  هەروەها  بخات؛  سەر 

خزمەتدا گرتووە و لە دەقی خۆیدا جێی كردووەتەوە.

بایەخی سینەما
هێشتا سینەما خولە سەرەتاییەكانی خۆی دەپێوێت، كە لینین 
)یەكێك لە دامەزرێنەران و سەركردەكانی سیستمی كۆمۆنیستیی 
یەكێتیی سۆڤیەتی جاران( دەربارەی سینەما ڕایگەیاند: »ئەگەر 
سینەما لەگەڵ ئێمەدا بێت و هەموو لەشكری دنیاش دژمان بن، 

ئەوا دواجار ئێمە سەر دەكەوین«. 

هەر ئەم ڕستەیە كە لە زاری سیاسەتمەدارێك گوازراوەتەوە، 
سینەما  سینەمایە.  دەسەڵاتی  و  بایەخ  پیشاندەری  باشی  بە 
و  ڕوانگەكان  و خستنەڕووی  پڕوپاگەندە  بۆ  باشە  ئامێرێكی 
هزرە سیاسی، كۆمەڵایەتی و تەنانەت هزرە ئابوورییەكان. هەر 
لەم ڕووەوەیە كە هەندێک جار سینەما لایەنی بەرانبەری )واتە 
بینەر( بەرەو چەواشەكردن دەبات و لە بازنەی پڕوپاگەندەی 
ســینەما  ئەمەش  ســەرباری  بەڵام  دەكات؛  دیلی  بەرفراونیدا 
كردووە،  جیاجیاكان  زانستە  بە  شیاوی  و  زۆر  خزمەتێكی 
هەر لە زانستی پزیشكی و ئەلەكترۆنیكی و جوگرافیاوە بگرە 
ئامێرە  ئەو  كیمیا و مێژوو. سینەما  فیزیا،  زانستی  دەگاتە  تا 
بیستراو و دیتراوە سەرنجڕاكێشەیە، کە گەورەترین كاریگەریی 
هەیە لە دروستكردنی خەون و خەیاڵ و خوڵقاندنی كەسایەتیی 
كەسایەتیی  یاخود  سۆزبزوێن،  كەسایەتیی  خۆشویستراو، 
لە  كاریگەریی  گەورەترین  سینەما  دواجار  ڕقهەستێندا. 
خوڵقاندنی هەستی قووڵی مرۆڤدا هەیە، لە عیشق و سۆزەوە 

بیگرە تا دەگاتە ڕق و ترس. 
ئیدی سینەما ئامڕازێكی سانا بۆ سەرگەرمی و سەرقاڵكردن 
نییە. سینەما هەنگاوی زۆر زیاتری بۆ پێشەوە هەڵگرتووە و 
لە لایەن   داوە، كە ڕەچاونەكردنی سینەما  پیشانی  ئەزموون 
كۆمەڵایەتی،  سیاسەتداڕێژەرانی  یاخود  ئاسایی،  بینەرانی 
كارێكی  جیاجیاكاندا  کۆمەڵگە  سیاسییەكانی  و  کولتووری 

ناعەقڵانییە.

كەش )فەزا(ی سینەمایی
فیلمدا  لــە  كــە  بازنەیە  و  كەش  هەمان  ســینەمایی  كەشی 
دەخوڵقێت و پەیوەندیی بە دنیای دیتراو، یان جیهانی عەینییەوە 

نییە. دەتوانرێت كەشی سینەمایی بەم شێوازانەی خوارەوە لە 
كەشی ڕاستەقینە جیا بکرێتەوە:

1. كەشی سینەمایی دووڕەهەندییە و وێنەگەلێك دەخوڵقێنێت 
كە )دەتوانین لە ڕووی زاراوەییەوە بڵێین( قووڵایی و ناخیان 
لە  ئێمە  تێگەیشتنی  لەسەر  كاریگەریی  كەشە،  ئەم  نییە. 
قەبارەكان، بەشەكان و پەیوەندیی شتەكان پێكەوە دادەنێت. هەر 
تێكەڵبەندی چوارچێوە،  لە  فیلمسازەكان  كە  هۆیەشەوەیە  بەم 
جووڵەی  و  تۆماركــردن  تایبەتــەكان،  زوومە  بەكارهێنانی 
بە  ئەوەی  بۆ  وەردەگرن،  كەڵك  جۆراوجۆردا  كامێراگەلێكی 
چەشنێك ئەم ئاڵۆزییانە قەرەبوو بكەنەوە، كەشێكی هاوچەشنی 

كەشی ڕاستەقینە و جێی پەسەندی بینەر پێك بهێنن. 
2. تۆماركردنی دیمەنەكان لە گۆشە جیاوازەكاندا، دەتوانێت 
كەشێكی نوێ و تاكانە بخوڵقێنێت و ئەزموونێكی نوێش بێت 

بۆ بینەر.
هیچ  و  بەردەوامە  ئێمە  بۆ  دیتراو،  و  ڕاستەقینە  كەشی   .3
نییە، بەڵام ڕێكخستن و  تیادا  لێبوونەوەیەكی  جۆرە پچڕان و 
و  پێش   بەرەو  سینەماییدا،  كەشێكی  لە  دەتوانێت  تۆماركردن 
پاشەوەمان ببات. ئێمە دەتوانین لەم كەشەدا و بێ هیچ جۆرە 
جۆراوجۆرەكاندا  مەودا  و  گۆشــە  لــە  دیمەنێك  جووڵەیەك، 
)پرێسپكتیڤ\  كەشەكە  دیمەنی  وەها،  تۆماركردنێكی  ببینین. 
perspective( هونەری وێناكردنی شتەكان و دیمەنەكان لەناو 

دەبات، یاخود هەڵیدەگەڕێنێتەوە.
و  جۆراوجۆر  دیكۆرگەلێگی  بە  دەتوانرێت  سینەمادا  لە   .4
ئەمڕۆیانەدا،  و  ئاڵۆز  دیمەنگەلێكی  داڕشتنی  لە  كەڵكوەرگرتن 
سەیروسەمەرە  كەشــێكی  كۆمپیوتەری  گرافیكگەلی  ڕێی  لە 
بخوڵقێنرێت و بە جۆرێك سەرنجی بینەر ڕابكێشێت كە كۆی 

ئەمە  دەربكەون.  بۆی  پەسەندكراو  و  سروشتی  بە  شتەكان 
دنیای  لە  وەهای  ئەزموونێكی  هەرگیز  بینەر  كە  كاتێكدا،  لە 

ڕاستەقینەدا نەبووە و پێدەچێت هەرگیزیش نەیبێت.

كاتی سینەمایی
فیلمدا،  لە  مێژوویی  و ڕووداوگەلێكی  كات  بەدوایەكداهاتنی 
نییە.  ڕاستەقینەدا  دنیای  لە  كات  تێپەربوونی  بە  پەیوەندیی 
ڕەوتێكی  لەگەڵ  خۆیدا،  ڕۆژانەی  ژیانی  لە  بینەر  كاتێكدا  لە 
بێبەزەییانەی چركەكان و كاتژمێرەكان و ڕۆژەكاندا سەروكاری 
هەیە، سینەما ئەم توانایەی تیایە كە بەم شێوازانەی خوارەوە 
ئەو ڕەوتە لۆجیکییە بشێوێنێت، یان تەنانەت ڕەوتێكی زەمەنیی 

نوێ بخوڵقێنێت:
1. هاوكات پیشاندانی ڕووداوە جۆراوجۆرەكان كە لە كات و 
سەردەمە جیاجیاكاندا ڕوویان داوە، بە چەشنێك لە یەك كاتدا 

بەرچاو بكەون. 
2. سڕینەوەی كاتە ناگرنگەكان لە دیمەنەكان و سكانسەكاندا 
)بەشەكانی فیلمێك كە پەیوەندیی بە دیمەنێكەوە هەبێت(. لەم 
ڕوو  بێت،  سینەماوە  كەڵكی  بە  كە  ڕووداوێك  هیچ  كاتەدا 
ئێمە دەستپێكی وەگەڕكەوتنی  دیمەنێكدا  لە  نموونە  بۆ  نادات. 
ئۆتۆمبیلێك بۆ گەیشتن بە شوێنی مەبەست دەبینین. لە دیمەنی 
دواتردا بەبێ ئەوەی چاومان بە وەگەڕكەوتنی ئۆتۆمبیلەكە لە 
ئاڕاستەی خۆیدا بكەوێت، ئۆتۆمبیلەكە لە شوێنی مەبەست و 

دیاریكراوی خۆیدا دەبینین. 
 )2 )خاڵی  سەرەوە  خاڵی  لەمەڕ  ئەوەی  پێچەوانەی  بە   .3
باسمان كرد، هەندێک جار كاتی ڕاستەقینە بەرفراوان و زۆر 
دەكرێت. ئەم كارە لەسەر دیمەنە گرنگ و هەستیارەكان ئەنجام 

دەدرێت. بۆ ئەم مەبەستەش دیمەنگەلێك كە لە چەند گۆشە و 
لــە  وەرگیــراوە،  تاكە ڕووداوێكــەوە  لە  مەودای جۆراوجۆردا 
تەنیشت یەكەوە پیشان دەدرێن و بەم شێوەیە كاتی ڕاستەقینەی 

ڕووداوەكە زیاد دەكەن.
4. فروانكردن یاخود كورتكردنەوەی هەست و تێگەیشتنی 

كاتی بینەر، لە ڕێی پچڕانی خێرا و بزووتنی كامێرادا.
ڕێی  لە  ئەویش  كاتدا،  لە  گەڕانەوە  یاخود  پێشڤەچوون   .5
فلاشباك )back flash(، یاخود فلاش فۆروارد )forward flash(دا.
6. تێكەڵكردنی دیمەنی دوو ڕووداوی جۆراوجۆر لە دوو كاتی 

جیاوازدا، بۆ ئەوەی هەست و تێگەیشتنی ناكۆك بخوڵقێنێت.
دەبێت ڕەچاوی ئەوە بكەین كە گشت ئەم یاسایانە بە شێوازی 
ناخودئاگا، بە درێژایی مێژووی سینەما لە مێشكی بینەردا جێی 
گرتووە، بە چەشنێك سینەما بینەری بۆ پێكهێنانی پەیوەندیی 
لەگەڵ خۆیدا ڕێك خستووە و فێری كردووە. لە كاتێكدا یەكەمین 
بینەرانی سینەما توانای تێگەیشتنی بچووكترین ئاڵۆزیی كات و 
شوێنی فیلمەكانیان نەبووە. بینەری ئەمڕۆ توانای تێگەیشتن و 

قبووڵكردنی ئاڵۆزترین ڕیكخستنەكانی سینەمایی هەیە.

سەرچاوە
دانشنامەی رشد

شارستانییەتی وێنە 
لە ئیمپریشینیزمەوە بۆ سینەما

د. شاهۆ سەعید

هەمیشە لە نێوان وێنە  و كڵێشە، خەیاڵ  و گوزارشت، یاخیبوونی 
هونەری  و پابەندبوونی ڕەخنەییدا دانوستان  و لێكگەیشتنی كاتی 
 و ململانێ   و ناكۆكیی بەردەوام هەبووە. هۆی بەردەوامبوونی 
ئاماژەی  سروشتی  بۆ  دەگەڕێتەوە  ناكۆكییە  ململانێ   و  ئەو 
پێویستی  ناڕاستەوخۆیە،  و  ئەداتی   هەمیشە  كە  هونەری، 
مەبەستی  بە  هەیە  نووسراو  یان  گوتراو،  بینراو،  نێوەندی  بە 
بەرجەستەكردنی واتای وێنەیی  و چێژی ئیستاتیكی لە زەینی 

مرۆییدا. 
ئیستاتیكییەكان،  و  ڕەخنەیی   پێوەرە  حوكمی  بە  مرۆڤ 
بووە،  ئەدەبییەكان  و  هونەری   ئاماژە  هۆگری  ئەندازەیەك  بە 
غایەت  بنەڕەتدا  لە  ئاماژانە  ئەو  كە  بیر چووەتەوە  لە  ئەوەی 
بەرجەستەكردنی  بۆ  بوون  ئامڕازگەلێك  بەڵكو  نەبوون، 
چێژی ئیستاتیكی. هەر بۆیە هونەرمەندە ئیمپریشنیستەكان لە 
سەرەتای دەركەوتنیانەوە، هەوڵیان دا لە تابلۆكانیاندا لەو چێژە 
ئیستاتیكییەوە دەست پێ بكەن كە لە زەینی بینەردا دروست دەبێت، 
تەنانەت ئەگەر لەسەر حیسابی فۆڕم  و پێوەرە ڕەخنەییەكانیش 
بواری  گەورەكانی  پێشكەوتنە  لەگەڵ  هاوزەمان  پاشان  بێت . 

دەربازبوون  ئاسۆی  سینەماییدا،  تەکنۆلۆجیای  دەرهێنان  و 
لەو كێشەیە لە هەموو كات زیاتر بەرەو كرانەوە كشا، چونكە 
سینەما هونەرێكە جگە لەوەی توانای بەرجەستەكردنی خەیاڵ  و 
دنیابینییە زۆر تایبەتەكانی هەیە، توانیویشیەتی درزێك بخاتــە 
نێو ئەو جیاكارییە كۆنكرێتییەی كە لە نێوان ژانرە هونەری  و 
ئەدەبییەكاندا هەیە  و دیاردەیەكی ئیستاتیكیی فرە ژانرە دروست 
بكات، كە لە ناویدا هونەرە بیسترا و و بینراو  و نووسراوەكان، 
هەموویان پێكەوە پێویستیان بە یەكترە  و هیچ كامیان بێ  ئەوی 

تر توانای بەرهەمهێنانی جوانیی فرەڕەهەندیی نییە.
جوانی، وەك بارگەیەكی هێمائامێزیی مرۆیی بە ئەندازەیەك 
هەستیارە، كە زۆر جار بەرگەی دابەشبوون  و كۆت  و پێودانگە 
لەگەڵ  دەبوو  هەر  بەڵام  ناگرێت ،  ئیستاتیكییەكان  ڕەخنەیی  و 
هونەردا،  سادەی  دەركەوتنی  یەكەمین  و  ئەفراندن   یەكەمین 
یەكەمین سنووری نێوان ژانرە هونەرییەكان  و سەرەتاییترین 
دەبوو  نموونە  بۆ  ببێت.  لەدایك  ڕەخنەیی  دەسەڵاتی  ئیلمێنتی 
نیگار وەك هونەرێكی ڕووتەختی سەر تابلۆ لە پەیكەر، وەك 
دەبوو  ببێتەوە.  جیا  بۆشایی  نێو  بەرجەستەی  هونەرێكی 
حیكایەت وەك هونەرێكی گێڕدراوە كە لە تەونی وشە  و زمان 
پێك دێت. لە موزیك وەك هونەرێكی ژەندراو، كە ئیلمێنتەكانی 
نۆتە  و ڕیتمن جیا بکرێتەوە. واتە هەرچەندە مرۆڤ بۆ پەیبردن 
كاتدا  هەمان  لە  بەڵام  ئەفرێنەرە،  بوونەوەرێكی  جوانی  بە 
بوونەوەرێكی پەرتكەری دەسەڵاتگەرە، كە هەمیشە خوازیاری 
دابەشكردن، كڵێشەبەندی ، دروستكردنی سنوور  و چوارچێوەیە.
بچێتەوە دۆخی ڕەهای  لە ڕۆژان جوانی  بڵێیت ڕۆژێك  تۆ 
هیچ  بێ   فینۆمینۆلۆجی  ئەزموونێكی  وەك  مرۆڤ  كە  خۆی، 
بكات؟  پراكتیزەی  ڕەخنەیی  پێودانگێكی  و  كڵێشە   و  نێوەند  

كاتێک  بێتە دی،  پێشبینییەكەی هیگڵ  دابێت  بڵێیت ڕۆژێك  تۆ 
تەقلیدییەكانی  ژانرە  ئاوابوونی  و  هونەر   مەرگی  زەنگی 
كرانەوەی  قۆناغێكی  چەند  بە  هونەر  بوو  وا  پێی  دا  و  لێ 
لە  دێتەوە؟  یەك  ڕەهادا  ڕۆحی  لەگەڵ  تا  تێدەپەڕێت،  مەزندا 
ڕاڤەكردنی ئەو پێشبینییەدا هەندێک  لێكۆڵیار دۆخی میدیالۆجیی 
جاڵجاڵۆكەئاسای ڕۆژگاری ئەمڕۆمان، كە سەراپای ئاسمان  و 
زەمینی مرۆیی تەنیوە بە دیمەنێكی سەرەتای دەركەوتنی ئەو 
ئەو  دەربارەی  فاتیمۆ«  بەڵام »جیانی  دەبینن؟  ڕەهایە  ڕۆحە 
نزیككارییە پێی وایە ئەوەی ئەمڕۆ لە بواری ڕاگەیاندندا بەدی 
دەكرێت، دیمەنە ڕاستەقینەكەی ڕۆحی ڕەها نییە، بەڵكو دیمەنە 
ئەوەی مرۆڤی سەرسام كردووە  كاریكاتێرییەكەیەتی، چونكە 
گوتار)1(.  خودی  نەك  گوتارە  بەرهەمهێنانی  تەکنۆلۆجیای 
پشت  لە  چونكە  دەدات،  دەست  سینەماش  بۆ  ئایرۆن  هەمان 
كۆمپانیا  و ستۆدیۆ گەورەكانی بەرهەمهێنانی فیلمەوە، لۆجیكی 
ئامادەیە،  یەكەم  پلەی  بە  گشتی  چێژی  بەكاڵاكردنی  و  بازاڕ  
نەك ئەنگێزەی جوانییەك كە وەك هیگڵ خەونی پێوە دەبینی، 
بهێنێت، بەڵام  بەرهەمی  لە دۆخی ڕەهابوونیدا  ڕۆحی مرۆیی 
ئایا ئەم ئەڵقەیەی بەرجەستەبوونی جوانی لە دیمەنە جیهانییە 

بەرفراوانەكەیدا ئەڵقەی گەورەتر  و ڕەهاتری بەدوادا دێت؟
مرۆڤی سەردەم گرفتاری دەستی دوو كێشەی هونەرییە، لە 
مۆدێرنە  هونەرییە  كەلەپوورە  بەو  درێژە  خوازیارە  لایەكەوە 
بدات كە دابەش كراوە بەسەر ژانر  و پسپۆڕییە جیاوازەکاندا، 
بەڵام ئەوەش پێویستی بە حەوسەڵەیەكی زۆر  و ڕۆژووگرتنێكی 
بەردەوامە بۆ پارێزكردن لە فریوی چێژە سادەكان. لە لایەكی 
تریشەوە خوازیاری یەكخستنی دیمەنە پەرتەكانی جوانییە، وەك 
ئەوەش  بەڵام  دەبێت،  بەرجەستە  )مرئی(دا  بینراو  میدیای  لە 

دەكاتە  مرۆڤ  زیاتر  و  یەكەم   پلەی  بە  میللییە  داخوازییەكی 
بوونەوەرێكی بەرخۆر  و سەرفكەری بەرهەمە هونەرییەكان لە 

پاڵ كاڵا ماددییەكاندا.
بە  تەلەڤزیۆنی،  بەرنامەی  و  فیلم   ئەمڕۆماندا  ڕۆژگاری  لە 
هەموو جۆرە بەرز  و نزمەكانییەوە، خەریكە جێگەی گێڕانەوەی 
تەقلیدیی دەگرێتەوە، كە پێشتر ئەدەب  و ڕۆژنامەوانیی چاپكراو، 
یان وەك »مارشاڵ ماكلۆهان« گوتی: »مۆدێرنیزمی گۆتێنبێرگ 
زانیارییە  و  تیشكەوێنە   ئێستا  دەكرد«)2(.  لێ  گوزارشتی 
»تەنیا  دەڵێت:  نووسەران  لە  یەكێك  وەك  ئەلیكترۆنییەكان 
نوێیە«)3(.  ژیانی  خودی  بەڵكو  نوێ ،  ژیانی  لە  نییە  بەشێك 
بە  ڕەخنەییەوە  ڕووی  لە  دۆخە،  ئەم  كەس  زۆر  هەرچەندە 
درێژبوونەوەی جوانناسیی مۆدێرن دەبینن، كە تازەیی  و لادان 
لە پێوەرە هونەرییە پێشوەختەكانی كردبووە پێوەری سەرەكیی 
ڕەخنەیی  تیۆرەی  هەرگیز  بەڵام  هونەری،  داهێنانێكی  هەر 
مۆدێرن پێشبینیی ئەوەی نەكردبوو تەکنۆلۆجیای بەرهەمهێنانی 
تیشكەوێنە بگاتە ئاستێك، توانای بزواندنی چێژ  و جێگرتنەوەی 
بەشێكی زۆری ژانرەكانی تری هەبێت، بێ  ئەوەی پێویستی بە 

زەمینەی ڕەخنەیی  و ئیستاتیكیی پێشوەخت هەبێت.
لە  مۆدێرنیزم  قەیرانی  بە  دۆخە  ئەم  بیریاران  لە  هەندێک 
تێدەپەڕن،  خێرایی  بە  هێندە  وێنەكان  تیایدا  كە  دەدەن،  قەڵەم 
كەس توانای ڕاگرتنیانی نییە تا لێیان ورد ببێتەوە  و تەفسیریان 
بكات. هەندێکیش بە سەرەتای قۆناغی پاشمۆدێرنیزم لە قەڵەمی 
دەدەن كە سەردەمی هاتنەقسەی وێنەیە، بە جۆرێك ئیستاتیكای 
و  نەكردووە   پێشبینیی  ترانسندنتاڵەكەیەوە  پێگە  لە  مۆدێرن 
حیسابی بۆ نەكردووە. لێرەوە »هانز جۆرج گادامێر« ڕەخنە لە 
جوانناسیی مۆدێرن دەگرێت، بەوەی جوانناسییەكی ئەبستراكت  و 

پەرتكەرە، چ لەسەر ئاستی ژانرەكان كە سنووری كــۆنكــرێتیــی 
خستووەتە نێوان شیعر ، موزیك ، چیرۆک  و تا دوایی، چ لەسەر 
زۆر  تیم  ڕۆحی  لە  دوور  كە  داهێنەرەكان،  غرووری  ئاستی 
خۆپەرست  و نێرسیسییانە لە هەوڵی سەلماندنی شوناسی زۆر 
شەخسیی خۆیاندا بوون)4(. گادامێر پێی وایە لە بواری هونەری 
بینراودا جوانناسیی مۆدێرن بە شێوازێكی ئەندازەیی لە وێنە  و 
فیگەرەكانی ڕوانیوە، بە جۆرێك ڕوانگەی ڕاستەهێڵی كردووەتە 
تاقە پێوەری هونەری وێنەكێشان  و وەك بەرهەمێكی مەزنی 
پێشكەوتنی هونەری  و زانستی ئەژماری كردووە، بەڵام بە ڕای 
وی ڕوانگەی تەكنۆلۆجی تەنیا دەلاقەیەكی زۆر بچووك دەخاتە 
سەرپشت بۆ پەیبردن بە جوانییەكان، لە كاتێكدا بەهرەی بینین  و 
وێناكردن لە مرۆڤدا توانــای ڕۆشــنكردنــەوەی زۆر نــاوچــەی 
نەبینراو  و نەدۆزراوەی تری هەیە، كە تیشكۆی ئەندازەیی  و 

ڕاستەهێڵی پەی پێ  نابات)5(.
»مارتن هایدیگەر« لە دیدێكی فینۆمینۆلۆجیی بوونگەرییەوە، 
باس لە نیگەرانیی مرۆڤی مۆدێرن دەكات كە توانای كۆكردنەوە و 
)Being(ی  بوون  چونكە  نەماوە،  وێنەكانی  پێكەوەگرێدانی 
مرۆڤ  بچووكدا.  لقەبوونی  چەندین  بەســەر  كردووە  دابەش 
بوونەوە،  لە  بووە  بوونەوەر  نزیكترین  بنەڕەتدا  لە  هەرچەندە 
»بەڵام لە چەرخی ئێستادا بووەتە دوورترین. مرۆڤی مۆدێرن 
پەیوەندییەكانی خۆی لەگەڵ بووندا بە هەموو دەوڵەمەندی  و 
ناوچە پاكیزەكانیەوە لە دەست داوە. جۆرێكی تر لە پەیوەندیی 
دامەزرانــدووە.  )جزئی(یەكاندا  هەنــدەكی  بوونــەوەرە  لەگــەڵ 
مرۆڤ بووەتە بوونەوەرێكی بێڕەگ و نامۆ بە خۆی  و جیهان، 
بە ناو بۆشاییەكی نیهلیستیدا جووڵە دەكات«)6(، بەڵام تەنانەت 
پەرتبوونەی  دۆخی  ئەو  هەمان  بە  بەردەوامی  هایدیگەریش 

شــیعرەوە  ڕێگــەی  لــە  دەكات  پێشنیاز  كاتێک  دەدات  جوانی 
سەرلەنوێ  بوون بدۆزرێتەوە، چونكە بە ڕای وی كاتێك مرۆڤ 
دەبێتە بوونەوەرێكی شیعری، ئیتر پەیوەندییە ساختەكانی لەگەڵ 
قووڵدا  نیگەرانییەكی  لە  دەبێت،  ئاشكرا  بۆ  بەشەكیدا  بوونی 
هەســت بە حەقیقەتی دۆخی نیهلیستی ڕەهای خۆی دەكــات. 
تەنیا لەو دۆخی نیگەرانییە قووڵەشدا دەزوولەكانی كەینوونەی 

دەوڵەمەند  و پاكیزە دەبینێتەوە. 
ئایا شیعر وەك ژانرێك كە تەونی خۆی لە زمان دەچنێت، چ 
ڕووبەرێكی ناوچە بزرەكانی بوون لە دنیای ئاماژەوێنەییەكاندا 
دەبینێتەوە؟ »پۆل ڕیكۆر« لە وەڵامی پرسیارێكی لەم جۆرەدا، 
لە  هەریەك  میتۆدی  بە  پێشوەختی  سەرسامیی  سەرباری 
هایدیگەر  و گادامێر، پێی وایە شوناسی شیعری تاكە شوناسی 
ڕەسەنترە.  حیكایەتخوانی  بەڵكو شوناسی  نییە،  مرۆڤ  باڵای 
لە  بەڵكو  ناناسێت،  ژیان  خۆیەوە  ژیان  ڕێگەی  لە  مرۆڤ 
هەناویدان.  لە  كە  دەبات  پێ  پەی  حیكایەتانەوە  ئەو  ڕێگەی 
باڵای  ئیرادەیەكی  لە  گوزارشت  هەرچەندە  شیعری  گوتاری 
خودگەریی  گوتارێكی  وەك  بەڵام  دەكات،  مرۆڤ  جوانناسیی 
باڵاخواز دەمێنێتەوە، هەرچی گوتاری حیكایەتخوانییە گوتارێكی 
كۆمەڵایەتی  و ئاسۆییە. شیعر جوانییەكی خودگەریی پەتییە لە 
 ،)context ،دەرەوەی پێشمەرجە ئیستاتیكییەكانی نێوكۆ )سیاق
بەتایبەتی نێوكۆی كات؛ بەڵام حیكایەت جوانییەكە وابەستەی 
نێوكۆی كۆمەڵایەتی  و مێژووییە، پێویستی بە پێشمەرجەكانی 

چنین  و دیالۆگی نێوان مرۆڤەكانە لە ناو كاتدا)7(.
ئیستاتیكای  پێشەنگی  بە  هەندێک  كە  بنیامین«  »واڵتەر 
لە قەڵەمی دەدەن، بە پێچەوانەوە وای  وێنەیی پاشمۆدێرنیزم 
بە حیكایەتەكان وێنەكانە، چ  مانا دەبەخشێت  ئەوەی  دەبینێت 

یادەوەریماندا  و  خەیاڵ  لە  ئەوانەی  چ  ڕاستەوخۆن  ئەوانەی 
هەڵمانگرتوون، حیكایەت لەو شارستانییەتانەدا گەورەیە كە وێنە 
هەڵناگیرێت،  حیكایەتەكاندا  لە  »مێژوو  چونكە  ئازادە،  تیایاندا 
بەڵكو بە ناو وێنەكاندا پەرش دەبێتەوە«)8(. چەندین جوانناس  و 
ڕەخنەگری تر هەن، هەریەكەیان لە گۆشەنیگایەكی فەلسەفی  و 
چێژێكی ئیستاتیكیی تایبەتەوە پلەبەندییان لە نێوان هونەرەكاندا 
دامەزراندووە. بۆ نموونە ڕەخنەگرێكی وەك »ڕۆبێرت شۆڵز« 
لە  چونكە  باڵاترە،  و  گرنگتر   پێ   موزیكی  هونەرەكاندا  ناو  لە 
هەموویان پاكیزەتر  و ئەبستراكتترە، موزیك لای  وی »كامڵترین 
هونەرە، چونكە ئاماژەی ڕاستەوخۆ بۆ هیچ شتێك ناكات، هیچ 

شتێك ناسەلمێنێت و بەرگرییش لە هیچ   شتێك ناكات«)9(.
دەركەوتە  و  ژانر   نێوان  ململانێیەی  ئەم  سەروبەندی  لە 
تیۆرسازی  و  داهێنەر   هەریەكەیان  كە  جوانیدا،  جیاوازەكانی 
ســیمانتیكیی  دیدێكی  لە  ئیكــۆ«  »ئیمبێرتۆ  هــەیــە،  خۆی 
هێرمینیۆتیكییەوە هەوڵ دەدات ئەفسانەی سنووربەندی نێوان 
و  لۆجیكی   سنوورە  تەنانەت  هەڵبوەشێنێتەوە،  هونەرەكان 
سنووربەندییە  ئەو  ئەندازەیەی  بەو  چونكە  ئەقڵانییەكانیش، 
بــۆ  كۆسپیشی  و  كێشــە   چەندین  كــردووە،  مرۆڤی  خزمەتی 
دروست كردووە. میحنەتی مرۆڤی مۆدێرن بریتییە لە گەڕانی 
بەردەوام  و بێهوودە بە شوێن ماناكانی جوانی  و دابەشكردن  
و پۆلێنكردنیدا، چونكە ئەقڵانییەتی لۆجیكی لە بنەڕەتەوە هەوڵی 
داوە سنوور لەنێوان گوتەزا  و مانا  و پێناسەكاندا دروست بكا ت و 
ئەنجامەكان بباتەوە سەر هۆكارەكان، بەڵام ڕەگوڕیشــەی ئــەم 
ئەقڵانییەتە لۆجیكییە بە ڕای »ئیكۆ«، بە تەنیا ناچێتەوە سەر 
خولیا مەعریفییەكانی مرۆڤ، بەڵكو هەر لە سەرەتاوە پاساوی 
سیاسی ، ئابووری و هەندێک  جاریش پاساوی ئەفسانەیی خۆی 

هەبووە)10(. مرۆڤ لە كۆنەوە شەیدای دروستكردنی سنوورە، 
بەڵام سەرەتا سنوور پێداویستییەكی ئابووریی سیاسی بوو بۆ 
قەڵەمڕەویی  و  كشتوكاڵی   زەویی  و  موڵكوماڵ  جیاكردنەوەی 
دەسەڵاتدارەكان. دواتر ئەم سنووربەندییە وەك پێداویستییەكی 
ژیان پاساوی مەعریفیی بۆ دۆزرایەوە تا پێگەیەكی بەهێزی لە 
زەین  و ئەقڵی مرۆڤدا داگیر كرد، بووە هەوێنی یاسای پێناسە  و 
چەمكسازی  و پۆلێنكاری، كە یاسایەكی لۆجیكییە  و لە ڕێگەیەوە 
مرۆڤ هەوڵ دەدات پێناسەی تایبەت ببەخشێتە هەموو دیاردە 
ماددی  و ڕەمزییەكان. ئیدی هەروەك چۆن زەوی  و كەرەستە 
بۆ  خۆی  خاوەنی  هەریەكەیان  كران  و  دابەش  ماددییەكان 
پەیدا بوو، بە هەمان لۆجیك بەرهەم  و كەرەستە ڕەمزییەكان 
)تەنانەت ئیستاتیكییەكانیش( دابەش كران  و سنووربەندی خرایە 

نێوان ژانر  و جۆرە ئەدەبی  و هونەرییەكانەوە.
هەڵوێستێكی  لەمەوبەر  نیوێك  و  سەدە   واتە   ،1855 ساڵی 
پێشانگەی جیهانی لە پاریس پرسیار  و گومانی لای هونەرمەند و 
ڕەخنەگرە شێوەكارەكان ورووژاند سەبارەت بە چارەنووسی 
لــەو  شــێوەكاری.  هونــەری  بەتایبەتی  هونەرییــەكان،  ژانرە 
پێشانگەیەدا بڕیار درا لە پاڵ تابلۆ  و پەیكەر  و كارە هونەرییە 
تەقلیدییەكاندا هۆڵێكی تایبەت بۆ نمایشكردنی وێنەی فۆتۆگراف 
لای  ترســی  نوێیــە  ژانرە  ئەو  لەدایكبوونی  واتــە  بكرێتەوە. 
پاسەوانانی ژانرە تەقلیدییەكان بەتایبەتی نیگاركێشی، دروست 
بەهێزی  ڕكابەرێكی  ببێتە  فۆتۆگراف  پێدەچوو  چونكە  كرد، 
نیگاری سەر تابلۆ. ترسێك هاتە گۆڕێ  كە دەشێت فۆتۆگراف 
كێشە بۆ سنووربەندی  و پێناسەی تایبەتیی ژانرەكان دروست 
غرووری  نێو  خستە  درزی  یەكەمین  ڕووداوە  ئەو  بكات. 
وەك  ڕەخنەگرێكی  بۆیە  هەر  مۆدێرنەوە،  مرۆڤی  ئیستاتیكیی 

چاخی  سەرەتاییەكانی  چركە  لە  یەكێك  بە  رای«  »ڕۆبێرت 
پۆستمۆدێرن لە قەڵەمی دەدات)11(.

شێوەكاری  هونەری  بۆ  كێشەی  تەنیا  فۆتۆگراف  هونەری 
دروست نەكرد، بەڵكو كێشەی بۆ ئەو پۆلێنكردنە تەقلیدییەش 
هونەرە  و  شوێنگر   هونەرە  نێوان  لە  كە  كرد  دروست 
بەو  هەبوو،  الزمانیة(  الفنون  و  المكانیة  )الفنون  كاتگرەكاندا 
پێیەی هونەرەكانی وەك پەیكەر  و نیگار  و سیرامیك، بە یەك 
جار شوێنێكی دیاریكرا و داگیر دەكەن، بەڵام هونەرەكانی وەك 
موزیك  و حیكایەت  و دراما لە ناو كاتدا، سات لە دوای سات 
نمایش دەكرێن. تەکنۆلۆجیای فۆتۆگراف توانیی جووڵە بخاتە 
ئەو  ببەخشێتە  زیاتر  زیندووێتیی  و  مرۆیی   ژیانی  ئەزموونی 
وێنانەی كە دەشێت لە شوێندا هاوشێوە بن، بەڵام لە كاتدا جیاواز 
بوون. سینەما لەسەر ئەو گریمانەیە دامەزراوە كە دەشێت لە 
ڕێگەی دووبارەكردنەوەی چەند وێنەیەكی جیاواز  و جێگیرەوە 
و  بینراو   وێنەی  ببەخشرێتە  زەمەنی  ڕەهەندێکی  شوێندا(  )لە 
هونەرە شوێنگر  و كاتگرەكان پێكەوە كۆ بكرێنەوە. لە سینەما  و 
سەردەمی تیشكەوێنەدا، چیتر وێنەی جێگیر نامێنێتـەوە، چیتــر 
دیمەنێك لە دیمەنەكان ئۆرجیناڵ و ئەوانی تر لاوەكی نین، بەڵكو 
ئەوەی بایەخ دەبەخشێتە كۆی كارە هونەرییەكە، نە وێنەیە بە 
تەنیا، نە موزێك  و سترێسی وشەكانە نە چنینی سیناریۆكەیە، 
كە  جیاوازەكانە،  پێكهاتە  جووڵەی  پڕ  كۆنتێكستێكی  بەڵكو 

هەموویان بە تەنیا لاوەكین  و پێكەوە جەوهەرین.
)Impressionism(، وەك ڕێچکەیەكی هونەری   ئیمپریشنیزم 
كـە  هەڵدا،  كاتێک سەری  نوێ   دنیای  ئیستاتیكیی  ڕوانینێكی  و 
فۆڕمەوە  ڕووی  لە  ژیان  ئەزموونی  دەیتوانی  فۆتۆگراف 
خولیای  بۆیە  نیگاركێشان.  هونەری  تا  بگوازێتەوە  زیندووتر 

خولیای  شێوەكاریدا  هونەری  لە  جووڵە  بەرجەستەكردنی 
هونەرمەندە ئیمپریشنیستەكان بوو، كە هەوڵیان دەدا ئەزموونی 
بەو  نەك  دەكات،  پێ  هەستی  مرۆڤ  كە  شێوەیەی  بەو  ژیان 
ئەو  بەڵام  تابلۆ،  ناو  بگوازنەوە  دەكاتەوە،  لێ  بیری  جۆرەی 
بوو،  فۆڕم  حیسابی  لەسەر  جارەیان  ئەم  ئەوان،  هەوڵەی 
پابەندبوونی تەواو  توانبێتی  چونكە ئەگەر هونەری فۆتۆگراف 
بە فۆڕمەوە بكاتە ئامڕازی بەرجەستەكردنی دیمەنە بزۆكەكانی 
ڕێگەی  لە  دا  هەوڵی  پێچەوانەوە  بە  ئیمپریشینیزم  ئەوا  ژیان، 
تێكشكاندنی فۆڕمەوە جووڵە ببەخشێتە هەموو دیاردە  و شتەكان، 
تەنانەت شتە بێگیان  و وێنە بێدەنگەكانیش )still life(. بۆ نموونە 
شوێنێكی  لە  سێو  سەبەتەیەك  دیمەنی  سیزان«  »پۆڵ  كاتێك 
جێگیر  و ئارامدا دەكێشێت، هەوڵ دەدات توخمە ڕیالیستەكانی 
ئەو دیمەنە تێك بشكێنێت  و جووڵە بخاتە قەوارەی شتە بێگیان  و 
جێگیرەكانەوە. سەرباری ئەوەش بۆ یەكەمین جار سیزان هەوڵ 
دەدات تابلۆ لە دیكتاتۆریەتی كڵیشە  و پێوەرەكانی ژانری داخراو 
دەرباز بكات، لەبەر ئەوەش هەندێک هونەرمەند  و لێكۆڵیار بە 

پێشەنگی پۆستئیمپریشنیزم لە قەڵەمی دەدەن)12(. 
كــە   )Optical( دیدەیی  هونــەری  ڕێچکــەی  شــێوەكارانی 
و  تەكنیك   هەمان  بە  دا  گەشەیان  پۆستمۆدێرنە،  ڕێچکەیەكی 
چاخی  لە  كە  جووڵەیەی  و  خێرایی   ئەو  پێیەی  بەو  دنیابینی 
ناچار  هونەرمەندان  ئاستێكدایە  لە  تەنیوە،  دنیای  ئەمڕۆماندا 
دەكات جووڵە ببەخشنە هەموو ئەو هونەرانەی كە پێشتر وەك 
هونەری جێگیر ناسراون، لە بابەتی  وێنە ، گرافیك  و تەنانەت 
تەلارسازییش، بگرە لەوەش زیاتر، چیتر ئەو پۆلێنكارییە قبووڵ 
ناكرێت كە خراوەتە نێوان ژانرە هونەرییەكان. ڤیكتۆر ڤاساریلی 
)Victor Vasalrely( وەك یەكێك لە پێشەنگەكانی ئەو ڕێچکەیە 

پێی وایە دروستكردنی جووڵە لە هونەری شێوەكاریدا فیكر  و 
زەینی بینەر دەبزوێنێت، وا دەكات هونەر تەنیا لەسەر ڕووتەخت  
و لەناو بۆشاییدا بە بێدەنگی  و وەستاوی نمایش نەكرێت، بەڵكو 
لەگەڵ ڕۆحی سەردەمی خێرایی  و لە تەك بیركردنەوەی بزۆكی 

مرۆڤدا بگونجێت)13(.
ئەگەر لە ڕووی مێژووییەوە تەکنۆلۆجیای فۆتۆگراف زیاتر 
هەوڵی وێنەگرتنەوەی واقیعی دابێت، ئەوە هونەری شێوەكاری 
لە كۆپیكردنەوەی واقیع لا بدات، بە  هەوڵی داوە زیاتر خۆی 
ئەندازەیەك لە پاش ئیمپریشنیستەكانەوە چەندین ڕێچکەی تری 
وەك كوبیزم، ئێكسپریشنیزم، سوریالیزم  و هونەری میتافیزیكی  و 
ئەبستراكت هاتنە ئاراوە، كــە سەرلەبــەری پــەیــوەنــدی نێــوان 
هونەر  و ئەزموونی باوی مرۆڤیان هەڵوەشاندەوە. هاوزەمان 
لە هونەری دراماشدا، لە پەرچەكردارێكی هاوشێوەدا بە ڕووی 
ڕێچکەی  چەندین  تەلەڤزیۆندا  ڕووی  بە  پاشانیش  و  سینەما  
ئەو  ئاراوە.  هاتنە  ئەزموونگەری  و  هیچگەری   و  عەبەسی  
كاڵبوونەوەی  بە  هەستیان  جۆرەكان  لە  جۆرێك  بە  ڕێچكانە، 
تەقلیدیی  جەماوەری  و  كۆنەكان   هونەرە  نێوان  پەیوەندی 
دەكرد، بۆیە دەبوو ئەو جەماوەرە تەڵاق بدەن  و ببنە هونەری 
ئیدی وردەوردە هەموو زمانێكی  )نخبة(.  دەستەبژێری خەڵك 
زیاتریش  ئەوەی  بۆ  برد،  لەبەین  مرۆییان  پەیوەندیی  ئاسایی 
تەمومژاویتر  و  ئاڵۆزتر   هونەر  زمانی  دەبوو  بن  نوخبەوی 
بكەن)14(. »میرسیا ئیلیاد« ڕاڤەیەكی میتۆلۆجی بۆ سەرهەڵدانی 
ئەو ڕێچکە شێتانە لە هونەری مۆدێرندا پێشكەش دەكات، كە 
لۆجیكی  تێگەیشتنی  توانایەكی  ئەقڵانی هەموو  تیایاندا مرۆڤی 
لەدەست دەدا ت و دەچێتە تەونێكی پڕ لە هێما  و ئاماژەی بێمانا، 
كە  سەرەتایی  مرۆڤی  دۆخی  بە  هاوشێوە  دۆخێكی  دەچێتە 

تووشی شۆك دەهات  و چێژێكی تایبەتیی وەردەگرت لە ئاست 
سرووتە سەیر وسەمەرەكانی سەما  و وێنەكێشانی سەرجەستەو 
موزیكی ئەوپەڕی پەتی. تا ئاستی بەكارهێنانی نەشاز، وێنەی 
بەدەر لە یاساكانی هارمۆنی  و ڕیتمی ڕەنگ  و هێڵ. ئەم دۆخە 
كۆتایی سەردەمی ئیستاتیكای مۆدێرن  و سەرەتای سەردەمێكی 
ترە، كە هێشتا نایناسین  و ناتوانین پێناسەی بكەین، سەردەمێكی 
دەچنەوە  فۆڕمەكان  »هەموو  تیایدا  ناهاڕمۆنییە،  و  ڕەمەكی  
نوێ   ئەفراندنێكی  بە  پێویستی  كە  دژەفۆڕمی،  هیۆلیی  دۆخی 

هەیە لە بابەتی یەكەمین ئەفراندنی گەردوونی«)15(.
لە گەرمەی كێبڕكێی نێوان ئامێری وێنەگرتنی تەكنۆلۆجی  و 
دیدی مرۆڤی هونەرمەنددا، كە یەكەمیان فۆڕمەكانی واقیع وەك 
خۆی  و بە شێوەیەكی زانستییانە كۆپی دەكاتەوە، دووەمیشیان 
كۆشش دەكات مانا ڕەمزی  و مەجازییەكان بەرجەستە بكات، 
ترازان  و دێوانەیی زۆرتریان  لێك  كایە ئیستاتیكییەكان زیاتر 
بۆ  تەنیا  هونەرمەندان  ئەندازەیەك  بە  بینیی.  خۆیانەوە  بە 
ئەوەی كاری دەگمەن  و ناوازە پێشكەش بكەن، دەبوو دیواری 
جیاكەرەوەی بەرز لە نێوان خۆیان  و هونەری میللیدا هەڵبچنن، 
چێژی  و  تایبەت   هەستیاریی  هەڵگری  ئەوان  پاساوەی  بەو 
لە ئاست  ئیستاتیكیی دەستەبژێرن، خەڵك  و جەماوەریش كە 
تەکنۆلۆجیای فۆتۆگراف  و تیشكەوێنە  و جووڵەی سینەماییدا 
بە  باوەڕیان  بووبوون،  ساویلكانە  سەرسامییەكی  تووشی 
لە  یەكێك  لە  ململانێیە  ئەو  تێنەگەن.  لێی  كە  نەما  جوانییەك 
دیمەنەكانیدا، لە ململانێی سەردەمی گریكی نێوان ئەفڵاتوون  و 
كانگا  بە دۆزینەوەی  بڕوای  ئەفڵاتوون  سۆفیستەكان دەچوو. 
سۆفیستەكان  بەڵام  هەبوو،  ڕاستەقینە  جوانیی  ڕەمزییەكانی 
و  ڕیژەییــە   هەســتەكیی  وزەیەكــی  جوانــی  بــوو  وا  بڕوایان 



23

ختووكەی ئارەزووەكانی مرۆڤ دەدات، ئەركی هونەرمەندیش 
لە ڕێگەی گەمە  لە سەرسامكردنی جەماوەری خەڵك  بریتییە 

ڕیتۆریكییەكانەوە.
چواندنە  سەرەتاوە  لە  هەر  بوو  هونەرە  ئەو  سینەما 
دەبوو،  جێبەجێ   بەسەردا  كتومت  ئەفڵاتوونی  ڕەمزییەكەی 
ئەشكەوتی  لە  ساختە  جوانیی  بە  سەبارەت  بەتایبەتی 
تارماییەكاندا. ئەفڵاتوون دنیای هەستەكی )حسی(ی مرۆڤ بە 
تیایدا خوازراو  و  ئەشكەوتێك دەچوێنێت، كە هەموو وێنەكان 
بڵێــســە  پــڕ  ئــاگــرێــكــی  ئەشكەوتەكە  دەرەوەی  لە  ساختەن. 
كردووەتەوە،  ڕووناك  ئەشكەوتەكەی  ناو  كە  كەوتووەتەوە 
لەسەر دیوارە بەردینەكانی چەندین شەبەنگی ڕەنگاوڕەنگ  و 
بزۆك هاتوچۆ دەكەن، كە بینەر وا هەست دەكات شتگەلێكی 
و  وەهمین   وێنەی  ڕاستیدا  لە  بەڵام  ڕاستەقینەن،  پرشنگداری 
عەكسی ئاگرە ڕاستەقینەكەن لە دەرەوە. لە سینەماشدا هەمان 
دۆخ بەدی دەكرێت، مرۆڤی بینەری سینەما لە هۆڵێكی تاریكی 
ئەشكەوتئاسادا چەندین وێنەی بزۆك دەبینێت، وا هەست دەكات 
پشتەوەی  لە  ڕاستیدا  لە  بەڵام  دەكرێن،  نمایش  بەردەمیدا  لە 
نمایش دەكرێن  و بە گورزە تیشكییەكاندا تێدەپەڕن. ئیتر مرۆڤ 
لە ئاست گەمەی تیشكەوێنەكان  و ڕەنگدانەوەیان لەسەر سكرینی 
هەستیاریی  دەبێت،  ئەوتۆ  سەرسامییەكی  تووشی  بەرچاویدا 
بوونەوەرێكــی  دەبێتــە  و  دەدا ت  دەســت  لــە  زاتی  ئیستاتیكی 
وەرگری پاسیڤ)16(؛ بەڵام فۆتۆگراف  و سینەما لەو دوو ژانرە 
هونەرییە ئاستنزم  و میللییە دەرنەچوون كە هونەرە نەریتییەكان 
تەماشایان  ترانسندنتاڵەوە  پێگەیەكی  لە  و  دەخوێندن  لێیان 
تابلــۆ ،  درامــا ،  ڕۆمــان،  وەك  نەریتییەكانیش  ژانرە  دەكردن، 
سیمفۆنیا  و تا دوایی، ڕۆژبەڕۆژ نوخبەویتر  و ئۆرستۆكراتیتر 

سەرلەبەری  ئازادكردنی  موژدەی  سەرەتا  جۆرێك  بە  بوون، 
دوای  بە  نوخبەكانیشدا  ناو  لە  بەڵام  ڕاگەیاند،  مرۆڤایەتییان 
زۆری  بەشێكی  بۆیە  هەر  دەگەڕان.  دەستەبژێرتردا  نوخبەی 
جوانناسانی پاشتازەگەری، پێیان وایە پۆستمۆدێرنیزم لە یەكێك 
لە دەركەوتنەكانیدا شۆڕشی هونەری پۆپ  و میلییە، شۆڕشی 
ناخی  چەپێنراوەی  خۆڕسكە  و  سادە   چێژە  ئەو  تەقینەوەی 
باڵاخوازیی مۆدێرنیزم،  لووتبەرزی  و  مرۆڤی سەردەمە دژی 
لێ  گوزراشتی  فەلسەفییەوە  ڕووی  لە  كانت«  »ئیمانوێل  كە 
دەكرد)17(. سەدەی بیستەم بە هەمان ئەو ئەندازەیەی سەدەی 
ململانێی نێوان هونەری پۆپ  و هونەری ئۆرستۆكرات، وێنەی 
بزۆك  و وێنەی جێگیر، ماركەی ڕەسەن  و ماركەی بازرگانی، 
کولتووری دەستپێوەگرتن  و کولتووری بەفیڕۆدان بوو... سەدەی 
لێكدان  و تێكەڵاوكردن  و ئاشتكردنەوەی ئەو كۆدژییانەش بوو، 
بەتایبەتی لە كۆتایی نیوەی یەكەمی ئەو سەدەیە بە دواوە كە 
جۆرێك لە هونەر  و چێژی ئیستاتیكی سەری هەڵدا، نەدەچووەوە 

خانەی هونەری مۆدێرنی نەریتییەوە.
چەندایەتی  پێوەری  بە  مۆدێرنیزم،  سەردەمی  هەرچەندە 
و  هونەری   كاری  زۆری  ژمارەیەكی  بەرهەمهێنانی  سەردەمی 
ســەردەمــی  چێژ  ئیستاتیكای  پێوەری  بە  بەڵام  بوو،  ئەدەبی 
دەستپێوەگرتن  و سكهەڵگوشین بوو. جوانی ئەو شتە بوو كە 
جێمس  و  پروست   مارسێل  سەردەمی  ڕۆماندا  لە  نەدەگوترا. 
جۆیس بوو، كە هەمیشە ڕووبەرێكیان لە نێوان ئاماژە  و واتا، 
گوزارشت  و وێنە، جوانی  و چێژدا دەهێشتەوە. لای شاعیر و 
نیگاركێشە مۆدێرنیستەكان جوانی هەڵگری مانایەكی پەنهان  و 
هــەمیشــە  دەبــوو  بــدركێنــدرێــت،  نەدەبوو  كە  بوو  هەڵگیراو 
سنوورێك لە نێوان جوانی  و جەماوەرەكەیدا بمێنێتەوە. »كلیمنت 

ڕاشكاوانە  نووسینێكدا  لە   )Clement Greenbrg( گرینبرگ« 
مۆدێرنیزم  ئیستاتیكییەكانی  پێوەرە  دژی  خۆی  دڵی  داخی 
دەردەبڕێت و دەڵێت: »وایان فێر كردووین كە بەرهەمهێنانی 
ڕاستەقینە  كێشەی  بەڵام  زەحمەتە،  و  گران   كارێكی  هونەر 
لە سایەی مۆدێرنیزمدا  لەوەدایە چێژوەرگرتنیش لەو هونەرە 
كارێكی سەختترە لە بەرهەمهێنانەكەی. مرۆڤ خوازیاری ئەوە 
بوو ئەو چێژ و خۆشییەی پێ بگات كە باشترین كاری هونەری 
مۆدێرن دەیبەخشێت، بەڵام ئەو كارانە هەمیشە لە ئاست ناخ و 
دەروونی مرۆڤەكاندا سەرچــاوەی ئاڵــۆزی بــوون. هــونــەری 
مۆدێرن هەمیشە دوژمنی پێوەرەكانی جوانسازی بووە و هەر 

واش دەمێنێتەوە«)18(.
وەرچەرخانێكە  پۆستمۆدێرنیزم،  ئیستاتیكای  وەرچەرخانی 
ڕۆمانە  لە  پۆپ،  هونەری  بۆ  ئەبستراكتەوە  هونەری  لە 
ئاڵۆزەكانی ئەدیبی فەڕەنسی »ئالان رۆب گرێ«وە بۆ چیرۆکە 
ئەدیبی ئەرجەنتینی »لویس بۆرخیس«. واتە  چێژبەخشەكانی 
ئەگەر  یان  ئاسانە،  قوتدانیان  كــە  شــتانەی  ئەو  بۆ  گەڕانەوە 
قسەیەك لە فرۆید قەرز بكەین دەڵێین: هونەری پۆستمۆدێرن 
بۆ  گەڕانەوە  مۆدێرنیزم،  چەپێنراوەكەی  دیوە  بۆ  گەڕانەوەیە 
و  خەیاڵ  ڕێگەی  لە  زەوقبزواندن  و  جەماوەری   کولتووری 
زانستی،  ڕۆمانی  پۆلیسی،  چیرۆکی  كارتۆن،  فیلمی  ئەفسانە، 
بەختگرتنەوە  و پێشبینیی بورجەكان، گۆرانی  و ئاوازی خێراو 
ئامادەكردنی كاری هونەری بە ڕۆحیەتێكی منداڵانە لە قوتو و و 
شتە فڕێدراوەكان. مۆدێرنیزم بڕوای بە سەركوتكردنی چێژە 
سادەكانی مرۆڤ هەبوو، خەڵكانێكی زۆر درۆیان لەگەڵ خۆیان 
هەستیاریی  خاوەن  كە  دەكرد  خۆیان  لە  زۆریان  و  دەكرد  
وەرناگرن،  سادەكان  جوانییە  لە  چێژ  و  بەرزن   ئیستاتیكیی 

نەبادا تۆمەتی میللیبوون  و نەخوێندەوارییان بدرێتە پاڵ، بەڵام 
هونەری  لەگەڵ  ئاشتبوونەوەیە  چركەساتی  پۆستمۆدێرنیزم 
پۆپ  و ســەمای وەحشیی خێڵە ســەرەتاییەكان ، یاخیبوون لە 
قەیدو مەرجەكانی نوخبەی مۆدێرنیست  و نزیك كەوتنەوە لە 

كانگای لەزەت و تێكشكاندنی یاساغە کولتوورییەكان.
یاسای  تەنیا  مۆدێرنیزم  ئیستاتیكییەكانی  پێوەرە  و  یاسا  
ئەقڵی  و لۆجیكی نەبوون لەناو فیكری مرۆڤدا، بەڵكو تەرجەمە 
كران بۆ وێنەی ئەقڵانی  و قەبارەی ئەندازەیی لە هەموو وڵاتە 
شارەكان  هەموو  بوو  خەریك  جۆرێك  بە  پیشەسازییەكاندا، 
و  دەدا   دەست  لە  خۆیان  کولتووریی  مێژوویی  و  شوناسی 
كۆپــی  یـەك  لەسەر  بیناكان  تەلار  و  و  ڕێگاوبان   دیزاینی 
تەوسەوە  بە  جێنكس«  »چارلس   1977 ساڵی  دەكرانەوە. 
یۆلیۆی  پاشنیوەڕۆی 15  گوتی: »مۆدێرنیزم سەعات 3:32ی 
ڕەمزی  وی  لای  ساتەوەختە  ئەو  هات«،  پێ  كۆتایی   1972
ڕووداوی  تەلارسازیدا،  مێژووی  لە  بوو  نوێ   ڕووداوێكی 
ڕاماڵین  و ڕووخاندنی پڕۆژەی نیشتەجێبوونی )Pruitt-Igoe(، كە 
 )Minouro Ymasaki( تەلارسازی مۆدێرنیست مینۆرۆ یاماساكی
هەروەك  پۆستمۆدێرن  تەلارسازیی  كێشابوو)19(.  بۆ  دیزاینی 
ژانرە ئەدەبی  و هونەرییە نوێیەكان، بەشێكی زۆری ئەو پێوەرە 
ئەندازەییانەی هەڵگرتووە كە لە تەلارسازیی مۆدێرندا پەیڕەو 
لە  كە  نوێیانەی  تێزە  و  پێشكەوتن   ئەو  شانبەشانی  دەكران. 
 )Ecology( و ژینگەناسیدا )Cosmology( بواری گەردوونناسی
ئەنجام دەدرێت، وێنەی تەلار  و دیزاینی شارەكانیش گۆڕانی 
بەسەر هاتووە. تەنانەت تەلارسازە نوێیەكان هەوڵ دەدەن لە 
دیدی زمانەوانی  و ڕەخنەی ئەدەبی  و هونەرییەوە نزیككاری بۆ 
بونیاد  و پێكهاتەی تەلار  و خانووبەرە بكەن. هەڵبەتە گەورەترین 

كاریگەریی لەسەر ئیستاتیكای تەلارسازیی پۆستمۆدێرن هیی 
»جاك دیرێدا«یە، بەتایبەتی سەبارەت بە ئەگەری گواستنەوەی 
بونیادی  لە  هەڵوەشاندنەوەی سەنتەر  و  جیاوازی   ستراتیجی 

دەقەوە بۆ بونیادی تەلار)20(.
هەمان نزیككاری لە نێوان هونەری سینەما  و تەلارسازییشدا 
چەمكی  پۆستمۆدێرنەكان  تەلارسازە  لە  بەشێك  لەگۆڕێدایە. 
بــۆ  دەهێنــن  بــەكــار   )Cinematography( ســینەمــاتــۆگــرافی 
بەگەڕخستنی ڕەگەزەكانی »كات، دیمەنی بزۆك، تیشكەوێنە« 
سینەما  فەلسەفەی  چونكە  تەلاردا،  پێكهاتەی  و  بونیاد   لە 
شوێنییەكان  بۆشاییە  پڕكردنەوەی  هەروەك  دەڵێت  پێمان 
بە  بكرێتەوە،  پڕ  كاتیش  نێو  بۆشایی  پێویستە  )مەكانییەكان( 
بینەر  دەبێت   شوێن،  بەرانبەر  مرۆڤ  هەستیاریی  ئەندازەی 
تەلارسازیی سینەماتۆگرافی  بێت.  كاتیشدا هەستیار  ئاست  لە 
پێی وایە لێكچوونێكی ڕەمزی لە نێوان بینەری تەلار  و بینەری 
فیلمی سینەماییدا هەیە، چونكە كاتێک مرۆڤ دەچێتە ناو فیلمێك 
وەك ئەوەیە داخڵی تەلارێكی پر نهێنی بووبێت، كە كەشفكردنی 
و  كات   ئاست  لە  هەستیارییە  بە  پێویستی  وردەكارییەكانی 

شوێندا پێكەوە)21(.
پۆستمۆدێرنیزم بە پێچەوانەی ڕێچکە فیكری  و هونەرییەكانی 
سەردەمانی كۆنەوە، بە پاساوی فیكری  و زەمینەسازیی تیۆری 
دەستی پێ نەكرد، بەڵكو بەر لە هەر شتێك شۆڕشێك بوو لە 
ناو وێنەدا. تا ئێستا هیچ مێژوونووسێكی بواری هونەر نازانێت 
بە دیاریكراوی سەرەتای دەستپێكردنی  داخۆ چ چركەساتێك 
دۆخی پۆستمۆدێرنە؟ نازانێت داخۆ چ فەیلەسووفێك یەكەمین 
تیۆرسازی فیكریی پۆستمۆدێرنە؟ ناتوانێت بە دیاریكراوی بڵێت  
ئەو دۆخە لەسەر ئاستی ئیستاتیكی، لە چ ژانرێكەوە دەستی 

لە سینەمای  پۆپەوە؟  گۆڕانی  لە  تەلارسازییەوە؟  لە  كرد،  پێ 
دۆگلاس سێرك  و نیوڕیالیزمەوە؟ یان لە تێكەڵاوكردنی هەموو 
هاوارێكی  پۆستمۆدێرن  داخۆ  نازانێت  پێكەوە؟  ژانرەكان 
سیاسییە بە ڕووی ئۆرستۆكراتییەتی مۆدێرنەدا؟ یان هاوارێكی 
و  بەرخۆری   و  بەفیڕۆدان   کولتووری  ڕووی  بە  ئیكۆلۆجییە 
ئاماژە  پڕ  كچە  كوڕ  و  یاخیبوونی  یاخود  ژینگەپیسكردندا؟ 
جەستەییەكانە، كە هەرچەندە لە بەكارهێنانی وشەدا هەژارن، 
بەڵام لە بەكارهێنانی زمانی جەستەدا داهێنەرن، بەوەش دژی 

گوتاری ئەقڵانی  و لۆجیكیی باوكەقسەزانەكانن؟!
لەگــەڵ  هاوكــات  ڕابــردوودا،  ســەدەی  شــەســتەكانی  لە 
دژی  ئەورووپا  و  ئەمریكا  لە  خوێندكاران  خۆپیشاندانەكانی 
جەنگ  و پاشماوەكانی فاشیزم، چەندین دیاردە لە ناو گەنجان ، 
ژنان  و توێژە پەراوێزخراوەكاندا سەریان هەڵدا، كە بۆ جیهانی 
خۆرئاواش نامۆ بوون. گەنجان بۆ بەرگریكردن لە شوناس  و 
جیاوازیی خۆیان پەنایان بردە بەر كولتوورێكی جیاواز، كە لە 
بێمانا  لۆجیكییەوە سادە  و هەندێک  جاریش  فیكری  و  ڕووی 
بوو.  جیاواز  تەواو  دیكۆرەوە  و  سیما  ڕووی  لە  بەڵام  بوو، 
گەنجەكان دەستكاریی سیستمی بەها فیكرییەكانیان نەكرد، بەڵكو 
شێوازی  لە  كرد،  وێنەییەكانیان  ئاماژە  سیستمی  دەستكاریی 
جللەبەركردنەوە تا شێوازی هەڵبژاردنی سیمبول  و پاڵەوان. بۆ 
لە خۆرئاوا  دەیەیەدا  لەو  )كە  هیپییەكان  بزووتنەوەی  نموونە 
سەری هەڵدا( سەرەتا وەك دیاردەیەكی سەیروسەمەرە و بێمانا 
لە قەڵەم درا، بەڵام دوای دەیان ساڵ كە ئەو دیاردەیە لە دیدێكی 
لێكدانەوەی  چەندین  دەكرێت  دەخوێندرێتەوە،  سیمانتیكییەوە 
فیكری  و سۆسیۆلۆجیی بۆ بكرێت. ئەو بزووتنەوەیە بە دیوێكدا 
دژی مۆدیلی باوی پاڵەوانی گەنجی پەنجاكان بوو، بە دیوێكی 

تریشدا گوزارشتكردن بوو لە خواستی گەنجان بۆ یەكسانیی 
زیاتری نێوان دوو ڕەگەزەكە و دژایەتیكردنی گەشەی خێرای 
بزوتنەوە  جۆرەكان  لە  جۆرێك  بە  دواتر  كە  تەکنۆلۆجیا، 
لە  لێ كەوتەوە)22(.  ژینگەپارێزەكان  و ڕێكخراوە سەوزەكانی 
ڕاڤەیەكی دیاردەی خۆپیشاندانەكانی شەستوهەشتی گەنجاندا 
نەكرد  كەسیان  گەنجانە  ئەو  دەڵێت:  ماركۆز«  »هێربێرت 
»دژی  بنەڕەتدا  لە  خۆیان  چونكە  خۆیان،  ڕۆحیی  باوكی  بە 
دژی  بوون«،  فاشیزم  میراتی  و  دڵڕەقی   ستەم ،  نایەكسانی ، 
»جیاوازی نێوان دوو ڕەگەزەكە و فەوتانی ژینگە و وێرانكردنی 
بوارەكانی پەروەردە و فێركردن بوون«)23(. دیاردەیەكی تر كە 
لە حەفتاكان  و سەرەتای هەشتاكاندا لە ناو گەنجانی خۆرئاوادا 
بەگشتی سەری هەڵدا، پەیدابوونی كوڕ و كچە سەرتاشراوەكان 
كولتووری  تێپەڕاندنی  لــە  گوزارشــتی  لایەكەوە  لە  كە  بوو، 
تریشەوە  لایەكی  لە  دەهێشتەوە،  قژیان  كە  دەكرد  هیپییەكان 
دروشمانەی  و  فەلسەفە  ئەو  دژی  بوو  كردەیی  هەڵوێستێكی 
باســیان لە یەكسانی نێوان كوڕ و كچ دەكرد، چونكــە گەنجــە 
سەرتاشراوەكان لە ڕەفتار و جلوبەرگ  و ماكیاجدا تا ئاستێكی 
زۆر هەوڵیان دەدا جیاوازییە تەقلیدییەكانی نێوان دوو ڕەگەزەكە 
موژدەی  دروشم  و  و  گوتاربێژی   ڕێگەی  لە  نەك  بسڕنەوە، 
بە  بنێرن  وێنەیی  ئاماژەی  دا  هەوڵیان  واتە  ڕۆشنگەرانەوە. 
نەوەی پێش خۆیان  و بە زمانێك لەگەڵیان بدوێن، كــە بۆیان 

نامۆو بگرە بێمانا بوو)24(.
ساڵی 1971 »باری كۆمۆنێر« )Barry commoner« كتێبێكی 
 .)The Closing Circle( داخراو«  »بازنەی  ناونیشانی  بە  دانا 
ژینگەپارێزی  بۆ  نوێی  یاسایەكی  چەند  كتێبەدا  لەو  كۆمۆنێر 
هەموو  كە  كردەوە  ئەوە  لەسەر  جەختی  داڕشت،   )Ecology(

شتەكانی  هەموو  بە  پەیوەندییان  زەوی  گۆی  سەر  شتەكانی 
سروشتی  دیاردەیەك  هەر  هەیە.  زەوییەوە  گۆی  سەر  تری 
بێت یان ڕەمزی، بە تەنیا  و دوور لە دیاردەكانی تر خۆبەخۆ 
توانای مانەوە  و بەردەوامبوونی نییە. دەرچوونی ئەو كتێبەش 
قەڵەم  لە  پۆستمۆدێرن  چاخی  چركەساتەكانی  لە  یەكێك  بە 
دەدرێت)25(، بەڵام داخۆ ئەو كتێبەی كۆمۆنێر چ پەیوەندییەكی 
ڕاستەقینەی بە دۆخی پۆستمۆدێرنیزمەوە هەیە، بەتایبەتی لە 

بواری وێنە و هونەردا؟
یەكێك لە هۆكارە سەرەکییەكانی ئالوودەبوونی ژینگە بریتییە 
لە پەیڕەوكردنی کولتووری بەفیڕۆدان  و بەرخۆری )استهلاك( لە 
لایەن مرۆڤی مۆدێرنەوە، نەك هەر لە بازاڕی كاڵا ماددییەكاندا، 
بەڵكو لە بازاڕی زانیارییەكان  و كاڵا هونەری  و ڕەمزییەكانیشدا. 
ئەو بەرخۆرییەی بۆ نموونە لە بازاڕی سینەما ، تەلەڤزیۆن  و دنیای 
ئەستێرە هونەرییەكان  و تەکنۆلۆجیای میدیا  و پەخشی زانیارییە 
گەردوونییەكاندا هەیە... هیچی كەمتر نییە لەو بەرخۆرییەی كە 
هەیە،  ڕاستەوخۆكاندا  ماددییە  بەرهەمە  و  خواردن   دنیای  لە 
تەنانەت دنیای ڕیکلام و بەهونەریكردنی پیشەسازیی بەرخۆری 
ئەوە دەسەلمێنێت كە چ هاوپەیمانی  و بەرژەوەندییەكی هاوبەش 
لە نێوان بازاڕی كاڵا ڕەمزییەكان  و بازاڕی كاڵا ماددییەكاندا 
هەیە، چونكە ئەوەی لە بازاڕدا بەها دەبەخشێتە هونەر نرخە 
ماددییەكەیەتی، ئایرۆنیش لەوەدایە ئەوەی بەها دەبەخشێتە كاڵا 
ماددییەكان دیزاین  و ڕیكلامە هونەرییەكەیەتی! كەواتە هەڵپە  و 
برسێتییەك هەیە بۆ ماشینەوەی هەموو شتێكی تازە، ئیتر ماددی 
بێت یان ڕەمزی، پاڵنەری ئەو ماشینەوەیەش چێژی بایۆلۆجی  و 
ئیستاتیكی نییە، هێندەی برسێتییەكی ڕۆحییە  و هەندێک  جاریش 
چاولێكەری  و سەرسامبوونی پەتییە بەرانبەر هــەر شــتێك كـە 

وایە  پێیان  مۆدێرنە  ڕەخنەگرانی  ئەوەی  بێت. سەرباری  تازە 
مرۆڤی مۆدێرن لە پراكتیزەكردنی چێژدا دەستپێوەگرە، بەڵام 
واتە  بەفیڕۆدەرە.  ڕەمزییەكاندا  و  ماددی   كاڵا  لە سەرفكردنی 
کولتووری بەفیڕۆدان  و بەرخۆری لەپێنا و دروستكردنی چێژدا 
چاخی  مرۆڤی  دەسەڵاتی  سەلماندنی  لەپێناو  هێندەی  نییە، 
زانستدایە كە سەرداری سروشتە  و دەتوانێت هەموو ئەو شتانە 

ئەزموون بكات كە پێشتر بە خەیاڵدا نەهاتوون.
لە پاڵ ئەم کولتووری بەفیڕۆدانەدا، »ئیمبرتۆ ئیكۆ« هەڵپەی 
مرۆڤی سەردەم بۆ وەرگرتنی زۆرترین زانیاری  و سەرفكردنی 
زۆرترین مۆدێلی یەكلەدوایەكی پیشەسازیی میدیایی  و هونەری، 
بە هەمان هەڵپەی سەرفكردنی كاڵای ماددی دەچوێنێت...)26(، 
چونكە دوای هەزاران ساڵ برسێتی  و قاتوقڕی، ئێستا مرۆڤی 
جۆر  چەندین  بەسەر  كەوتوون  خۆشگوزەرانەكان  کۆمەڵگە 
لە سەر وو  لەش  و  پێداویستیی  لە  زیاد  نیعمەتدا،   و  خواردن  
توانای ئەندامی هەرسكردنەوە بەفیڕۆی دەدەن، ئەوەش چەندین 
تاكەكان  و تەندروستیی  پاشهاتی خراپی لەسەر تەندروستیی 
گشتیی كۆمەڵگە  و ژینگەی سروشتیی بەجێ هێشتووە. بۆیە 
ئیكۆ پێی وایە لە بواری سەرفكردن  و بەفیڕۆدانی بێسنووری 
زانیاری  و بەرهەمی میدیای  و پیشەسازیی هونەرییشدا، مرۆڤی 
مرۆڤە  ئەم  چونكە  هاتووە،  قەیران  هەمان  تووشی  سەردەم 
لە وەرگرتنی زانیاری  و ئاماژە ڕەمزییەكانیشدا بوونەوەرێكی 

پاسیڤی بەرخۆرە.
لە  بەرخۆری  کولتووری  جار  یەكەمین  بۆ   ،1838 ساڵی 
شمەكە ماددییەكانەوە تەرجەمە كرا بۆ بەرخۆری لە ڕیکلام و 
چاپەمەنیدا. لەو ساڵەدا ڕۆژنامەی لاپرێس )Lapresse(ی پاریسی 
»یەكەمین  بووە  بەوەش  بازرگانی،  ڕۆژنامەی  یەكەمین  بووە 

شمەكی ئیستهلاكی كە چاپ دەكرا بۆ ئەوەی بمرێت، دەكڕدرا 
بۆ ئەوەی فڕێ بدرێت«)27(. پاش ئەو مێژووە  و لە سەرەتای 
سەدەی بیستەمدا، هونەرمەند »مارسێل دوو چامپ« لە یەكێك 
لە پێشانگەكانیدا پاسكیلێكی وەرچەرخاوی لەسەر كورسییەكی 
دروست  ئامادەی  پەیكەرێكی  بەوەش  دانا،  سەربەرەوخوار 
كرد لە پاشماوەی شمەكە بەكارهاتووەكان. لە نیوەی دووەمی 
هونەرمەند   ،1962 ساڵی  دیاریكراوی  بە  و  بیستەمدا   سەدەی 
هاوڕێكانی  داوای  لەسەر   )Andy Warhol( وارهۆڵ«  »ئاندی 
بڕیاری دا سنوورێك بۆ بەرهەمە تەعبیرییە پەتییەكان دابنێت و 
یەكەمین تابلۆی خۆی بە ناونیشانی »قــوتــووەكــانــی ســوپــی 
پاشان  بهێنێت.  بەرهەم   )Campbell Soup Cans( كامبێل« 
دەربارەی مەغزای دروستكردنی كاری هونەری لە پاشماوەكانی 
كرد و  پێشكەش  ژینگەپارێزانەی  تەفسیرێكی  »وارهۆڵ«  بازاڕ 
پاشماوەكان  لە  كارەكانم  دەكەم  حەز  هەمیشە  »من  گوتی: 
وەربگرم، لەو شتانە بەرهەم بسازێنم كە خەڵكی فڕێیان داوەو 
هیچ سوودێكیان لێ نەبینیوە، ئەگەر تۆ بتوانی شتێكی باش یان 
بكەیت،  دروست  لێ  سەرنجڕاكێشی  شتێكی  كەمەوە  لانی  بە 
دروستكردنی  لە  ئەوەی  وەك  ناچێت  بەفیڕۆ  ڕەنجەكەت  ئەوا 
شتی نوێدا ڕەنج بەبا دەدەیت. تۆ هەرچەندە كارەكەت لە كاری 
بازنەی  دەیخەیتە  بەڵام  دەگرێت،  سەرچاوە  ترەوە  خەڵكانی 
دەسازێنیت  بەرهەم  شمەكانە  لەو  دووبارەسوودلێوەرگرتن. 
كە سەرف كراون، ئەمەش كارێكی زۆر ئابوورییە لە پڕۆسەی 

بەرهەمهێناندا«)28(.
سووڕی خۆر بەدوایەكداهاتنی وەرزەكان  و شەو  و ڕۆژ  و 
تا دوایی، دووبارەبوونەوەی بەردەوامی دیاردە سروشتییەكان، 
دەریدەخەن كە سروشت هەمیشە لە ڕێگەی ژیاندنەوەی شتە 

كۆن  و مردووەكانەوە خۆی تازە دەكاتەوە  و خۆی پاك دەكاتەوە. 
لە  میتافۆڕێكە   )recycling( سوڕانەوە«  »دووبارە  زاراوەی 
بە  زۆر  وەرگیراوە،  سروشتییەكانەوە  زانستە  لە  بنەڕەتدا 
کولتووری  كە  دەكات  ئابوورییە وەسف  ئەو سیاسەتە  وردی 
جیاوازییەكی  نموونە  بۆ  چونكە  دەكات،  پەیڕەوی  هاوچەرخ 
 ،)Para text( و دەقی پەراوێزدا )text( ئەوتۆ نییە لە نێوان دەق
)لە نێوان ڕەخنەو ئەو نووسینانەی كە لەسەر بەرگی كتێبەكان 
كار  ڕیكلام  و  هونەر  پەیمانگەكانی  لە  هەندێک  دەبنەوە(.  بڵاو 
پێویستییەكی  وەك  كە  دەكەن  ئابوورییە  سیاسەتە  ئەو  بۆ 
بازاڕی شمەكە کولتوورییەكان هاتوونەتە ئاراوە. ئەو دەزگایانە 
ڕیكلام بۆ بەرهەمە کولتوورییەكانی خۆیان  و دابەشكردنی ئەو 
بەرهەمانە دەكەن، هەندێک جار لە ڕێگەی فریودان  و هەندێک 
لە  جاریش  هەندێک  چڕوپڕەوە،  پڕوپاگەندەی  ڕێگەی  لە  جار 
بەرهەمی  دەلالەتی  تۆڕەكانی  لە  بەردەوام  گۆڕانكاریی  ڕێگەی 

هونەری  و شێوازەكانی گوتاردا)29(. 
بازاڕی  ئاشكرای  نموونەیەكی  هۆلیوود  ستۆدیۆكانی 
ئێستا  ئیستاتیكین.  و  ڕەمزی   كاڵای  ڕیكلامی  و  بەرهەمهێنان  
سیناریۆكان،  پشت  سیناریۆی  و  بزۆك   وێنەی  پیشەسازیی 
چیرۆکی ژیانی واقیعی ئەستێرەكان لە پشت چیرۆکی خەیاڵیی 
لە تەك پیشەسازیی بەرهەمهێنانی كاڵا ماددی  و  فیلمەكانیانەوە، 
زۆر  دەگــۆڕنــەوە.  ئــەزمــوون  سیاسییەكاندا  بەرژەوەندییە 
ڕۆژانەی  ژیانی  هەواڵی  دزەپێكردنی  بۆ  دەبرێت  پەنا  جار 
نوێیەكانیان،  بەرهە  دواهەمین  هەواڵی  سینەما،  ئەستێرەكانی 
هەواڵی پەیوەندییە سۆزداری  و سێكسییەكانیان. پەنا دەبرێت 
بۆ شێوازە جیاوازەكانی ڕیکلام و تیشكخستنەسەر فیلمە تازە 
بەرهەمهاتووەكان، پاشان ڕەخنەگری كۆمپانیاكان لای خۆیانەوە 

ئاڕاستەی خوێندنەوەی فیلمەكە بە شێوەیەك دیاری دەكەن، كە 
زۆرترین فرۆش مسۆگەر بكات.

هونەرێكی  شێوەكارییەوە  هونەری  پێچەوانەی  بە  سینەما، 
پێویستی  تیمە.  ڕۆحیەتی  بە  پێویستی  و  دەستەجەمعییە  
چركەساتی  لە  هەر  گەورەیە،  نێوكۆی  دروستكردنی  بە 
دەستەجەمعی ،  سروتی  لە  نمایشكردنی  تا  بەرهەمهێنانیەوە 
سیرك  دۆگلاس  ڕەنگە  نمایشكردنیشی.  پاش  تەنانەت 
بەڕەچەڵەك  سینەمایی  دەرهێنەرێكی  كە   ،)Douglas Sirk(
سەدەی  شەستەكانی  لە  بووبێت  كەس  یەكەمین  دانیماركییە، 
كۆمپانیاكانی  كاركردنی  ستراتیجەی  بەم  دركی  بیستەمدا 
لە پەنجاكاندا زنجیرەیەك فیلمی بۆ  هۆڵیوود كردبێت. سیرك 
كۆمپانیای یونیڤێرساڵ )Universal( دەرهێنا، وەك: »خولیایەكی 
ئاسمان  »ئەوەی   ،)Magnificent Obsession-1952( مەزن« 
دەیبەخشێت« )All that Heaven Allows -1955(، »نووسراوی 
سەر با« )Written on the wind -1956(، »فریشتە ئالوودەكان« 
ژیان«  »لاســاییكردنەوەی  و   )Tarnished Angels-1957(
)Imitation of Life -1959(. ئەم كارانە میلۆدرامای سینەمایی 
گەورە بوون  و بوددجەی گەورەیان بۆ تەرخان كرا. جگە لە 
 )Rock Hudson( فیلمی لاساییكردنەوەی ژیان، رۆك هەدسۆن
ڕۆڵی پاڵەوانێتیی فیلمەكانی دەگێڕا، بەڵام كاتێک نمایش كران 
ئەو  بوو  وا  پێیان  نەدایەوە،  لێ  ئاوڕیان  ڕەخنەگران  زۆربەی 
فیلمانەش وەك هەموو بەرهەمەكانی تری هۆڵیوود، بە مەبەستی 
كاتبەفیڕۆدان  و پارەكێشانەوە بەرهەم هاتوون  و لە یاد دەچنەوە.
هەڵوێستێكی  لە  شەستەكاندا،  كۆتایی  لە  و  دەیەیەك   پاش 
بەفیڕۆدانی  و  ئیستهلاك   کولتووری  بە  دژ  پۆستمۆدێرنانەدا 
كار  و وزەی ئیستاتیكی، سیرك توانی سەرلەنوێ  ژیانی نوێ  

ببەخشێتەوە بە و فیلمانە  و جووڵە بخاتەوە وێنە وەستاوەكانی. 
زنجیرەیەك لێكچەری پێشكەشی سینەماناسان كرد  و ڕاڤەیەكی 
نوێی بۆ فیلمە كۆنەكانی پێشكەش كرد، ڕایگەیاند: پەیامەكەی 
نێوەندە  بووە.  ئەمریكا  بۆرجوازییەكانی  بەها  ڕەخنەكردنی 
ئەكادیمییەكانی سینەمای ئینگلیز  و ئەمریكا بە سەرسامییەوە 
و  دەرهێنان   تەكنیكی  ئاستی  لەسەر  وەرگرت  و  قسەكانیان 
شێوازی تەوزیفكردنی دیدی ئایدیۆلۆجی سەرلەنوێ  نزیككاریی 
سەرلەنوێ   فیلمانە  ئەو  دا.  ئەنجام  فیلمەكانی  بۆ  ڕەخنەییان 
لە  شیكردنەوە  مشتومڕ  و  و  بایەخپێدان   مایەی  بوونەوە 
كۆنگرەكاندا  و لەسەر ڕووپەڕی گۆڤارە هونەرییەكان. بەوەش 
كاڵا  بواری  لە  ئابووری  دەستپێوەگرتنی  لە  جۆرێك  سیرك 
بەرهەمهێنانی  لەبری  و  دا   ئەنجام  ماددییەكاندا  و  هونەری  
كۆنتێكستی  و  نوێ    ڕاڤەی  نوێ   و  خوێندنەوەی  نوێ ،  فیلمی 
نوێی بۆ فیلمەكانی بەرهەم هێنا. واتە توانی چێژی ئیستاتیكی  و 
تێڕامانی فیكری لای ژمارەیەكی زۆری بینەران ، ڕەخنەگران  و 
سینەماكاران دروست بكات لە ئاست فیلمگەلێكدا كە لە ڕەفەی 
ئەرشیف  و هۆڵەكانی سینەمادا تۆز  و گەردیان لێ نیشتبوو)30(.
سیاقی  دروستكردنی  نیشانەكاندا،  و  هێما   لە  جێگۆڕكێ  
نوێ  بۆ دەق  و ئاماژە وێنەییە بەسەرچووەكان، ستراتیجێكی 
ئیستاتیكای پۆستمۆدێرنە كە پێمان دەڵێت: سینەمای مۆدێرن  و 
هونەری مۆدێرن هێندە وێنە  و كاڵایان بەرهەم هێناوە دەشێت 
لە ڕێگەی كۆلاجكردن)31(، گۆڕینی سیاقەكانیان  و سەرلەنوێ  
خوێندنەوەیانەوە چێژی ئیستاتیكی نوێ  ببەخشنەوە. واتە ئەگەر 
مۆدێرنیزمدا  سەردەمی  لە  هونەریی  كاری  پێوەری  و  بەها  
بریتی بووبێت لە تازەیی  و تێپەڕاندنی بەردەوامی كۆن، ئەوا 
بەهای كاری هونەری لە سەردەمی پۆستمۆدێرندا بریتییە لە 

زیندووكردنەوەی ئەو جوانییانەی كە بە لۆجیكی بازاڕ، وەك 
دراون.  فڕێ  چووە  و  بەسەر  كاتیان  ئابوورییەكان  شمەكە 
ئابووریی  ستراتیجی  هەمان  مۆدێرنیزم  ئیستاتیكای  ئەگەر 
پۆستمۆدێرنیزم  ئەوا  بكات،  پەیڕەو  مۆدێرن  دنیای  بازاڕی 
كە  قۆناغەی  ئەو  گەیشتووەتە  و  تێپەڕاندووە   دۆخەی  ئەو 
 )refunctioning( بەگەڕخستنەوە«  »سەرلەنوێ  ناوینا  برێخت 
دەكرێت  مانایەی  بەو   ،)Cunning( خۆبەدەستەوەنەدان  یان 
ئەگەر  واتە  بكرێتەوە«)32(.  زیندوو  كەلەپوور  سەرلەنوێ  
ڕستەیەك لە فەرهەنگی سەربازی قەرز بكەین، دەكرێت بڵێین: 
ناجەنگێت،  مۆدێرنیزم  دژی  خۆیدا  خاكی  لە  پۆستمۆدێرنیزم 
بەڵكو لە خاكی دوژمنەكەیدا ئەو كارە دەكا ت و هەمان چەك  و 
جبەخانەی تۆزلێنیشتووی ئەو بەكار دەهینێتەوە، بەوەش هەم 

كات  و هەم وزەی زیاتری بۆ دەگەڕێتەوە. 
»ولیام سیتس« ئەم ستراتیجە لە بواری هونەری شێوەكاریدا 
مۆزەخانەی   1961 ساڵی  كۆكردنەوە«.  »هونەری  دەنێت  ناو 
شێوازە  ئەو  بۆ  پێشانگەیەكی  نیۆیۆرك  لە  مۆدێرن  هونەریی 
نوێیەی هونەر كردەوە، »سیتس« لە پێشەكیی نامیلكەی ناساندنی 
پێشانگەكەدا نووسیی: »ڕەوتی هونەری كۆلاج  و پێكەوەلكاندن 
بە وەرچەرخانێكی هونەری  ئاماژە  بەدی دەكرێت،  ئەمڕۆ  كە 
ژینگەپارێزیدا«)33(.  هەڵمەتەكانی  لەگەڵ  هاوتەریبە  كە  دەكات 
پەیڕەو  ئەدەبیدا  ڕەخنەی  لە  ستراتیج  هەمان  دێریدا«  »جاك 
لەسەری:  سوورم  كە  »گریمانەیەك  دەڵێت:  كاتێک  دەكات، 
هەموو هێما و نیشانەیەك، زمانەوانی بێت یان نا، نووسراو بێت 
یان گوتراو... لە یەكەیەكی بچووكدا بێت یان گەورە، دەكرێت 
)be cited( و بخرێتە نێوان دوو كەوانە: بەمەش  دەربهێنرێت 
بەرهەم  سیاق  بێكۆتا  و  دەربچێت  خۆی  سیاقی  لە  دەشێت 

بهێنێت، بە شێوەیەكی ڕەها  و بێ هیچ سنوورێك. ئەمە مانای 
ئەوە نییە كە دەشێت نیشانە لە دەرەوەی سیاق بوونی هەبێت، 
بەڵكو بە پێچەوانەوە، واتە دەشێت چەندین سیاق هەبن بەبێ 

بوونی چەقێك یان خاڵێكی جێگیر«)34(. 
چەق بەر لەوەی واقیعێكی هەستپێكراو بێت، چەمكێكی زەینییە 
كە مرۆڤ بۆ جیاكردنەوەی سەنتەر لە كەنار ئەفراندوویەتی. 
چەق بەر لە هەر شتێك بوونەوەرێكی زمانەوانییە، كە پێویستی 
بە وێنای ناوەكی  و زەینییە، بەڵام لە شارستانییەتی ئەمڕۆدا، كە 
»ڕۆلان بارت« بە »شارستانییەتی وێنە« ناوی دەبات، چەقەكان 
بە ژمارەی وێنەكان زیاد دەبن  و زاوزێ  دەكەن. لە شارستانییەتی 
ژێدەرێك  كە  دەبنەوە  پەرش  شێوەیەك  بە  وێنەكان  وێنەدا، 
تەكنیكیشەوە  لە ڕووی  نامێنێتەوە. سینەما  بۆ چەقی ڕەسەن 
گوزارشت لەو فرەوێنەیی  و فرەچەقییە دەكات، هەر بینەرە  و لە 
هەر گۆشەیەكی دنیا بێت، دەبێتە چەقێكی مەرجەعی  و سیاقێكی 
تایبەت بۆ وەرگرتنی پەیامەكە، بەڵام تەنیا سینەما گوزارشت 
هونەرانەش  ئەو  هەموو  بەڵكو  ناكات،  وێنە  لە شارستانییەتی 
بە  پێویستیان  پەیام  گەیاندنی  بۆ  كە  دەكەن  لێ  گوزارشتی 
زیاتر  ڕۆژبەڕۆژ  ئەدەبیش  تەنانەت  وێنەییە.  )sign(ی  ئاماژە 
دوور  پەتییەكان  زمانەوانییە  و  بیستراو   ئاماژە  و  ڕیتم   لە 
دەكەوێتەوە و زۆرتر پەنا بۆ وێناكردن  و بەگەڕخستنی ئاماژە 
وێنەییە مەجازییەكان دەبات. بارت پێی وایە لە هەموو دەقێكی 
نوێدا »بارگەیەكی ڕمێنەر هەیە بۆ هەڵوەشاندنەوەی سنووری 
تەقلیدی نێوان ژانرەكانی وەك ڕۆمان ، چامەی شیعری، وتار لە 
لایەك  و كایە مەعریفییە مرۆییەكانی وەك ئەدەب ، فەلسەفە  و 
ئابووری لە لایەكی ترەوە«)35(. بارت خۆی لە كتێبی S/Z ئەو 
ستراتیجە پەیڕەو دەكات، دەقێك پێشكەش دەكات کە تێكەڵە لە 

شیكردنەوەی ڕەخنەیی، گێڕانەوەی ڕۆمان، ئاوێتەكردنی ستایلی 
دابەشكردنی وێنە بە ستایلی دابەشكاری لە كاری موزیكدا. ئەو 
كارە لە پڕۆسەی تۆماركردنی نوێی دەنگ دەچێت، دەنگدانەوە 
چڕكردنەوە   ،)delay( خاوكردنەوە  بە  تێكەڵ   )reverberation(
 ،)chorusing( تێكەڵ بە كۆرسی دەستەجەمعی )compression(
دووبارەكان  ئاماژە  ئاوێتەی  جێگیرەكان  موزیكییە  ئاماژە 
)Straight( دەبن، سەرئەنجام هەموویان بەناو یەكدا تێدەپەڕن  و 
بەرهەمێكی ئیستاتیكیی فرەژانــر دروســت دەكــەن. لــە ڕووی 
ناوەڕۆكی فیكری  و ئیستاتیكییشەوە پۆستمۆدێرنیزم تێكەڵێكە 
لە دوو پڕۆسە: فیكر لە چوارچێوەیەكی ئیستاتیكیدا پێشكەش 
سەرئەنجام  فیكریدا.  چوارچێوەیەكی  لە  هونەریش  دەكات  و 
 )hybrid text( لێكموتوربەكراو  و  فرەڕەگ   و  دووڕەگ   دەقی 
لەدایك دەبێت   و دەلالەتی ڕۆشنبیریی نوێ لە ڕێگەی كارلێكی 

ڕەگەزەكان  و شیكردنەوەیانەوە دێتە بوون)36(.
ڕووی  لە  دەستپێوەگرتن  و  ئابووری   سیاسەتی  ئەگەر 
ماددییەوە پێویستی بە تەرشیق  و باریككردنەوە هەبێت، ئەوە 
هونەری پۆستمۆدێرن لە ڕووی ئیستاتیكییەوە هەمان پڕۆسەی 
تەرشیق پەیڕەو دەكات، چونكە شتە جوانەكان بە قەبارە ناپێورێن، 
بەڵكو بەو كاریگەرییە دەپێورێن كە لەسەر بیركردنەوە و ویژدان، 
دروستی  سیمانتیكییەكاندا  نیشانە  ژاوەژاوی  پڕ  لە سەردەمی 
كە  سینەمایی،  تیشكەوێنەی  هەرچەندە  نموونە  بۆ  دەكەن. 
پێشكەوتووترین دەركەوتی هونەریی ئەم سەردەمەیە، لە ڕووی 
بەڵام  گرانترە،  تر  ژانرەكانی  هەموو  لە  ماددییەوە  تێچوونی 
جوانییەوە  جیاوازەكانی  ڕەهەندە  بەرجەستەكردنی  ڕووی  لە 
بەرهەم  فرەژانر  هونەرێكی  چونكە  ئابووریترە،  هەموویان  لە 
دەهێنێت كە لە هەناویدا هونەرە بیسترا و، بینراو  و نووسراوەكان 

تر  ئەوی  بێ   كامیان  هیچ  و  دەكەن   بەرجەستە  پەیام  پێكەوە 
توانای بەرهەمهێنانی ئاماژەی گشتیی نییە. هەڵبەتە كاریگەریی 
ڕاستەوخۆترە، چونكە  لەسەر خەیاڵدانی مرۆڤ  بزۆك  وێنەی 
بە كردنەوەی  پێویستی  نەریتییەكاندا  ژانرە  لەگەڵ  بەراورد  بە 
نییە.  وێنەیی  هێمای  و  زمانەوانی   كۆدی  ئاڵۆزەكانی  سیستمە 
ئەگەر مرۆڤی بەر لە سەردەمی تیشكەوێنە پێویستی بە وێناكردنی 
دیمەن  و هاوكێشەی زەینی بووبێت لەپێناو بەرجەستەكردن  و 
تێگەیشتن لە ئاماژە بیستراو ، بینراو  و نووسراوەكاندا، ئەوە لە 
)دال  و  شارستانییەتی وێنەدا زۆر جار وێنەئاماژە  و وێنەواتا 
مدلول- sign/significance( تێكەڵی یەكتر دەبن، بە جۆرێك ئەو 
ئاماژەكانی جوانی  و خودی  نێوان  لە  كە  ڕەمزییەی  ڕووبەرە 

جوانیدا هەیە، بەرەو كاڵبوونەوە  و بەرتەسكبوونەوە دەڕوات.
ئەفسانە  كۆنەكاندا  سەردەمە  لە  چۆن  هەروەك  واتە 
شانازیكردن  و  لەبەرگرتنەوە   مافی  و  بووە   هەموان  موڵكی 
لە  چۆن  هەروەك  بووە،  پارێزراو  هەموان  بۆ  ئەفسانەوە  بە 
سرووتە دەستەجەمعییەكاندا مرۆڤ خۆی لە یەك كاتدا نێرەر 
لە سەردەمی  بووە،  )متلقی(یش  وەرگر  و  ئەفسانە   )مرسل(ی 
ئێستاشماندا، لەگەڵ بەرفراوانبوونی تۆڕەكانی زانیاریگۆڕینەوە و 
ئارەزووگۆڕینەوە  و ئاماژەگۆڕینەوەی وێنەییدا، سنووری نێوان 
كاڵبوونەوە  بەرەو  كۆپیكراو  ئاماژەی  و  ئۆرجیناڵ  ئاماژەی 
دەڕوا ت و ژێدەر )مرجع(ی ئاماژە بەرە و بزربوون  و پووكانەوە 
دەڕوات. بۆ گوزارشتكردن لە و دۆخە وێڵگائاسایەی كە تیایدا 
كەنار  و چەق تێكەڵی یەكدی دەبن، شێوەكارێكی پۆستمۆدێرنی 
وەك »ئاندی وارهۆڵ«، لە تابلۆیەكی هونەریی تێكەڵ بە تەوسدا، 
مارلین مۆنرۆی  بێشووماری  زنجیرەیەك وێنەی چەندبارە  و 
ئۆرجیناڵ  كاتدا  یەك  لە  هەموویان  كە  كرد،  كۆپیی  پێكەوە 

)ڕەسەن(  و لاساییكەرەوەش بوون)37(. بەوەش ئاماژەی دا بە 
بێشومارەكاندا،  كۆپییە  گەمەی  لە  ئۆرجیناڵ  وێنەی  ونبوونی 
لە كاتێكدا ڕەسەنایەتی )originality(، پاراستنی وێنەی دەستی 
یەك  و جیاكردنەوەی وێنەی ڕەسەن لە وێنەی ساختە، خولیا  و 
خەمێكی بەردەوامی هونەری شێوەكاریی كلاسیكی  و مۆدێرن 

بــووە.
»شیعرییەتی  ناونیشانی  بە  كتێبێكدا  لە  كۆرنی  ڕیچارد 
خەیاڵ لە هۆسرڵەوە تا لیوتار« باس لە سێ  قۆناغی جیاوازی 
بەرجەستەبوونی وێنەی فیكری لە زەینی مرۆڤدا دەكات. یەكەم: 
كۆپیكردنەوەی  توانای  كە  ئاوێنەدا،  شێوەی  لە  فیكر  وێنەی 
وێنەی دووەمی هەقیقەتی هەیە، ئەو وێنەیەی كە ئەفڵاتوون  و 
فیــكــر  وێنــەی  دووەم:  هــەبــوو.  پێی  بڕوایان  ئایدیالیستەكان 
شوێنە  هەموو  ڕۆشنكردنەوەی  توانای  كە  چرادا،  شێوەی  لە 
نادیار و تاریكەكانی هەیە، ئەو وێنەیەی فەیلەسووفە ڕۆشنگەر و 
فیكر وەك  وێنەی  هەبوو. سێیەم:  پێی  بڕوایان  ڕۆمانتیكەكان 
زنجیرەیەك ئاوێنەی ڕووبەڕوو، كە مرۆڤ لە ناویدا وێڵ دەبێت  
 و توانای جیاكردنەوەی سەنتەر  و كەنار، وێنەی ئۆرجیناڵ و 
لە  فیكرە  وێنەی  ئەوەش  هەڵبەتە  نامێنێت،  كۆپیكراوی  وێنەی 

سەردەمی پۆستمۆدێرندا)38(.
بەم مانایە پۆستمۆدێرنیزم جۆرێكە لە وەرچەرخانی دووەمی 
خولیای  لە  مرۆڤ  كە  وەرچەرخانێك  مرۆڤایەتی.  مێژووی 
گەڕان  خولیای  بۆ  دەگوازێتەوە  سەنتەردا  دوای  بە  گەڕانەوە 
وێڵبوون.  ڕادەی  تا  چەندبارەكاندا  و  بێشومار   وێنە  دوای  بە 
خەزنكردنی  شێوازی  لەسەر  كاریگەریی  وەرچەرخانە  ئەم 
دەهێڵێت.  بەجێ  گەیاندنیان  و  دەستكەوتن   زانیارییەكان  و 
پۆستمۆدێرنیزم ئەو چركەساتەیە كە ئەلفوبێی نووسراو پاش 

ئەوەی لە دوای قۆناغی زارەكییەوە دەسەڵاتی گرتبووە دەست، 
ڕێگە چۆڵ دەكات بۆ ئامڕازە ئەلەكترۆنییەكان؛ بەڵام تا ئێستا 
نازانین ئەم وەرچارخانە بە كوێ  دەگات؟ بەڵام زۆر لەوە دڵنیاین 
كە وەرچەرخانی یەكەم لە زارەكییەوە بۆ نووسین، یادەوەری  و 
بیركردنەوە و خەیاڵی مرۆڤی لە بنەوە هەڵتەكاند. واڵتەر ئۆنگ 
)walter ong( پێی وایە: ڕەنگە چاخی ئەلیكترۆنی قۆناغێك بێت 
تیایدا مرۆڤ بگەڕێتەوە بۆ سەردەمی زارەكی، بەڵام زارەكییەكی 
پشتئەستوور بە كۆدە ئەلیكترۆنییەكان. واتە مرۆڤ كەمتر پشت 
پشت  زیاتر  وشەكان ،  ئەبستراكتی  تێگەیشتنی  بە  دەبەسێت 
ئامێرە  تیشكەوێنە، چونكە  گێڕدراوە و  بە حیكاتی  دەبەستێت 
بیستراو  و بینراوەكان كار دەكەنە سەر ناخی وەرگر و توانای 
لێكئاڵاوە  دەقە  سەرئەنجام  وەردەگرنەوە.  لێ  زاتی  خەیاڵی 
بەڵام  دەگرنەوە)39(،  ڕەسەنەكان  دەقە  جێگەی  وێنەییەكان 
پرسیارەكە ئەوەیە: ئایا قۆناغی زارەكییش پشتئەستوور نەبوو 
بۆ  نەبوون  هێماگەلێك  ئایا وشەكانیش  زمانەوانی؟  كۆدی  بە 
ئایا پەنابردن  كۆمەڵێك وێنەی دەرەكی  و ئایكۆنی سروشتی. 
بۆ ئایكۆن لەبری وشە، لە تەكنیكی دیجیتاڵی سەردەمدا مانای 
ئەوە ناگەیەنێت كە مرۆڤ لەبری وشە  و پەیوەندیی زارەكی، 
زۆر جار پەنا دەباتەوە بەر ئایكۆن  و هێمای وێنەیی. كەواتە 
وردتر وایە بڵێین: شارستانییەتی ئەمڕۆ جۆرێكە لە گەڕانەوە بۆ 

شارستانییەتی هیرۆگلۆفی، بەڵام لە دۆخی دیجیتاڵدا.
لۆجیكی  ململانێی  لە  تر  جۆرێكی  وێنەدا  شارستانییەتی  لە 
دروست دەبێت، بەڵام ئەم جارە لە نێوان مانا  و گوزارشتدا نییە، 
بەڵكو لە نێوان خولیای ڕەهابوونی وێنە، كڵێشە  و ڕێگرە ماددییە 
»وێنە-كات«دا  كتێبی  لە  دۆڵۆز«  »جیل  دروستكراوەكاندایە. 
وایە  پێی  نووسیویەتی(،  سینەما  فەلسەفەی  دەربارەی  )كە 

شارستانییەتی ئەمڕۆی مرۆڤایەتی بەر لەوەی شارستانییەتی 
ئەو  شارستانییەتی  كڵێشەیە،  شارستانییەتی  بێت  وێنە 
چوارچێوەو جوغزانەیە كە دەسەڵاتە جیاوازەكان بۆ لەقاڵبدانی 
تاریككردنی  و  گۆشە   هەندێک   ڕۆشنكردنەوەی  بۆ  وێنە، 
هەندێکی تر دەیكێشن. لەوەش كۆمیدیتر، هەندێک  جار لەبری 
دەكرێنەوە.  لاسایی  كڵێشەكان  وێنەكان  لاساییكردنەوەی 
لاساییكردنەوەی  لە  دۆڵۆز  ڕای  بە  سینەما،  سیمیۆلۆجیای 
ئاماژە زمانەوانییەكانەوە دەست پێ كرد، تا ئێستاش سیستمی 
گێڕانەوەی  شێوازی  لەسەر  زۆری  باڵادەستییەكی  زمانەوانی 
وێنەی سینەمایی هەیە، چونكە گرتە )لقتە(یەك لە دوا یەكەكان 
پاشان  زمانن.  یەك لەدوایەكەكانی  ڕستە  و  فرێز   تەرجەمەی 
دۆڵۆز ئاماژە دەدات بە ئەگەری جیابوونەوەی زمانی سینەما 
تاكە  ئاخاوتن  زمانی  دەزگای  پێیەی  بەو  ئاخاوتن،  زمانی  لە 
وەك  تردا،  سیمانتیكیی  دەزگا  چەندین  پاڵ  لە  دەزگایەكە 
جلوبەرگ ، سەما، موزیك  و تا دوایی. ئیتر زۆر ئاساییە دەزگای 
سینەماش وەك ئەو دەزگایانە سەربەخۆیی خۆی وەربگرێت و 

لاسایی دەزگای زمانی ئاخاوتن نەكاتەوە.
لەم خاڵەدا دۆڵۆز ئاماژە بە قسەیەكی پازۆلێنی دەدات، كە 
پێی وا بوو سینەما دەتوانێت زمانێكی گەردوونیی بخوڵقێنێت 
زمانی  زمانە،  »سینەما  چونكە:  سیمیۆتیكا،  یاسای  لە  بەدەر 
واقیعە. زمانێكە بۆ گوزارشتكردن لە جیهان. لە پەنجەرەیەكەوە 
پێنەبردووە  و  پەی  لە جیهان دەدوێت كە زانستی سیمیۆتیكا 
پشتگوێی خستووە. زمانێكە بۆ تێپەڕاندنی ئەو زمانە زارەكی  و 
نازارەكییانەی كە تا ئێستا هەبوون«. هەرچەندە »ئیمبرتۆ ئیكۆ« 
هاوڕای پازۆلێنی نەبوو، پێی وا بوو كەسێكی نەشارەزایە بە 
سیمیۆتیكا، بەڵام دۆڵۆز داكۆكیی لەو قسەیەی پازۆلێنی دەكا ت و 

پێی وایە زمانی ســینەما توانای چنینی تــەونێــكــی پــڕئــامــاژەی 
)نەك  پێكەوە  پەیامە سیمانتیكییەكان  تیایدا  كە  هەیە،  ئەوتۆی 
بەگەڕخستنی  توانای  لەوەی  دەبن. جگە  بەرجەستە  پچڕپچڕ( 
كاتیشی هەیە، بە جۆرێك كات خۆی دەبێتە ئاماژەیەك لە پاڵ 
ئاماژەكانی تردا، كە چیتر بۆ سیمیۆتیكای نەریتی بابەتێكی سانا 

نییــە)40(.
لەبەر ڕۆشنایی دنیابینیی ژمارەیەك دەرهێنەر  و سینەماكاری 
ناوداری وەك: ڕۆبێرتۆ ڕۆسێلێنی، دۆسیكا، لۆچینیۆ فیسكۆنتی، 
فریدریكۆ فیلینی، پازۆلێنی، ئیزنیشتاین  و یەڵماز گوینای... جیل 
دۆڵۆز ڕای وایە سینەما لە توانایدایە ئاسۆی فراوان لە بەردەم 
ئەندێشە  و بیری مرۆییدا بكاتەوە، بەرەو بەزاندنی كڵێشەكان  و 
گەڕانەوە بۆ ئاماژە مرۆییەكانی بەر لە دروســتبوونی زمــان، 
بەڵام ئەم جارەیان ئاماژە مرۆییەكان تەنیا بۆ گوزارشتكردن 
لە پێداویستییە ماددییەكان  و دروستكردنی پەیوەندیی غەریزی 
نێوان مرۆڤەكان بەكار نایەت، بەڵكو بۆ دروستكردنی ڕایەڵی 
فیكرییشە. تا ئێستا زمانی فیكر هەوڵی داوە ژیانی مرۆیی بەو 
جۆرە ئاڕاستە بكات كە تیۆریزەی بۆ دەكا ت و لە گوتەزاكانیدا 
وێنای دەكات، بەڵام سینەما قۆناغی بەجێهێشتنی ئەو جەبرەیە 
ڕێگەی  لە  بەڵكو  فیكرەوە،  ڕەتكردنەوەی  ڕێگەی  لە  نەك 
دەربازكردنی  و  بزۆكەكاندا   وێنە  لەگەڵ  فیكر  ئاشتكردنەوەی 
وێنای فیكری لە فەزای وەستاو. واتە »چیتر ژیان ناچێتە ژێر 
كاریگەریی گوتەزاكانی فیكرەوە، بەڵكو ڕاستتر گوتەزاكانی فیكر 
دەهاوێژرێنە ناو ژیانەوە«)41(. بەمەش وەك دۆڵۆز دەنووسێت: 
»سینەما پێمان دەڵێت : لەگەڵ مندا، لەگەڵ وێنەی بزۆكدا، چیتر 
ناختان  بیریارەكەی  كە  بدەن  لا  شۆكە  لەو  خۆتان  ناتوانن 
بەئاگا دەهێنێتەوە«)42(. سینەما تەنیا هونەرێكی بینراو نییە كە 

دەهێنێت،  بەرهەمی  گرتە جیاوازەكان  مۆنتاجكردنی  پڕۆسەی 
بەڵكو هونەرێكە لە فەزای فیكریشدا جووڵە دەكا ت و »سیفەتی 
بزۆكی دەبەخشێتە بیركردنەوەی مرۆڤ، هانی دەدات پڕۆسەی 

مۆنتاجكردن لە ناو فیكردا ئەنجام بدات«)43(.

سینەما، زمانی هاوبەشی جیهانی هاوچەرخە

لە فارسییەوە: محەممەد كەریم

بەرهەمی  هونەرە  ئەم  گەنجە.  زۆر  هونەرێكی  سینەما 
پیشەسازییە.  و  تەکنۆلۆجیا  سەردەمی  بەلووتكەگەیشتنی 
ئاشكرایە مرۆڤ ئەگەر نەیتوانیایە ئاست و پلەیەكی تایبەتی و 
دیاریكراوی لە پیشەسازی و تەکنۆلۆجیا بەدەست بهێنایە، لە 
بێخەوە ئەم هونەرە نەیدەتوانی بێتە ئاراوە. لەبەر ئەم هۆیەی 
و  زیاتر  جاران  لە  پەیوەستیی  هۆی  بە  هەروەها  ســەرەوە، 
ئاشكرای ئەم هونەرە بە چالاكی و داهێنانە پیشەسازییەكانەوە، 
زۆر لە پسپۆڕان و شارەزایان سینەما بە هونەرێكی ڕووت 
لە   )Art -Technic( تەكنیك  بە هونەر-  بەڵكو سینەما  نازانن، 

قەڵەم دەدەن.
بێت كە هەندێکی  ئەنگێزەیە  ئەم هۆ و  لەبەر هەمان  ڕەنگە 
ڕۆشنبیری،  و  هونەر  دنیای  تیۆرسینانی  و  پسپۆڕان  لە  تر 
دژی ناوهێنانی سینەمان وەكو هونەری حەوتەم، شانبەشانی 
مۆسیقا،  شانۆ،  شێوەكاری،  ئەدەب،  وەكو  تری  هونەرەكانی 
پەیكەرسازی و تەلارسازی. ئەو ناونیشانە بە شایستەی هونەری 
وێنەگرتن دەزانن، بەڵام ڕاستیی مەسەلەكە ئەوەیە كە ناونانی 
سینەما بە هونەری حەوتەم زیاتر لەو ئەنگێزەیەوە سەرچاوەی 
و  كۆكەرەوە  بە  سینەما  دەتوانرێت  جۆرێك  بە  كە  گرتووە 

سوودوەرگر لە هونەرەكانی تر بزانرێت. سینەما خۆی لە خۆیدا 
ناسنامەی  و  فۆڕم  و  وەردەگرێت  تر  هونەرەكانی  لە  سوود 
خۆی پێ دروست دەكات. لە سینەمادا گەلێک ئاماژەی جیددی 
وێنەگرتن بەدی دەكرێت، هەروەها چەند ڕەهەند و ڕەگەزێكی 
ئەگەرچی  هەن.  سینەمادا  لە  شانۆش  و  مۆسیقا  تەلارسازی، 
هەموو ئەم بەڵگە و ئاڕاستەكردنانە هێشتا نەیانتوانیوە، بەتایبەتی 
یارانی جیددی و شەیدایانی هونەری وێنەگرتن قایل بكەن لە 
یانەی حەوتهونەرەكەدا بە لای هونەری وێنەگرتندا نەچێت و 
لە  بەڵام  بهێنێت كە سینەما جێگەی گرتووەتەوە،  بەوە  باوەڕ 
لایەكی تریشەوە سینەما بەسەر هونەرەكانی تردا زاڵە. ئەوەش 
بریتییە لە ئامادەگیی هەواڵساز و سەرنجڕاكێشەرانی سینەما لە 
بیر و مێشكی مرۆڤ و کۆمەڵگەدا. سینەما و ڕووداوە ناوەكی و 
دەرەكییەكانی، سینەما و ڕووداوە ســەرەكی و لاوەكییــەكانــی، 
لە پێشی پێشەوە  لەناو ئەو هەواڵ و دەنگوباسانەدا  هەمیشە 
لە  بوون  توێژە جیاجیاكانی خەڵك  مایەی سەرنجی  كە  بووە 
کۆمەڵگە و وڵات و كولتوورە جیاوازەكاندا. زۆر لە بڵاوكراوە، 
گۆڤار و ڕۆژنامەكان بەدەر لە پســپۆڕ، ناپســپۆڕ، ســیاســی، 
خێزانی و تەنانەت وەرزشییش هەمیشە وەكو ڕێگەیەكی دڵنیا 
بۆ ڕاكێشــان و هێشتنەوەی خوێنەر لە هەواڵە ســینەماییەكان 

دەڕوانن.
هۆی ئەمە چییە؟ ئاشكرایە كە ناتوانرێت بەها و كاریگەریی 
لە  ئەویش  خەڵكدا،  ژیانی  لە  سینەما  هونەری  بۆ  تایبەتی 
کۆمەڵگە و كولتوورە جیاوازەكاندا دابنرێت. ئەم گۆتەیە هەرگیز 
بازنەی  لە  و  كاتبەسەربردن  و  سەرقاڵكردن   سنووری  لە 
ئەم  هۆی  كەواتە  نابێت.  تێپەڕ  كاتكوشتن  و  خۆشڕابواردن  
هەموو بایەخپێدانە بەم هونەرە و ئەم هەموو پێشوازیلێكردنەی و 

حەزی تایبەت لە دەقەكەی  و نووسینی سەرشاشەكەی چییــە؟ 
دەتوانین لە خاڵێكی دیكەوە لەم بابەتە بڕوانین: لەم سەدانەی 
بوون.  جیهان  هاوبەشی  زمانی  ڕۆمان  و  سینەما  دواییدا، 
گوێزانەوەی  و  كولتوور  بیناكردنەوەی  لە  ڕۆمان  كاریگەریی 
بكرێت.  لێ  نكۆڵیی  ناكرێت  تر  کۆمەڵگەكانی  بۆ  كولتووردا 
بەتایبەتی لە سەدەی هەژدە و نۆزدەدا لە خۆرئاوادا نموونەیەكی 
یارمەتیی  بە  قەیسەری،  ڕووسیای  مەسەلەیەیە.  ئەم  ڕۆشنی 
دەستەیەك لە بلیمەتانی ڕاستەقینەی ڕۆماننووسین، كە دەستی 
قەدەر لە ماوەیەكی زەمەنی كورتدا لەو وڵاتە كۆی كردبوونەوە)1( 
توانی لە ڕووی ڕۆشنبیرییەوە، لەو ماوەیەدا، پێگەیەكی تایبەت 
بەدەست بهێنێت. ئەو پێگەیەی تەنانەت لەوەشدا ڕۆڵی هەبوو 
كە ئەو ئایدیۆلۆجیایانەی لە ڕووسیا سەریان هەڵدا هەژموونیان 

هەبێت و بە سەراپای جیهانیشدا بڵاو ببنەوە.
لەگەڵ داهێنانی سینەما لە ساڵی 1895دا، پاشان ئامادەگیی 
ساڵی  لە  جیهاندا،  سەراپای  لە  سینەمایی  چیرۆکی  جیددیی 
1920 بە دواوە ئەوە سینەما بوو وردەوردە جێگەی ڕۆمانی 
گرتەوە. ئەم ڕەوتە بەردەوام بوو تا ئەو شوێنەی بە كردەوە لە 
ناوەڕاستی سەدەی بیستەمەوە، سینەما وەكو گرنگترین زمانی 
هاوبەشی جیهانی هاوچەرخ ناسرا. پاشان لە ساڵی 1955دا لەگەڵ 
داهێنانی تەلەڤزیۆندا وەكو برابچووكی سینەما و پەرەسەندنی 
لەڕادەبەدەری لە سەراپای جیهاندا، كێشەیەكی تازە لە هونەرە 
تەلەڤزیۆنییەكانەوە  فیلمە  و  زنجیرە  ناوی  بە  نمایشییەكاندا 
لەدایك بوو، بە جۆرێك لە جۆرەكان بە مانا و چەمكی سینەما 
لێكچوون و وەكیەكی پەیدا كرد. لەوە بە دواوە ئەم دوو گۆتەیە 
)سینەما و زنجیرەی تەلەڤزیۆنی( بە كردەوە ڕەنگدانەوەی یەك 

مانا و چەمكی هاوشێوەن.

ڕازی ئەم كاریگەری و هەژموونە گشتی و جیهانییە چییە 
پێكهاتەی  و  فۆڕم  ئایا  دەبەزێنێت؟  نەتەوە  و  سنوور  كە 
تەکنۆلۆجیایی و مۆدێرنی ئەم هونەرە لەم كاریگەرییەدا ڕۆڵی 
سەرەكیی هەیە؟ پێویستە بگوترێت كە بەرهەمە سینەماییەكان و 
ڕیكلام بۆ زنجیرە تەلەڤزیۆنییەكان، پێویستی بە باكگراوند و 
پێشەكیی پێویست هەیە، لە بابەتی خوێندەواری، توانای چاپ و 
بڵاوكردنەوە، پێویستیی وەرگێڕانی تــەواوەتــی، بــوونــی كــات و 
دەستبەتاڵیی تایبەتی و لەم بابەتـــە. ئــامــاریــش ئــەوە نــیــشــان 
دەدات. نەك تەنیا لە ئێران، بەڵكو لە زۆر شوێنی جیهاندا ڕادەی 
كاتتەرخانكردنی تاكەكانی كۆمەڵ بۆ تەماشاكردنی تەلەڤزیۆن و 
سینەما، سەدان ئەوەندەی كاتتەرخانكردنە بۆ خوێــنــدنــەوەی 
كتێب و ڕۆمان. تا ئەو شوێنەی كە ڕووبەرێك بۆ ئەم بەراوردە 
نابەرانبەرە نامێنێتەوە! بەڵام گرنگترین و سەرەكیترین هۆ بۆ 
كاریگەریی بەهێز و هەژموونی بێوێنەی فیلم و سینەما لەسەر 
هەموو چین و توێژەكانی خەڵك، لە هەموو کۆمەڵگە و وڵاتەكاندا 
ئەوەیە كە سینەما زۆر واقیعی و بە شێوەیەكی باوەڕپێكراو ژیان 
بە تەواوی وردەكارییەكانی و هەموو ئەو هەست  و سۆزەوە كە 
تیایدا دەگوزەرێت، دەخاتە بەرچاوی بینەر. سینەما بە جادووی 
بینەر  بۆ  ڕاستەقینە  ڕەنگی  و  دەنگ  هاوكات  خۆی،  تایبەتیی 
دادەڕێژێتەوە و دەیخاتەوە بەرچاوی، ڕێك بە هەمان شێوەی 
كە لە ژیانی واقیعیدا تاقیكردووەتەوە. لە هەمان ڕووەوە هەست و 
سۆز و جووڵە و جۆش و خرۆشی ڕۆحــی و دەروونــیش بــە 

هەمان ڕادەی خودی ژیان بۆ بینەر دەخوڵقێنێتەوە.
سینەما تەنیا بۆ بینەر نمایش ناكات، بەڵكو دەستی دەگرێت و 
جادووگەرانە دەیبات بۆ ناو دنیای فیلمەكە و لە خەم و خۆشی، 
سەركەوتن و ناكامی، تووڕەیی و لێبوردن، خۆشەویستی و 

ڕقلێبوونەوە و تا لە دواییدا دەیکات بە شەریك و هاوڕێ و 
كــارگــەی  باو، ســینەمــا  و  ئاشكرا  دەربڕینێكی  بە  هاوشان. 
خەوندروستكردنە، ئەویش لە بێداریدا. لەم جۆرە كارلێكردن و 
سوودوەرگرتنەدا لە سینەما )ڕەنگە سینەماش سوود لە بینەر 
وەربگرێت( تا ڕادەیەك هیچ جیاوازییەك لە نێوان کۆمەڵگە و 

میللەتە جیاوازەكان و كولتوورە جۆراوجۆرەكاندا نییە.
و  ناخۆش  ڕووداوێكی  یان  كۆمیدی  ڕۆمانسی،  دیمەنێكی 
هەمان  بە  دەكات،  سویدی  بینەرێكی  لە  كار  چەند  ترسناك، 
ئیكوادۆری )كە ڕەنگە زۆر  بینەرێكی كینیایی،  لە  ڕادەش كار 
كوێی  كەوتووەتە  ئیكوادۆر  نەزانن  بابەتە  ئەم  خوێنەرانی  لە 
جیهانەوە(، یان بینەرێكی هۆنگكۆنگی، ئینگلیز، ڕووس، عەرەب 
یان سەر بە هەر ناوچەیەكی تری جیهان دەكات. تەواوی ئەم 
هۆ و فاكتەرانە سینەما و هونەری سینەمایان كردووە بە زمانی 
هاوبەشی جیهان )پێویستە سەرنجی ئەوە بدرێت کە سروشتی 
ئەم باسە تا ئێرە و ئەو ئەنجامەی سەرەوە بە چاوپۆشی لە 
بڕیاردان لەسەر باشی یان خراپیی ئەم مەسەلەیە ئەنجام دراوە، 
قسەوباس لەسەر چۆنێتیی سوودوەرگرتنی ئێمە یان كەسانی 
دیكە لەم تایبەتمەندییەی هونەری سینەما و ئەو باسە ئاكاری، 
یان فەلسەفییانەی لێیەوە سەرچاوە دەگرن )كە دەچنە بازنەی 
بەكارهێنان و كاریگەریی ئەم گۆتەیەوە( باسێكی جیایە، كە لەم 

وتارەدا بە ڕەهەندەكانیەوە قسەی لەسەر دەكرێت(. 
***

حاڵی حازر سینەما لە جیهان و ئێراندا چ پێگەیەكی هەیە؟
لە هەنگاوی یەكەمدا دەبێت ئەوە بە یاد بهێنینەوە كە لە نێوان 
تەنیا  دەتوانرێت  جیهاندا،  ناسراوی  و  سەربەخۆ  وڵاتی   198
كەمتر لە 50 وڵات ناو ببرێت، كە بە شێوەیەك لە شێوەكان 

خاوەنی پیشەسازیی سینەمان. ئەمەش بەو مانایەیە كە زیاتر 
بەرهەمی  ڕەهایی  بە  جیهان  وڵاتانی  چواری  لەسەر  سێ   لە 
سینەمایی وڵاتانی تر بەكار دەهێنن و خۆیان بە تەواوی توانای 
بەرهەمهێنانیان نییە لە بواری ئەم هونەر-تەكنیكەدا. لە ناو ئەم 
كەمتر لە 50 وڵاتەشدا، زۆربەیان بەرهەمێكی زۆر دیاریكراویان 
هەیە، واتە لە ساڵێكدا بە ڕادەی یەك تا سێ فیلم. هەندێکیشان 
بە چەند ساڵێك فیلمێك بەرهەم دەهێنن. تەنانەت وڵاتێكی وەكو 
سوریا، كە هاندەرێكی زۆری ڕۆشنبیریی هەیە لە ناوچەكە و 
جیهانی عەرەبدا، فێستیڤاڵی فیلمی دیمەشق یەكێكە لە فێستیڤاڵە 
دیارەكانی جیهانی عەرەب، ئاماری بەرهەمی ساڵانەی سینەمای 
ئەم وڵاتە هەر لەو سنوورەی سەرەوەدایە. تەنیا نزیكەی 15 
بەردەوام،  جیددی،  شێوەیەكی  بە  كە  هەن  جیهاندا  لە  وڵات 
لە  ناسراون  پیشەسازیی  خاوەنی  بنەڕەتی  و  سیستماتیك 
بواری سینەمادا. ئەم وڵاتانە لە ساڵێكدا پەیوەندییان بە یانەی 
بەرهەمهێنەرانی زیاتر لە 50 فیلمەوە هەیە. ئێرانیش یەكێكە لەم 
وڵاتانە. لەم ڕیزبەندییەدا چ لە ڕووی چەندایەتیی بەرهەم  و چ لە 
ڕووی چۆنایەتییەوە، ئێران لە پلەی دەیەم تا سیازدەیەمدایە. لە 
ڕاستیدا لە ناو گرووپی پێشڕەوی خاوەن پیشەسازیی سینەما 
بەرهەمهێنانی  بــە  ئێران  هەیە.  ئامادەگیی  ئێران  جیهاندا،  لــە 
مامناوەندیی 60 بۆ 70 فیلمی ســینەمایی لە ســاڵێكدا پێگەیەكی 
پتەوی لە ناو ئەم گرووپە 15 ئەندامییەدا بۆ خۆی دەســتەبەر 

كردووە.
پلەی  ساڵانەوە،  بەرهەمی  ژمارەی  و  چەندایەتی  ڕووی  لە 
بەرهەمهێنانی  دەكەوێت!  هیندستان  بەر  بەرهەمهێنان  یەكەمی 
ژمارەیەكی  كە  فیلم،  هەزار  دەگاتە  ساڵانە  هیندستان  لە  فیلم 
سەرسووڕهێنەرە. ناوەندی بەرهەمە سینەماییەكانی هیندستان و 

شوێنی چالاكیی زۆربەی كۆمپانیاكانی بەرهـەمهێنــانــی فیلمــی 
بە  بۆ خۆی  بەندەرە  ئەم  كە  بۆمبایە،  بەندەری  لە  وڵاتە  ئەم 
تەنیا ساڵی 700 فیلم بەرهەم دەهێنێت؛ بەڵام سینەمای هیند لە 
متمانەی  بەها و  قوتابخانەی هونەرییەوە  ڕووی چۆنایەتی و 
پاشكۆی  و  لاساییكەرەوە  بەزۆری  هیندستان  سینەمای  نییە. 
تا  پاشكۆیەتییە  و  لاساییكردنەوە  ئەم  ئەمریكایە.  سینەمای 
ڕادەیەكە، تەنانەت ناوەندی سینەمایی هیند و خەڵاتی ساڵانەی 
ناوی  لە  »ب«یان  پیتی  واتە  »بۆڵیوود«!  ناوە  ناو  هیندیان 
»هۆڵیوود«دا  دیاری  ناوی  لەگەڵ  و  وەرگرتووە  بۆمبای 
تێكەڵیان كردووە، بە شانازیی تەواوەوە پیشەسازیی سینەمای 

خۆیان بە بۆڵیوود ناو دەبەن.
كە  دێت،  دووەم  پلەی  بە  ئەمریكا  هیندستان  دوای  لە 
ئەمە  هەڵبەتە  دەهێنێت.  بەرهەم  فیلم   800 نزیكەی  ساڵانە 
ڕووی  لە  دەنا  بەرهەمهێنانەوەیە.  چەندایەتیی  ڕووی  لە  تەنیا 
ڕادەی  و  ئابووری   ساڵانەی  هاتوچۆی  و  سەرمایەگوزاری 
فرۆشتن و ناردنەدەرەوەی فیلمەوە، ئەمریكا ژمارەیەكی زیاتر لە 
بیستملیار دۆلاری دەست دەكەوێت، كە بە تەنیا هێندەی داهاتی 
»دارستانی  مانای  بە  كە  هۆڵیوود  جیهانە.  هەموو  سینەمای 
پیرۆز«ە، شارۆچكەیەكی سینەماییە كەوتووەتە باكووری لۆس 
نیشتەجێبوونی  شوێنی  كالیفۆرنیا.  ویلایەتی  لە  ئەنجلسەوە 
یان  ئەمریكایی،  فیلمی  بەرهەمهێنانی  كۆمپانیاكانی  زۆربەی 
فیلم   500 لە  زیاتر  ساڵێک  كۆمپانیایانە  ئەم  نێودەوڵەتییە. 
بەرهەم دەهێنن، بەڵام ئەمریكا ناوەندێكی سینەمایی دیكەشی 
كۆمپانیای  هەندێک  نیشتەجێبوونی  شوێنی  نیویۆرك  هەیە، 
بانگەشەی ئەوە  بنەڕەتدا  لە  بەناو سەربەخۆی ئەمریکییە، كە 
جۆری  و  تێڕوانین  بەو  پەیوەندییان  و  سەربەخۆن  دەكەن 



56

پەیوەندییەوە نییە كە بەسەر هۆڵیووددا زاڵە. ئەو فیلمسازانەی 
كە خۆیان بە سەربەخۆ ناو بردووە و ڕووبەڕووی تێڕوانینی 
تایبەتیی هۆڵیوود بوونەتەوە، لە نیویۆرك بەشێكی بەرچاوی 
بەرهەمی سینەمایی ئەمریكا بەرهەم دەهێنن. كەسانێكی وەكو 
ودی ئالان، فرانسیس فۆرد كاپولا، مارتین سكۆرسیزی و تا 
لە ڕووی  مایەی سەرنجە  لەم گرووپە سینەماگەرەن.  دوایی، 
جوگرافیاییشەوە، نیویۆرك كە كەوتووەتە ئەوپەڕی خۆرهەڵاتی 
ئەمریكاوە، ڕێك بەرانبەری هۆڵیوودە، كە كەوتووەتە ئەمپەڕی 

خۆرهەڵاتی ئەم وڵاتەوە.
وڵاتە  یانەی  تری  پێشڕەوەكانی  ئەندامە  سەر  بێینە  با 
بەرهەمهێنەرەكانی سینەما، كە لە 50 فیلم زیاتر بەرهەم دەهێنن:
تا  كە  وڵاتە  ئەم  گرووپەیە.  ئەم  وڵاتی  سێیەمین  فەڕەنسا 
 90 دەگەیشتە  سینەمایی  بەرهەمی  ئێستا  پێش  ساڵێک  چەند 
فیلم لە ساڵێكدا، بە هۆی كۆمەڵێک سەرنج و تێبینیی سیاسی 
و ڕۆشنبیرییەوە بایەخێكی تایبەتیی بە پیشەسازیی سینەما دا. 
فەڕەنسا بە كۆمەڵێک هەڵوێستوەرگرتنی تایبەتی و بەربەرەكانێی 
تەنانەت  ئەورووپادا،  بەسەر  ئەمریكا  كولتووریی  باڵادەستیی 
بوو بە هۆی ڕووبەڕووبوونەوەی ئەم دوو وڵاتە لە ڕێكخستنی 
ناوەڕۆكی پەیمانی بازرگانیی جیهانیدا )واتە گات(، كە پاشان 
 )WTO( ناسرا  جیهانییەوە  بازرگانیی  ڕێكخراوی  ناوی  بە 
هۆڵیوود  ململانێی  و  بكات   بەهێز  خۆی  سینەمای  دا  هەوڵی 
بكات. ئەم وڵاتە بە تەرخانكردنی یارمەتییەكی دارایی قەبە و 
لە  خۆی،  سینەمای  پیشەسازیی  لە  بەرفراوان  پشتیوانییەكی 
مەیدانی ئەورووپادا خۆی نواند و بەرهەمهێنانی چەند فیلمێكی 
گرت،  چاو  لەبەر  ئەكشن(ی  پرود  )سوپەر  پڕخەرجی  گەلێک 
كە لێرەدا دەكرێت ئاماژە بۆ فیلمی »نیكیتا«ی »لۆك بسون« 

بكرێت، كە لە ساڵی 1998دا بەرهەمی هێناوە و تێچوونەكەی 
مامناوەندیی  خەرجیی  لەگەڵ  بەراورد  بە  دۆلارە.  ملیۆن   90
بە  و  دۆلارەوەیە  ملیۆن   10 خوار  لە  كە  ئەورووپایی،  فیلمی 
تا ئەو كاتە  بەراورد لەگەڵ پڕخەرجیترین فیلمی ئەورووپایی 
كە تێچوونەكەی تەنیا 30ملیۆن دۆلار بوو، خەرجیی ئەم فیلمە 

تەواو سەیر و بێوێنە دێتە بەرچاو.
بەرهەمی  لە ڕووی چەندایەتییشەوە  فەڕەنسا  لەم ساڵانەدا 
2002دا  ساڵی  لە  سەرئەنجام  كرد،  زیاد  خۆی  سینەمایی 
بەرهەمهێنانە،  ئاستی  بەم  فیلم.   23 گەیشتە  بەرهەمهێنانی 
فەڕەنسا تا ڕادەیەك خۆی لە گرووپی ئەو 15 وڵاتە جیا كردەوە 
كە لە سینەمای جیهاندا، تا ڕادەیەك لە پێش بوون و لە دوو 

وڵاتی یەكەم و دووەم نزیك بووەوە.
دوای فەڕەنساش هۆنگكۆنگ دێت كە ساڵی 150 فیلم بەرهەم 
دەهێنێت. هەڵبەتە هەموو فیلمەكان تەقریبەن باسی یەك بابەت 
دەكەن و ناوەڕۆكێكی هاوبەشیان هەیە، زیاتر بایەخ بە وەرزشی 

شەڕكردن دەدەن )وەكو جۆدۆ و كاراتی(.
وڵاتەكانی  باقیی  بۆ  ئاماژە  دەكرێت  وڵاتەدا  كۆمەڵە  لەم 
هەر  بكرێت.  ئێران  و  بەریتانیا،  ئیتاڵیا،  ئیسپانیا،  وەكو  تری 
وەكو پێشان گوترا، ئێران بە بەرهەمهێنانی 60 بۆ 70 فیلم لە 
ساڵێكدا، لە دەوروبەری پلەی دەیەم تا سیازدەیەمدایە. نابێت 
بە هیچ جۆرێک ئەم توانا زۆر و پراكتیكە بە كەم بگیرێت. ئایا 
جیهاندا  لە  وامان  پلەوپایەیەكی  پیشەسازیدا  لە  ئێرانی  ئێمەی 
بازاڕی  ئایا  چۆنە؟  حاڵمان  پزیشكیدا  بواری  لە  ئەی  هەیە؟ 
جیهاندایە؟  لەپێشەكەی  بۆرسە  پازدە  ناو  لە  ئێمە  بۆرسەی 
ئایا لە وەرزشدا بەرزترین و باشترین پلەی گشتی و جیهانیی 
لە  نەبووە؟  بیستوچەندەم  ئۆلەمپیكدا(  وڵاتەكانی  ناو  )لە  ئێمە 

بەرهەمهێناندا  تری  قەبەكانی  بوارە  و  ئۆتۆمۆبیلدروستكردن 
حاڵ و باڵمان چۆنە؟

لەگەڵ ئەوەشدا دەبێت ئاگامان لەوە بێت سینەما لە دەستەی 
ئاڵۆزترین، قورسترین و پڕۆفیشناڵترین لقەكانی هونەرە، ڕەنگە 
تەنیا  بوارەدا  لەم  جیهان  وڵاتانی  زۆربەی  كە  ئەوەی  هۆی 
كە  بێت  ئەوە  ترن  وڵاتانی  سینەمایی  بەرهەمی  بەكاربەری 
سینەما لە ئاستێكی باڵادایە و لە ڕووی هونەرییەوە ئاڵۆزە و 
پێداویستییەكانی دەگمەنن، ئەم وڵاتانەش لەم بوارەدا دەستیان 
نەگەیشتووە. ئەمەش  ئەم كارە  بە هێزی پسپۆڕ و شارەزای 
لە كاتێكدایە كە ئێران سەرەڕای هەندێک كێشە و گیروگرفت، 
تەكنیكی،  ئامێری  لە هێزی مرۆیی،  باشە  خاوەنی ژمارەیەكی 
كەرەستە پێویستەكان، ستۆدیۆ و تا دوایی، بەڵام ڕێك لێرەدا 
ئەم زانیاری و ئامارانە، هێواشهێواش و بەرەبەرە ئەو پرسیارە 
تایبەتە لە مێشكی خوێنەراندا تۆخ و تۆختر دەكەنەوە: كەواتە 
بۆچی حاڵی سینەمای ئێران لە ناوخۆدا ئاوا مایەی دڵتەنگییە؟)2(

پەراوێزەکان
1- هەڵبەتە پسپۆڕان و شارەزایانی ئەدەب گەلێک هۆی دیكە )جگە لە دەستی 
قەدەر( بە كاریگەر دەزانن سەبارەت بە گردبوونەوەی سەرسووڕهێنەری ئەم 

بلیمەتانە لەو كات و شوێنەدا كە بابەتی باسەكەی ئێمە نییە.
2-لە كۆتایی ئەم باسەدا بە ئەنقەست چەند دێڕێكم وەرنەگێڕاوە، لەبەر 
ئەوەی پەیوەندیی بە ناوخۆی ئێرانەوە هەیە و نووسەر لە باسەكەی دەرچووە.

سەرچاوە
سایتی: سورە مهر

پییر پاولۆ پازۆلینی لە ژێر ئاڵای ڕامبۆدا

نۆمی گرین
لە عەرەبییەوە: ڕەوف بێگەرد

لە هاوینی ساڵی 1987دا، خۆم لە ناو شەمەندەفەرێكدا بینییەوە 
لە  بەرەو كاسارسا دیل ولیزی دەچوو، شارێكی بچووك  كە 
ناوچەی فریولیی باكووری خۆرهەڵاتی ڤینیسیا. لەبەر ئەوەی 
بە  توندوتۆڵی  زۆر  پەیوەندییەكی  كاسارسا  شارۆچكەی 
دواقۆناغی تەمەنی نووسەر و دەرهێنەر پییر پاوڵۆ پازۆلینییەوە 
هەبوو، بە لای منەوە ئەو سەفەرە وەك زیارەتێكی ڕووناكبیری 

وا بوو.
بایەخدانی من بە پازۆلینی لە پێش چەند ساڵێكەوە دەست 
پاریس  لە  باراناویدا  نیوەڕۆیەكی  دوا  لە  كاتێك  دەكات،  پێ 
و  سەرنج  جێگەی  تیایدا  پازۆلینی  بەردەوام  شارەی  )ئەو 
سەرسامی بووە( هاوڕێیەكم دنەی بینینی یەكێك لە فیلمەكانی 
پازۆلینی دام. هەر ئەمەش بوو بە هۆی ئەوەی لە سەرەتای 
حەفتاكاندا لە ڕۆما نیشتەجێ  ببم. لەو كاتەدا پازۆلینی لە ژیانی 
ڕووناكبیری و سیاسیی ئیتاڵیادا گرنگترین كەسایەتیی جێگەی 

مشتومڕلەسەركردن بوو.
لە ڕۆماوە بۆ كاسارسا، یان بە پێچەوانەوە، قۆناغێكی گرنگە 
لە ژیانی پیشەیی پازۆلینیدا. دوای ئەوەی لە بواری ئەدەبیدا لە 

بوو و  لە ڕۆمادا جێگیر  كاسارسا وەك شاعیرێك دەركەوت، 
یەكەم جار وەك شــاعیــر، ڕۆمــانــنــووس،  ناوبانگی دەركرد. 
وتارنووس و پاشان وەك فیلمساز  و لە دواییشدا وەك لێكۆڵەری 

سیاسی كە گەلێك چەندوچوونی ورووژاند.
تیرۆرێكی  ئەنجامی  لە  دووەمی ساڵی 1975دا،  تشرینی  لە 
دڕندانەدا )پێدەچێت گەنجێگی هۆمۆ كردبێتی( كۆتایی بە ژیانی 
دیار،  زۆر  نەك وەك شاعیرێكی  كاتەدا  لەو  كە  هات  پیاوێك 
بەڵكو وەك یەكێك لە بیرمەندەكانی ئەورووپای ئەو قۆناغەی 

دوای جەنگی جیهانی تەماشا دەكرا.
پازۆلینی لە ئیتاڵیادا پێگەیەكی هەیە دەشێت بە پێگەی سارتەر 
لە فەڕەنسادا بەراورد بكرێت. پازۆلینی لە گۆڕستانە چكۆڵەكەی 

كاسارسادا بە پاڵ دایكی و هەندێک لە كەسوكاریدا نێژراوە.
بە  ژنێكی  و  قوتابخانە  خوێنشیرینی  مامۆستایەكی  دایكی 
ئەسڵ گوندی و خاكیی ناوچەی فریولی بوو؛ بەڵام باوكی لە 
بنەماڵەیەكی نیمچەخانەدانی لاڤینایە، دوای ئەوەی میراتییەكەی 
باوكی بەهەدەر دا، پەیوەندیی بە سوپاوە كرد. دەبوو پازۆلینی 
پازۆلینی  وەریدەگرت.  باوكی  كە  بژیی  كەمە  مووچە  بەو 
ساڵی 1922 لەدایك بوو، »ئەو ساڵەی كە مۆسۆلینی گەیشتە 
دەسەڵات« وەك وردەبۆرژوایەك منداڵیی بەسەر برد كە خۆی 

ناوی لێ ناوە »هەژارییەكی خانەدانانە«. 
دایكی  و  باوك   كۆمەڵایەتییەكەی  ڕیشە  نێوان  جیاوازی 
جیاوازیی تری )مەزاجی و فیكری( لێ كەوتەوە، كە وەك ئەنجام 
بە جیابوونەوەیان كۆتایی هات و ئەمەیش بۆ ماوەیەكی زۆر 
كاریگەریی لەسەر دوالیزمی ڕوانینی پازۆلینی دانا لەسەر دنیا. 
بەپێی قسەی نیكونالدینی ئامۆزای پازۆلینی، هاوسەرگیرییەكە 
سەركەوتوو نەبووە، سۆزانای دایكی خۆشەویستییەكی زۆری 



61

مێردەكەی  بۆ  خۆشەویستییەكی  بەڵام  هەبووە،  پازۆلینی  بۆ 
نــەبــووە.

منداڵییەوە  لە  هەر  كە  دەنێت  بەوەدا  ددان  خۆی  پازۆلینی 
باوكیدا  و  ئەو  نێوان  لە  گەورە«  دوژمنكارانەی  »هەستێكی 
هەبووە، سروشتی باوكی زۆر جیاواز بووە لەگەڵ سروشتی 
حەزی  و  »تیژ  سروشتێكی  بە  ئەم  كە  دایكیدا،  نەرمونیانیی 
پازۆلینی  دایكی  هەرچەندە  دەكات.  ناودێری  خاوەندارێتی« 
سیستمی كۆمەڵایەتیی نەخستووەتە ژێر پرسیارەوە، بەڵام دژی 
فاشیزم بووە. بە پێچەوانەی دەسەڵاتخوازیی باوكیەوە، كە هەر 
مۆسۆلینی  ڕژێمی  لە  پێشوازیی  خۆشییەوە  بە  سەرەتاوە  لە 
كردووە. لە بارەی ناكۆكی نێوان باوكی و دایكی و كاریگەریی 
ژیانم  »هەموو  دەڵێت:  پازۆلینی  ئەم،  لاوێتیی  لەسەر  قووڵی 
دایكم تەوەری  باوك و  پێوەیە كە  ئەو دیمەنانەی  كاریگەریی 
كردم،  دروست  تیا  مەرگ  لە  تۆقینیان  كە  دیمەنگەلێك  بوون. 
باوكم لە دایكمی دەدا، چونكە ئەم سەری لە ناو هەوردا بوو، لە 
ڕاستیدا باوكم فاشی بوو، بەڵام دایكم نا. ژیان لە ناو هەوردا 
دابونەریتی  بە  گوێ  بوو  ئەوە  مانای  باوكمەوە،  نیسبەت  بە 
باو و یاسای دەوڵەت و بیری ئەو كەسانە نەدەیت كە لە نێو 

دەسەڵاتدان«.
یادەوەرییەكانی منداڵی بەردەوام لەگەڵ پازۆلینیدا ژیاوە، لە 
تەمەنی پەنجاساڵیدا، بە داسیامارینی هاوڕێی دەڵێت: تا تەمەنی 
لەگەڵ  سەرلەنوێ  خودئەڤینی  شێوەیەكی  بە  سیساڵانیش 
بووە... زۆر  ژیانم  قۆناغی  ناوازەترین  ئەوە  دەژیام،  منداڵیمدا 

زۆر بە تاسەیەوە دەژیام«.
قۆناغە  ئەو  هەڵكشاوتریدا  تەمەنی  لە  پازۆلینی  ئەگەرچی 
هەمیشــە  بەڵام  دەبینێت،  دیکــە  جۆرێكــی  بــە  »ناوازەیە« 

خۆشەویستییەكی گەورە بۆ دایكی دەردەبڕێت كە بە درێژایی 
سۆزێكی  پێچەوانەوە،  بە  كەچی  ژیاوە.  لەگەڵیدا  تەمەنی 
وەك  ئەو  هەیە.  باوكی  بە  بەرانبەر  شپرزەی  و  پەرتوبڵاو 
خوێنەرێكی جیددیی فرۆید، بەردەوام ویستوویەتی ئەو مانایانە 
بپشكنێت كە پەیوەندیی ئەم بە باوك و دایكیەوە دەبەستنەوە. لە 
زنجیرە چاوپێكەوتنێكدا لەگەڵ ڕۆژنامەنووسی فەڕەنسی جان 
دیفلو دەڵێت: »بە داخەوە، تۆ شیكارێكی سایكۆلۆژی نیت، من 
زۆر خۆم هەڵدەقورتێنمە ئەو مەسەلانە و بە دوایاندا دەگەڕێم، 
دەربارەی  بكەم  لەوە  گومان  كە  خوێندوونەتەوە  ئەوەندەشم 
پەیوەندیی خۆم بە دایك و باوكمەوە بتوانم بە زمانی سادەی 
شیعری و تەنانەت چیرۆکیش قسە بكەم، بە سادە و ساكاری 
دایكمم  گەورەی  خۆشەویستییەكی  ئەزموونی  من  دەڵێم: 
و  ناسكی  و  قسەكردن  شێوازی  دایكم،  ئامادەگیی  كردووە. 
لێهاتووییەكەی، هەموو ئەم شتانە كاریگەریی زۆریان لەسەر 
وا  بڕوام  من  درێژیش  ماوەیەكی  بۆ  تەنانەت  داناوە.  منداڵیم 
بوو كە هەموو ژیانم بە هەڵچوون و هەستیارییەكانیەوە، بەو 
هەست  وام  جار  هەندێک  كە  داڕێژراوە  هەڵچووەوە  سۆزە 
خۆشەویستی.  شێوازەكانی  لە  نائاساییە  شێوازێكی  دەكرد 
سۆزداریم  پەیوەندیی  كە  كردووە  هەستم  دواییەیش  بەم 
بیر                     لە  گرانە  كە  هەبووە،  گرنگییەكی  بەردەوام  باوكمەوە  بە 
خۆتی بەریتەوە، پەیوەندییەك كە تەنیا پەیوەندیی مونافەسە و 

خۆشنەویستنی یەكدی نەبووە بە ڕووتی.
بەو  دایكی  بۆ  پازۆلینی  »نائاسایی«یەكەی  خۆشویستنە 
مانایەیە كە دایكی بە میسالیەتەكەی و بڕوابوونی بە جوامێری، 
قووڵی  زۆر  مەیلی  دڵكراوەیی  و  دەست  خوداپەرستی،  چاكە، 
لە پازۆلینیدا دروست كردووە. پازولێنی تا ڕادەیەكی باش لە 

لە  ڕێزگرتنی  بەتایبەتی  وەرگرتووە.  دایكی  بیروباوەڕەكانی 
دەسەڵات، كە هۆكاری ڕێزگرتنی بوو لە دابونەریت و ڕەنگە 

لە یاخیگەرییش. 
دوای ساڵانێكی زۆر، پازۆلینی كە بە زمانی كەسی سێیەمەوە 
دەسەڵاتێكدا  دوای  بە  »ئەو  دەڵێت:  دەكات،  خۆی  لە  باس 
دەگەڕا كە ترسی دایكی لێ دەكەوتەوە، نەك لەو دەسەڵاتەی 
كە باوكە فاشیزمەكەی ئەزموونی دەكرد. لەبەر ئەمە، دیسانیش 
)كە  دابونەریتەوە  بە  ئەو  پابەندبوونی  دەكەمەوە  دووبارەی 
سەرچاوەكەی دایكێتی نەك باوكی( بۆ ماوەیەكی زیادلەئاسایی 
یاخیبوون  و  ئازادی  جەوهەری  لە  نەداوە  پێ  ئەوەی  ڕێگەی 

بگات، چونكە ئازادی و یاخیبوون وەك نان وا بووە بۆی«.
ئێمە لە قووڵایی ئەم پەیوەندییە دژبەیەكەدا، پابەندبوون بە 
بە  دەدۆزینەوە.  سێكسی  لادانی  یاخیبوونەوە،  و  دابونەریت 
نیسبەت پازۆلینییەوە ئەو ستایلە سێكسییەی كە پاشان لە خۆی 
دەركەوتووە،  لێی  منداڵییشیدا  سەرەتای  لە  تەنانەت  دەگرێت، 
ڕۆژانەیدا  یاداشتەكانی  لە  بیستساڵیدا  تەمەنی  لە  ئەوەی 
نووسیویەتی ئەوە دەردەخەن كە كاردانەوەیەكی توندی هەبووە 
كاتێك لە تەمەنی سێساڵیدا هەستی بەوە كردووە كە حەزی لە 

یاریی كۆڵكۆڵێنە لەگەڵ منداڵدا.
ئەگەر ئەم دێڕانە تەعبیر لە سروشتی ئارەزووە سێكسییە 
چۆن  كە  دەردەخەن  ئەوەش  بكەن،  پازۆلینی  بەراییەكانی 
پازۆلینی بۆ لەوەودوا بەردەوام شەیدای وشە بووە. لەم حاڵەتەدا 
تیتافیلیتای بەكار هێناوە كە پاشان دەركەوتووە وشەكە ئیحای 

مانایەكی سێكسی دەدات-تیتس.
بیری  كە  بوو،  بەهێز  هەستێكی  ئەوە  تێدەگەم  ئێستا  »من 
لێ دەكەمەوە لە ناوەوەمدا تەواو هەست بە توانەوە و خەم و 

هەڵچوونی توند دەكەم. هەست بە شتێك، كە ناتوانیت بە جەستە 
هەڵیبگریت، هەستێكە تا ئێستا ناوی بۆ نەدۆزراوەتەوە، من خۆم 
دامهێناوە و ناوی تیتافیلیتام لێ ناوە، هەر ئەوەندەی لە كاتی 
چالاكی و یاری و نوشتانەوەیاندا لاق و لەتەریانم دەبینی، ئیتر 
بە خۆم دەگوت: من هەست بە تیتافیلیتا دەكەم، كە شتێكە لە 
ختووكەدان و وەسوەسە و زەلیلی« ئاماژەیش بە »زەلیلی« 
لە كۆتایی ئەم پەرەگرافەدا، دەبێتە تەوەرێكی دیکە بۆ یاداشتە 
ڕۆژانەییەكانی پازۆلینی. لەوێدا باسی ئەزموونێكی تری دوای 
دوو ساڵی خۆی دەكات، كە لەو كاتەدا تەمەنی پێنجساڵان بووە. 
كاتێك ڕیكلامی فیلمێك دەبینێت كە پاڵەوانەكەی پیاوێكە و پڵنگێك 
برینداری دەكات، دوای چەند ساڵێك ئەمەی بیر دەكەوێتەوەو 
كە  سینەمادا،  لەگەڵ  بووە  ئەزموونی  یەكەمین  ئەوە  دەڵێت: 

ئەزموونێكی كاریگەرە.
»سەركێشە بچكۆلەكە وای دەزانی هێشتا هەر ماوە و دەژیی، 
لەگەڵ ئەوەیشدا كە پڵنگەكە نیوەی لەشی قووت داوە، ئەو بە 
توانای  كە  ژنێكی ڕووت  داخستبوو، وەك  ڕاكشانەوە سەری 
ژێر  لە  دڕندانە  زۆر  پڵنگەكە  كاتێكدا  لە  نەبێت،  بەرگریكردنی 
خۆی نابوو، لێرەوە هەستێكی لەم شێوەیە دایگرتمەوە كاتێك لە 
پێش دوو ساڵدا منداڵەكانم لە بیلونو بینی یارییان دەكرد، بەڵام 

ئەم هەستەیان تەمومژاوی  و سەختتر بوو.
بەڕاستی لە ناوەوەی خۆمدا هەستم بە موچڕكێك كرد كە 
جۆرێك بوو لە بەئاگاهێنانەوە، لەو كاتەدا هیوای ئەوەم خواست 
بە  هەر  دڕندەكە  كە  بوومایە  )مكتشف(  دۆزەرەوە  ئەو  من 

زیندوویی ئامبازی بووبوو«.
لەم پەرەگرافەدا كە هەستیاری و مەیلی چوونە ناو خودەكانی 
ڕادەیەك  تا  شێوەیەكی  )بە  دەردەكەوێت  تیا  ئاشكرا  بە 

بەرەو  پازۆلینی  منداڵییەوە  تەمەنێكی  لە  یەكلاییكەرەوە( 
شیعرێك  بە  دایكی  كە  حەوتساڵیدا  تەمەنی  لە  دەبات.  شیعر 
ڕۆژێك  چەند  دوای  دەردەبڕێت،  بۆ  خۆی  خۆشەویستیی 
كە  دەنووسێت،  بۆ  تایبەتیی  شیعرێكی  دێڕە  چەند  پازۆلینی 

وشەی ئەدەبییانەی تیایە لە بابەتی »هوزار« و »قەشەنگ«.
پازۆلینی بە داسیامارلینی گوتووە: »لە تەمەنی چواردەساڵیدا 
ماكبێسی خوێندووەتەوە، ئەو جێگەیانەی دۆزیوەتەوە كە كتێبی 
دەستی دوویان تیا فرۆشتووە. بڕواشی بە خودا نەماوە«. دوای 
فەڕەنسای  شاعیری  ڕامبۆی  ئارسەر  ئەوەی  پاش  و  ساڵێك 
خوێندووەتەوە، باری سەرنجی دەربارەی دنیا گۆڕاوە. پازۆلینی 
و  سۆز  هەروەها  بوو،  هەرزەكار  ڕامبۆی  بلیمەتی  مەستی 
بە  شوومەكەی  خۆشویستنە  پەیوەندیی  و  ڕامبۆ  یاخیگەریی 
شاعیری ژندار پۆل ڤیرلینەوە، پاشان هەڵاتنە ڕۆمانتیكییەكەی 
ڕامبۆ لە ئەورووپاوە بۆ ناوجەرگەی ئەفریقای ڕەش، هەموو 

ئەمانە پازۆلینییان بەرەو لای ڕامبۆ بەكێش كرد.
نیكوی  وەك  مەزنە،  نەفرەتییە«  »شاعیرە  ئەم  دۆزینەوەی 
پازۆلینی  بوو  وا  ئەوە  وەك  دەكرد،  ناودێری  ئامۆزای 
لە  كە  كرابێت،  تیا  سیاسی  و  ئەدەبی  تری  داڕشتنەوەیەكی 
خۆبەستنەوە  و  لۆكاڵی  و  ئەدەبی  كولتوورە  چركەساتێكدا 
تەنانەت  و  بووبێت  وردوخاش  دابونەریتەوە  بە  فاشییانەكەی 
بێت.  تەنگژەدا  لە  شوناسەكەیشی وەك شاعیرێكی هەرزەكار 
تێزێكی  بوو،  بولونیا  زانكۆی  لە  كاتێكدا  لە  1941دا  ساڵی  لە 
ئەدەبیی لەسەر باسكوولی شاعیر نووسیی، لەگەڵ هەندێک لە 
هاوڕێكانیدا هەوڵی دەركردنی گۆڤارێكی ئەدەبییان دا بە ناوی 
»ئیریدی«ەوە. ئەمان خۆیان بە میراتگری كولتووری ئیتاڵیی نوێ 
دەزانی، كە نووسەرانی وەك ئۆنگاریتی و مۆنتالە نوێنەرایەتییان 

دەكرد، بەڵام پڕۆژەكە لە ئەنجامی نەمانی كاغەز لە كاتی جەنگدا 
 )1942( داهاتوودا  لە ساڵی  نەكەوت و شكستی خوارد.  سەر 
پازۆلینی بەشداریی نووسینی لە گۆڤارێكی تازەدا كرد بە ناوی 
»سیتاسیو«. هەرچەندە گۆڤارەكە بە چاودێریی لاوە فاشییەكانی 
لاوەكان  ڕووناكبیرە  ڕاكێشانی  بۆ  بەڵام  دەردەچوو،  زانكۆ 
ڕێگەیان پێ دەدان بە نیمچەئازادیەك ڕا تایبەتییەكانی خۆیان 
دەرببڕن. پازۆلینی زۆری نەبرد ئەو ئازادییەی بۆ خۆی پاوان 
كرد، ئەمەیش ئەوە دەردەخات كە ئەو بیروباوەڕە كۆنینەكانی 
لاوە  لەگەڵ  كۆبوونەوەی  دوو  ئەوەی  دوای  هێناوە.  لێ  واز 
فاشییەكاندا كرد )یەكێكیان لە فلۆرەنسا و ئەوی تر لە ڤایمەر( 
وتارێكی لە گۆڤاری سیتاسیودا نووسیی، بەراوردی لە نێوان 
پڕوپاگەندەی نازییەكان و دابونەریتە مەزنەكانی شارستانییەتی 

ئەورووپادا كرد.
ئیتاڵییە.  پۆڵۆنیا كە شــارێكی  ســاڵی 1943 شــەڕ گەیشــتە 
بچووكیدا  هەرە  برای  گیدوی  و  دایكی  لەگەڵ  پازۆلینی 
فریولی  برد.  فریولی  بۆ  پەنایان  و  هێشت  بەجێ  شارەكەیان 
ناوچەیەك بوو پازولێنی شارەزای بوو، هەر لە منداڵییشەوە كە 
هاوینی لە كاسارسا و دەوروبەری بەسەر دەبرد ئەو ناوچەیەی 
بۆ  بوو  دیمەنێك  گوندییەكەی  چاوئەندازە  دەویست.  خۆش 
ڕۆژانەیدا  یاداشتەكانی  لە  ئەوەی  ئەو.  بەرایی  ئامادەكردنێكی 
ئارەزووە  ئەو  كە  دەردەخەن  ڕاستییە  ئەو  نووسیویەتی، 
بابەتەكەیشی  بووە.  توندوتیژ  چەندە  پازۆلێنی  سەرەتاییانەی 
كە باسی كوڕە جووتیارێكە و ناوی برۆنۆیە و پازۆلینی ئەو 
كوڕەی وا بینیوە كە »توندوتیژو زبر« بووە، هەروەها گەیشتن 
بەوەی كە منداڵان »فریشتە نین ئارەزووی سێكسییان نەبێت« 
لە پاڵ ئارەزووە توندەكەیدا، فاكتەر بوون بۆ ئەوەی خۆی و 

دنیا بە شێوەیەكی تازەی وا ببینێت كە ململانێكەرە«. پازۆلینی 
وا هەست دەكات لەدەستدانی بەرائەتەكەی »ناپاكییە« لەگەڵ 

سروشتە زۆر »بەسۆز و بەخشندەییەكەیدا«.
لە یاداشتنامەكانیدا پازولێنی ئاماژە بۆ ئەوە دەكات كە هەستی 
وایە تەنانەت دنیا سروشتییەكە بە لای ئەوەوە وێنەیەكی تازەی 
لەخۆ گرتووە. وێنەیەكی تەواو هەستیارانە، وێنەیەك سوورە 
لەسەر پێداگری. ئەوەی لە یاداشتە ڕۆژانەكەیدا نووسیویەتی: 
هەستە  بۆ  ئاماژەشە  سۆزەكانیەتی.  لە  پڕ  ئارەزووە  وەسفی 
ئایینییەكانی كە سۆز شێواندوونی، ددانی پێدا دەنێت و دەڵێت: 
من لە ڕووتبوونەوەیەكی سۆفییانەدام، لە ڕووتبوونەوەی ڕۆحدا 
كە ترسی لێ دەكەوێتەوە، ڕەنگە شێوازێك بدۆزمەوە پاساوی 
خودی خۆمی پێ بدەم، پێویستە من هەڵە بكەم، ئەمە بە مانای 
پەیڕەویكردنە لە شێوازی مەسیح، بەڵام بە شێوەیەكی پێچەوانە، 
دەردەچێت  ئایین  لە  ئاسایی  كەسەی  ئەو  ئاشكرایە  چونكە 
گوناهبارییە،  حاڵەتی  ئەویش  كە  دەبێت  زاڵ  قۆرتێكدا  بەسەر 
منیش ناچار بووم لەو حاڵەتی بەرائەتە سەپێنراوەوە بگوێزمەوە 

بۆ حاڵەتێك كە خۆم هەڵمبژاردووە.  
درامــا  بــۆ  بــوو  وا  شــانۆیی  زەمینــەیەكی  وەك  جەنگ 
وێستگەیەكی  كە  كاسارسا  خودی  پازۆلینی.  شەخسییەكانی 
گرنگی شەمەندەفەر بوو، چۆن دیمەنی شەڕە توندوتیژەكانی 
تیا دەبینرا، هەر ئاوایش لە لایەن هاوپەیمانانەوە تۆپباران دەكرا. 
دەنووسێت:  هاوڕێیەكی  بۆ  جۆرە  بەم  پازۆلینی   1944 ساڵی 
پێ  هێڵنجت  ئەوەی  بۆگەنە،  شتێك  هەموو  بۆگەنە،  شەڕ   «
نازییانە  ئەم  كە  دەكەیتەوە  بیر  و  دەبینیت  كە  ئەوەیە  دەدات 
پیساییەكانیان لێرەدا هەڵدەڕێژن. حەز دەكەم تف لەو زەوییە 
گەوجە بكەم كە هێشتا سەوزەگیا دەردەكات و گوڵی زەرد و 

شین و چرۆیش بە درەختی ناو ئاو دەكات، هەموو شتێك بۆنی 
فیشەك و پۆستاڵی گرتووە«.

و  فاشییەكان  گرتنی  مەترسیی  بەردەم  لە  لاوەكان 
بەزۆرڕاپێچكردندا بوون بۆ سەربازی. پازۆلینی بۆ ئەوەی لەو 
چارەنووسە خۆی دوور بخاتەوە، لە ساڵی 1944دا كاسارسای 
بەجێ هێشت و چوو بۆ »فیرسوتا«، كە گوندێكی بچووك بوو. 
هەیە  كانزایی  تابلۆیەكی  گوندەدا  ئەو  كەنیسەی  گۆڕەپانی  لە 
یەكێك لە شیعرە سەرەتاییەكانی پازۆلینیی پێوەیە، لەو گوندە 
بچووكەدا پازۆلینی توانی قوتابخانەیەكی گچكە بۆ ئەو منداڵانە 
بكاتەوە كە بە هۆی شەڕەوە نەیانتوانیبوو بە دڵنیاییەوە بچن 
بۆ قوتابخانە ئاساییەكانیان. ئەم كارە گوزارشت لەوە دەكات 
كە پازۆلینی ئارەزووی فێركردنی هەبووە )لە وتارەكانیدا ئەم 
ئارەزووە دەردەكەوێت( ساڵێك لەوەوبەر پازۆلێنی و هەندێک 
كاسارسا  لە  شێوەیەیان  لەو  قوتابخانەیەكی  هاوڕێكانی  لە 
كردبووەوە، ئەو ساتانەی پازۆلینی لە پۆلدا دەیگوزەراند، خۆشی و 
شادییەكی زۆر قووڵی تێــدەگەڕا. لــە یــاداشــتـەكــانـیــدا دەڵــێــت: 
»بڕوا ناكەم شتێكی وام بەو دڵسۆزی و لە خۆبووردەییە لەگەڵ 
خۆمدا كردبێت، وەك ئەوەی وانەی زمانی ئیتاڵی و مێژووم بەو 

قوتابیانە گوتووەتەوە«. 
تەنیــا چــەنــد مانگێك پێش كۆتاییهاتنی شــەڕ، خانــەوادەی 
پازۆلینی باجێكی گەورەی جەنگیان دا. لە هاوینی 1944دا برا 
ڕیزی  چووە  و  هێشت  بەجێ  ماڵی  )پاولۆ(  خۆشەویستەكەی 
دیوانە شیعرێكدا  ناو  لە  )دەمانچەیەكی  بەرگرییەوە  هێزەكانی 
لە  و  مانگ  شەش  لە  كەمتر  بە  ئەوە  دوای  شاردبووەوە(، 
شوباتی 1945دا، لە شەڕێكی بێهوودە و دڕندانەدا كە لە نێوان 
خودی هێزە بەرگریكەرەكاندا ڕووی دا »گیدو« مرد. پێدەچێت 



69

ڕەنگە  )یان  یوگسلافییەكان  كۆمەڵە  كە  مردبێت  پیلانێك  بە 
ئیتاڵییەكان( نەخشەیان بۆ كێشابێت. ئەو كۆمەڵانەی بۆ ئەوە 
تێدەكۆشان، ناوچەی فریولی بخەنە سەر یوگسلافیای تیتۆی 
پێ  زۆری  خەمێكی  ڕووداوە  ئەم  كە  پازۆلینی  كۆمۆنیستی. 
براكەیەتی،  مەرگی  بەرپرسیاری  دەكرد خۆی  هەستی  دابوو، 
ئەو  ناو  بڕواتە  كردبوو  گیدو  بۆ  پێشنیازی  ئەو  چونكە 
گرووپانەوە، دوای بیست ساڵ پازۆلینی لەو بارەیەوە دەڵێت: 
»كە بیر لە گیدوی برام دەكەمەوە ئێستایش دەگریم، هەوادارێك 
 Partito كە هەوادارە كۆمۆنیستەكانی تر كوشتیان. ئەو لە پارتی
d Azion دا بوو، بەڵام من ئامۆژگاریم كرد وەك كۆمۆنیستێك 
پەیوەندیی بە بەرگریكارانەوە بكات. ئەو لە چیای بەرەی شەڕە 

نەفرەتلێكراوەكەدا كوژرا«.
ئەو ساڵی  ماڵەكەی،  گەڕایەوە  باوكی  كەم  ماوەیەكی  دوای 
لە  شەڕی  زۆری  ماوەیەكی  ئەفریقیا،  بۆ  چووبوو   1941
ئۆردوگای ئینگلیزیدا )كە بۆ دیلەكانی شەڕ تەرخان كرابوو( لە 
كینیا بەسەر برد. شەڕ و شكستخواردنەوە تەواو هاڕیبوویان، 
وا ئێستایش بەسەر مەرگی كوڕەكەیدا گەڕابووەوە. بەردەوام 
لە چاخانەیەكی لای خۆیاندا دەیخواردەوە، هەستی بە بێزاری و 
تاڵی دەكرد. بەردەوام بوونی لەســەر بەدمەســتی  و كێشــەی 
ڕاهاتنی لەسەر ئالكول بە جۆرێك بارودۆخی ماڵەوەی هەراسان 
كردبوو، كە ژیانی تیادا بەسەر نەدەبرا. پازۆلینی لە نامەیەكیدا 
دەدەم  هەوڵ  »زۆر  دەڵێت:  1948دا  ساڵی  لە  هاوڕێیەكی  بۆ 
حاڵەتێك بپارێزم كە لە نێوان هەستیاری و عیرفاندایە، حاڵەتێك 
لە دڵخۆشی كە خۆم لە بیركردنەوەی ئایندە بپارێزم. نەخۆشیی 
)بەپێی دەستنیشانكردنی پزیشكی دەروونی(  باوكم  بارانویای 
ژیانی خێزانیمانی كردووە بە دۆزەخ. كێشەیەكە بێ چارەسەر، 

پێ  حاڵەتەی  ئەو  نییە وەسفی  پێ  وام  بكە وشەی  پێ  بڕوام 
بكەم كە باوكم لە چركەساتی قەیرانە دەروونییەكەیدا دروستی 

دەكــات«. 
فریولی  لە  بوو  باش  پێی  پازۆلینی  هات،  كۆتایی  شەڕ  كە 
هەموو  بوو،  هەراسانكردنی  سەرچاوەی  باوكی  بمێنێتەوە. 
كەسێك لەمە دەگات، بەڵام پازۆلینی تا ڕادەیەك لەگەڵ هاوڕێ  و 
ئەو ژیانەی بۆ خۆی دیاریی كردبوو گونجابوو. ئەو قوتابخانــە 
بچووكانەی دروستی كردبوون و زانیارییەكی فراوانیان دەدایە، 
مووچەیەكیشیان  بەخشــرا  پــێ  زانســتیی  پلەی  ئەوەی  دوای 
ڕادەیەك  »تا  دەڵێت:  ئەو، وەك خۆی  بۆ  فریولی  بڕیەوە.  بۆ 
دەوڵەتێكی ئایدیالی بوو، پێدەچوو لە دەرەوەی شوێنكاتدا بێت. 
بۆ من هەرێمێك بوو بۆ شیعری عاتیفی، منێك كە بە شێوازی 

ڕامبۆ و فرلین و لۆركا شیعرم دەنووسی«.
لە ڕاستیدا پازۆلینی بە درێژایی جەنگەكە دەینووسی، یەكەم 
لە  بوو  وا  نیاز  بوو.  كاسارسا«  بۆ  »شیعر  شیعری:  دیوانە 
گۆڤارە بێبەختەكەی Evedieدا لە ساڵی 1942دا بڵاو بكرێتەوە. 
سەرسامی و خۆشبەختیی پازولێنی لەوەدا بوو كە نووسەری 

بەناوبانگ جیانفرانكو كونیتنی ستایشی لە دیوانەكە كرد.
دیوانەشیعری  یەكەمین  ســەرســووڕمانە،  جێگەی  ئەوەی 
بە  بەڵكو  نەنووسراوە،  ئیتاڵیا  مەزنەكەی  زمانە  بە  پازۆلینی 
دیالێكتی فریولیی لۆكاڵی نووسراوە، كە زیاتر جووتیاران پێی 
دەپەیڤین )خێزانە بۆرژوازییەكەی پازۆلینی بە دیالێكتی ڤینیسی 
قسەیان دەكرد، یەكێك لە كوڕە ئامۆزاكانی پێی دەڵێت شێوە 
زمانێكە كە بە بەراورد لەگەڵ شێوە زمانی فریولیدا وشك و 
ساكارە(. هەڵبژاردنەكەی پازۆلینی بۆ ئەو شێوە زمانە لە چەند 
سەرێكەوە گرنگ بوو. لەسەر ئاستی شەخسی توانیویەتی بە 

زمانی ناوچەكە و ستایلی ژیانی كۆن و مەسیحییەتە گوندی و 
عیرفانییەكە تەعبیر لە ختوورەكانــی خــۆی بكــات، بــەڵام لــە 
ڕاستییە  ئەو  زمانە  شێوە  بەو  نووسین  ئامۆزاكەیەوە  دیدی 
دەردەبڕێت كە پازۆلینی سۆزی لەگەڵ دنیای جووتیاراندا هەیە، 
نۆستالۆژیای بۆ ئەو زمانەیش هەیە كە پێش ئەوەی ڤینسییەكان 
بڕژێنە ناوچەكەوە دیالێكتی باو بووە، لە چەند سەرچاوەیەكی 
لیریكییەوە هاتووە كە لە ڕێوڕەسمە ئایینییەكاندا بەكار هاتووەو 

پڕە لە هەستی سۆز و خۆشەویستی.
دوای چەند ساڵێك، پازۆلینی لێكدانەوەی بۆ وابەستەیی بە 
زمان و دنیای جووتیارانەوە بۆ ئەوە دەگێڕێتەوە كە ئەوە یەكەم 
دیمەنە لە دیمەنەكانی نۆستالۆژیا، كە بە درێژایی ژیانی لە هەر 
جێگە و كاتێكدا بووبێت، هەمیشە پەیوەندیی بەو شارستانییەتە 

كۆنەوە زیادی كردووە.
فریولی  شێوەزاری  بۆ  چۆن  وەك  پازولێنی  نۆستالۆژیای 
و  زمان  ڕەگەزی  هەردوو  بۆ  هەمیشە  هەروەها  هەبووە، 
و  زمان  شێوە  بۆ  پەرۆشییەی  ئەو  هەبووە.  ئایدیۆلۆژییشی 
هەستەی  لەو  ترە  ڕوویەكی  هەبووە،  كۆنی  شارستانییەتی 
چوارچێوەی  لە  هەیبووە  زمان  و  شارستانی  قەیرانی  بۆ  كە 
شارستانییەتەكەی خۆیدا. لەگەڵ ئەوەیشدا پازۆلینی زانیویەتی 
بۆ  زیاترە  توانای  نییە،  فریولی  كەسەی  ئەو  بێلایەن،  كەسی 
بۆ شێوە  ئەدیبانە  یان  بەكارهێنانێكی هۆشیارانە  دركپێكردنی 
زمان. لەم بارەوە دەڵێت: »گەڕانەوە« كە ئەركی شێوەزمانە، 
لەبەر كۆمەڵێك هۆی ئاڵۆزی ناوخۆ و دەرەوە دەبێت ڕوو بدات. 
دەبێت ئەوە لە زمانی ئیتاڵییەوە بۆ فریولی دەست پێ بكات، كە 
لە  كە  نۆستالۆژییەكی سەخت  بابەتی  بووەتە  دواییان  ئەمەی 
ئەم وشەیە(  مانای  تەواوی  )بە  دەگرێت  هەستەوە سەرچاوە 

بەڵام گەڕانەوەكە لەگەڵ نۆستالۆژیای ئەو كەسەدا دەگونجێت 
لە  كە  لە شارستانییەتێكدا  دەكات(  پێ  )هەستیشی  دەژیی  كە 
كە  توندوتیژییەك  و  مایەپووچی  و  زامانەوانی  قەیرانێكی 
 )1()Ne sus piusparles( دەقاودەق لەگەڵ دەربڕینێكی ڕامبۆدا

دەگونجێت.
ڕاستییە  ئەو  فریولییەوە  بە  پازۆلینی  زۆری  پابەندبوونی 
دەردەخات كە چۆن بە درێژایی ژیانی بایەخی بە زانستی زمان 
ئەنجومەنێكی  دامەزراندنی  یارمەتیی  1945دا  ساڵی  لە  داوە. 
فریولی  زمانی  لەسەر  بووە  لێكۆڵینەوە  ئامانجی  كە  داوە 
لەم  وەك  بەڵام   ،»Academiula di lenqa furlana« ناوی  بە 
بەتایبەتی  پازولێنی  ئەدەبیاتی  هەستی  هاتووە،  پەرەگرافەدا 
خۆشەویستییەكەی بۆ شاعیرە ڕەمزییەكان و لە ناویاندا ڕامبۆ، 
شوێن بایەخی زیاتری بووە. هەڵبژاردنی بۆ دیالێكتی فریولی 
كە زۆر جیاوازە لە زمانی ئیتاڵی، بەمەش سەرنجی خوێنەر بۆ 
لای ئەو زمانە ڕادەكێشێت، بە شێوەیەكی ئۆتۆماتیكی مەبەستی 
بشكێت.  ڕەهادا  شیعری  زمانی  بەسەر  دەسەڵاتی  بوو  ئەوە 
پازۆلینی لە ناخی خۆیدا وای دەبینی كە نووسین بە زمانی باو 
بەردەوامی  ڕەتكردنەوەی  و  و شاردنەوە  تەمومژ  »لووتكەی 
لەسەر ئەوەی باوە«، ئەو وا دەزانێت كە »فریولییەت پڕۆسەی 
خۆشەویستییەكی عیرفانییە و جۆرێكە لە felibrism)2( لەسەر 
بە  بەراییەكانم  شیعرە  دەڵێت:  پروڤینی  شاعیرانی  شێوازی 
فریولی نووسیوە، ئەوسا تەمەنم حەڤدە ساڵ بوو، وەك دەزانن 
ئەوسا لە ئیتاڵیادا باوی قوتابخانەی شیعری بە تەمومژ بوو)3(، 
ئەم قوتابخانەیە شەپۆلێكی لۆكاڵیی ڕەمزی بوو كە لە ئیتاڵیادا 
ڕەواجی زۆری هەبوو. ئەمە لە كاتێكدایە مالارمییە گەورەترین 
كاریگەریی لەسەر شاعیران هەبوو، ڕەمزییەتیش بە شێوەیەكی 

ســەرەكیی  بیــری  دەكرا.  لێ  پەیڕەویی  ئیتاڵیادا  لە  فــراوان 
قوتابخانەی شــیعری تەمومژاوی ئەوە بوو كە زمانی شــیعر 

زمانێكی ڕەهایە«. 
پازۆلینی بە هەڵبژاردنی ئەدەب و زمانی فریولی دەرئەنجامی 
دەرخستنی  ئەویش  كەوتەوە.  لێ  كۆمەڵایەتیی  و  سیاسی 
بوو،  كولتــوور  و  ســیاســەت  نێوان  گەرمەی  پەیوەندییە  ئەو 
پازۆلینی.  كارەكانی  هەموو  بۆ  تایبەتی  خەسڵەتێكی  بووە  كە 
پازۆلینییەوە،  لایەن  لە  لۆكاڵی  زمانێكی  شێوە  پەسەندكردنی 
بــە  گاڵتەی  كە  بوو  وا  فاشــییەت  بەرەنگاربوونەوەی  وەك 
سنوورو شێوە زمان دەهات، چونكە »بە شێوەیەك لە شێوەكان 
زمانی لۆكاڵی بە زمانی هەقیقی دەزانی و ئارەزووی سڕینەوەی 
شتێكی  بە  كولتووری  خودی  فاشیزم  ئەقڵیەتی  دەكرد« 
گوماناوی دەزانی. لە یەكێك لەو دیدارانەدا كە لەگەڵیدا كراوە، 
پازۆلینی باس لەو هەستە ئەدەبییەی خۆی دەكات كە لە یەك 
كاتدا هۆشیارییە سیاسییەكەی داڕشتووەتەوە و ڕەنگیشی تیا 
داوەتەوە: »من بۆ بەرەنگاریكردنی فاشیزم تەنیا دوو ڕێگەم 
لەبەر گرت: قوتابخانە بە تەمومژەكەی شیعر، یان ڕەمزییەت 
بوو.  تەندروست  زەوقێكی  شێوازی  سەرەكی  شێوەی  بە  كە 
پاشان تێكەڵبوونم بە ژیانە خاكییەكەی جووتیارە مەسیحییەكان 
لە ناوچەكەی دایكمدا. ئەمە شێوازێكە لە ژیان كە تەواو جیاوازە 

لە ئەقڵیەتی فاشییەكان«. 
پازۆلینەوە  لایەن  لە  فریولییەت  هەڵبژاردنی  لەمە  بێجگە 
سەرەڕای  دواوەیە،  لە  شاراوەی  سیاسیی  هۆشیارییەكی 
پێوەیە.  ئاشكرای  و  ڕوون  فرۆیدییانەی  خەسڵەتێكی  ئەوەی 
كتێبی »شیعرێک بۆ كاسارسا« كە پازۆلینی پێشكەشی باوكی 
كردووە، بەپێی دەربڕینی خودی پازۆلینی دەستپێشخەرییەكی 

بوێرانە بووە، بێگومان دەستپێشخەرییەكی تێر و ئاڵۆز و پڕ لە 
ناكۆكی. بەكارهێنانی زمانێكی ناوچەیی باوكە فاشییەكەی بریندار 
كردووە، چونكە باوكی هەست بە سووكایەتیپێكردنێكی ئەتنی 
ناوچە سەرسنوورییەكانی  لە  ئەو شتانەی  هەموو  بۆ  دەكات 
وڵاتەوە دێت. پازۆلینی دوای نزیكەی چارەكەسەدەیەك ئاماژە بە 
شیعرەكە و پێشكەشییەكە دەكات و دەڵێت: ئەو كارە ئاماژە بوو 
بەوەی كە چەند ڕقمان لێیانە، ئاماژەیەكە هیچ چەندوچوونێك 
هەڵناگرێت، ئاماژەیەك كە ناتوانێت باسێكی زانستی بشێوێنێت: 
»ناشێت بە هەڵەیدا بەرێت. ئەو كتێبەی پێشكەشم كردبوو، بە 
دیالێكتی فریولیی لۆكاڵی نووسیبووم. شێوە زمانەكەی دایكم، 
گاڵتەی پێ  دنیا بۆی هەبوو  لە  شێوەزمانی بەشێكی بچووك 
وا  وەلێ  بكات«؛  قبووڵی  باوكانە«  »سەبری  بە  یان  بكات، 
دەردەكەوێت كە باوكی »شیعرێک بۆ كاسارسا«ی بەو جۆرە 
نەدیبێت كە ئاماژە بێت بۆ ڕقلێبوونەوە، بەڵكو بە پێچەوانەوە 
نەك  كتێبەكە  كە  دەدەن  بەوە  ئاماژە  پازۆلینی  یاداشتەكانی 
قبووڵ  باوكانە«  »شانازیی  بە  بەڵكو  باوكانە«،  »سەبری  بە 
ئەو  نووسینی  لە  زمانەی  ئەو  كراوە. »سەرەڕای سووكێتیی 
كرابوو،  بەو  پێشكەش  بەڵام  هاتووە،  بەكار  دیوانەشیعرییەدا 

ئەمە وای لێ كردووە كە هەست بە خۆشی بكات«. 
پازۆلینییەوە،  لایەن  لە  فریولی  شێوەزمانی  پەسەندكردنی 
لەسەر هەردوو ئاستی شەخسی و سیاسی بەرئەنجامی تری 
لێ كەوتەوە، بەكارهێنانی شێوەزمانی قسەكردنی جووتیاران، 
نزیك  ڕاستەقینانە  كێشە  لەو  و  لەوان  پازۆلینی  وردەوردە 
خستەوە كە دەوری ژیانە سەختەكەی ئەوانی دابوو. پازۆلینی 
دركی بەوە كرد كە ژیانی جووتیاران لەگەڵ ژیانی ئەمدا »ژیانی 
سایكۆلۆژی، ڕووناكبیری، هزری، ڕۆحی و ژیانی سێكسییان«، 

هەموو ئەمانە تەواو لە یەكتری جیاوازن، ئەمەیش هۆشیاریی 
چینایەتی تیا قووڵ كرد و لە گەوهەرە بۆرژوازییەكەی خۆی بە 
تەواوی تێگەیشت. دوای تێپەڕبوونی ماوەیەكی زۆر، دیدی بۆ 
ژیانی گوندنشینان خەسڵەتێكی میللییانەی وەرگرت. »بە سۆز و 
سۆشیالیستییەكی شاراوەوە كە زیاتر لە ڕۆمانسیەت دەچوو« 
چەندە ئەو سۆشیالیزمییەی لەگەڵ عەشقە زمانییەكەدا كاریان 
زیاتر  تەمومژیی شیعرەكانی  یان  ڕەمزی  لایەنی  دەكرد،  لێك 
بەرەو پووكانەوە دەچوون، تەنانەت تا ئەو كاتەی كە بیروباوەڕە 
كۆمەڵایەتییــەكی  »فۆڕمی  بــوو،  پاشــەكشــەدا  لە  كۆنەكــەی 
بەكارهێنــانی  وردەوردە  گرتــەوە.  جێگەكەی  واقیعیانەتر« 
بە مەبەستێكی ســیاسی و كۆمەڵایەتیی زیاد  شێوەزمان بوو 
لەوەی ئیستاتیكی بێت. هەرچەندە ئەو فریولییەتی وەك »زمانی 
فریولییەت  بە  تێكەڵبوونی  بەڵام  هەڵبژارد،  شیعر«  تایبەتیی 
كاریگەرییەكی زۆری هەبوو: »لەو ڕێگەیەوە توانیم تا ڕادەیەك 
واقیعی جووتیارەكان تێبگەم، دیارە لە سەرەتادا بە شێوەیەكی 
ناكامڵ و بە ڕێگەی ئیستاتیكدا لێی تێگەیشتم، بەڵام دوای ئەم 
هەنگاوە نەمتوانی بوەستم، شێوە زمانە ناوچەییەكەم نەك وەك 
ئەنگێزەیەكی ئیستاتیكی–شیعری، بەڵكو زیاتر وەك ڕەگەزێكی 
گەیشتنە  ڕۆمانەكانمدا  لە  ئەمە  هێنا.  بەكار  واقیعی  و  بابەتی 
لووتكە، كاتێك شێوەزمانی ناوچەی ڕۆمام بە جۆرێكی تەواو 
جیاواز لەو شێوەزمانەی فریولی سەرەتام بەكار هێنا. بە هۆی 
دەربەستبوونی پازۆلینی بە فریولییەوە و زیادبوونی هۆشیارییە 
كۆمەڵایەتییەكەی، لە ماوەیەكی كەمدا پەیوەندیی بە كۆمەڵێكەوە 
تەرخان  ئەوە  بۆ  خۆیان  كۆششی  و  هەوڵ  تەواوی  كە  كرد 
كردبوو فریولی ببێتە زمانێكی سەربەخۆ، هەر لە هەمان كاتدا 
ئامادەی كۆبوونەوەی دەستەیەكی كۆمۆنیستی دەبوو. لە ساڵی 

1948دا بە شێوەیەكی فەڕمی پەیوەندیی بە پارتی كۆمۆنیستەوە 
كۆمۆنیست.  پارتی  ڕازگری  بە  بوو  جیوڤانی  لە سان  و  كرد 
سان جیوڤانی شارۆچكەیەكە نزیك بە كاسارسا. پێدەچێت بەو 
ڕاستییە قارس نەبووبێت كە كۆمۆنیستەكان لایەنگیری ئامانجی 

كۆمەڵە فریولییەكەیان نەدەكرد.
ڕووبەڕووی  كە  زۆرەی  ناكۆكییە  ئەو  دەستپێكی  وەك 
بــوو  پازۆلینی بووەوە لەگەڵ حیزبدا، بەڵام ئەو هەر ســوور 
زمانێكی  بكرێتە  فریولی  كە  ئایدیالییەكەی  بیرۆكە  لەسەر 
بوو،  كۆمۆنیستییەكان  ئامانجە  پابەندی  هەروەها  سەربەخۆ، 

بەڵام ئەمە تاقە مەسەلەیەك نەبوو كە جێی مشتومڕ بێت.
حیزب  حوكمەی  ئەو  پازۆلینی   ،1948 ساڵی  وتارێكیدا  لە 
و  فیكری  دیدی  لە  دەیەوێت  كە  پرسیارەوە  ژێر  دەخاتە 

سیاسییەوە تەماشای ئەدەب بكات.
»لە ئەدەبدا و تەنیا لەبەر هۆكاری ئەدەبیی ڕووت، ڕاستڕەو 
ئەدەبن  چەپڕەوی  ئەوانەی  بەڵام  هەیە،  چەپڕەویش  و  هەیە 
نێوان  لە  بۆیە  نین،  سیاسەتدا  چەپڕەوی  لەگەڵ  هەرگیز 
پەیوەندییەكی  ئەدەبیدا  پێشڕەوانی  و  سیاسەت  پێشڕەوانی 

دووفاقی بەرقەرارە«. 
لەو ماوەیەدا كە پازۆلینی پەیوەندیی بە پارتی كۆمۆنیستەوە 
ئال  ڤیتو  سان  شارۆچكەی  لە  چەپڕەو  گرووپێكی  كرد، 
ساز  خۆپیشاندانێكیان  ناوچەكەیان  دراوسێی  تاگالیامینتوی 
دا، خۆپیشاندانەكە بۆ ناڕەزاییدەربڕین بوو لەسەر ئەوەی كە 
جووتیارە میاومینەكان و كرێكارە بێكارەكان یارمەتیی نەدەدران و 
دەرفەتی كاریان بــۆ نــەدەڕەخســانــدن. لــە كــاتــێــكــدا بــەڵــێــنــی 
لە  كە  درابوو  پێ  زیانەیان  و  زەرەر  ئەو  قەرەبووكردنەوەی 
كاتی جەنگدا لێیان كەوتبوو. بە شێوەیەكی زۆر سەرنجڕاكێش 

و  باخ  گەمارۆی  كەسیان  منداڵترین  و  ڕژابوونە سەر شەقام 
باخاتێكی فراوانیان دا كە خاوەنەكانیان لەوێ نەبوون. دیمەن و 
بەرەنگاربوونەوەی چینایەتی نێــوان كرێــكــارانــی میــاومیــن و 
خاوەن ساختمانە دیارەكان كارێكی وای كردە سەر پازۆلینی، كە 
 El songo di une cosa,« ڕۆمانێكیان لەسەر بنووسێت بە ناوی
1962«. نیكۆی كوڕە مامی پازۆلینی، لەسەر ڕووداوەكە دەڵێت: 
»ڕێنەكەوتووە بیرۆكەی شۆڕشی جووتیاران لە خەونەوە ببێت 

بە هەقیقەت، تەنیا لەو چركەساتەدا نەبێت«.
ڕۆژنامەیەكی  ستوونی  لە  پازۆلینی  زۆر،  ماوەیەكی  دوای 
»چركەساتێكی  بە  جووتیارانی  ناڕەزاییەی  ئەو  كۆمۆنیستیدا 
ئەو  چركەساتێك  دەكات.  ناودێر  ژیانیدا  لە  یەكلاییكەرەوە« 
باوەڕەی لا سەلماند كە ئایدیۆلۆژیا لە بیری ڕووتەوە سەرچاوە 
»ئەزموونكردنی  ژیانەوە.  ئەزموونەكانی  لە  بەڵكو  ناگرێت، 
گیروگرفتە  ڕیشەوە  لە  دیکە،  كەسانی  كێشەی  ڕاستەوخۆی 
لە  كە  دەكەم  هەست  وا  من  بۆیە  گۆڕیی،  منی  تایبەتییەكانی 
ڕەگی كۆمۆنیستیی بورژوازیدا هەمیشە فاكتەرێكی ئاكاری بە 

مانا ئینجیلییەكەی هەیە«. 
بە نزیكبوونەوەی هەڵبژاردنی ساڵی 1948 كە یەكلاییكەرەوە 
بوو، شەپۆلێك لە چالاكییە سیاسییەكان پازۆلینی و هاوڕێكانی 
لەگەڵ خۆیدا برد: دیــدار و مشــتومڕ و وتاری ڕۆژنامــە بوو 
تاڵەی  شكستخواردنە  ئەو  تەنانەت  ڕۆژانەیان،  چالاكیی  بە 
جۆشوخرۆشە  لە  هات،  چەپەكان  تووشی  هەڵبژاردندا  لە  كە 
كۆنەكانی  هاوڕێ  لــە  هەندێک  نەكردنەوە.  كەم  سیاسییەكانی 
پازۆلینی )كە لە ڕا سیاسییەكانی نیگەران بوون( لێی كشانەوە و 

هاوڕێی تازە جێگەیان گرتنەوە.
دەقــە  خوێنــدنــەوەی  بــە  دەســتی  پازۆلینــی  ماوەیەدا  لەو 

لەوە  ماركس.  سەرمایەكەی  بەشێكی  چەند  كرد:  تیۆرییەكان 
كە  بوو،  گرامشی  ئەنتۆنیۆ  كارەكانی  خوێندنەوەی  گرنگتر 
وای  پازۆلینی  بوو.  ئیتاڵیا  كۆمۆنیستی  حیزبی  دامەزرێنەری 
لەبەر چەند هۆكارێك بێلایەن بووە، بۆیە  دەبینی كە ماركس 
مندا  بیروڕای  لەگەڵ  گرامشی  »بیروباوەڕەكانی  دەڵێت: 
دەگونجێت و قەناعەتیان پێ كردووم، هەروەها ئەو بیروڕایانە 
ڕۆڵی سەرەكییان لە دروستكردنی مندا لە ڕووی ئایدیۆلۆژییەوە 

هەبووە«. 
لە ڕاستیدا چالاكییە زۆرەكانی پازۆلینی بەرپرسیارە لە یەكەم 
ناوزڕاندنیدا، »فچیحە« زیاد لە زنجیرە ناوزڕاندنەكانی تر كە 
زۆری ئازار پێ گەیاند، وەك هەموو ئەوانەی تر كە بە دوایدا 
هاتن، ئەم درامایە بەرئەنجامی تێكەڵبوونی سێكس و سیاسەت 
پشتیوانییان  ئاسایی  كە  كاسۆلیكییانەی  لەو  ژمارەیەك  بوو. 
لە دیموكراسییە مەسیحییەكان دەكرد و دەیانویست پازۆلینی 
بیسەلمێنێت كە هاوڕێیە نەك كۆمۆنیستێكی دوژمنكار، بە چاوی 
پازۆلینییان  سیاسییەكانی  چالاكییە  تەماشای  دوژمنایەتییەوە 
ڕۆژنامە  لە  بیرمەند  و  مامۆستا  وەك  پازۆلینی  دەكرد. 
تەنانەت  و  بەهێز  ئامادەگییەكی  دەینووسی،  لۆكاڵییەكاندا 

ترسناكیشی هەبوو.
پازۆلینی زۆر چاك دەیزانی كاسۆلیكییەكان چەند ڕقیان لێیە، 
ساڵی 1949 لە نامەیەكیدا بۆ ژنە هاوڕێی خۆشەویستی سیلڤانا 
مینبەرەكانیانەوە  لە  ناوچەكە  »قەشەی  دەنووسێت:  مۆری 
ئابڕووم دەبەن، بەڵام من بڕوای گەورەم بە كۆمۆنیستی هەیە«.
دوای  تەنانەت  مایەوە،  خۆی  میسالیەتی  لەسەر  پازۆلینی 
ئەوەیش كە قەشەیەكی بە پلەوپایە هەڕەشەی مەرگی لێ كرد، 
لە  ئەمە  دانەنێت.  چالاكییە سیاسییەكانی  بۆ  ئەگەر سنوورێك 

پاییزی ساڵی 1949دا بوو. لە 22 تشرینی یەكدا بە ئاشكرا تۆمەتی 
منداڵبازی و كاری ئاشكرای داوێنپیسیی درایە پاڵ. نیلو نالدینی 
ئەم تۆمەتە ڕەت دەكاتەوە، وەك دەردەكەوێت لە سەرەتادا ئەم 
دوژمنانی  بەڵام  پاڵی،  درایە  ناڕەسمی  شێوەیەكی  بە  تۆمەتە 
پازۆلینی بەرزیان كردەوە بۆ ئاستی تۆمەتی قەزایی. هەرچەندە 
بوو،  ڕزگاری  بێئابڕوویی  بڵاوكردنەوەی  تۆمەتی  لە  پازۆلینی 

بەڵام بەوە تۆمەتبار كرا كە كاری داوێنپیسی دەكات.
دوای دوو ساڵ )دوای چاودێریكردنی هەڵسوكەوتی پازۆلینی 
لەو ماوەیەدا( تۆمەتەكەی لەسەر لا برا، چونكە دادگای پیاچوونەوە 
لەبەر نەبوونی بەڵگەی تەواو تۆمەتباركردنەكەی هەڵوەشاندەوە؛ 
بەڵام پازۆلینی زیانی پێگەیشت، دوای ئەوەی وانەگوتنەوەی لە 
قوتابخانەی دەوڵەتدا لێ قەدەغە كرا و سەرچاوەی بژێوییەكەیان 
ئەمەیان  دەركرا،  كۆمۆنیست  پارتی  لە  كاتدا  هەمان  لە  بڕیی. 

ناخۆشترین هێدمە بوو كە وێرانی كرد.
تاوانی  دەكەیت،  پێشتر  ڕووداوەكانی  تەماشای  كە 
كەمتر  مەسیحییەكان  دیموكراسییە  تاوانی  لە  كۆمۆنیستەكان 
لەوە  وەربگرین،  بەهەند  ســارد  شــەڕی  دۆخی  ئەگەر  نییە. 
تێدەگەین كە بۆچی كۆمۆنیستەكان لەوە دوودڵ بوون بەرگریی 
دەركردنی  بەڵام  بووە،  هۆمۆسێكسواڵ  كە  بكەن  كەسێك  لە 
بڵاو  كۆمۆنیستەكاندا  »یونیتا«ی  ڕۆژنامەی  لە  کە  پازۆلینی 
كرایەوە، بە زمانێك نووسراوە ئاماژەی زیاتری تیایە. زمانێكی 
تژی بە گەورەیی و دەمارگیری، ئەم دوانە بە درێژایی ژیانی لە 

كۆڵ پازۆلینی نەدەبوونەوە.
هۆی  بە  بوو  ئەوەی  ڕاستیدا  »لە  دەنووسێت:  ڕۆژنامەكە 
سزادان و تەمێی قورسی پازۆلینیی شاعیر، دەرفەتێكی تازەمان 
پێ دەدات بۆ بەگژداچوونی ئەو كاریگەرییە زیانبەخشەی كە 

كە  هەیانە،  دیاریكراوەكان  فەلسەفییە  و  ئایدیۆلۆژی  شەپۆلە 
نموونەیان لە گاید، سارتەر، شاعیر  و ئەدیبە ڕەمزییەكانی تردا 
دەردەكەوێت، ئەمانە وا خۆیان دەردەخەن پێشكەوتووخوازن، 
وێنەی  زیانبەخشترین  و  خراپترین  كامە  هەقیقەتدا  لە  بەڵام 

بۆرژوایە ئەوە پەسەند دەكەن«.
پازۆلینی لە هێدمەی ئەو بێبەشكردنە سیاسییەدا، نامەیەكی 
بڕیاری  ئەو  كە  نووسیی،  مۆتینۆ  و  فردیناند  بۆ  كاریگەری 
لەوە  مۆتینۆ  ئەوەی  دوای  نووسیبوو.  پازۆلینی  دەركردنی 
ئاگادار دەكاتەوە كە دوژمنە سیاسییە هاوبەشەكانی دەستیان 
زیاتر  ئاماژەیەكی  بە  پازۆلینی  هەبووە.  ناوزڕاندنەكەیدا  لە 
شەخسییانە ڕق و تووڕەییەكەی دەردەبڕێت و سووربوونیشی 
لەسەر مەیلە سیاسییەكەی دەردەخات: »سەرلەبەیانی دوێنێ 
خەریك بوو دایكم شێت بێت، باوكیشم لە حاڵێكدا بوو كە باس 
ناكرێت، گوێم لێ بوو بە درێژایی شەو دەیناڵاند و دەگریا. من 
بێكارم، واتا گەڕاومەتەوە نوختەی سەرەتا، تەنیا لەبەر ئەوەی 
من كۆمۆنیستم. لە كاتێكدا غەدری دیموكراسییە ئەهریمەنەكانم 
تووشی  ئێوە  نامرۆڤایەتییەكەی  بەڵام  نەبوو،  سەیر  لاوە  بە 
قسەكردن  كە  تێبگەیت  لەوە  پێویستە  كردم.  سەرسووڕمانی 
لەسەر لادانی ئایدیۆلۆژی بێجگە لە گەوجی چیی تر نییە. تۆ 
بتەوێت یان نا من هەر بە كۆمۆنیستی دەمێنمەوە، بە هەموو 
ڕەسەنایەتیی مانای ئەم وشەیەوە. تا دوێنێ بیركردنەوە لەوەی 
من لەپێناوی بەها باڵاكانی خۆمدا قوربانیم بە ژیان و كارم داوە 
توانایەم  ئەو  نەماوە  هیچ  ئێستا  بەڵام  دەبەخشیم،  پێ  توانای 
بوایە  لە جێگەی مندا  تر  یەكێكی  ئەگەر  ببەخشێت، ڕەنگە  پێ 
بژیم،  دایكم  بۆ  من  دەبێت  داخەوە  بە  بەڵام  بكوشتایە،  خۆی 
پێی  ئەوەی  لەگەڵ  و  كرد  چینەكەمدا  لەگەڵ  ناپاكیم  ئەمە  بۆ 

دەڵێن كولتووری بۆرژوازیدا، ئێستا ئەوەی ناپاكیم لەگەڵدا كرد 
بە شێوەیەكی ترسناك و گەلێك دڵڕەقانە تۆڵەم لێ دەكاتەوە، 
منیش بە تەنیا لەگەڵ خەم و دایكم و باوكم و مردووەكەدا)4( 

دەمێنمەوە«.
هاوپەیمانە  لە  پازۆلینی  بەخشرایە  كەمەی  سۆزە  ئەو 
دانیشتوانی  لە  بەڵكو  نەبوو،  ڕابردوویەوە  سیاسییەكانی 
كەم  نائومێدییە  لەو  كەمێكی  ئەمەیش  وەلێ  بوو،  كاسارساوە 
ئەزموونی  ناوزڕاندنەكەدا  دوای  هەفتەكانی  لە  كە  كردەوە 
كردبوو. پازۆلینی خۆی بە ڕامبۆیەك بە بێبلیمەتی دانا، كاتێك 
ئەم شاعیرە لاوە بۆ هاوڕێیەكی نووسیی: »ئایندەم نەك هەر 

ڕەشە، بەڵكو هەر نییە«.
نائومێدی و گۆشەگیری وای لە پازۆلینی كرد كە بە تەواوی 
خۆی بۆ نووسین تەرخان بكات. وەك خۆی ناوی لێ نابوو: 
بە تووڕەیی و  كاتێك زیاتر  لە هەموو  پیشەكەی«،  »زیندانی 

تاكئامانجییەوە بنووسێت.
پێی  و  دەچەشت  نەبوونیی  ئازاری  پازۆلینی  كە  كاتێكدا  لە 
ناخۆش بوو پارەی لە باوكە هەمیشە مەستەكەی وەردەگرت. 
گرنگە  هەنگاوێكی  سەلماندنی  كە  نا  هەنگاوێكی  دواجار 
سیلفانا  بۆ  ئیتاڵیدا.  كولتووری  دنیای  لە  و  كاریدا  و  ژیان  لە 
مۆری ژنە هاوڕێی نووسیی: ئەم بە دوای تەنانەت سووكترین 
كاردا گەڕاوە: »دەڵێن من نامرم لە برساندا«، لە 28 كانوونی 
لە باوكی جیا بووەوە، ئەم  دووەمی ساڵی 1950دا كە دایكی 
چووە لای دایكی. كاسارسای بەجێ هێشت و ڕووی لە ماڵی 
یەكێك لە خاڵەكانی كرد لە ڕۆما. دوای چەند ساڵێك لە بارەی 
ئەو قۆناغە گرنگەوە دەنووسێت: »بە كۆتاییهاتنی جەنگ، ژیانم 
زۆر لە جاران ناخۆشتر بوو، مردنی براكەم، خەم و خەفەتی 



82

دایكم كە مرۆڤ بەرگەی نەدەگرت، گەڕانەوەی باوكم لە زیندان 
ژیانی  فاشییەكان  شكستی  كە  نەخۆش  )كۆنەجەنگاوەرێكی 
كە  خوێنڕێژێك  دەستی  كڵۆڵیی  و  وێران  كردبوو(،  ژەهراوی 
چ پەنایەكی نەمابوو، بادە خراپەكان هۆشیان پێ نەهێشتبوو، 
شاعیرێك بە خۆشەویستییەكی زۆری دایكمەوە، كەچی دایكم 
خەمە  ئاڵابووە  ئێستاش  نەویستبوو،  خۆش  زۆری  هەرگیز 
تایبەتییەكانیەوە و ژیانی منیش بووبوو بە كێشە و گرفتێكی 
1949دا  زستانی  لە  دایكم  و  من  كردووە  باسم  وەك  تری. 

چووین بۆ ڕۆما«.
لە  وەك  بوو  شارێك  هێشتا  برد،  بۆ  پەنای  ڕۆمایەی  ئەو 
فیلمە واقیعییە تازەكاندا دەردەكەوت )شاری بێكاری، برسێتی و 
هەژاری( لە سەرەتادا ژیان تیایدا سەخت بوو، تا ڕادەیەك كە 
نائومێدو  لە بارەیەوە دەڵێت: »بۆ ماوەی دوو ساڵ  پازۆلینی 
بە  كۆتایی  خۆكوشتن  بە  ئەوانەی  وەك  تەواو  بووم،  بێكار 
ژیانیان دەهێنن«. بۆ ئابڕووبردنی ئەمیش دایكی بڕیاری دا لە 
ماڵاندا كاری پەروەردەیی بكات. پازۆلینی دوای ساڵانێك دەڵێت: 
)كە  ڕۆما  گەیشتینە  خوێنشیرینەكەمەوە  خاڵە  یارمەتیی  بە 
هەندێک لە خوێنی خۆی پێ دام( وەك كەسێك ژیام فەرمانی 
مەرگی بەسەردا درابێت )ئەم بیرۆكەیە هەمیشە بەرەو خواری 
پێویستیی  و  داماوی  و  سووكایەتی  بە  هەست  ڕادەكێشام( 
كاركردن )بۆ ماوەیەك دایكم بوو بە كارەكەر( ئەمە ئازارێكی 

بێ هەتوانە، چونكە من وردەبۆرژوام«.
لە  پازۆلینی  بوو،  مەحاڵ  كار  دۆزینەوەی  سەرەتادا  لە 
نائومێدیدا پەنای بۆ هاوڕێكانی برد، لەپێناوی هەر توانایەكدا بۆ 
ڕێنوێنی و پەیوەندی، لەگەڵ ئەمانەشدا ناوی خۆی لە لیستی ئەو 
ئەكتەرە یەدەگانەدا نووسیی كە لە ستۆدیوی سینسیتادا بە دوای 

كاردا دەگەڕان، هاوكات بۆ ماوەیەكیش هەڵەچنیی چاپەمەنیی 
دەكرد. هەژاری وای لێ كرد ئەو كتێبانەی خۆشی دەویستن 
بیانفرۆشێت. هاتنی باوكی بۆ ڕۆما هیچ بارێكی سووك نەكردن: 
لە چێشتخانە بچووكە  تەنیا  بە  بوو،  لەوێ  باوكم  » هەمیشە 
دەموچاوی  و  مێزەكە  سەر  دادەدایە  ئانیشكی  هەژارەكەدا 
دەخستە نێو هەردوو دەستیەوە. بێدەنگ، بێ جووڵە و خەمبار، 
گەورەی  قەبارەیەكی  بە  بچووكەكەی  ژوورە  ڕووبەری  ئەو 

لاشەی مردوان پڕ دەكردەوە«. 
پازۆلینی زۆر بە  ئەو كاتانەدا  لە هەموو  ئەمانەشدا،  لەگەڵ 
گەرمی دەینووسی، سەیر ئەوەیە كە یەكەم نووسینی ئەدەبیی 
ئەم لاوە كۆمۆنیستە لە ڕۆژنامەیەكی كاسۆلیكە ڕاستڕەوەكاندا 
بڵاو بووەوە، وردەوردە ژیانی بەرەو باشی چوو. نزیكەی دوو 
ساڵ دوای هەڵهاتنی لە كاسارسا، لە قوتابخانەیەكی تایبەتیدا 
بوو بە مامۆستا، هەرچەندە مووچەكەی زۆر كەم بوو، دەبوو 
ڕۆژانە چوار سەعات بە پاس بڕوات، بەڵام دایكی توانیی واز 
بۆ  گرێبەستی  یەكەم  پازۆلینی  هەروەها  بهێنێت،  كارەكەی  لە 
میللیی  زمانی  بە  ئەدەبی  سەرەقەڵەمێكی  چەند  هەڵبژاردنی 
كە ساڵی  بوو  مەزنە  ئەدەبییە  كارە  ئەو  ئەنجامەكەی  بەست. 
 poesia diaolel nov( كرا  لێ  زۆری  پێشوازییەكی   1953
تایبەت  كە  ئەدەبی  تری  هەڵبژاردنێكی  چەند  پاشان   ،)ecento
بوو بە شیعری میللیی ئیتاڵی و دوای دوو ساڵ بڵاو بووەوە. 
ساڵی 1953 بەرگێكی لە شیعری فریولی و كورتەچیرۆکێكی بە 
ناوی )Ragazzid vita()5(ەوە بڵاو كردەوە، كە لە دواییدا بوو 
بە بەشێك لە یەكەم ڕۆمانی، بە كاوەخۆ ئەدیبە ناسراوەكانی 
وەك گادا و ئونگاریتی بوون بە هاوڕێی، بەتایبەتی پەیوەندیی 
گەرمی لەگەڵ هەردوو ڕۆماننووس ئەلیزا مورانیتی و ئەلبێرتۆ 

مۆراڤیادا پەیدا كرد، هەروەها پەیوەندیی گەرمی لەگەڵ ئتیلیو 
بیرناردۆ  دەرهێنەر  باوكی  كە  پەیدا كرد،  نووسەر  برتولوچی 
بوو. بۆ ماوەیەكیش لەگەڵ خێزانی بەرتولوچیدا لە خانوویەكدا 
بوون. بەرناردو بەرتولوچی لە یادی ئەو ساڵانە و پازۆلینیدا 
دەنووسێت »من شیعرم دەنووسی، هەر لە نووسینی شیعرەكە 
دەبوومەوە یەكسەر لە قاتی پێنجەوە )كە ئێمە لێی نیشتەجێ 
بووین( دەچووم بۆ قاتی دوو، كە پییر پاولۆ پازۆلینی لێ بوو، 
زەنگم لێ دەدا، ئەگەر لە ماڵەوە بوایە دەبوو خێرا هەر لەوێدا 
بیخوێنێتەوە، ئیدی بە شێوەیەك لە شێوەكان بۆ من پییر پاولۆ 
حەزم  واقیعدا  بینینی  لە  من  بوو،  باوكانە  ڕەمزێكی  پازۆلینی 
دەكرد شوێنپێی ئەو هەڵبگرم، تەنانەت بۆ شێوازە ئەدەبییەكەشی 
هەر وا بووم. هەندێک شیعری بڵاونەكراوەم هەیە، بۆیە بڵاوم 
بە شێوازی  تەواو  بوو،  پازۆلینییانە  زۆر  چونكە  نەدەكردەوە 

پازۆلینی نووسراون«.
بەو شارە  پازۆلینییان  كە  نەبوون  دۆستایەتییانە  ئەو  تەنیا 
فریولی،  عارفانەی  مەسیحییەتی  دوای  بەستبووەوە.  نەمرەوە 
ئیدی  دەركەوت.  كامڵەوە  وەسەنییانەی  هەستێكی  بە  ڕۆما 
بێ  و  ڕۆژانە  ئاسان  و  سووك  سێكسییەكان  سەركێشییە 
پەیوەندییە ڕەمەكی و  نموونەی  بوون. »بەم جۆرە  مەترسی 
جۆراوجۆرەكانی دەست پێ كرد، كە بە درێژایی ژیانی بەردەوام 

بــوو«. 
بۆ  دابێت  پازۆلینی  یارمەتیی  شار  لایەنەی  ئەم  لەوانەیە 
»عەزیا  هەیبووە،  كە  سێكسییانەی  مەیلە  ئەو  كەمكردنەوەی 
هەزارسەرەكە« ئەو هەستەی لە نامەیەكیدا بۆ سیلڤانا مۆری 
دوای هاتنە ڕۆمای بە ماوەیەكی كەم، هێشتا لەژێر كاریگەریی 
دەریدەبڕێت(  ناسكی  بە  )زۆر  ناوزڕاندنەكەیدایە  هێدمەی 

بۆ  دەكات  مۆنۆپۆڵییەكەی  خەسڵەتە  شیكاری  نامەكەدا  لە 
مەیلی  بــە  ڕەخنەگرەكــان  پاشــان  كە  ســێكسییەكەی،  مەیلــە 

خۆڕووتكردنەوەیان دانا.
پازۆلینی دەڵێت: »ئەوانەی لە من دەچن، ئەوانەی بۆیان نەلواوە 
بەپێی یاسا باوەكە بژین، لە دواییدا توندڕەوی لە تەقدیركردنی 
یاساكاندا دەكەن. خەڵكی ئاسایی دەشێت خۆی ڕابهێنێت »ئای 
كە دەربڕینێكی دزێوە« لەسەر داوێنپاكی و دەرفەتلەدەستدان، 
بەڵام بە نیسبەت منەوە، سەختیی هەست بە خۆشەویستیكردن 
وای كردووە ئەگەر پێویستیت بە خۆشەویستی بێت، وا دابنرێت 
بە  كە  »ئەو  دەنووسێت:  پازۆلینی  كۆنتڕۆڵكردنە«.  ئەوە  كە 
هۆی مەیلە سێكسییەكەیەوە هەست بە شەرمێك دەكات و ئەمە 
هانی دەدات حەز بكات بە خەڵكی بڵێت وەك )سیلفانا( ئەو تەنیا 
لە ڕێی ددانپیانانەوە دەتوانێت وا لە خودە پێشووەكە )باش و 
شەریفەكە(ی بكات، كە لەوەی بەسەری هاتووە و ئایندەی ژیانی 
خستووەتە ژێر ئاڵای ڕامبۆ، كامبانا یان وایلد، لێی خۆش ببێت. 
لەسەر نووسینەكەی دەڕوات و دەڵێت: »من هەرگیز گوناهی 
خۆمم پێ قبووڵ نەبووە، لەگەڵ سروشتی خۆیشمدا دانوستانم 
نەكردووە، خۆیشم لەسەری ڕانەهێناوە. من بۆ ئەوە لەدایك بووم 
كە ئاغر و ژیر و سروشتی بم، لادانە سێكسییەكەم شتێك بوو لە 
دەرەوەی خۆم، بەردەوام وەك دوژمنێك لە پاڵ خۆمدا دەمبینی، 
هەرگیز هەستم پێ نەكردووە شتێك بێت لە ناوەوەی خۆمدا«. 
بۆ خۆشبەختیی ئەو ڕەشبینی  و سووكایەتیبەخۆكردنەی لەم 
نامەیەدا باڵادەستە بەردەوام نەبووە، ڕۆژبەڕۆژ و نامە لە دوای 

نامە گۆڕانی بەسەردا هاتووە.
لە هاوینی ساڵی 1952دا، كاتێك ناخۆشی ساڵە بەراییەكانی 
بەرەو ڕەوینەوە دەچوو، پازۆلینی بە شێوەیەكی تەواو جیاواز 

بۆ سیلفانا دەنووسێت. بە گەرمییەوە وەسفی ڕۆما و گۆڕانی 
باری ژیانی خۆی دەكات: »ڕۆما منی كردووە بە وەسەنییەكی 
وا كە بڕوام بە ڕاست و دروستیی ئەو بنەما ئاكارییە دیارانە 
نەمێنێت، كە مۆركی باكووریان پێوەیە و بۆ ئەم كەشوهەوایە چ 

مانایەكی گەورەی نییە.
من ئێستا ژیانێكی تەواو ناخۆش دەژیم، لە وێرانەیەكدا لەو 
گۆرانییە دەكات كە هەمیشە دووبارەم دەكردەوە. لای كەسانێك 
و تا ڕادەیەك وەك ئامێرێك كار دەكەم، كەسانێكن هەڵوێستە 
نازانن.  تر  شتی  و  خاكێتی  و  لێبوردن  وەك  مەسیحییەكانی 
هەموو شێوەیەكی خۆپەسەندی ڕەوایە. ڕۆمایەك كە دۆزەخی 
بۆرگێت دەوری داوە و ئێستا دەتتاسێنێت: ئێمە پێویستمان بە 

فێنكی هەیە، تا بتوانین خۆمان لەبەر گەرمییەكەیدا بگرین«. 
)ناوچەكانی   )porgate( پورگیت  لە  پازۆلینی  مەبەستی 
دەوروبەری ڕۆمایە(، ئەو چۆڵەوانی و وێرانەیەی هەژارترین 
كەس ئاوەدانیان كردووەتەوە و تیایدا نیشتەجێ بوون. بە چین و 
توێژە هەرە بەشمەینەتەكان، كــە زۆربــەیــان لــەو كــرێكــارانــە 
بوون لە باشوورەوە بەرەو پایتەخت كۆچیان كردبوو. پازۆلینی 
لە ڕۆژە بەراییەكانیدا،  ئەو شارە گەورەیە باش دەناسێت كە 
لەو ناوچە هەژارنشینانەدا ژیاوە و لە دواییدا هاوڕێی تیا پەیدا 
پەیوەندییان  بەتایبەتی  هاوڕێیانە  لەو  دوان  پاشان  كردوون، 
لەگەڵ سینەمای پازۆلینیدا بەست: سیر جیوسیتیی دەرهێنەر، 
كە لەسەر بوددجەی تایبەتیی خۆی كاری دەكرد و زۆر جار 
كامێرامان بوو. نیتو دافولی كە بوو بە ئەكتەرێكی ناسراو لای 
پازۆلینی »پاشان سیرجیو سیتی وەك  جەماوەری سینەمای 

دافولی بوو بە یەكێك لە ئەكتەرە چاكەكانی پازۆلینی«. 
پازۆلینی لە ڕۆما، وەك ئەوەی جارێكی تر تاسەی زمان و 

بكاتەوە،  دووبارە  فریولی  جووتیارانی  بۆ  سۆزدارییەكەی 
دەربارەی  نووسین  كەوتە  ڕۆما  دانیشتوانی  زمانی  شێوە  بە 
دەڵێت:  مۆری  سیلفانا  بۆ  نامەیەكیدا  لە  پۆرگیت.  گەنجانی 
»ژیاننامەی من هەمیشە بە ئەدەب كۆتایی دێت«. بەسەرهاتی 
»ژیانێكی  و   »1955 ژیان  »كوڕەكانی  بەراییەكانی  ڕۆمانە 
دەكات.  پورگیت  هەژارانی  دنیای  لە  باس   »1959 توندوتیژ 

دنیایەك تا ئەو كاتە زۆربەی دانیشتوانی ڕۆما پێیان نەزانیوە.
ئەو دوو ڕۆمانە و دیوانە شیعرییە سەرەکییەكەی »خۆڵەمێشی 
گرامشی 1957« سەركەوتنێكی ئەدەبیی بوون بۆ پازۆلینی، كە 
زیاد لە دە ساڵ خەونی پێوە دەبینی، بەڵام لەگەڵ سەركەوتنەكەدا 
ڕۆمانی  بووەوە.  بڵاو  خراپییەكەشی  ناوبانگە  و  ناوزڕاندن 
»كوڕەكانی ژیان« هەر لەگەڵ چاپكردنیدا تۆمەتی ئەوەیان وە 
پاڵ دا، كە »بەرهەمێكی سكانداڵئامێزە«، ئەگەرچی لە تۆمەتەكە 
پاشگەز بوونەوە، بەڵام ئەوە سەرەتای گەلێك تۆمەتی تر بوو 
كە تا پازۆلینی ناوبانگی زیاتر دەربكردایە تۆمەتەكان زیادیان 
ڕاپۆرتێكی  »دەتوانم  گوتی:  پازۆلینی  بارەیەوە  لەو  دەكرد، 
بنووسم«،  ئیتاڵیاوە  بە دادوەریی  پەیوەندیم  بارەی  لە  فەڕمی 
لە ڕاستیدا دوای مردنی پازۆلینی، ڕاپۆرتێكی فەڕمی نووسرا، 
بەڵكو كتێبێك لە ڕاپۆرتی فەڕمی كە بە وردی باس لە سیوسێ 
 Pasolini :تۆمەت دەكات كە بەرەوڕووی پازۆلینی كراوەتەوە
 – corouaca a gindi ziaria percecu zioue morte.»میلانو 

گارزانتی 1977«
بێجگە لە هێرشە بەردەوامەكانی ڕۆژنامەی لایەنە ڕاستڕەوەكان 
بۆ سەر پازۆلینی و تۆمەتی بەدئەخلاقی دژی كتێب و فیلمەكانی 
كەسانێكی  هات(،  كێشە  تووشی  فیلمی  نۆ  سانسۆردا  )لەگەڵ 
ناجۆر و كاڵفام بە تۆمەتی هەڵبەستراو و زێدەڕۆ، كە هەرگیز 

ئەم  دادگا.  بە  دایان  بكەنەوە،  ساغ  لەسەر  هیچی  نەیانتوانی 
پیاوە بەوە تۆمەتبار كرا كە بووەتە مایەی ئاژاوەگێڕیی میللی و 
بەدخووكردنی هەرزەكاران  و هەڵگرتنی چــەكی تــرســناك. لــە 
كاتێكدا گەلێك لەوانەی شارەزای ڕۆحسووكیی ئەم پیاوە بوون، 

بە هێور و نەرمونیان ناویان دەهێنا.
سەركەوتنی یەكەم ڕۆمانی، لە دنیای سینەما نزیكی كردەوە، 
ئەمە بوو بە هۆی ئەوە كە پێشنیازی نووسینی چەند سیناریۆیەك 
بكات، یان بەشدار بێت تیایاندا. بە واقیعییش پازۆلینی ساڵێك پێش 
نووسینی ڕۆمانی »كوڕەكانی ژیان«، سیناریۆی بۆ چیرۆکێكی 
ئەگەرچی  كرد.  ئامادە   )Ladouna lelfiune( سوڵدانی  ماریو 
پازۆلینی لە ڕێگەی چالاكییە ئەدەبییەكانیەوە گەیشتە سینەما، 
نەبوو، چونكە  تازە  هیچ جۆرێك  بە  فیلم  بە  بایەخدانی  بەڵام 
یانەی سینەماوە  ڕێگەی  لە  بوو  قوتابی  بولونا  لە  كاتێك  ئەو 
گەلێك لە فیلمە كلاسیكییەكانی بینیبوو، بۆ ماوەیەكی كورتیش 
بیری لەوە كردبووەوە كە بچێت بۆ ڕۆما بۆ خوێندنی فیلمسازی 
 Centro operinentale di( لە قوتابخانەی فیلمە نیشتمانییەكان
cinemato grafia(دا. خۆی دەڵێت: »وەك لاوێك بیرم كردەوە 
كە ببم بە دەرهێنەری سینەمایی، پاشان لە بیرم چوو. دوایی 
لەگەڵ بەرپابوونی جەنگدا گەلێك شتی دیکە هاتە گۆڕێ، بەڵام 
و  بارودۆخ  هەرچەندە  بوو«.  پەیام  یەكەمین  من  بۆ  سینەما 
دەردەخست  وایان  زۆر  ساڵانێكی  بۆ  ئەدەبییەكان  چالاكییە 
بەڵام  بووبێت،  خۆی  پەیامی«  »یەكەمین  دەستبەرداری  كە 
هەمیشە پازۆلینی وای دەبینی كە نووسین و دەرهێنان »دوو 
ئەزموونی هاوبەشن«، بۆ نموونە ڕۆمانەكانی لە دیدی خۆیدا 
ڕەنگدانەوەی ئەو خۆشەویستییە پێشینەیە بووە كە بۆ سینەما 
هەیبوو، بەتایبەتی خۆشەویستیی بۆ دەرهێنەرانی وەك چاپلن، 

لاپەڕەیەكی  چەند  لە  سەرنج  »ئەگەر  دریر:  و  ئیزنشتاین 
ڕۆمانی كوڕەكانی ژیان بدەن، هەست بەوە دەكەن خەسڵەتی 
لە  ئەدەبییەكانم هەندێک  كارە  وایە  مانای  وێنەسازییان هەیە، 
ڕەگەزی بەهێزی سینەمایان تیایە«. لە لایەكی ترەوە پازۆلینی 
»ئەگەر  داوە:  ئەنجام  فیلمەكانی  شاعیر  وەك  وایە  قەناعەتی 
گرتەی  لە  هەندێک  لەگەڵ  شیعرەكانم  لە  هەندێک  بەراوردی 
فیلمەكانمدا بكەن، ناتوانن نکۆڵیی لەوە بكەن كە چ لێكچوونێك لە 

شێوازی هەستكردن بە شتەكاندا هەیە«. 
دەرهێنەرە  لە  گەلێك  لەگەڵ  پازۆلینی  سیناریست  وەك 
بەتواناكانی وەك ماریۆ سۆڵداتی و مورو بولونینی و فرانكو 
روسی و فلورستانو فانسینیدا كاری كردووە، بەڵام گرنگترین 
 1965 كابیریا  شەوانی  فیلمی  كردبێت  تیا  بەشداریی  كە  فیلم 
پازۆلینی  لەگەڵ سیرجیو سیتیدا وەك ڕاوێژكاری زمانەوانی. 
شێوازی  بە  پەیوەندییان  كە  بووە  بەشانە  ئەو  لێپرسراوی 
»ژیانی ڕسوایی«یەوە هەبووە، »چونكە لە ڕۆمانی كوڕەكانی 
جۆرە  لەو  چاك  من  كە  كردەوە  لێ  بیر  وای  فیلینی  ژیاندا، 
كەسایەتییانە و دنیاكەیان دەزانم. لە ڕاستیدا دەمزانی، چونكە 
و  چكۆڵە  دزە  لە  زۆرێك  كە  ژیابووم،  بونتیمامولو  لە  من 
سۆزانییەكانی لێ بوو. كەشوهەواكە، بەتایبەتی پەیوەندییەكانی 
كابیریا بە سۆزانییەكانی ترەوە، بەتایبەتی ئەو بەسەرهاتەی بە 
دەوری خۆشەویستییە ئاسمانییەكەدا خول دەخوات، هەموویم 
كردووە. هاوبەشی سەرەكیم لەو دیالۆگەدا كردووە كە هەندێکی 
لەناو چوو، چونكە فیلینی شێوەزارێكی بەكار دەهێنا كە هەندێک 

لە شێوەزارەكەی من جیاواز بوو«. 
و  پازۆلینی  دیالۆگەكانی  لە  زیاد  فیلینی  دەچێت  لەوە  زۆر 
ئەو  بەتایبەتی  گۆڕیبێت.  كابیریای  شەوانی  كەسایەتییەكانی 

مایــەی  و  دێــت  ژنەكــە  ئەكتەرە  تووشی  زۆرەی  خەمۆكییە 
ڕۆمانەكانی  و  فیلم  لــە  ڕەگەزانــە  ئــەم  بەزەییپێداهاتنەوەیە. 
پازۆلینیدا ونن. هەر لەو بابەتە زۆر پێدەچێت مۆرۆ بولونینیی 
دەرهێنەر وێنەی ئەو كرێكارە گەنجانەی لەو دەقەی ساڵی 1959 
بۆ فیلمی بولونینیی پازۆلینی نووسیویەتی، هێورتر كردبێتەوە. 
لە كاتێكدا لە فیلم و ڕۆمانەكانی پازۆلینیدا لاوان لە دنیایەكی 
سەربەخۆدا دەجووڵێن )دنیایەك كە هەڵسوكەوتێكی تایبەتیی بە 
زمان و یاسایانەوە دیارە( كەچی لاوانی بولونینی لەوە زیاترن 

كە وێنەیەكی هەژاری لاوانی بۆرژوا بن.
یەكەم   lanotte beava فیلمی  گوتی  پازۆلینی  ئەوەی  دوای 
فیلمە كە خۆی وێنەی گرتبێت و نووسیبێتی، سەرنجی ئەوەی 
نووسیندا  كاتی  لە  لەوەی  جیاوازە  ئامادەكراوەكە  فیلمە  دا 
خەیاڵی لێ كردووەتەوە: »من حەزم لەوەیە تا ڕادەیەك فیلمەكە 
لای  بە  مەیلی  پۆلۆنینی  كەچی  بێت،  كۆنتڕۆڵ  واقیعییەتێكی 

ئەوەدایە كە فیلمەكان ملكەچی »نامۆییەكی قەشەنگ« بن.
ئارەزووی پازۆلینی وەك ئەوەی لێی تێدەگەین، نایەوێت كەس 
دەقە سینەماییەكانی بگۆڕێت، وەك چۆن خۆی وێنەی دەگرێت و 
خەیاڵی لێ دەكاتەوە، دیمەن و كەسەكانی كۆپیی ئەو واقیعە بن. 
بێگومان ئەمە یەكێك بوو لەو هۆیانەی هانی دا بۆ ئەوەی خۆی 
ببێتە دەرهێنەری فیلمەكانی. ئەوەش ڕوونە كە پازۆلینی لەوە 
نیگەران بوو دەوری نووسەری دەق تا ئەو ڕادەیە سنووردار 
بكرێت. ئەو لای وا بوو دەبێت دەوری نووسەر لەوە ناوازەتر 
لەگەڵ  نەگبەتیی مرۆڤ  دەڵێت: »بۆ  بێزارییەوە  بە  بۆیە  بێت، 
كەسانێكی نەزان و گەوجدا كار دەكات، كە نازانن چییان دەوێت، 
نووسەری دەقیش بۆی نییە هیچ لە بەرهەمهێنان و دابەشكردن 

بزانێت. دەبێت نووسەر لەگەڵ دەرهێنەردا كار بكات«. 

كە  هەبوون  تر  سەرەكیی  فاكتەری  هۆیانە،  لەم  بێجگە 
پازۆلینیان بەرەو سینەما كێش كرد. بڕوای وا بوو ئارەزووی 
فیلمسازی بۆ »هەڵهاتنە لە پاوانكردن«. ئەمە لە چوارچێوەی 
داهێنەرانەی هونەری«دا.  ڕۆنانی »شێوازی  و  ئەزموونگەری 
ئەم شێوازە داهێنراوە لە دۆخی سینەمادا دوو ڕووی گرنگی 
هەیە. یەكەمیان مێژووییە، لە كۆتایی ساڵانی پەنجادا پازۆلینی 
هەستی كرد لە ئەدەبدا لە هەردوو باری كولتووری و فیكرییەوە 
و  نوێ«  بنبەست، شەپۆلی »ڕۆمانی  ڕێگەیەكی  گەیشتووەتە 
ئەزموونە پێشەنگەكانی دیکە )كە ڕەواجیان پەیدا كردبوو( جێگەی 
قووڵبوونەوەی  دووەمی  هۆی  نەبوون.  ئەو  بایەخپێدانی  زۆر 
سینەما  پازۆلینییەوە  لای  بە  بوونگەراییدا.  لە  بوو  زیاتری 
زیاتر دەرفەتی پێ دەدا بۆ نزیكبوونەوە لە واقیع. وەك چۆن 
باوەڕی وا بوو كە شێوەزمان بۆ تێگەیشتن لە دنیای جووتیار، 
كە  بوو  وا  بڕواشی  دەدات،  پێ  هەستیارانە«ی  »شێوازێكی 
دەربڕینی سینەمایی واتا »ئەو واقیعییەتەی لە سینەمادا هەستی 
پێ دەكرێت«، بواری ئەوەی پێ دەدات »بە شێوەیەكی كامڵتر لە 
ژیان بگات«، تا لە ڕێگەی ئەفراندنێكی تریەوە ئەزموونی بكات  و 
تیایدا بژیی، هەروەها بواری ئەوەشی پێ دەدات كە پارێزگاری 
لە هەموو پەیوەندییەكی، لە بابەتی پەیوەندییەكانی لەش، ماددی و 

تەنانەت هەستییەكانیش بكات«. 
بە  هەڵدەدەیتەوە،  ڕابردوو  ڕووداوەكانی  لاپەڕەی  کاتێک 
ئاشكرا بۆت دەردەكەوێت كە فاكتەری قووڵ لە دوای بیرۆكەی 
لە  پازۆلینی  وەرچەرخانی  سینەما.  دەربارەی  پازۆلینییەوەن 
ڕۆماننووسییەوە بۆ دەرهێنان، گەلێك قسەی بە دوای خۆیدا 
هێنا. بۆ تێگەیشتنی هۆیەكەی دەبێت لە بیرمان نەچێت كە ساڵی 
هات،  بەرهەم  تیا  پازۆلینی  فیلمی  یەكەم  ساڵەی  ئەو   ،1961

كەسایەتییەكی  بە  بوو  ڕۆماننووس  و  شاعیر  وەك  پازۆلینی 
بەناوبانگ و دیار. بە قسەی یەكێك لە ڕەخنەگرەكان ئەمە بەو 
مانایەیە كاتێك پازۆلینی دەستی دایە دەرهێنانی فیلم »ئەمە یەكەم 
جار بوو بیرمەندێك )مەبەستی پازۆلینە( بۆ دەربڕین شێوازێك 
لەبەر بگرێت كە تەواو لە شێوازی ئەدەب جیا بێت. ستایلێك 
بە كولتوورسازییەوە  پەیوەندیی  پێشكەوتنیدا  لە سەرچاوە و 
هەبێت«. تەنانەت جان كۆكتۆ، ئەو شاعیرە گەورەیەی لە پێش 
فیلمسازی،  بكاتە  لە شیعرەوە ڕوو  تاقە كەس بوو  پازۆلینیدا 
هاتە  پشتەوە  دەرگای  لە  پازۆلینییەوە  پێچەوانەی  بە  ئەویش 
ناو دنیای سینەماوە، كاتێك كەوتە كاركردن بۆ بەرهەمهێنانی 

كورتەفیلمی ئەزموونكاری و دوور لە مەبەستی بازرگانی.
پازۆلینی لە ڕێی خۆتەرخانكردنیەوە بۆ فیلمسازی و ناسینی 
لە لایەن جەماوەری دنیاوە، زیاتر ناوبانگی پەیدا كرد، بێگومان 
فیلمەكانی جیا ناكرێنەوە لە كۆی كارەكانی تری، هەروەها لەو 
پازۆلینی  كە  ئەورووپایی،  بیری  هونەرییەی  و  ئەقڵی  شانۆ 

یەكێكە لە دیارترین كاراكتەرەكانی. 

پەراوێزەكان
1. هەر بە فەڕەنسی لە كتێبە ئەسڵییەكەدا نووسراوە.

2. لە كتێبە ئەسڵییەكەدا هەر بە فەڕەنسی نووسراوە. 
ئونوفری  ئارتور  ئیتاڵییە،  شیعریی  قوتابخانەیەكی   ،Hemeticism  .3

)1885-1929( پێشەنگیەتی.
4. مەبەستی لە مردووەكە چینەكەیەتی، كە ئەم دەستبەرداری بووە.

5. ئەسڵە ئیتاڵییەكەی بە مانای كوڕەكانی ژیانە.

سەرچاوە
پییر پاوڵو پازۆلینی  »السینما كبدعة« ل 25-3. 

پەیوەندیی وێنە و دەنگ

بابەكی ئەحمەدی
لە فارسییەوە: ڕێبین هەردی

 
ئاخاوتن

ئامڕازی  لەوەی  بەر  ئاخاوتن  برسۆندا  بەرهەمەكانی  لە 
بە  تاكە  پەیوەندیی  ئامڕازی  بێت،  تاكەكان  نێوان  پەیوەندی 
دەروونی خۆیەوە. برسۆن ئەوەی ئاخاوتن و گوتار لە بەرهەمی 
سینەماكارانی تردا ئەنجامی دەدات دەیبەخشێت بە سەیركردن، 
دەست و ڕەگەزەكانی وێنە: »ئەوەی بۆ چاوە، نابێت لە ڕێگەی 
بهێنرێت«.  بەكار  گوێ   بۆ  شتێك  وەك  دووبارەكردنەوەوە 
گرنگیی سەیركردن لە بەرهەمەكانی برسۆندا هەر ئەم ڕەهەندی 
لەبریوەرگرتنەیە، چونكە كاری پەیوەندیی زمانی ئەنجام دەدات. 
وەك  ڕێك  دێت،  دەروون  ناسینی  كەڵكی  بە  زۆرتر  ئاخاوتن 

زمزمەی دوعا یان دانپیانان )اعتراف(.
تیۆرەی برسۆن لە بارەی بەكارهێنانی دەنگەوە لە سینەمادا، 
لەسەر بناغەی جیاوازیی دەنگ و وێنە ڕاوەستاوە. سەربەخۆیی 
دەنگ لە وێنە ئەگەرچی لە بەرهەمەكانی برسۆندا بە تەواوی 
خاڵی  هەیە.  دوورودرێژی  پێشینەیەكی  بەڵام  هێنراوە،  بەكار 
گرنگ لە گریمانەكەی برسۆندا ئەوەیە ئەگەر دەنگ زیاد لە وێنە 
گرنگ نەبێت، ئەوا بەهایەكی یەكسانی بە وێنەی هەیە، گوتار و 
ئاخاوتن لە فلیمی سینەماتۆگرافدا تەنیا بە تەواوكەری وێنەكان 

ژیانێكی سەربەخۆیان هەیە. شریتی  بوون و  بەڵكو  دانانرێن، 
بەرهەمێكی  خۆیدا  لە  خۆی  برسۆن،  بەرهەمەكانی  دەنگیی 
هونەری بێ ئەڵتەرناتیڤن. برسۆن لە بارەی دەنگەوە )وەك وێنە( 
بنەمای كورتی لە دەربڕین و شێوازی ئاماژە و كورتبێژیی بەكار 
پێ  درێژە  ئەبستراكتی  بەرەو  ڕێگەیەوە ڕۆیشتن  لەم  هێناوە، 
داوە. بە بڕوای ئەو دەنگ و وێنە دوو ڕەگەزی جیاوازی فیلمن، 
هیچیان نابنە جێگری ئەوی دیکەیان: »دەنگ هەرگیز پشتیوانیی 
لێرەوە  نابێت«.  دەنگ  پشتیوانیی  هەرگیز  وێنەش  و  وێنە 
تەفسیرەكان  دەرەكی«،  »دەنگی  لە  برسۆن  سوودوەرگرتنی 
نابێت وەك یارمەتیدانێك بۆ وێنە ببینین. ڕەنگە بە بەكارهێنانی 
ئەم تەفسیرانە وێنەكە سادەتر و كورتر پێشكەش بكرێت، یان 
هەڵبژاردنی ڕەگەزە سەرەکییەكانی وێنە ئاسانتر ئەنجام بدرێت، 
یاخود تەنانەت ماهییەتەكەی بگۆڕێت؛ بەڵام ئەمە دەرئەنجامی 
بەكارهێنانی دروستیی دەنگە. بەهەرحاڵ دەنگ تەواوكەری وێنە 

نییە و هۆی ئەنتۆلۆجی ستاتیكانەی خۆی هەیە. 
هەر لەبەر ئەمەش لە سێ فیلمی برسۆندا، كە دەنگی دەرەكی 
گرنگییەكی زیاتری هەیە: واتە یادەوەرییەكانی قەشەكەی لادێ ، 
سزادراوێك بە مردن ڕایكردووە و جیب ئیر، بەكارهێنانی نەك 
لەبەر ئەوەی ڕەگەزەكانی وێنە توانای دەربڕینی »بابەتەكەیان« 
نەبووە، بەڵكو لەبەر هۆیەكی دیکە پێویست بوو: گەیشتن بە 
زمانێكی ئەبستراكت )تجریدی(. لەم حاڵەتانەدا دەنگی مرۆڤێك 
هیچ  پیشاندانی  بێ  فەڕمی«  و  »وشكی  بە  زۆر  دەق  كە 
هەژان و شەوقێك )بە شێوەیەكی تەسەنوعی( دەخوێنێتەوە، 
لە  تێگەیشتن  بۆ  كە  ئەبستراكتە  شێوازێكی  دروستكەری 
كەسایەتیی سەرەكی و دۆزینەوەی پەیوەندیی كردارەكانی بە 

ویژدانییەوە پێویست و ناچارییە. 

خۆی  سەربەخۆی  دەوری  بینینی  بە  ئاخاوتن  چۆن  وەك 
بەكارهێنانی  واش  هەر  بگۆڕێت،  وێنە  ماهییەتی  دەتوانێت 
دروستی ماهییەتی وێنەش دەتوانێت ماهییەتی ئاخاوتن بگۆڕێت. 
دەرئەنجامی  وەك  وێنە  و  ئاخاوتن  نێوان  پەیوەندییەی  ئەم 
شاراوە و بەكارهێنانی لاوەكییانە و هاوكاریی شكڵوەرگرتنی 
دەربڕینی نووسراو و كورتەی فیلم دەكات. بۆ نموونە لەبری 
ڕستەسازیی ئەدەبی لە بارەی شكانی دڵی ژنێك كە عاشقەكەی 
ددانی پیادەنێت كە خۆشی ناوێت لە فیلمی خانمانی جەنگەڵی 
لە ژوورەكە  ژان  دەبینین:  تەنیا چەند وێنەی كورت  بۆلۆنیدا، 
ژێر  لە  دادەنیشێت،  سیسەمەكە  لەسەر  هلن  دەرەوە،  دێتە 
سێبەری ڕووناكیی ژوورەكەدا دەكرێت نیشانەكانی فرمێسك 
دێتە لای  تەلەفۆنەكە دێت، كارەكەرەكە  ببینین، دەنگی زەنگی 
دەرگاكەوە، هلن لەژێر لێوەوە دەڵێت: لەگەڵ كەس قسە ناكەم. 
كارەكەرەكە دەپرسێت: »لەگەڵ هیچ كەس؟« و گوێی لێ دەبێت: 
بەكارهێنانی  دەرئەنجامی  دەربڕینە كورتە  ئەم  »هیچ كەس«. 
سەربەخۆی دەنگ و ڕەنگە. دوو فیلمی سەرەتای برسۆن )واتە 
فریشتەكانی گوناه و خانمەكانی جەنگەڵی بۆلۆنی( بە بەراورد 
یەكەم  لە  بەڵام  تیایە؛  زۆرتری  قسەی  تری  بەرهەمەكانی  بە 
ڕۆژەكانی نمایشی دوو فیلمەكەدا ڕەخنەگران بە »نۆستالۆژیای 
سینەمای خامۆش« لە قەڵەمیان دا و فیلمەكانیان زیادلەسنوور 
بە كەمقسە دەزانی. چەند ساڵ دوای ئەوە لرسییە لە ستایشی 
فیلمە  نووسیی: »یەكەم  قەشەی لادێدا  یادەوەرییەكانی  فیلمی 
لە مێژووی سینەمادا كە تیایدا وشەكان باڵاترن لە وێنەكان  و 
بێدەنگی باڵاترە لە قسەكردن«. ئەم فیلمە كارێكی فەلسەفییە و لە 
ئەدەبیات )واتە لە سەرچاوەی كارەكەی( دوور كەوتووەتەوە«. 
قبووڵ  لیرێیە  قسەكانی  ڕەها  شێوەیەكی  بە  ئەگەر  تەنانەت 

نەكەین و فیلمی یادەورییەكانی قەشەی لادێ  بە یەكەم فیلمی 
تیایدا وشەكان لە وێنە باڵاترن،  مێژووی سینەما نەزانین، كە 
كە  بنێین  بەوەدا  ددان  دەبێت  بێت  شێوەیەك  هەر  بە  بەڵام 
دەرئەنجامی ئەم جیاكارییە )یان زنجیرە پلەیە( زۆر پرشنگدار 
برسۆن هاوشانی هەوڵی چەند سینەماكارێكی  كاری  بووە و 
بەرجەستەی ترە )ماكس ئەفولس، بەتایبەتی لە فیلمی نامەكانی 

ژنێكی نەناسراوداو ژان پویر ملویال لە خامۆشیی دەریادا(. 
دەنووسێت:  سینەمادا  لە  دەنگ  كتێبی  لە  شیون  میشێل 
نموونەی برسۆن لە شێوەی بەكارهێنانی ئاخاوتندا بریتییە لە 
لەگەڵ  فیلمەكە  پاڵەوانی  ئەوەی  وەك  لەژێرلێوەوەقسەكردن. 
تێگەیشتنی  بەرانبەر  وەسواسێكی  هیچ  و  بكات  قسە  خۆیدا 
وەرگر یان تەماشاكەر نەبێت«. كاتێك موشت یان میشێل جین 
ئیر شتێك لەژێر لێوەوە دەڵێن، سنووری نێوان قسەی دەروونی 
پەیوەندی  ئامڕازێكی  وەك  ئاخاوتن  و  خودا(  لەگەڵ  )وتووێژ 
لەگەڵ كەسانی دیکەدا تێك دەشكێنێت. هەندێک جار لە جیهانی 
دەروونیی خۆیانەوە بەرەو جیهانی ئەوی دیکە هەنگاو دەنێن، 
دنیای  خزمەت  دەچێتە  ئاخاوتن  یەكسەر  جاریش  هەندێک 
دەروونییانەوە، بەڵام تەنانەت لە حاڵەتی یەكەمیشدا، واتە لەو 
حاڵەتەدا كە زمان وەك ئامڕازێك بۆ پەیوەندیكردن بەوانی دیکەوە 
دەربڕینی  نەك سروشتی  گرنگ  خاڵی  دیسان  هاتووە،  بەكار 
زمان، بەڵكو سروشتی شاردنەوەیەتی. كەسایەتییەكانی برسۆن 
وەك ئەوەی ئەو ڕستەیەی ئاندرێ مالرۆیان كردبێتە سەردێڕی 

خۆیان: »مرۆڤ ئەو شتەیە كە خۆی دەیشارێتەوە«.
دەڵێن ئەكتەرەكانی برسۆن سارد بێهەست  و بە یەك ڕیتم 
قسە دەكەن، ئەم ڕەخنەیە بناغەیەكی پتەوتر لە ڕەخنەی شێوەی 
دەوری مۆدێلەكان لە بەرهەمەكانی برسۆندا نییە، لە شێوازی 

دەربڕینی مۆدێلەكانی برسۆندا هیچ نیشانەیەك لە بەرزونزمیی 
شانۆیی  ئاشنای  و  باو  دەربڕینی  و  هەستیاربوون  و  دەنگ 
بەسەر شێوەی  بەردەوامیان  مۆدێلەكان چاودێریی  واتە  نییە. 
دەربڕینی و قسەكردنی خۆیانەوە نییە، نموونەیەكیش وەك تاكە 
شێوازێكی ڕاست قبووڵ ناكەن و دوای ناكەون. بە نزیكبوونەوەی 
شێوەی دەربڕینی مۆدێلەكان لە »حاڵەتی میكانیكی«، برسۆن 
دەنگی مرۆڤێك كە )كە بە ڕاستی سازێكی مۆسیقییە( دەگۆڕێت 
بۆ دەزگایەك كە ئامڕازی دروستكەری میلۆدییەكانە. لە لایەكی 
و  مۆدێلەكان  دەنگی  ئەوەی  بۆ  داوە  هەوڵی  برسۆن  دیکەوە 
هونەری ئاخاوتنیان بە جۆرێك ڕێك بخات كە دواجار لێكچوون 
ببێت.  دروست  بەرهەمەكانیدا  كەسایەتییەكانی  كۆی  نێوان  لە 
وەك ئەوەی هەموویان لە یەك خێزان بن. لێكچوونی شێوازی 
وەهمە  ئەو  برسۆن  بەرهەمەكانی  كارەكتەرەكانی  قسەكردنی 
ڕیتم( قسە  یەك  )بە  ئەكتەرەكانی  كە هەموو  دەكات  دروست 
مۆدێلەكان  قسەكردنی  ئاوازی  گۆڕانی  دەبێت  بەڵام  دەكەن، 
دەنگی  بپێوین.  شانۆیی«  »نەریتەكانی  لە  جیاواز  پێوەری  بە 
مۆدێلەكانی بەرهەمەكانی برسۆن جۆرێكی تازەی گۆڕانكاری و 
جیاكارییە لە ئاوازدا. كاردانەوەی تەماشــاكەران لــە ڕاســتــیــدا 
كاردانەوەیە بەرانبەر بەم »تازەییە«. وەك چۆن هەر شێوەیەكی 
تازەی مۆسیقا لە سەرەتادا بۆ گوێ تازەكارەكان نائاشنا و یەك 
ڕیتمە. لە سەرەتاكانی نیوەی سەدەی 19دا، دوا كوارتتەكانی 
و  هایدن  كوارتتەكانی  بە  خوویان  گوێیانەی  ئەو  بۆ  بتهۆڤن 
تەحەمولكردن  قابیلی  تەنانەت  و  نامۆ  گرتبوو،  مۆزارتەوە 
كوارتتەكانی  بە  خوویان  كەسانەی  ئەو  بۆ  ئەمڕۆش  نەبوو، 
هایدن و مۆزارت و بتهوڤنەوە گرتووە، كوارتتەكانی شۆئنبرگ 
بە »كۆمەڵێك دەنگی بێمانا« دێتە گوێیان. لە بنەڕەتدا عادەت  و 

لــە  دەربــڕیــن  ئــاوازی  بــارەی  لــە  دواكەوتــووخــوازن،  خوو 
بەرهەمەكانی برسۆندا كێشەكان تەنانەت زیاترە لە نموونەكانی 
سەرەوە: گوێیەكان خوویان بە شتێكی ناڕاست و دروستكراو، 
واتە لاسایكردنەوەی هونەری دەربڕینی شانۆییەوە گرتووەو 
بەردەوام  سینەمادا،  لە  بووە  دووبارەبونەوەی  لە  گوێیان 
خوازیاری بیستنەوەین، بەڵام هەنووكە دەبێت شێوەی ڕاستی 

بەكارهێنانی ئاخاوتن لە سینەمادا فێر بن.
برسۆن بەردەوام هەوڵی داوە تا ئاوازی گوتارەكان بگۆڕێت 
بۆ خوێندنەوەیەكی سادەی دەقەكان، یان وەك خۆی دەڵێت لە 
مەنەلۆگێكی دەروونی نزیكیان بكاتەوە: »ئەوە بە بیر مۆدێلەكان 
بهێنینەوە، بە جۆرێك قسە بكەن وەك ئەوەی لەگەڵ خۆیاندا قسە 
بكەن، مەنەلۆگ لەبری دیالۆگ«. ئەم دەنگە هاوتا و یەك ڕیتمەی 
مۆدێل كە لە هەموو شێوەیەك گۆڕانی ئاوازی شانۆییانە ئازادە، 
بەبێ ئەو جێگۆڕكێیانەی دەرئەنجامی كاردانەوە عەسەبییەكانە، 
ئەو ئەگەرە دەڕەخسێنێت تا لە هۆیەكان و پاڵنەرە سەرەکییەكانی 
تێبگەین. دەكرێت و دەبێت دەنگی مرۆڤ وەك  هەر هەستێك 
سازێكی مۆسیقی لەبەرچاو بگیرێت. هەوڵدان بۆ لاساییكردنەوەی 
دەنگی مرۆڤ یان ئاژەڵ بە هۆی سازێكی مۆسیقییەوە بەگشتی 
دەرئەنجامی پێكەنیناویی هەیە، حەیفە دەنگی مرۆڤ ڕابكێشین 
بكەین  قبووڵ  ئەوە  دەبێت  لاسایكردنەوەو  گاڵتەجاڕیی  بۆ 
لە  وەربگرین.  گرنگتر  كارێكی  بۆ  دەنگی مرۆڤ  لە  كە سوود 
مۆسیقای ئاوازە مەزهەبییەكان و فیلمەكانی برسۆندا »ئەم كارە 
دەنگی مرۆڤ  كاتێك  دیکەوە  لە لایەكی  دەناسرێت.  گرنگترە« 
لەبەرچاو بگرین، ئەو كات دەتوانین  وەك سازێكی مۆسیقایی 
دۆزینەوەیەكی گرنگی مۆسیقای فرەدەنگیی ئەورووپی لە بارەی 
ڕاست  بە  مرۆڤیشەوە  دەنگیی  سینەماتۆگرافیكی  بەكارهێنانی 

هەر  دەنگی  نموونە  )بۆ  دەنگسازێك  یەكەیەكی  هەر  بزانین: 
دوگمەیەكی پیانۆ( لە پاڵ یەكەیەكی تردا دەبێتە دەنگێكی تازە. 
لە بەرهەمەكانی برسۆندا دەنگی هەر ئەكتەرێك لەگەڵ دەنگی 
ئەكتەرەكانی دیکە و دەنگە نامرۆڤانەكانی تردا )دەنگی شتەكان، 
مۆسیقای سازێك، دەنگە سروشتییەكان... و تا دوایی( واقیعێكی 
تازە دروست دەكات. لانسلۆ كاتێك لەگەڵ گونیوردا قسە دەكات، 
دەنگێكی جیاوازی هەیە لەو كاتەی لەگەڵ ئارتۆردا قسە دەكات، 
نەك لەبەر ئەوەی ئەكتەرێك بە دوو ئاوازی جیاواز قسە دەكات، 
بە پێچەوانەوە ئەو لە هەردوو حاڵەتەكەدا بە ئاوازێكی یەكڕیتم و 
هاوشێوە قسە دەكات )بە شێوەیەكی میكانیكی(، جیاوازیــیــەكــە 
لە پێكهاتەی مۆسیقایی دەنگی لانسلۆدایە لەگەڵ ئەوانی دیکەدا. 

برسۆن جەخت لەوە دەكات هەرچەندە هەست یان هەژانێك 
زیاتر بێت، دەبێت ئاوازی دەنگی مۆدێلەكە سادەتر بێت و پتر 
شێوەیەك  بە  دەق  »دەبێت  بچێت:  دەقەكان  خوێندنەوەی  لە 
بخوێنرێتەوە كە دین و لیبیاتی مۆسیقای باخ لێ دەدات. دەنگی 
جوانی سازوكاری نۆتەكان. سەرەتا ئەندێشە و پاشان هەژان«. 
دەرەكیی  دەنگی  و  مۆدێلەكان  دەنگی  یەكڕیتمی  نهێنیی  ئەمە 
سوودی  بەرهەمێكیدا  چەند  لە  ئەو  برسۆنە.  بەرهەمەكانی 
دەروونی  دەنگی  خۆی  گوتەی  بە  یان  دەرەكی،  دەنگی  لە 
شانۆییدا  و  سینەما  لە  هەرگیز  كارە  ئەم  دیارە  وەرگرتووە. 
بێوێنە نییە. گوایە لە سەرەتای سینەمادا ئەم شێوازە چەندان جار 
زیاتر لە ئێستا كاری پێ كراوە. برسۆن بە بەكارهێنانی تایبەتیی 
دەنگ، تەفسیر یان دەنگی دەرەكی لە خەسڵەتی كاریگەرییانەی 
هەر  ڕاڤەكردن.  جۆرێك  بە  كردوویەتی  و  كردووەتەوە  جیا 
لادێدا،  قەشەی  یادەوەرییەكانی  دكوبازی  لە  ئەمەش  لەبەر 
لەبری »دەنگی دەرەكی« نووسیوێتی: »دەنگی بیرەوەرییەكان 

یان تەفسیری دەروونی«. سیمای كۆتایی فیلمەكە سێ  دەقیقە 
دەخایەنێت، دووربینەكە نامەی دۆفروای هاوڕێی قەشە پیشان 
دەدات و سێبەری سەلیبێك لەسەر دیوارەكە دەبینرێت. دەنگێكی 
ئارامییەوە  بەوپەڕی  ئەو  دەخوێنێتەوە:«  نامەكە  دەرەكیی 
بووەوە(  لێیان  گوێم  دروستی  بە  دڵنیام  من  )كە  وشانە  ئەم 
دەردەبڕێت: ئەم هەموو شتە بە چ مانایەكە؟ هەموو شتێك فەیزی 
خوداوەندە«. هەست دەكەم ڕێك دوای گوتنی ئەم ڕستانە، ئەو 
كۆچی دوایی كرد«. لێرەدا ئیدی وێنە بە كەڵكی هیچ نایەت و 
بە گوتەی بەناوبانگی ئاندرێ بازن »دەبێت لەناو بچێت«. بە 
بڕوای بازن سێبەری سەلیبەكە بەسەر دیوارەكەوە بەراوردی 
نێوان مەسیح و قەشە لاوەكە بە ئەنجام دەگەیەنێت، ئەندێشەی 
باسكالییانەی قەشەكە كە » هەموو شتێك فەیزی خوداوەندە« 
دەرئەنجامە  ئەم  بەرانبەر  لە  دەردەبڕێت.  شێوە  كامڵترین  بە 
ڕاچڵەكێنەرەدا، هەموو جۆرە ئاوازێكی نمایشی، هەموو شێوە 
گۆڕانی ئاواز و شێوازی دەربڕین و بە یەك وشە هەموو جۆرە 
پەنابردنێك بۆ هەستە مرۆییەكان بێمانا دەبێت. دەنگی دەرەكیی 
ئەو سنوورانە لەناو دەبات كە سیستمە نیشانییە جیاوازەكان 
لەیەك جیا دەكاتەوە و دەبێت بە نووسراو. جیاوازییەك لە نێوان 

هێڵەكانی نامەكەی دۆفروا و دەنگی مۆدێلەكانی برسۆندا نییە.
دیالەكتیكی دەنگ و وێنە لە بیرەوەرییەكانی قەشەی لادێدا، 
ڕەهەندی  و  شاعیرانە  ڕۆحی  نێوان  ناكۆكی  ڕەنگدانەوەی 
كە  دۆزیوەتەوە  ئەوەی  بازن  ئاندرێ   فیلمەكەیە.  دراماتیكیی 
وێنەوەیە«،  پێش  لە  كەمێك  ئاخاوتن  »بەردەوام  فیلمەدا  لەم 
ئەمەش نهێنیی كاریگەریی فیلمەكەیە لەسەر تەماشاچی. فیلمەكە 
ڕاستەوخۆ لەسەر بناغەی دەفتەری بیرەوەرییەكان ڕاوەستاوە، 
لە  ڕاپۆرتێك  ڕووداوەكان.  تۆماركراوی  شێوەی  لەسەر  واتە 

بارەی  لە  ڕاپۆرتێك  گرنگترەكانەوە،  و  نزیك  بارەی ڕووداوە 
ژیانی ڕۆحێكەوە. لێرەوە لە فیلمەكەدا ڕووداوە دەرەكییەكان تەنیا 
دەرەكییش  دەنگی  و  دەروونییەكانن  ڕووداوە  ڕوونكەرەوەی 
دەبێت لەم لایەنەوە هەڵبسەنگێنرێت. لە »سزادراوێك بە مردن 
چارەنووسیش،  بۆ  ئاماژەیەكە  دەرەكی  دەنگی  ڕایكردووە«دا 
لە  جووڵانەی  ئەو  و  بێدەنگی  بارەی  لە  فیلمێكە  ئەمە  بەڵام 
نێوان  لە  ناچارانە  دابڕانی  دەبێت  دەدرێت.  ئەنجام  بێدەنگیدا 
سەرەوە  خاڵەی  لەم  سەرنجدان  بە  فیلمەكەش  وتووێژەكانی 
سەیر بكرێت. هەر لەبەر ئەمەش دەنگی دەرەكی لە لایەكەوە 
وەك ئاخاوتنێكی دەروونی لەگەڵ ڕۆحی خوددا دەردەكەوێت، 
لە لایەكی دیکەشەوە جیهانی دەرەكی تەفسیر دەكات و مانای 
پێ دەبەخشێت. ئەم دەنگە دەرەكییە نیشانەیەكی چارەنووسە، 
ڕەنگە هەر لەبەر ئەمەش بە هاتنەژوورەوەی ژۆست و ئەگەری 
وا  هەر  دەرەكی  تەفسیری  فۆنیتندا،  و  ئەو  نێوان  لە  وتووێژ 
تەنیا  برسۆندا  بەرهەمەكانی  لە  ناپچڕێت.  و  دەبێت  بەردەوام 
لەو شوێنەدا پێویستیی دەنگی دەرەكی دەسڕێتەوە، كە ژیانی 
دەروونی كەسایەتییەكان بە پشتبەستن بە شێوازەكانی دوور 
شەوی  چوار  بارەی  لە  نموونە  بۆ  بناسرێن.  قسەكردن  لە 
خەوبینییەوە گوتوویەتی: لەم فیلمەدا دەنگی دەرەكی پێویست 
ژاك  دەروونی  ژیانی  دەمانتوانی  ئاسانی  »بە  چونكە  نەبوو، 
پیشان بدەین«. ئەم توانایە وێنەیی نەبوو، بەڵكو پەیوەندیی بە 
جۆرێكی دیکەی گوتارەوە هەبوو. گوتاری ژاك لە مایكرۆفۆنی 
ڕیكۆدەرەكەیدا كاری دەنگی دەرەكی ئەنجام دەدات. لەم فیلمەدا 
دەنگی ڕیكۆدەركراو جێگەی نووسراو دەگرێتەوە. برسۆن لە 
وتووێژكردن لەگەڵ كلارانسدا جەختی لەوە كردووە: »هەست 
خەیاڵیی  جیهانی  دەربڕینی  بۆ  شێوە  باشترین  ئەمە  دەكەم 

ژاك بوو«. كلارانس دەپرسێت: »ئایا ئەمە دووبارەكردنەوەی 
ڕێسای ئاشنای بەرهەمەكانتان نییە كە لە هەر شوێنێكدا دەشێت 
دەنگ لەبری وێنە دابنێیت؟« برسۆن لە وەڵامدا دەڵێت: »بەڵێ . 
گوێ زۆر ئاسانتر لە چاو سەرنجی دەروون دەدات. چاو ڕووی 
لە دەرەوەیە. ئێوەش دەزانن چەمكی »دەروون« تا چ ڕادەیەك 
بۆ من گرنگە. بڕوام وایە گرنگترین بابەت لە كاری سینەمادا 
دەروونە. بە پێچەوانەی شانۆییەوە كە هەر چییەك دەیەوێت 

بیڵێت، ڕووی لە دیار و دەرەوەیە«.
یەكێك لە نموونە ڕوونكەرەوەكانی بەكارهێنانی ئاخاوتن لە 
بەرهەمەكانی برسۆندا، فیلمی »دادگای ژان داركە«. لە سەرنجی 
یەكەمدا ئەوەی فیلمەكەی برسۆن لە فیلمی درایر )كارەساتی 
ژان دارك( جیا دەكاتەوە، هەر ئەم بەكارهێنانە تایبەتییەی زمانە. 
برسۆن بناغەی كارەكەی لەسەر بەڵگە مێژووییە پاشماوەكانی 
دادگاییكردنی ژان دارك، هەروەها دادگایی گێڕانەوەی بەها بۆ 
نییە،  مێژوویی  كارێكی  فیلمەكەی  بەڵام  دامەزراند؛  دارك  ژان 
لە هیچ شوێنێكدا جەخت لەسەر لایەنی مێژوویی نادۆزرێتەوە. 
بناغەی فیلمەكە پرسیاری دادوەران و وەڵامەكانی ژان داركە. 
نییە  ئاخاوتن  وەك  فیلمدا  لە  »ئاخاوتن  گوتوویەتی:  برسۆن 
ببێت،  كەڵەكە  دەبێت  ئاخاوتن  لێرەدا  شانۆییدا.  و  چیرۆک  لە 
لەو وێنەیە نەكات كە هاوڕێیەتی...  ئەندازەیەك كە جەخت  بە 
لە فیلمی دادگایی ژان داركدا من وەك هەمیشە هەموو جۆرە 
خستووەتە  چیرۆکانەم  یان  شانۆییانە  دەروونناسییەكی 
هەموو جۆرە  و كوشنەوە  ڤارۆیك  بارەی  لە  بەتایبەتی  لاوە، 
پەنابردنێك بۆ دەروونناسی زیانی بە فیلمەكە دەگەیاند. وازم 
لە شێوازی مێژووییش هێنا كە زۆر جێی بایەخ نییە. بە یەك 
وشە هەوڵم دا ژان دارك بە مرۆڤێكی سادە و واقیعی )ڕەنگە 

ئاڵۆز و ناواقیعی( پیشان بدەم. دژواریی كارەكەم دروستكردنی 
فیلمێك بوو لەسەر بناغەی پرسیار و وەڵامەكان. من سوودم لە 
هۆكاری یەكڕیتمی وەرگرت و كردم بە بناغەی كارەكەم، هەموو 
گۆڕانێكم لەسەر ئەو بناغەیە ئەنجام دەدا. فیلمەكەم بە ڕیتمێكی 
ژیان  كۆپیكردنەوەی  بۆ  سینەماتۆگراف  پێشەوە...  بردە  خێرا 
دروست نەبووە، دەبێت ڕیتمێك پێشكەش بكات كە نووسەری 
فیلم دایڕشتووە. نابێت هەقیقەت لە ڕووداو و تاك و شتەكاندا 
بدۆزینەوە، بەڵكو دەبێت لەو هەستانەدا كە هەموو ئەم شتانە 

دەیورووژێنن، بدۆزینەوە«.
چۆن دەكرێت بناغەی فیلمێك لەسەر زنجیرەیەك پرسیار و 
وەڵام، واتە لە دوا شیكردنەوەدا بەردەوامیی وشەكان بێت؟ ئەمە 
لە كاتێكدا دەشێت نووسەری فیلم هۆشیار بێت بە چەمكی »وێنە لە 
خزمەتی وشەكاندا«. دادگای ژان دارك لە گەڕاندا بۆ سەرچاوەی 
داناوە:  گوتار  لەسەر  بناغەكەی  ڕۆح  سەقامگیریی  و  هەقیقەت 
»فیلمی من لە وشەكانەوە دەستی پێ كرد و لە خزمەتی ئەواندا 
بوو. بناغەكەی پرسیار و وەڵامەكانە. ڕێك وەك چۆن لە دەقی 
بەڵگەنامەكانی دادگایكردنی ژان داركدا هاتووە«. كاتێك یەكەم 
دەست  لێپرسینەوەكە(  بڵێین  ڕاسترە  )یان  دادگاییەكە  ڕستەی 
پێ دەكات، دەستەكانی ژان دارك دەبینین لەسەر كتێبی پیرۆز 
دانراوە و گوێمان لە دەنگی دەبێت كە سوێند دەخوات ڕاستی 
ناوەڕاستدا ژان دارك دەبینین وەڵامی ئەو پرسیارانە  لە  بڵێت. 
ئەم  كۆتایی  لە  تەنیا  دەكرێن.  ژیانیەوە  بارەی  لە  كە  دەداتەوە 
پرسیارە  كاتێك  دەبینین. هەر  قەشەیەك  پرسیاركەرەدا  دیمەنە 
دەبێت.  وردتر  ژان  وەڵامەكانی  دەبنەوە،  دووبارە  لێكچووەكان 
پێبەپێی  كە  مۆسیقی  پارچەیەكی  سەرەكیی  مایەی  وەك  ڕێك 
كات كامڵتر دەبێت. شێوازی كەمكردنەوەی گرنگیی وێنە لە كاتی 

بوو،  دیار  داركدا هێشتا سەرسووڕهێنەر  دادگای ژان  نمایشی 
ئەمڕۆ ئاشناترە. فیلم بەم هاوسەنگییە دروستە لە نێوان وێنەو 
دەنگدا دەچێتە پێشەوە و بۆ ساتەوەختێك ئەم هاوسەنگییە تێك 
ناچێت. ئەم وردییە لە هەڵبژاردنی ئاخاوتن لە دادگای ژان داركدا 
بە كەڵكی چیی هاتووە؟ برسۆن بە وردبینی پرسیاری قەشەكان 
بەرانبەر مەزهەبی  لە  تا  بەكار هێنا،  و وەڵامەكانی ژان داركی 
نەفیكردنی  بە  كیركگارد  )ئەوەی  پرسیاركەراندا  بەدەزگایبووی 
سادە  و  تاكەكەسی، سروشتی  ئیمانی  و  باوەڕ  داناوە(  ئیمانی 
و قووڵیی كچە گەنجەكەیان بەرجەستە كردووە. وشە كۆنەكانی 
فیلمەكە كە ڕەنگی قسەكانی سەدەكانی ناوەڕاستی هەیە، بووەتە 
هۆی دروستبوونی پێكهاتەی ڕستەگەلێكی جوان و ڕاچڵەكێنەر 
یەكەم  كۆتایی  لە  دەدەن.  پیشان  كچەكە  ڕوونی  باوەڕی  كە 
لێپرسینەوەدا ژان دارك دەڵێت: »من هەموو ئەو شتانەم گوت 
كە دەیزانم، بەڵام نا، نەك هەموو شتێك. من لە لای خوداوەندەوە 
ئەوە.  ئیرادەی  و  فەرمان  بە  دەیكەم  چییەك  هەر  و  هاتووم 
دەمەوێت بمگەڕێنەوە لای ئەو«؛ یان لە دانیشتنی دووەمدا بەم 
شێوەیە هەڕەشە لە قەشەكان دەكات »بیر لەو شتە بكەنەوە كە 
ئەنجامی دەدەن  و وریا بن! من لە لایەن خوداوەندەوە هاتووم و 
ئێوە خۆتان ڕووبەڕووی مەترسییەكی مەزن كردووەتەوە. مــن 
بڕوام بە بەخشینی خوداوەند هەیە«؛ یان لە وەڵامی ئەو پرسیارەدا 
كە ئایا بەڕاست ڕەحمەت و فەیزی خوداوەند دەناسێت، دەڵێت: 
»ئەگەر شایستەی بەخشینی خوداوەند بم، هیوادارم لەم پلەیدا 
بەخشینە  ئەم  بۆ  هیوادارم  نەبم  شایستەشی  ئەگەر  بمێنمەوە، 
نووسەر  قەڵەمی  خشەی  دەنگی  دۆخەدا  لەم  بكات«.  ڕێنماییم 
بەسەر كاغەزەكەدا و نیگای كوشۆن بۆ داوەرەكان و قەشەكان 

لە حوكمی ستایشی هێزی قسەكانیدایە.

دەروونی  ناو  بە  گەڕانێك  سەرسووڕهێنەرانە،  قسە  ئەم 
هونەری  بۆ  تازەیە  سنوورگەلێكی  ڕێخۆشكەری  داركدا،  ژان 
بۆ  دەروونییە  زەمزمەیەكی  دارك  ژان  قسەكانی  هاوچەرخ. 
خودناسین، تەماشاچی بە ئارامی ئاشنای ئەم جیهانە دەروونییە 
دەبێت. ئەویش دەست دەكات بە ناسینی خود. دەبێت نهێنیی 
ئەم كاریگەرییە مەزنە لە وشەكاندا بدۆزینەوە. قسەكانی قەشە 
لاوەكە ئامبریكۆر لە بیرەوەرییەكانی قەشەی لادێدا بەردەوام 
منداڵانی هەیە.  كاتدا سەختیی قسەكانی  لە هەمان  سادەیی  و 
زانینی  لە  تایبەتەوە هەڵقوڵاوە و  زانینێكی  لە  قسەكردنێك كە 
خاوەن  باوكی  »ئەی  دەڕوات:  زیاتر  ڕۆژانەییەكان  مەسەلە 
ئاسمان و زەوی، سوپاسگوزارم كە ئەم مەسەلانەت لە زانایان و 
عاقڵەكان شاردووەتەوە و بــۆ منــداڵانــت كــەشــف كــــردووە« 
ئەم   .)21 ئایەتی  دەیەم.  بەشی  لۆقا.  ئنجیلی  تازە،  )عەهدی 
هۆشیارییە دەروونییە كە قەشە گەنجەكە وەك منداڵان دەستی 
زمانی  هەیە.  تایبەت  زمانێكی  بە  پێویستی  ڕاگەیشتووە،  پێ 

بیرەوەرییەكانی قەشەكە. 
برسۆن ئەم وانە گرنگەی لە ژۆرژ برنانۆسەوە فێر بووە، كە 
ئاخاوتن دەبێت لە ڕەهەندە دیاریكراوەكانی ژیانی ڕۆژانە ڕووت 
بكرێتەوە و بەرەو ئەبستراكت بڕوات. ئەم گەیشتنە بە سنووری 
كاركردنەكانی  لە  ئاخاوتن  كە  جێگەیانەدا  لەو  ئەبستراكت 
ڕستەیەك  هەر  و  هەر وشە  و  دەكەوێتەوە  دوور  پەیوەندیی 
دەبێتە دەلالەتێك بۆ خودی زمان، زمانی بەرهەمەكانی برسۆن 
نووسینی  زمانی  لە  كۆكتۆ  ژان  دەكاتەوە.  نزیك  شیعر  لە 
نووسیبووی: »ڕێگەیەكی  بۆلۆنیدا  گوتاری خانمانی جەنگەڵی 
نزیك  شیعر  لە  سینەماتۆگراف  زمانی  دەبێت  نییە،  دیکە 
بەناوبانگەكەی  ڕستە  سەرەكیی  دەقی  بەراوردی  بكەینەوە«. 

كۆكتۆ لە خانمانی جەنگەڵی بۆلۆنیدا، كە وەرگێڕانە ناشرینەكەی 
وشەبەوشە  ئێوە،  دڵی  »چیرۆکی  شێوەیەیە:  بەم  كوردی  بە 
چیرۆکی دڵی غەمگینی منە. ئەوەی ئێوە گوتووتانە منیش بە 
خۆمم گوتووە. خامۆش بووم، تەحەمولم كردووە، پێش ئێوە 
هاوشێوەكەیدا  ڕستە  لەگەڵ  وانەیەك«.  چ  نەگوتووە.  هیچم 
ئەم  دەسەلمێنێت.  كۆكتۆ  حوكمەكەی  دیدرۆدا،  چیرۆکی  لە 
نزیكییەی زمانی فیلم لە شیعرەوە، ڕێگە بۆ دەربڕینی كورت 
دەكاتەوە. لەبری قسەكردنی دوورودرێژ هلن بە ژان دەڵێت: »بە 
بەدكارییەوە هاوسەرت هێناوە. هاوڕێم سەماكار بوو. تۆ لەگەڵ 
لەسەری  ئێوە«...  لەگەڵ  من  یاریی  ئەمەش  كرد.  یاریت  مندا 
دەڕوات و دەڵێت: »بگەڕێنەوە بۆ لای ئینس. دیارە بە تەنیا نابن. 

هەموو عاشقانی لە ماڵەكەی ئێوەن و ماڵەكە پڕ لە خەڵكە«.
زۆر  و  ناباو  كۆن،  شاعیرانەی  زمانی  بارەی  لە  برسۆن 
خەمناكی دادگای ژان داركەوە گوتوویەتی: »من وشە كۆنەكانم 
پێ باشترە، بەڵام نەك هەمیشە. لە دادگای ژان داركدا هەندێک 
تایبەتیی  ڕەنگی  فێری  ئەوەی  بۆ  هێنا  بەكار  وشانەم  لەم 
وەڵامەكانی ژان ببم. كاتێكی زۆرم بۆ پێشەكیی كارەكە دانا بۆ 
ئەوەی چەمكەكان بێتە دەستم. ئەم كارەم زۆر بە خاوی ئەنجام 
دا. لە ترسی ئەوەی نەوەك خیانەت لە شتێك بكەم«. دەوری 
قسە لە لانسلۆ دۆلاكدا چەندان جار نامۆترە لەو دەورەی لە 
وشە  ئەو  كۆنترە.  لێرەدا  زمان  هەیەتی.  داركدا  ژان  دادگای 
لێ  سوودی  ئەمڕۆدا  فەڕەنسیی  زمانی  لە  كە  نەناسراوانەی 
وەرناگیرێت زۆرتر بەكار هاتووە. لەم فیلمەدا كورتكردنەوە و 
ڕاستەوخۆ  فیلمەكە  گوتاری  كراوە،  ڕەچاو  زۆرتر  كورتبێژی 
لە شیعر دەچێت. لە زۆر حاڵەتدا گوتارەكان بوون بە ڕستە و 
ڕستەكانیش بوون بە وشە. دووبارەكردنەوەی ناوەكان )ڕێك 

وەك ئەدەبیاتی حەماسیی سەدەكانی ناوەڕاست( هەزار مانایان 
لە خۆیاندا شاردووەتەوە.

سەرچاوە
وەرگێڕانی بەشێك لە فەسڵی سێیەمی ئەم كتێبەی خوارەوە: 

»بابك احمدی. باد هرجا بخواهد میوزد. انتشارات فلم .
چاپ اول زمستان 1369«.



108



109

هۆلیوود و جیهان

تووبی میلەر
لە فارسییەوە: مستەفا زاهیدی

کاتێک سەدام حوسێن پارچە مۆسیقای ڕێگەی منی    
فرانك سیناترا )كە ناوبانگێكی جیهانی هەبوو(    

وەك تێمی ڕێوڕەسمی جێژنی پەنجاوچوار ساڵەی    
لەدایكبوونی هەڵبژارد، ئەم كارەی لەژێر گوشاری   

ئیمپریالیسمی ئەمریكادا نەكرد.   
                                          مایكل ئاسنێر

                        ئەمریکییەكان خودی نائاگا )نەست(ی ئێمەیان 
داگیر كردووە.    

                                          ویەم ڤێندرسێن

 بەسەرهاتی هۆلیوود 
دەبێت  و  ئەمریکییەكانین   فیلمە  كارناسانی  هەموومان  ئێمە 
واش بێت، چونكە 40 بۆ 90 لەسەدی ئەو فیلمانەی لە زۆربەی 

شوێنەكانی جیهان پیشان دەدرێن، بەرهەمی ئەمریكان.
ســاڵی 1993 ویلایــەتــە یەكگرتووەكــان بەرهەمهێنــەری88 
لە سەدی پڕفرۆشترین فیلمەكان بوو، ساڵی 1994 بۆ یەكەم 
داهاتی  پێش  كەوتە  ئەمریكا  سینەمای  دەرەكیی  داهاتی  جار 
ناوخۆییەوە )راك ڤووڵ hI1994(. ئەمە بە مانای نكۆڵیكردن نییە 

زۆربەی  فیلم.  بەرهەمهێنەری  تری  كولتوورەكانی  گرنگیی  لە 
بەراورد  بە  كە  ڕەنگینپێستن،  جیهان  لە  فیلم  بەرهەمهێنەرانی 
نموونەی  ئایدیۆلۆژیكی  و  پڕۆژەی  زۆر  هۆلیووددا  لەگەڵ 
و  )شوهەت   دەهێنن  بەرهەم  فرەچەشنتر  بڵاوكردنەوەی 
ئێستەم )27،1994(، بەڵام كولتووری لۆسانجلێسی  و بازرگانیی 
بڵاوكردنەوەی  پانتایی  ناڕاستەوخۆ،  یان  ڕاستەوخۆ  نیۆركی، 
فیلمی لە هەموو جیهانی گرتووەتەوە و سەركەوتنی بەرچاوی 
پیشەسازیی فیلم لە ئەمریكا لە یەكەم جەنگی جیهانیی بە دواوە 
بووە، بە نموونەیەك بۆ هەناردەی كاڵا مۆسیقایی، تەلەڤزیۆنی، 
كارە پڕوپاگەندەیی  و ئینتەرنێتییەكان لە ئەمریكای باكوورەوە بۆ 
دەرەوە. گەشەسەندنی بەرنامە تەلەڤزیۆنییە سەتەلایەتییەكان  و 
كاسێتە ڤیدیۆییەكان، وێــڕای تــایبــەتــیــكــردن  و ئــازادكــردنــــی 
بڵاوكردنەوەی ڕادیۆ- تەلەڤزیۆنی كەناڵە نەتەوەییەكان، تا دێت 
پانتایی كاركردنی تەکنۆلۆژیی دەنگی-وێنەیی بەربڵاوتر دەكات 
شكڵی  چۆن  دەسەڵاتدارێتییە  ئەم  بەڵام  223:1994(؛  )واسكۆ 

گــرت؟
سینەما  پیشەسازیی  تیۆریزەكردنی  بۆ  ئابووری  زانستی 
پێچەوانەی  بە  فیلم  بەرهەمهێنانی  بووەتەوە.  كێشە  تووشی 
كۆمەڵێک  پاوانی  زۆربەیان  تر،  بەرهەمهێنانەكانی  زۆربەی 
و  بەرهەمی سنووردار  كامەیان  هەر  كە  گەورەن،  كۆمپانیای 
تایبەت بە خۆیان بەرهەم دەهێنن. زۆربەی سەرمایەگوزارییەكان 
)لە سینەمادا( تووشی شكستی تەواو دەبن، ئەمە ئازارێكە تەنیا 
كۆمپانیا گەورەكان توانای ئەوەیان هەیە بەرگەی بگرن، لە دیدی 
بینەرانەوە چیرۆکی فیلم بایەخ و گرنگیی هەیە نەك تێچووی 
فیلم، ئەمە بە پێچەوانەی گریمانە باوەكانی ئابووریی كلاسیكە 
دەربارەی دەوری نرخ بۆ دروستكردنی هاوسەنگییەك لە نێوان 

بەرهەمهێنان  و خواستدا، بەدەر لەمەش، لەبەر گرێدراوێتیی فیلم 
بە فەزا دەقییەكەیەوە، هۆكارە دەرەكییەكان دەورێكی گرنگیان 

هەیە لە سوودی ئابووریی فیلمدا.
زانستی ئابووری بەمانا باوەكەی، سەركەوتنی هۆلیوود لەم 
چەند ساڵەی ڕابردوودا بەپێی فەرهەنگی بەڕێوەبەرایەتییەكی 
نەرمونیان  و سیستمی ئابووریی كراوە و ئازاد  و داهێنەرانەشەوە 
ڕوون دەكاتەوە، كە وای كردووە لەگەڵ هەلومەرجی ئابووری  و 
لــە  بــەم شــێــوەیــە  بسازێت.  گۆڕاندا  لە  كۆمەڵایەتی هەردەم 
كە  دەهات  بەرهەم  فیلمگەلێك  بێدەنگەكاندا  فیلمە  سەردەمی 
جگە لە بازاڕی بەربڵاوی نەتەوەیی ئەمریكا، لە بازاڕی وڵاتانی 
تری ئینگلیزیزمانیشدا دەفرۆشرا. لەبەر ئەوەی زمانی ئینگلیزی 
بە  بوو  بگۆ  سینەمای  سەرهەڵدانی  بوو،  نێونەتەوەیی  زمانی 
هۆی گەشەی بازاڕی فیلمە ئەمریكییەكان، هەروەها پێكهاتەی 
فرەچەشنیی نەتەوەكان لە وڵاتە یەكگرتووەكان یارمەتیدەر بوو 
بەوەی سینەما ببێت بە شێوەیەكی خەڵكی تر  و جیهانی تر بۆ 
دەربڕینی چیرۆک، بە بەراورد لەگەڵ كولتوورەكانی تردا. بەپێی 
ئەم بەڵگاندنانە، لەو سەردەمە بە دواوە هۆلیوود بە پشتبەستن 
بەم خاڵە بەهێزانە و پەیڕەویكردن لە بنەمای بازرگانیی ئازادو 
ڕەقابەتكردن گەشەی سەند )ئێجنس  و مۆل 271-3:1994(. لە 
بەرانبەردا بۆچوونی ئابووری- سیاسی لەسەر ئەو باوەڕەیە 
كە ئەم سەركەوتنە قەرزداری هاوئاهەنگی نێوان سەرمایە و 
و  بازرگانی   زاڵی  پێگەی  پاراستنی  و  سەلماندن   بۆ  دەوڵەتە 
ئایدیۆلۆژیكی هۆلیوود، لەم ناوەشدا دەوری دەوڵەت بە ڕادەی 
هەڵبەت  گرنگە.  بەرهەمهێنەرەكان  كۆمپانیا  و  بینەران   دەوری 
ناكۆكی  و  لەگەڵ  بووە  هاوكات  پەیوەندییە  ئەم  جار  هەندێک 

تێكهەڵچوون.

ئەوەی ڕاستی بێت ئاستی بازرگانیی فیلم هەردەم بەم شێوە 
بیستەمدا  سەدەی  سەرەتای  لە  دەیبینین.  ئێستا  كە  نەبووە 
فەڕەنسا هەموو حەوتوویەك، دە تا دوازدە فیلمی دەفرۆشت 
تا ساڵی 1914 وڵاتە یەكگرتووەكان  بە وڵاتە یەكگرتووەكان، 
تەكنۆلۆژیای  زۆری  بەشێكی  و  فیلمە سینەماییەكان   زۆربەی 
بەرهەمهێنانی لە دەرەوە دەكڕی، ئەو كات بازاڕی بەرهەمهێنان  و 
پیشاندانی فیلم لە ئەمریكــای لاتیــن لــە كــۆنتــڕۆڵــی ئیتــاڵــیــا و 
فەڕەنسادا بوو )بیلیوو 1993،3-32(، بەڵام كۆمپانیای ڤیتاگراف 
نگاتیڤی  دوو  فیلمێك،  هەر  لە   1907 ساڵی  تا   )Vitagraph(
هەڵدەگرت، یەكێكیان بۆ ئەورووپا و ئەوەی تریان بۆ ناوەوەی 
كۆمپانیاكانی   1909 ساڵی  تا   ،)1989:57 )دووگراتسیا  وڵات 
ئەمریكای باكوور دەیانتوانی بۆ دابینكردنی خەرجیی فیلمەكانیان 
پشت بە بازاڕی ناوخۆ ببەستن  و تێدەكۆشان نرخی هەناردەی 
فیلمەكان بۆ ناردن بۆ سنوورەكانی دەرەوە داببەزێنن )ئۆرگانی 
هەناردەی  1916دا،  و   1915 ساڵەكانی  نێوان  لە   )1992:313
فووتەوە  36ملیۆن  لە  یەكگرتووەكان  وڵاتە  سینەمایی  فیلمی 
گەیشتە 159ملیۆن فووت، ئەمە لە حاڵێكدایە هاوردەی فیلمی 
فووت  جیهانی 16ملیۆن  یەكەم جەنگی  لە  بەر  كە  وڵاتە،  ئەم 
بوو، لە ناوەڕاستی دەیەی 1920دا دابەزیی بۆ 7ملیۆن فووت 
)كینگ.1990:10،22( بە گەشەسەندنی بازاڕی فیلمە داستانییەكان 
لەو ساڵانەدا، هۆلیوود ڕێگەی كردەوە بۆ بازاڕەكانی ئاسیا  و 
دابەشكردنی  نووسینگەی  بە كڕینی  وێنە  بۆ  ئەمریكای لاتین، 
فیلم لە بەڕازیل، بەرهەمهێنانی ئەم وڵاتەی تا ڕادەیەك لەناو برد 
)شوهەت و ئێستەم 1994:28(. لە ساڵی 1919ەوە بەشێكی زۆر 
لە خەرجیی فیلمە هۆلیوودییەكان لە ڕێگەی فرۆشی دەرەكییەوە 
دابین دەكرا، لە دەیەی 1920دا بەریتانیا، ئوسترالیا، ئەرجەنتین و 

بەڕازیل زۆرتــرین پێگــەكــانــی هــەنــاردەی هۆلــیــوود بــــوون 
)ئارامس 1978:48(. بە دانانی شێوەی دەنگدانان، هەوڵ درا بە 
بەدەست  بینەرانە  ئەو  دڵی  موزیكاڵەكان  فیلمە  بەرهەمهێنانی 
بهێنن كە ئینگلیزیزمان نین، بەدەر لەمەش ئەو ستۆدیۆیانەی لە 
وڵاتە جیاوازەكاندا دامەزرابوون، هەوڵیان ئەوە بوو كۆپییەك 
لە فیلمە سەركەوتووەكانی دونیا بە زمانی خەڵكانی ڕەسەنی 
 ،)1977:91 )تانستیڵ  بهێنن  بەرهەم  ناوچەیە  ئەو  دانیشتووی 
هەروەها پیشەسازیی فیلم بە دروستكردنی پەیوەندی لە نێوان 
فرۆشی بەرهەمگەلێكی وەك ڕادیۆ و سەفحەی گرامافۆن لەگەڵ 
گەیشت.  یەكدەستی  و  یەكپارچەیی  بە  موزیكاڵەكاندا،  فیلمە 
بەپێی بەراوردی دێپارتمانی بازرگانی ساڵی 1939، شەستونۆ 
لە سەدی ئەو فیلمانەی لە جیهاندا نمایش كراون بەرهەمی وڵاتە 

یەكگرتووەكان بووە )هارلی1940:21(.
هــۆی  بــە  ســەركــەوتنــانــە  لــەم  بەشــێک  دڵنیاییــەوە  بە 
وێنــە  بــۆ  بــوو.  فیلمەكانەوە  چیرۆکی  سەرنجڕاكێشبوونی 
جۆرێک  هۆلیوود  ئیتاڵیا،  لە  1930دا  و    1920 دەیەكانی  لە 
مۆدێرنیتیی درەوشاوە و ئەفسانەیی بەوێنا دەكێشا، كە تەنانەت 
چالاكبوونێكی  جوانی،  ڕاكێشابوو.  مۆسۆلۆنییشی  سەرنجی 
لاوێتی، سەرمایە لەژێر ناوی سەرقاڵكردندا ئاوێتە كراون. بازاڕ 
دۆزی )بازاریاب( ناوچەیی، شادییە نایابەكانی جیهانی مۆدێرن  
و جیاوازییەكانی لەگەڵ ژیانی نەریتی ئیتاڵیا بەرجەستە دەكات. 
بڵاوكردنەوەی  تۆڕی  بەربڵاوبوونەوەی  هۆی  بە  هاوكات 
دەوڵەت  نوێیەی  باجە  ئەو  هەروەها  ئەمریکییەكان،  بەرهەمە 
دیاریی كردبوو، بە پشتبەستن بە تەکنۆلۆژیای ئەمریكی توانای 
پێشبڕكێی لە پیشەسازیی نەتەوەیی سینەما )لە ئیتاڵیا  و وڵاتانی 

تری ئەورووپایی و_ك( سەندبووە )هیی 1987:71:66(.

بە هەموو ئەمانەشەوە، دوو جەنگی جیهانی هەموو چەشنە 
ئەمریكا  زاڵبوونی  لەودا  كە  دەكات،  كێشە  تووشی  باسێك 
پەسەندكردنی  یان  پێشكەوتوو،  بەڕێوەبەڕێتیی  بەپێی  تەنیا 
شەڕەكانی  بكرێتەوە.  شی  جیهانیدا  پانتایی  لە  بەرخۆرەكانی 
نەتەوەیی  بەرهەمهێنانی  ڕیتمی   1939-1945 و   1914-1918
)ئەیزد  كردەوە  ئارامی  یان  وەستاند،  ئەورووپا  سەرجەم  لە 
لە  دەرچوون  چاوەڕوانیی  لە  فیلم  زۆر   .)3،82،118-1988:61
ماوەی  )لە  نەكرابوون  نمایش  كە  بوون  فیلمانەدا  ئەو  لیستی 
داستانی  فیلمی  دواوە 2000  بە  ساڵی 1945  لە  ساڵدا،  چوار 
نێردرایە ئیتاڵیا(، لەگەڵ ئەمەش وڵاتە یەكگرتووەكان سەرقاڵی 
بە  ڕوو  رانی(  كەشتیی  )پیشەسازی-  ژێرخانی  بەهێزكردنی 
فیلمە  ناردنی  ئاژانسی  بوو. سیاسەتەكانی  ئەو وڵاتە  گەشەی 
سینەماییەكان لە باری شێوە و ناوەڕۆكەوە، ئەوەندە نزیكایەتیی 
ئەم  كە  هەبوو  یەكگرتووەكان  وڵاتە  سیاسەتەكانی  لەگەڵ 
نابوو:  ناو  خۆی  1940دا  دەیەی  لە  تازەدامەزراوە  ڕێكخراوە 
هەر   .)92-3  :1987 )گۆبەك  بچووك«  دەرەوەی  »وەزارەتی 
لەم ساڵانەدا بوو لەسەر خواستی وەزارەتی دەرەوەی »تر«، 
ئەم  خودڕێكخەری   )code production( سانسۆڕ  سیستمی 
پیشەسازییە، بابەتێكی تازەی بەو بابەتە فرەچەشن  و سەیرانە 
زیاد كرد كە دەرخەری كەڵكەڵە پیشەییەكانە دەربارەی سێكس: 
ئەو بابەتەش خستنەڕووی فرۆشی شێوەی ژیانی ئەمریكی بوو 
 .)36:1950 پادوێرمیكەر   1988:160 )شاتز  جیهان  هەموو  بۆ 
بەرهەمهێنانی  دەوڵەتییەكانی  ڕێكخراوە  ناچاری  بە  توانەوەی 
و  دژەفاشیزم  بەرنامەی  وێڕای  تەوەر،  وڵاتانی  لە  فیلم 
بۆ  بوون  هۆلیوود  گەڵاڵەی  تەواوكەری  كۆمۆنیستییەكان، 
ئەو  هەموو  سەرەڕای  كەوایە،  زیاتر.  سوودی  بەدەستهێنانی 

لە  پەیڕەو  گوایە  كە  دەكرێت،  هۆلیوود  دەربارەی  باسانەی 
سیاسەتی پێشبڕكێی ئازاد دەكات، ڕاستی ئەوەیە هۆلیوود بە 
درێژایی دەیان ساڵ سیاسەتی پشتیوانیكردنی لە پشت بووە، 
لە  نوێنەرایەتیكردن  فیلم،  ناوەندارێتیی  باج،  ئیمتیازی  بۆ وێنە 
و  ئابووری   و  ماڵی   یارمەتیی  ئابووری،  و  دەرەوە  وەزارەتی 
پاوانكردنی بازاڕی كڕین لە ناو وڵاتدا. بەدەر لەمەش دەوڵەتی 
ئەمریكا سەرچاوەی گەورەی تەرخان كردووە بۆ بەرهەمهێنان و 
پاراستنی پیشەسازیی فیلم لە بەشی تایبەتدا، كە لــە خــزمــەتــی 
الساسیر   1940:3 )هارلی  بەرژەوەندییەكانیدایە  و  ئایدیۆلۆژیا 

.)10-1989:11
لە  فیلم  بەرهەمهێنانی  سوودی  بەمەترسیكەوتنی  لەگەڵ 
ناوەوە و لە ئەنجامی یاسای دژەپاوان و برەوی tv، هۆلیوود 
بازاڕی  هێنایە  ڕووی  جاران  لە  زیاتر  1950دا  دەیەی  لە 
وێكچوونی ستوونی  بە  گەیشتن  )ئارامس 1987:49(.  جیهانی 
)vertical Antegtation( لە ڕێگەی بەدەستهێنانی خاوەندارێتیی 
بەرهەمهێنان، بڵاوكردنەوە، ڕەنگە لە ناوخۆی وڵاتدا لە ڕێگەی 
بەڵام  بگیرێت،  پێ  بەری  یان  بكرێتەوە،  سنووردار  یاساوە 
تا دەیەی 1960 وڵاتە  نییە.   بەم شێوەیە  ئاستی جیهانیدا  لە 
بە  پشتی  كە  فیلم  پیشەسازیی  داهاتی  لەسەر  یەكگرتووەكان 
هەناردە دەبەست حیسابی دەكرد. بەریتانیا و ئەمریكای لاتین 
زۆرترین كڕیارانی فیلمە هۆلیوودەكان بوون. لە هەر بابەتێكدا 
نالەباربوونی هەلومەرجی ئابووری لە لایەكەوە و كەمتەرخەمی 
لە سەرمایەگوزاریكردن بۆ سینەما چەندهۆڵییەكان لە لایەكی 
دەچنە  ئەوانەی  ژمارەی  كەمبوونەوەی  هۆی  بە  بوو  ترەوە، 
نوێیەکانی  شێوە  كردە  ڕووی  هۆلیوود  بۆیە  هەر  سینەما. 
سوودمەندبوونی بازرگانی )وەك دۆزینەوەی بەردەنگ  و بینەری 

»ڕەشتەوەر«  ژانێری  سەرهەڵدانی  ئەمریكی  و  ڕەشپێستی 
لە  تازەیە  سوودوەرگرتنە  ئەم  دوابەداوی   .)blaxploitation(
بەدەستهێنانی  و   )congl.merates( لایەن چەند کۆمپانیاکانەوە 
لە لایەن کۆمپانیاکانەوە، كۆمەڵێک ڕێكار گیرایە بەر  ستۆدیۆ 
بۆ ئەوەی جارێكی تر بینەر بەدەست بێتەوە )تیلار 1979:194(. 
یان هەرووكیان  ئەمریكا،  لە  فیلم  پیشەیی  بەشی  حکومەت  و 
لە سەرتاسەری  فیلم  فرۆشی  و  هەناردە  بازاڕی  دا  هەوڵیان 
جیهان بگرنە دەست، وێڕای ئەمەش ئۆفیسی تایبەتییان كردەوە 
بۆ فیلمە ئەفریقاییە ئینگلیزی  و فەڕەنسیزمانەكان. »كۆمپانیای 
هەناردەی فیلمی ئەفریقایی هۆلیوود« لە دەیەی 1960دا بازاڕی 
فرۆشی فیلم بۆ ئەو وڵاتانەی گرتە دەست كە پێشتر ژێردەستەی 
نمایش  فیلم   350 ساڵێک  هەموو  دەیەدا  لەم  بوون.  بەریتانیا 
ئەمریكا  بەرهەمی  زیاتری  نیوە  بگوترێت  دەكرێت  كە  دەكرا، 
 .)1994:63 یوكادایك   385-1994:6  ،1992:106 )دیاوارا  بوو. 
بدۆزینەوە  ئەفریقایی  فیلمێكی  دەكرێت  ئاسانتر  زۆر  ئەمڕۆ 
كە لە ئەمریكا یان ئەورووپا پیشان درابێت، لەوەی لە خودی 
ئەفریقا نیشان درابێت. دوای شەپۆلێكی ئاوسانی ئابووری لە 2 
دەیەی 1970-1980 پیشەسازیی فیلم لە ئارژانتین  و مێكزیك، 
لە  هۆلیوودییانەی  فیلمە  ئەو  ژمارەی  برد،  داخران  ئاستی  تا 
بەرچاو چووە  بە شێوەیەكی  دەكران  نمایش  ئەمریكای لاتین 
سەر، ئەمە لە حاڵێكدا بوو لە ناوەڕاستەكانی 1980دا ژاپۆن بە 
گەورەترین بازاڕی دەرەكی دەژمێردرا )هێپیل 1996:52: ئۆرگان 
1992:30(. وەك ئەوەی بینیمان گۆڕانەكان وەك بادانەوە بەرەو 
نیولیبڕالیزم  و سەرمایەگوزاری چەندنەتەوەیی  سیاسەتەكانی 
بۆ  زۆری  سوودێكی   ،)1990 )دەیەی  ڕابردوودا  دەیــەی  لە 
ڕاگەیاندنەكان،  تایبەتیكردنی  ڕێگەی  لە  كەوتەوە  لێ  هۆلیوود 

بازاڕی یەكەی ڕۆژئاوای ئەورووپا، گەیشتن بە بازاڕی وڵاتانی 
ڕۆژهەڵاتی ئەورووپا برەوسەندنی سیستمەكانی بڵاوكردنەوەی 
ئیسكۆ  گووپەك9:1987  و   1989 )ئێلاسێرا  ڤیدیۆ  وێنەكانی 
220:1994 و224(؛ بەڵام ئەگەر زاڵبوونی ڕۆژ لە دوای ڕۆژی 
بازاڕی جیهانیی هۆلیوود واقیعێكی حاشاهەڵنەگرە،  ئابووریی 
نیگەرانی دەوڵەتەكان؟ بۆچی  زاڵبوونە بووە هۆی  ئەم  بۆچی 
ئەو پرسیارانەی كە لە خۆیاندا پرسگەلێكی پیشەیین، بوون بە 
هۆی نیگەرانیی فەرهەنگی  و كولتووری؟ ئەم زاڵبوونە باس لە 
چ چەشنە »هەڕەشەیەك« دەكات و بەڕاست چ شتێك دەكەوێتە 

مەترسییەوە؟ 

ئیمپڕیالیزمی كولتووری
سێیەمن(  جیهانی  ئێستا  )ئەوانەی  پەراوێزكەوتوو  وڵاتانی 
كاڵاكانیان  و  بیروڕا  هەزارەیەك،  درێژایی  بە  دەورانێكدا  لە 
دانوستانی  و  زانیاری  گۆڕینەوەی  ڕایەڵەكانی  گۆڕیوەتەوە. 
ئارام،  ئۆقیانووسی  پانتاكانی  پازدەیەم  سەدەی  تا  بازرگانی، 
ئاسیا و دەریای ناوەڕاست  و ئەفریقای پێكەوە گرێ  دەدایەوە، 
لە ماوەی ئەم سەدانەدا بوو كە كۆیلەیەتی، سیستمی سەربازی، 
ئێمپریالیزمی ئەورووپا كەوتە بیری ئەوەی ئەم  تەكنۆلۆژیا و 
کیشوەرەکان  نێوان  پەیوەندی  بپچڕن.  پەیوەندییانە  ڕێگەی 
ئارامئارام گرێ  درایەوە بە ئەورووپاوە، وەك کیشوەری ناوەندو 
ئەورووپا بوو بە پردی پەیوەندی نیوان جیهان. ئایدیۆلۆژیای 
تازەش هاتنە گۆڕێ. سەرێتیی نەژادی و پەیامی مەسیحییەت 
لینگ  )هیم  مەسیحی  بە  ببن  تر  دینەكانی  لایەنگرانی  بەوەی 
خاڵی  بە  بوو  زانیارییەكان  و  كولتوور  ئیتر   .)1990:4  -223
چیرۆکبێژیی  و  تەكنۆلۆژیا  ئەورووپا.  ئیمپراتۆری  لای  گرنگ 

گۆڕانە  لە  گەورە  بەشێكی  وەك  دەمانەدا  لەو  هەر  سینەمایی 
گرنگەكان لە سیاسییەتی كۆلۆنیالیزمدا دەردەكەوێت: ویلایەتە 
یەكگرتووەكان فیلیپین و كوبای داگیر كرد، هێزە ئەورووپییەكان 
بەرەنگاریی  و  کیشوەرەکان  دابەشكردنی  لەسەر  كەوتن  ڕێك 
دانیشتووە ڕەسەنەكانی ئەمریكایان تێك شكاند. لە حاڵێكدا مافی 
هەناردەی  ئەمەش  لەگەڵ  دەكرا،  پێشێل  ڕەسەن  دانیشتوانی 
كولتووری– بازرگانی  و دەسەڵاتداری ڕەها دەبرایە ئەو ناوچانە 
جینۆساید،  دەربارەی  گێڕانەوەكان  و  چیرۆک  زنجیرە  )لەگەڵ 
كە لە سەر پەردەی سینەما نیشان دەدرا(. ئەو ناوەندانەی لە 
هۆلیوودەوە فیلمیان دەنارد بو شوێنە جیاجیاكان، تەنانەت بەر 
لە ساڵی 1912ش چاك دەیانزانی فیلمە هۆلیوودییەكان لە هەر 
كوێ  نمایش دەكرێت دەرگای چوونەناوەوەی كاڵا ئەمریکییەكان 
بۆ ئەو شوێنانەش دەكرێتەوە. ویل هیز ساڵی 1930 بە ئاژانسی 
هەر  ناردنی  گوتبوو:  تامپسۆنی  والتەر  جی  پڕووپاگەندەی 
فووتێك لە فیلمە ئەمریکییەكان، یەكسانە لەگەڵ فرۆشی 1دۆلار 
)هیز 1931:15(.  لە شوێنێكی جیهان  ئەمریكا  بەرهەمەكانی  لە 
سەیروسەمەرە  چیرۆکی  زۆر   1930 دەیەی  كۆتاییەكانی  تا 
باس دەكرا دەربارەی پەیوەندی نێوان سینەما و بەرهەمەكان: 
فرۆشی چەرخی  بۆ  نوێ   بازاڕی  پەرەسەندنی  وەك چیرۆکی 
جلدووریی ئەمریكی، بە هۆی نمایشكردنی فیلمێكەوە دەربارەی 
هەلومەرجی كۆمپانیایەكی ئەمریكی، هەڵبەت بە شێوەی داڕشتنی 
لە  باسی  تەنانەت  دەرهێنەر(  )وێنگەری  واڵتر  هۆلیوودی. 
مانگرتنی »خێرانووسەكانی« فەڕەنسا كردبوو، كە ناڕازی بوون 
بە هەلومەرجی ژیانی خۆیان بە بەراورد لەگەڵ هەلومەرجی ئەو 
باسی  وێنگەر  دەكەن.  كار  ئەمریكیدا  فیلمێكی  لە  كارمەندانەی 
لە دەوری 120000 باڵیۆزی ئەمریكا )ژمارەی هەناردەی فیلمە 

لەم  خۆی  خۆشحاڵیی  كردبوو،  ساڵدا(  یەك  لە  ئەمریکییەكان 
شتە دەربڕیبوو )وێنگەر 1939:50،45(. پەیوەندی لەم شێوەیە، 
دەتوانین لە 2 دیمەنی ناودار كە كلارك گیبل دەوری تێدا دەبینێت، 
 It( كرد«  پێ  دەستی  ناپل  »لە  فیلمی  لە  دیمەنێك  لە  ببینین. 
started in Naples( بەرهەمی میلۆیل شاولسۆن )1960( كلارك 
فێری دروستكردنی  ئەمریكی  گیبل خەریكە منداڵێكی ڕەسەنی 
هەمبەرگر دەكات. ئەم بابەتە بوو بە هۆی ورووژانی مشتومڕ 
ناوەڕاست  دەریای  خەڵكی  ئەوەی  دەربارەی  خەڵكدا  نێوان  لە 
لەوە  بەر  سەدەیەك  چارەكە  دەكەن.  دروست  خراپ  خواردن 
باڵیۆزخانەی ئەمریكا  لە  لە بازرگانە ئەرجەنتینییەكان  وەفدێك 
 It happened one( »سكاڵایان دژ بە فیلمی »شەوێك ڕووی دا
night( بەرز كردەوە، چونكە لەم فیلمەدا كلارك گیبل لە حاڵێكدا 
بەم  و  دادەكەنێت  بەر  لە  كراسەكەی  نییە،  بەر  لە  ژێركراسی 
)كینگ،  مەخزەنەكانەوە  پێڕستی  دەخاتە  تر  كاڵایەكی  شێوەیە 

 .)1990:23
بە  زۆری  بە  سینەما،  پەراوێزەكانی  بە  هۆگری  هەرچەندە 
جۆرێک هەستیاری لیبڕاڵی لە سەردەمی ئێستا دەزانن، بەڵام 
لە كەڵكەڵەكانی  یەكێك  لە كۆنەوە  ئەم پرسە هەر  لە ڕاستیدا 
پاوانخوازەكانیش بووە. لە دەیەی 1920ەوە هۆلیوود چۆنێتیی 
چاودێرییەوە.  ژێــر  خستە  بینــەرانی  سەر  لە  كاریگەریدانان 
دایە  دەستی  پرسە  ئەم  سەر  لە  هەر  مێكزیك   1922 ساڵی 
دەیەیەشدا  لەم  هەر  بازرگانی،  حەساری  و  بەرتەسككردنەوە 
ئەڵمانیا، فەڕەنسا ، ئیتاڵیا و ئیسپانیا ناڕەزایەتیی خۆیان دەربڕی 
بە سووكایەتیكردنی كولتووری لە فیلمەكاندا )ویزی،1992: 618، 
1- 620 ، 624، 627، 631(. لەگەڵ ئەوەی وڵاتە جۆراوجۆرەكان 
هۆلیوود،  بــۆ  ماددی  گەورەی  ســەرچاوەیەكی  بە  دەبوون 

لە  پێڕستێك  دەبوو.  زیاتر  فیلمەكان  سەر  لە  كاریگەرییشیان 
»وەها نابێت« و »وریا بن«ەكان كە هۆلیوود پێشنیاری دەدا 
بە دەرهێنەرەكان كە خۆیان بپارێزن لە نمایشی ئایین، مێژوو، 
دامەزراوەكان، كەسایەتییە ناودارەكانی وڵاتانی تر بە شێوەی 
خراپ و ناشرین«. بەریتانیاییەكان جەختیان دەكردەوە بەوەی 
نابێت ئیزن بدرێت بەوەی مەسیح لە فیلمەكاندا نیشان بدرێت، 
 The last days( هەر بۆیە مەسیح لە دوایین ڕۆژەكانی پۆمپی
ئەمە  نەدەبینرا،  شۆتزاك،1935(دا  بی  )ئەرنست   )of Pompeii
»تەنیا  دەیگوت:  گلەییەوە  بە  گۆڵدوین  ساموێل  حاڵێكدایە  لە 
نیشانی  دەتوانین   )1936( ئەمڕۆ  كە  نیگەتیڤ  كەسێتییەكی 
بدەین، سپیپێستەكانی ئەمریکییە )وەرگیراو لە هارلی 1940:23(. 
لە  بوون  كەمتەرخەم  ژاپۆنییەكان  ئەگەر  ترەوە  لایەكی  لە 
كڕین و نمایشكردنی فیلمە هۆلیوودییەكاندا لە دەیەی 1930دا، 
مەترسیی ئەوە هەبوو كە دەوری كەسایەتیی خراپ و بكوژ و 

بە پەراوێزكەوتوویان پێ  بسپێردرێت.
بەرپرسە بازرگانییە ئەمریکییەكان زۆر زوو هاتنە سەر ئەو 
ئەم  بنێرن.  تر  بەرهەمی  فیلمەكانیان هەندێک   لەگەڵ  باوەڕەی 
وڵاتانی  زۆربەی  نێگەتیڤی  پەرچەكرداری  هۆی  بە  بوو  كارە 
لە سەردەمی دوای دووەم جەنگی جیهانیدا.  بەتایبەت  هەژار، 
بەشێك  بە  ڕەسمی  بە  هەناردانە  جۆرە  ئەم  سەردەمەدا  لەو 
لە بەرنامەی هاندانی ئەو وڵاتانی كەمتر پێشكەوتوون بەرەو 
بەرینی  پەرچەكرداری  دەبرا.  لێ  ناوی  مۆدێرن  بارودۆخی 
دژ بە گوتاری مۆدێرنكردن وەك گەڵاڵەیەكی ڕەگەزپەرستانە 
مەنشانە(  كوێخا  حاڵەتدا  باشترین  )لە  بەرژەوەندیخوازانە  و 
سەر  لە  دەكرایەوە  جەخت  ناوەدا  لەم  كە  هەڵدا،  سەری 
دەوری ڕاگەیاندنەكانی بۆرژوازی و نێونەتەوەیی وەك توخمە 

دیاریكەرەكان بۆ بیچمبەخشین بە زەوق و بینین و پەسەندەكانی 
خەڵك لە بوارگەلێكی وەك كڕین و كەڵكوەرگرتن لە بەرهەمەكان، 
كولتووری گشتی و شێوەكانی ڕێكخستنی ئابووری و سیاسی 
ئاماژە  دەكرێت  وێنە  بۆ  سێیەمدا.  جیهانی  کۆمەڵگەكانی  لە 
بدەین بە هەناردەی فیلمەكان و ژێرخانی سینەمایی، هەروەها 
پەیوەندییە  و  تەكنەلۆژیا  بواری  لە  ئەمریكا  دەسەڵاتدارێتیی 
لە  لەوە دەكەن گەشەدان  نێوەنەتەوەییەكان. ڕەخنەگران باس 
ڕێگەی پەرەدان بە بازرگانییەوە، بوو بە هۆی دابەزینی گەشەی 
ئابووری و بێبەریبوون لە مافی كولتووری )لە وڵاتانی جیهانی 
لەگەڵ ئەوەش بووە بە هۆی سەرهەڵدانی جۆرێک  سێیەمدا(، 
پشتبەستن  بە  تەنیا  كە  گرێدراو،  وڵاتانی  لە  باڵادەست  چینی 
خۆیاندا  وڵاتەكەی  لە  دەرەكی  ئایدیۆلۆژیای  و  سەرمایە  بە 

فەرمانڕەوایی دەكەن. 
بە  و 1970دا  دەیەكانی 1960  لە  گرێدراوێتییە  تیۆری  ئەم 
هەموو جیهاندا بڵاو بووەوە و لە پەراوێزی ڕێكخراوە فەرهەنگییە 
نێونەتەوەییەكان و یەكەكانی گرووپی 77دا لایەنگری پەیدا كرد، 
بەڵام لە دەیەی 1970 بە دواوە پلە و پێگەیان لە باری سیاسی و 
فیكرییەوە ڕووی لە دابەزین بوو. ئەو كاتەی تیۆری گرێدراوێتی 
لە یونسکۆدا باسی لێ كرا و پەسەند كرا. لاوازی و سستبوونی 
لە بەرانبەر فرەخوازی  و ئاڵۆزیی ئەم ڕێكخراوەیەدا دەركەوت، 
چونكە یونسکۆ لە لایەكەوە جەختی دەكردەوە لەسەر هاوسەنگی 
و هاوتەرازبوونی هەموو كولتوورەكان، لە لایەکی ترەوە باوەڕی 
لەگەڵ  بوو  نەتەوەیی  شوناسی  نزیكایەتیی  و  پەیوەندی  بە 
یەكگرتووەكانی  شێوە جۆراوجۆرە كولتوورەییەكان. ویلایەتە 
ئەمریكا و بەریتانیا لە ناوەڕاستی دەیەی 1980دا لە یونسکۆ 
هاتنە دەرەوە و بەم كارەیان ئەو سەرچاوانەیان بێهێز كرد كە 

خستبوویانە خزمەت یونسکۆ بۆ دامەزراندنی پرنسیپی نوێ  لە 
پانتایی كولتوور  و ڕاگەیاندنەكاندا. لە هەمان كاتدا نووسەرانی 
بە  گرێدراوێتی  قوتابخانەی  سەر  كردە  هێرشیان  چەپگەرا 
هۆی كەموكووڕییەكانیەوە لە قسەكردن دەربارەی بۆرژوازی، 
و  ناوخۆ  چینایەتیی  هەڵسوكەوتی  كۆلۆنیالیزم،  هەلومەرجی 
لۆكاڵی  كولتووری  دەوری  دەوڵەت،  دەوری  نێونەتەوەیی، 
)تانستل ،1977:57 ریۆز 1993: 30-5: شیلزینگێر، 1991:، 145: 

مان 1993(. 
دوایین خاڵ، واتە دەوری گرێدەرەوەی كولتوورە ڕەسەنەكان 
لە پەیوەند لەگەڵ بەرهەمەكانی هۆلیوود، گرنگییەكی تایبەتیی 
هەیە بۆ هێوركردن  و كەمڕەنگكردنەوەی تیۆری ئیمپریالیزمی 
لەگەڵ  دیدار  دەربارەی  فۆكۆ  میشێل  ڕاپۆرتی  كولتووری. 
بۆ  گرنگە  خاڵێكی  هەڵگری  ڕەشپێست  دەروونناسێكی 
مامۆستا  كە  جوانیناسی.  جیاوازەكانی  لە سیستمە  تێگەیشتن 
ڕەسەنی  دانیشتوانی  )كە  بینەرەكان  لە  داوا  دەروونناسەكە 
ئەو ناوچەیەن( دەكات چیرۆکی فیلمە نمایشكراوەكە بگێڕنەوە، 
ئەوان بە جێگەی سەرنجدان بە پێرسۆناژ و گەڵاڵەی چیرۆک 
)كە مەبەستی مامۆستا بوو( باسیان لە »گوزەری تیشك لە لای 
شاخ و گەڵای دارەكان و سێبەرەكەی« دەكرد، كە زیاتر لە هەر 

شتێک سەرنجی ئەوانی بۆ لای خۆی ڕاكێشابوو.
ئۆكۆنۆمیست  گۆڤاری  تەلەڤزیۆنی  ڕاپرسیی  چــۆن  وەك 
هەردەم و  كولتووری  دەدا، سیاسەتی  نیشانی  لە ساڵی 1994 
بــەخــۆ  لــۆكــاڵیــی  بــۆی  و  ڕەنگ  جۆرێک  بابەتێكدا،  هەر  لە 
دەگرێت، كە گرێكوێرە ئەلكترۆنییەكانی شانۆنامەی هەناردەی 
و  لێبس  تەیلمێر   .)4 1994:ڕاپرسی  )هایلمەن  دەكرێتەوە  پێ  
ئیلالیهۆ كەیتس لە لێكۆڵینەوەیەكدا دەربارەی پێشوازیكردن لە 

زنجیرەی تەلەڤیزیۆنیی داڵاس لە ئیسرائیل، ژاپۆن و ویلایەتە 
گواستنەوەی  بۆ  دەكەن  دیاری  مەرج  سێ   یەكگرتووەكان، 
هەڵگری  دەقەكە  ئەمریكی:  ئایدیۆلۆژیای  سەركەوتوانەی 
كۆمەڵێك زانیارییە  و بۆ یارمەتیدان بە بەرنامەكانی دەرەوەی 
كۆددار  داڕێژراوە،  یەكگرتووەكان  ویلایەتە  سنوورەكانی 
باو  نۆرمێكی  بكرێنەوە، وەك  كاتدا كۆدەكان  لە هەمان  بن و 
دەڕۆنە ناو كولتووری ئەو وڵاتانەی لەوێ  نمایش دەكرێن. ئەم 
لێكۆڵەرانە تەنیا ڕووبەڕووی ژمارەیەكی كەم لە زەینە سادە و 
بێغەشەكان بوونەوە لە نێوان گرووپە جیاوازەكاندا، كە قسەیان 
لەو  بوون  ڕادەربڕین  خەریكی  و  فیلمەكان  دەربارەی  دەكرد 
بارەوە، لە بەرانبەردا ژمارەیەكی زۆر لە دیمەنەكان بە شێوەی 
جیاواز تەفسیر كران و خوێندنەوەی جیاوازیان بۆ كرا )لیبس و 

كەیتس، 4-1990،3(. 
سەرقاڵكەرە  فیلمە  بابەت  لە  نیگەرانی  ڕاستیدا  لە 
بۆ  نیگەرانی  چەتری  ژێر  لە  زۆری  بە  ئەمریكییەكانەوە، 
كولتوورانەوە  ئەو  لایەن  لە  نەتەوەییەكان«  »كولتوورە 
دەردەبڕدرێت كە ئەوەیە سەركوت كراون، یان تووشی وەهم 
لایەنگرانی  لە  بەشێك  زیادەڕەوییانەی  ڕەسەنخوازیی  بوون. 
ئازادیخوازییەكانی  لە لایەنە  نكۆڵیكردنە  پاراستنی كولتووری، 
دەست  لە  ئەمریكا  سەرقاڵكەرەكانی  فیلمە  لە  زۆر  بەشێكی 
بونیادە چەپێنەرەكانی چینایەتی، وەك ئەو شتەی لە بەریتانیادا 

دەیبینین.
ڕەخنەكانی  لە  خۆیان  نەیانتوانیوە  نەتەوەییەكانیش  سینەما 
هۆلیوود بەدوور بگرن و هیچ ڕەخنەیەكیان لە هۆلیوود نییە. 
بەشێكی زۆریان خەریكی لاساییكردنەوەی هۆلیوود بوون كە 
 Si –( دیارترینیان دەتوانین ئاماژە بدەین بە شەپۆلی سی بۆی

boy( لە ئەندۆنزیا لە دەیەی 1980، كولتووری گەنجپەسەند بە 
ماشێنە خێراكانیان و خزمەتكارە ئینگلیزیزمانەكانیانەوە، )سێن 
وڵاتان   لە  بەشێك  حاڵێكدایە  لە  ئەمە   .)30-1994:64،73،129
سینەمای  كولتووری  لە  سەرچەشنیان  و  ئۆلگوو  هەندێک  
هۆلیوودی ئاوێتەی ئۆلگووە لۆكاڵییەكان كرد بۆ ئەوەی جۆرێكی 
لە  ئەو شتەی  بخەنە ڕوو، وەك  نەتەوەیی  لە شوناسی  نوێ  
 .)147 دیتران،1998:  و  )راكێت  بینیمان  ئێرلەندادا  سینەمای 
هەندێک  لە وڵاتان فیلمە هۆلیوودییەكان دەكەن بە بەربەستێك 
بۆ ئەوەی ئیزن نەدەن بەشێك لەو فیلمانەی كە هەرچەند نزیك 
بێت بە كولتوورەكەشیان بڕواتە وڵاتەكەیانەوە و بەم شێوەیە 
لە سینەمای هۆلیوودی كەڵك وەردەگرن. پاكستان پێی باشە 
جیاوازییە كولتوورییەكانی ئەمریكا وەربگرێت، نەك وێكچوونی 

كولتووری لەگەڵ هیند. )ئێرگان،1992:343(

 سەرچاوەكانی بابەتەکە
Acheson, Keith, and Christopher J. Maule )1994( »Under-

standing Hollywood›s Organization and Continuing Success«, 
Journal of Cultural Economics, 18/4: 271-300.

Armes, Roy )1987(, Third World Film Making and the West 
)Berkeley: University of California Press(.

Balio, Tino )1993(, Grand Design: Hollywood as a Modern 
Business Enterprise 1930-1939 (New York: Scribner›s(.

Binford, Mira Reym )1987(, »The Two Cinemas of India«, in 
John D. H. Downing )ed.(, Film and Politics in the Third World 
)New York: Autonomedia(.

David, Joel )1995(, Fields of Vision: Critical Applications in 
Recent Philippine Cinema )Quezon City: Ateneo de Manila Uni-
versity Press(.



125

de Grazia, Victoria )1989(, »Mass Culture and Sov-
ereignty: The American Challenge to European Cinemas 1920-
1960«, Journal of Modern History, 61/1: 53-87.

Diawara, Manthia )1992(, African Cinema: Politics and Culture 
)Bloomington: Indiana University Press(.

 On Tracking World« ,)ــــــ )1994
Cinema: African Cinema at Film Festivals«, Public Culture, 6/2: 

385-96.
Elsaesser, Thomas )1989(, New German Cinema: A History 

)Basingstoke: Macmillan› London: British Film Institute(.
Foucault, Michel )1989(, Foucault Live )interviews, 1966-

84(, ed. Sylvère Lotringer, trans. John Johnston )New York: 
Semiotext)e( Foreign Agents Series(.

Guback, Thomas H. )1984(, »International Circulation of US 
Theatrical Films and Television Programming«, in George Gerb-
ner and Marsha Siefert )eds.(, World Communications: A Hand-
book )New York: Longman(.

1987(  Government Support to the Film Industry in the« ,)ــــــ 
United States«, in Bruce A. Austin )ed.(, Current Research in Film: 
Audiences, Economics and Law, iii )Norwood, NJ: Ablex(.

Harley, John Eugene )1940(, World-Wide Influences of the 
Cinema: A Study of Official Censorship and the International 
Cultural Aspects of Motion Pictures )Los Angeles: University of 
Southern California Press(.

Hay, James )1987(, Popular Film Culture in Fascist Italy: The 
Passing of the Rex )Bloomington: Indiana University Press(.

Hays, Will )1931(, Speech, 12 May, J. Walter Thompson Col-
lection, Duke University, Creative Staff Meeting File, Monday 
Evening Meettings.

Heilemann, John )1994(, »A Survey of Television: Feeling for 
the Future«, Economist, 330/7850, Survey 1-18.



126

Himpele, Jeffrey D. )1996(, »Film Distribution as Media: Map-
ping Difference in the Bolivian Cinemascape«, Visual Anthropol-
ogy Review, 12/1: 47-66.

Izod, John )1988(, Hollywood and the Box Office 1895-1986 
)New York: Columiba University Press(.

King, John )1990(, Magical Reels: A History of Cinema in Latin 
America (London: Verso(.

Liebes, Tamar, and Elihu Katz )1990(, The Export of Meaning: 
Cross-Cultural Readings of Dallas )New York: Oxford University 
Press(.

McAnany, Emile G. )1989(, »Television and Cultural Discours-
es: Latin American and United States Comparisons«, Studies in 
Latin American Popular Culture, 8:1-21.

Mann, Michael )1993(, »Nation-States in Europe and Other 
Continents: Diversifying, Developing, not Dying«, Deadalus, 
122/3: 115-40.

O›Regan, Tom )1992(, »Too Popular by Far: On Hollywood›s 
International Popularity«, Continuum, 5/2: 302-51.

Powdermaker, Hortense )1950(, Hollywood the Dream Facto-
ry: An Anthropologist Looks at the Movie-Makers )Boston: Little, 
Brown(.

Reeves, Geoffrey )1993(, Communications and the »Third 
World« )London: Routlege(.

Rockett, Kevin, Luke Gibbons, and John Hill )1988(, Cinema 
and Ireland )Syracuse, NY: Syracuse University Press(.

Rockwell, John )1994(, »The New Colossus: American Culture 
as Power Export«, New York Times, 30 Jan. H1, H30.

Schatz, Thomas )1988(, The Genius of the System: Hollywood 
Filmmaking in the Studio Era )New York: Pantheon(.

Schlesinger, Phillip )1991(, Media, State and Nation: Political 
Violence and Collective Identities )London: Sage(.



127

Sen Krishna )1994(, Indonesian Cinema: Framing the New 
Order )London: Zed(.

Shohat, Ella, and Robert Stam )1994(, Unthinking Eruocen-
trism: Multiculturalism and the Media )London: Routlege(.

Runstall, Jeremy )1977(, The Media are American: Anglo-
American Media in the World )London: Constable(.

Ukadike, Nwachukwu Frank )1994(, Black African Cinema 
)Berkeley: University of California Press(.

Vasey, Ruth )1992(, »Foreign Parts: Hollywood›s Global Distri-
bution and the Representation of Ethnicity«, American Quarterly, 
44/4: 617-42.

Wasko, Janet )1994(, Hollywood in the Information Age: Be-
yond the Silver Screen )Cambridge: Polity Press(.

Wenders, Wim )1991(, The Logic of Images: Essays and Con-
versations, trans. Michael Hofmann )London: Faber & Faber

سەرچاوە
گوڤاری ارغنون ژمارە 23

 



128



129

سینەما
پانتایی، زەمەن، وێنەی مۆنتاژكراو

ماری ئالین ئۆبراین
لە عەرەبییەوە: عەلی كەریم

ئێسك،  لە  پڕ  پانتاییەكی  خۆیدا  لە  خۆی  ئەكتەر  جەستەی 
جومگە، هەناسە و شلەیەكی هەردەم بە تەوژم و شەپۆلاوییە، 
كە پێشتر لە دەقەكەدا لە چوارچێوەی پەیوەندییەكی دیار ئاشكرا 
كراوە )كامێراش وەك ئامێرێكی میكانیكی بۆی هەیە ببێتە مایەی 
بێزاری یان دەرخستنی نهێنێییەكانی ئەودیوی گوزارشتەكان(. 
خاوەنی  ئەكتەر  پێویستە،  بۆیە  پڕۆژەكەدا  لە  بەشە  شەریكە 
بەئاگابوونێكی قووڵ و فراوان ببێت لە پەیوەندییەكانیدا لە تەك 
بكات،  وێنا  گوزارشتەكانی  خۆڕا  لە  هەر  بڵێیت  تۆ  كامێرادا، 
یان زێدەڕەویی بكات لە وێناكردنی وردەكارییە خۆڕسكەكانی 
ئەكتەر؟ چین ئەو كاریگەرییانەی دەورووبەر بەسەر تواناكانی 
ئەكتەر بە كامێراوە، بە سیناریۆوە، بە تێكڕای كارەكتەرەكانەوە، 
ستاندی كامێرا، گەرمیی پڕۆجكتۆرەكان، دەوری نێوان ئەكتەرو 
كامێرا، هەر هەموویان توخمگەلێكن كار دەكەنە سەر ئەكتەر، 
بۆی هەیە بەربەستێكی زۆری بخەنە بەردەم تا ڕادێت لەگەڵ 
كارەكەیدا، وەك هەر ئێكسسوارێك یان هەر ئامێرێك خۆشە 
دەبێت، ئەوسا ئەكتەر دەتوانێت هەموو تواناكانی بخاتە گەڕ بە 

مەبەستی بەرجەستەكردنی كارەكتەرەكەی لە زەمەن و دیكۆرو 
ڕووداوەكان كە لە دەقەكەدا هاتووە.

پلانی  وا  هەیە،  زۆری  قازانجێكی  سینەمادا  لە  كاركردن 
لەگەڵ  و  بهێنرێت  بەجێ  كامێراوە  میانەی  لە  كە  دانراوە  بۆ 
دەیكەن،  خامەكەدا  وێنە  لەگەڵ  دواتر  دەرهێنەر،  ئەوەی 
ئەكتەر لە شانۆدا دوو-سێ سەعاتی بە دەستەوەیە گەشە بە 
كارەكەی بدات، لە كردەی یەكەمیدا پەرە بە سۆزی دەدات بە 
مەبەستی دەستپێكردنی كردەكانی داهاتووی. بەدەر لە شانۆ، 
هێمنییەكی ئارامبەخش دەوری ئەم سێكوچكە شانۆییەی داوە: 
دەق، ئەكتەرەكان، بینەر. لە كاتێكدا ئەكتەر لە میانەی كردارە 
شانۆییەكانەوە و بە هۆی كاردانەوەوە بینەر گەشە دەكات و 
بێت،  پێكەنینەوە  بە هۆی  ئەویش  دەبێت،  قووڵتر  بەئاگابوونی 
یان لە میانەی بێدەنگییەوە. بە هۆی ئەم بەدەنگهاتنەوەیە شتێك 
لە نواندنی دەگۆڕێت و هەر لە میانەی پەردەهەڵماڵین لەسەر 
بە  هەست  ئاسانی  بە  دەتوانێت  دەورەكەیدا،  لە  خۆی  خودی 
حەساسییەت و پەرتبوونی بینەر بكات لە كاتی بەرجەستەكردنی 
وەك  ئەكتەر  سینەمادا  لە  چیرۆکەكەدا.  یان  كارەكتەرەكەیدا، 
)واتە  خۆی  هەر  ڕەنگە  دەبینرێت،  شاشەوە  بەسەر  سیلویت 
هەمان ئەكتەر( لە فیلمێكی دیکە كار بكات، یان لە ماڵی خۆیدا 
سیناریۆیەكی دیکە بخوێنێتەوە، بۆیە ناتوانێت نە ئەدائی بگۆڕێت، 
مانگ،  چەندین  لە  بەر  ئەكتەر  كاری  بچێت.  دەمیانەوە  بە  نە 
ئەو كاتەی چووەتە ستۆدیۆوە كۆتایی هاتووە، ئێستا تەماشای 
كارەكەی دەكەن و دەیخەنە ژێر كاریگەریی ئامێر و تەكنیكاری، 
لەوەی سەرنجی  زۆرتر  قژی  ڕووناكردنەوەی  مەبـەســتی  بە 
ڕاستگۆیی كردار و سلوكەتی بدەن لە دیمەنەكەدا. ڕەنگە ئەكتەر 
چوار ســەعات زیاتری لەسەر كورســیی ماكیاژكردن بردبێتە 

سەر و دوو سەعاتێكیش چاوەڕوانی دەستپێكردنی وێنەگرتن 
لەسەر  دیاریكراو  ڕێوشوێنی  بەپێی  ناچارە  ئەوە  بووبێت، 
زەوییەكەدا كە بە هۆی عەدەسەی درێژی بەكارهاتووی دەستی 
وێنەگرەوە دیمەنەكەی ئەنجام بدات. گەیاندنی دەنگی گرنگ نییە، 
ڕیكۆرد  دەنگی  بیانەوێت  ئاستێك  چ  بە  میكرۆفۆنەكان  مادەم 
وەك  دەنگی  ئاستی  تەكنیكاران  هەیە  بۆی  هەروەها  دەكەن، 
پێویست چاك بكەنەوە. ئەكتەر، دیمەنی كورت كە ماوەكەی لە 
نێوان یەك دەقیقەوە بۆ نۆ دەقیقە وێنە دەگرێت، ڕەنگە كاری 
وێنەگرتنی یەك ڕۆژ سێ دەقەی زەمەنیی نمایشەكە بێت لەسەر 
وێنە  ڕۆژێكدا  لە  كە  دیمەنانەی  ئەو  ڕەنگە  هەروەها  شاشە، 
نەكرابێت،  نەبێت و زنجیرەش  یەكەوە  لە دوای  گیراون، یەك 
لەبری ئەوەی ئەكتەر لە شانۆدا دەچێتە سەر تەختەی شانۆ بە 
مەبەستی ئەوەی بۆ ماوەی سێ سەعات ژیانی كەسایەتییەك 
بونیاد بنێت، ئەكتەری سینەمایی دەچێتە پانتاییەكی تەنگەبەرەوە 
)ئەگەرچی وا دیارە بە زنجیرە چیایەك دەوری دراوە( ناچارە 
لەم شوێنە بچووكەدا، نواندنە شانۆییەكەی چڕتر بكاتەوە بۆ 
لە ڕۆژی  بتوانێت  ئەوەی  هیوای  بە  سێ- چوار ساتەوەخت، 
داهاتوودا لە كاتی وێنەگرتنی دیمەنەكەیدا پڕ لە لۆژیك و خەیاڵ 

داهێنانەكەی بونیاد بنێت.
نەبوونی زنجیرەی یەك  لەدوای  یەكی دیمەنــەكان لە كاتــی 
سینەمادا،  لە  ئەركە  قورسترین  نواندن  ساتی  وێنەگرتندا، 
ئامادەكردنی شوێنی وێنەگرتن بۆ دیمەنێكی دڵداری جاری وا 
هەیە ئامادەكردنی لۆكەیشن شوێنی وێنەگرتنی دیمەنێكی دڵداری، 
لە یەكەمین ڕۆژی وێنەگرتندا كچە ئەكتەرەكە تا ئەو ساتە كوڕە 
ئەكتەرەكەی نەبینیبێت، دواتر لە یەكەمین بەیەكگەیشتن هەردوو 
دڵدارەكە وێنە دەگیرێت )ئەمەش ماوەیەكە دەشێت لەو ماوەیەدا 

لەگەڵ یەكدا ناكۆك بووبن(، لێرەدا پێویستە ئەكتەر تەركیزێكی 
بەهێزی هەبێت، دەبێت توانایەكی خێرای هەبێت لە كاتی پڕۆسەی 
نواندندا، پێویستە لەسەر هەموو ئەكتەرێك خۆی چارەسەری 
كێشەكە بدۆزێتەوە. ئەكتەری كەموێنەی وەك بول ماریونی لەو 
بارەیەوە دەڵێت: ئەكتەر پێویستی بە كۆششێكی زۆرتر هەیە، 
دیالۆگەكەی  لەگەڵ  بگونجێت  شێوەیەك  بە  كار  بخاتە  زەینی 
بەرانبەر كامێرادا، پێویستە لەسەری خۆی بگونجێنێت لە حاڵەتی 
دروستیی  بەسەر  هەبێت  كاریگەریی  و  پێشووتری  دیمەنی 
پێشووتر  دیمەنی  كاریگەرێتیی  لە  بەئاگابوون  سۆزدەربڕیندا، 
و  جەستەیی  ئەركێكی  بەڵكو  نییە،  زهنی  ئەركێكی  تەنیا  بە 
نییە،  گرنگ  سۆز  بەوپەڕی  گەیشتن  تەنیا  بە  سۆزئامێزیشە، 
كاتی  لە  بێت  ئاستەدا  لەو  دەبێت جەستەش  گرنگ جەستەیە. 
چوونەناوەوەی كارەكتەرەكەدا لە كاتی نواندندا، ئەمەش كارێكی 
وێنەگرتنی  شوێنی  لە  كارەكتەرەكە  ئەگەر  بەتایبەت  قورسە، 
دیمەنەكانی  بجووڵێت،  دەرەوە  وێنەگرتنی  شوێنی  بۆ  ناوەوە 
وێنەگرتنی  بەڵام  گیراون،  وێنە  دیاریكراودا  كاتێكی  لە  ناوەوە 
دیمەنەكانی دەرەوە لە كاتێكی دیکەدایە، لەوانەیە چەند هەفتەیەك 
لە نێوان وێنەگرتنی چوونەدەرەوەی كەسێك لە خانوویەكەوە، 
لە دیدی كەسێكی دیکەی ناو خانووەكەوە هەبێت، بەمەش دەبێت 
بونیادنانی سۆز لەو كاتەوە دەست پێ بكات كە كەسایەتییەكە لە 
ناو خانووەكەدایە، تا دوا سات كە لێوەی دەردەچێتە دەرەوە بۆ 
سەر شەقامەكە، دەبێت ئەكتەر درك بەو جۆرە گرفتانەی نواندن 
بكات، لە سینەمادا هەندێک لە ئەكتەرەكان بە هێمنی دادەنیشن و 
هەوڵ دەدەن توانای جەستەیان بخەنە كار، هەندێکــی تــریــان 
بەدەم دیالۆگلەبەركردنەوە دێنودەچن و خۆیان ڕادەهێنن لەسەر 
دیمەنەكە، ئەوانی تر یان یاریی وشەیەكتربڕەكان دەكەن، یان 

یاریی كاخەزێن دەكەن، یان دەخوێننەوە، ئەوەیشی كە بەرپرسی 
بە  سەبارەت  دیمەنەكانە  بەردەوامبوونی  تەكنیكیی  لایەنی 
وەستانی ئەكتەر و جلوبەرگەكەی و ئێكسسواراتەكەی، بەرپرسە 
لەوەی هەموو ئەمانە بگونجێنێت لەگەڵ دیمەنی پێشووتر، بەڵام 
ئەو پردە نەپچڕاوەی بەدەنگەوەهاتنەی سۆزداری، دەمێنێتەوە 
ئەكتەر خۆی، كە دەبێت بەردەوام  سەر كۆشش و جەستەی 
ئامادەباش بێت بۆ هێنانەوەی بارودۆخەكەی پێشتر، زۆر جار 
و  نێوان ساتەوەختێك  لە  دەكەین  دەبینین هەست  فیلمێك  كە 
ئەوی دیکەدا گۆڕانێك هەیە، ڕەنگە ئەمەش لەوەوە هاتبێت كە 
نەگونجانێك هەبێت لە ئاستی بایەخدانی زهنی  و گەرمیی سۆز، 
وەك ئەوەی ڕەنگە هەندێک جار لە داهێنانی قژ یان ماكیاژدا 
دەمانشڵەژێنێت  نەگونجانەش  ئەم  هەبێت،  جیاوازییەك  جۆرە 
ئەوە  ئەمەش  دەكەین،  وێنەكە  ناتەواویی  بە  هەست  بۆیە 
ئاستی  هاوتەریبیی  لەسەر  ئەكتەر  كاری  كە  دەگەیەنێت 
لە گرتەیەكەوە بۆ گرتەیەكی دیکە  بایەخدان و گەرمیی سۆز 
بۆ  دیمەنێك  وێنەگرتنی  پڕۆسەی  تێپەڕاندنی  قورسە،  كارێكی 
یەكێكی دیکە پێویستی بە هێنانەوەی تەوژمە سروشتییەكەی 
ڕووداوەكانە، كە بە هۆیەوە ئەكتەر دەتوانێت لایەكی جڵەوەكە 

بگرێت و هەر لەوێشەوە هەنگاو بنێت.
دەرهێنەری ڕووســی »بۆدەفكین« پێشــنیازی ئەوە دەكات 
كە پێویستە سیناریۆی وێنەگرتن دووبارە ڕێك بخرێتەوە بە 
یەك  زنجیرە  بــە  درك  ئەكتەر  ئەوەی  )بۆ  ڕاهێنان  مەبەستی 
مەنەلۆگی  و  بكات  ڕۆڵەكەی  گرتەكانی   لەدوای  یەكەكانی 
ڕاهێنانە  دەقی  ئەم  لەوانەشە  بسپێردرێت(  پێ  دوورودرێژی 
وێنەگرتندا،  سیناریۆی  لە  تر  كرداری  بۆ  بێت  گۆڕانكارییەك 
هەڵبژاردنی »بەدیلەكانیش« پشت دەبەستێت بە جۆر و ئاستی 

ئەو كۆسپانەی كە پێویستە كارەكتەرەكە لەپێناوی بەدیهێنانی 
مەبەستەكان بەسەریاندا زاڵ ببێت. بۆ نموونە بۆدەفكین لە دەقی 
ڕاهێنانەكەیدا ئاماژە بۆ ئەوە دەکات كە ئەو كارەكتەرەی پێویستە 
دەرگایەكەوە،  ئەودیوی  بچێتە  وێنەگرتن  سیناریۆی  بەپێی 
دەگۆڕێتەوە بە پەڕینەوە لە ڕووبارێك لە سیناریۆ ئەسڵەكەی 
و  جەستەیی  توانای  چوونەئەودیویدەرگایەك  وێنەگرتندا، 
سۆزداریی ئەكتەر گەرمتر دەکات، بۆ ئەوەی سەركەوتوو بێت 
لە بەدیهێنانی مەبەستەكەیدا، بەڵام ئەو بەدەنگەوەهاتنە دەگۆڕێت 
بە هەڵوێست  و ئامانج لە سیناریۆی وێنەگرتندا، لەم بارودۆخەدا 
ئەكتەر لە كەسێكی وەرزشكار دەچێت جەستەی ئامادە بكات بۆ 
بەدەنگەوەهاتنی هەستان بە كردەی نەرمەغاردان لەو شوێنەدا، 
كاتی ڕاهێنانە گشتییەكان ئەكتەر وا لێ دەکات لە ناوەوە لە نێوان 
گرتەكاندا بورووژێت، ئەمەش یارمەتیدەرێكی باشە جار لە دوای 
جار و لە چاوتروكانێكدا توانای ئەكتەر چالاكتر بكات لە پڕۆسەی 
وێنەگرتنی ڕاستەقینەدا. لە كاتی ڕاهێنانیشدا ئەو ئیرتیجالەی كە 
پشت دەبەستێت بە هەڵوێست و زرووفی كارەكتەرەكانەوە، لەو 
كاتانەی كە دەكەونە نێوان دیمەنە نووسراوەكانەوە یارمەتیی 
ئەكتەر دەدات پتر ئاگاداری لایەنەكانی كارەكتەرەكە بێت، ئەم 
شێوە تەكنیكە لە ڕاهێناندا نموونەییە، لە ڕۆژگاری ئێمەدا ئەم 
بوددجە زۆرەی ئەم چەشنە فیلمە لە كاركردندا بەسەر چووە. 
بەهەرحاڵ بەكارهێنانی تەكنیكی ئیرتیجال لە سینەمادا، بەتایبەت 
ڕێگەی  لە  كە  ئاڵتمان«  »رۆبەرت  »ناشفیل«ی  فیلمی  لە 
ئیرتیجالەوە گەشەی بە هونەری ئەكتەر داوە، جێی بایەخیش 
بوو هەندێک لە دەرهێنەرەكان پەنا دەبەنە بەر وێنەگرتنی ئەم 
لە  بەدەنگەوەهاتنە  ئەو  ئەوەی  مەبەستی  بە  ئیرتیجالە  جۆرە 
ناكاوانە بە فیڕۆ نەچن، ئەگەر ئەكتەری سینەمایی كاریگەریی 

وێنەگرتنی زنجیرەیەك گرتە، كارەكتەرەكەی پێ ئاشنا دەکات، 
ئەوا هەرگیز ناتوانێت لە ڕۆڵەكەی خۆی بەگشتی و ڕوون و 

ڕەوان  ئاشنا بێت.
ئەگەر دیمەنەكە پێویستی بە موزیكێكی كەمانچەژەنین بوو، 
ئەوا  هەڵشاخا،  پیایدا  مس  تیپێكی  چەشنی  ئەكتەرەكە  كەچی 
ساتەوەختێكی  بۆ  ساتێكەوە  لە  هارمۆنی  پەیوەستییەكی  هیچ 
ئامێرێك  وەك  خۆی  ئەكتەر  پێویستە  نابێت،  دروست  دیکە 
میزانسین بكات، ئەگەر بەرنامەی بەرهەمهێنانەكە مەسەلەكەی 
بە بایەخەوە وەرگرتبوو و كاتێكی دیاریكراویشی بۆ دانابوو، 
بە جۆرێك ئەكتەر بۆی هەبێت چ جۆرە یارییەك و چ شێوە 
ڕاهێنانێك بكات بە ئامانجی ئەوەی پەیوەستێكی ناوەكی لە نێوان 
دیمەنە جیاوازەكاندا بخوڵقێنێت. یەكێك لە هۆكارە گرنگەكانی 
جیاكردنەوەی نواندنی سینەمایی لە شانۆ ئەوەیە كە لە سینەمادا 
مەترێك  چەند  شانۆدا  لە  بەڵام  بجووڵێتەوە،  دەتوانێت  كامێرا 
لە ئەكتەرەكە دوورین و كەم جار دەتوانین گۆڕانەكانی سەر 
ڕووخساری بەدی بكەین، سەرنجی ئێمە بۆ ئەكتەری شانۆیی 
زیاتر بە لای ئەو گۆڕانانەدا دەچێت كە پێكهاتەكانی ناو تابلۆ 
شانۆییەكەن، كارەكتەرەكانیش لا دەكەنەوە بۆ ئەوەی گوێیان 
لە یەكدی بێت لەسەر شانۆ، بینەریش سەرنجی ئەو ئەكتەرە 
دەدات، ئێمە بێئاگاین لەو گوزارشتانەی سەر ڕووخساری ئەو 
كارەكتەرانەی كە لا لە یەكدی دەكەنەوە، جووڵە جەستەییەكانیان 
پێك هاتووە لەو هێما و ئاماژانەی سەرنجی بینەر بۆ شوێنێكی 
تر ڕادەكێشن. لە سینەمادا كامێرا سەرنجی ئێمە بە توندی بۆ 
خۆی ڕادەكێشێت، ئێمە ناتوانین سەرنج نەدەین وەك لە شانۆ 
دەتوانین )ئەگەر بمانەوێت( دەتوانین سەرنجی ڕووخسارەكان 
تەماشای  یان  كۆمەڵەكان،  بە  دیمەنە  لە  دیمەنێك  لە  بدەین 

دیكۆرەكە بكەین، بەڵام گوێمان لە كارەكتەرە سەرەكییەكە بێت، 
لە سینەمادا بۆی هەیە ڕووخساری ئەكتەر سەراپای شاشەكە 
لەو  كە  دەكرێت  سینەما  بە  تەنیا  كارێكە  ئەمەش  بگرێتەوە، 
جووڵەیەك  هەموو  كامێرا  لەوانەیە  بدەین.  سەرنجی  نزیكەوە 
گەورە بكاتەوە، پێویستە ئەكتەری سینەما بە مەبەستەوە ئاماژەو 
جووڵەی  هەندێک  ناشبێت  بهێنێت،  بەكار  جەستەی  جووڵەی 
ئەكتەری  دەکات،  خۆی  لە  زۆر  بكەیت  هەست  كە  بكات  وا 
كامێرا  ئەوەی  بۆ  بڕەخسێنێت  زۆر  هەلی  دەبێت  سینەمایی 
بتوانێت وردەكارییە بچووكەكانی دەموچاوی و گوزارشتەكانی 
ڕووخساری بە وردی وێنە بگرێت، لە سینەماش بە پێچەوانەی 
شانۆوە، ئەكتەرەكان تەنانەت لە دیمەنە بەكۆمەڵەكان دەتوانن 
دیارە  بن،  بینەر  سەرنجی  جێی  ئەوەی  بۆ  بقۆزنەوە  هەل 
نزیكەكان  گرتە  سەیری  ئەگەر  بكەین  پێ  دركی  دەشتوانین 
سەرەكییەكەمان  ئەكتەرە  سەرنجی  كاتێک  شانۆدا  لە  بكەین. 
وەك  مەگەر  ناكەون،  سەرنجمان  بەر  دیکە  ئەوانی  ئەوا  دا، 
لەو  دەنگی  ئەكتەر  پێویستە  شانۆدا  لە  گشتی.  پێكهاتەیەكی 
پانتاییەدا بە زوڵاڵی بگەیەنێت، هەروەها پێویستە ئەكتەر هەوڵ 
بدات چپەكانی بگاتە ئەو حاڵەتەی سۆزبەخش بێت، لە سینەمادا 
مایكرۆفۆن و سیستمەكانی دەنگ تەنیا شت نین كۆنتڕۆڵی دەنگ 
بكەن، بەڵكو كۆنتڕۆڵكردنی یان گۆڕینی لە ژووری مۆنتاژ لە 
لایەن مۆنتێرەوە دەكرێت، زۆر لە دەرهێنەرەكان هەوڵ دەدەن 
لە  ئەكتەر  پڵتەپڵتەی كاتێک دەموپلی  لەو  خۆیان ڕزگار بكەن 
لەوانەشە  دەکات،  دروستی  دەروونییەوە  ناڕەحەتیی  كاتی 
بۆیە  كەموكوڕی،  لە  بكات  پڕ  دیمەن  چەندین  ئەكتەر  دەنگی 
ئەو دیمەنانە بێدەنگ دەبن، هەروەها بۆی هەیە دەنگی هەندێک 
ئەكتەر دۆبلاژ بكرێت ئەگەر پێویست بكات ئەكتەری شانۆیی 

نواندن،  وەك  هەیە  گەورەی  لێپرسراوییەكی  بەرانبەرماندا  لە 
پێویستی بە توانایەكی جەستەیی مەزن هەیە بۆ ئەوەی بتوانێت 
هەروەها  ماوەی سێ سەعاتدا،  لە  بپارێزێت  ئامادەگیی خۆی 
توانایەكی زۆری جەستەییش لە سینەمادا پێویستە، ئەویش بۆ 
گەڕانەوەی ئەو كردارانەی كە پێویستییەكی جیاوازیان هەیە لە 

جووڵەی یەك لەدوای یەكی جەستەیی.
وەك  دەیبینین،  كە  سینەماییە  كارەكتەرە  ئەو  هەیە  بۆی 
پراكتیك چەندین ئەكتەر لەخۆ بگرێت، ئەو ئەكتەرەی كە ڕۆڵی 
دانەرێكی موزیكی دەبینێت، لەوانەیە دەنگی دۆبلاژ كرابێت لە 
لایەن كەسێكی لێهاتووی زمانزانێكی بیانی. لەو دیمانانەش كە 
عەزف دەکات، پیانۆژەنێكی لێهاتوو دەهێنن و وێنەی دەستی 
دەنگی  شت  هەمان  هەر  ئەكتەرەكەیە،  هیی  گوایە  دەگرن، 
كچە  دەشوبهێنن،  لێهاتوو  گۆرانیبێژێكی  دەنگی  بە  ئەكتەرێك 
ئەكتەرێكی ڕووخسارجوان، بەڵام دوو قاچ و ڕانێكی ڕێكوپێكی 
كاتی  لە  ئەگەر  ببینێت،  سەماكەرێك  كچە  ڕۆڵی  بتوانێت  نییە 
پێویست دوو قاچ و ڕانێكی جوانی سەماكەرێكی لێهاتوو بەكار 
بهێنرێت، یان ژنێكی ڕووت لە ناو بانیۆیەكدا لە گەرماوەكەدا 
بكوژرێت لە فیلمی »كەسانێكی ئالۆز«، ئەوە جەستەی »جانێت 
لی« نییە، ڕەنگە كەسێكی وەكو »ماری نیكسۆن«ی دانسقەش 
بەڵام  ناسراوە،  لە لایەن هاموشۆكەرانی سینەماوە  كە  نەبێت 
دەنگ لە فیلمی »خانمە جوانەكەم« كە »ئۆدی هیبورن« ڕۆڵی 
»سوارە  دەنگی  خوازراوە.  دەنگ  دەبینێت،  دۆڵتیل«  »ئەلیزا 
لە  فیلمەكە  هەموو  بەرهەمە،  نوێترین  كە  دەماخكراوەكە« 
كچە  دەنگی  هەروەها  كراوە،  دۆبلاژ  ترەوە  ئەكتەرێكی  لایەن 
دەنگی  دیمەندا  هەندێک  لە  ماڵمێرگ«  »مارسیدس  ئەكتەر 
ئــەم  »دوای ڕۆحەكانكەوتوو«،  فیلمــی  لــە  بــوو  بلێر«  »لێدا 

لە  تەنیا  ئاساییە،  كارێكی  فیلمسازیدا  كاری  لە  دەنگگۆڕینە 
سینەمادا ئەم پیشە دووفاقییە بۆ كارەكتەرەكە قبووڵ دەكرێت، 
بەم  هەیە  بۆی  كەواتە  ئاڵوگۆڕانانە،  لەم  بێئاگاین  ئێمە  مادام 
دووفاقییە  پیشە  ئەم  بكرێت،  جێبەجێ  جوانە  تەكنیكییە  شێوە 
بارودۆخێکی ئەوتۆ دەرەخسێنێت بۆ ئەكتەر، كە ببێتە هۆكارێك 
چونكە  شانۆیی،  ئەكتەری  لە  زیاتر  دەرهێنەرەوە  دەستی  بە 
و  دێت  تەختەی شانۆكەدا  بەسەر  ئەكتەرێكی شانۆیی  كاتێك 
دەچێت، نواندنەكەی موڵكی خۆیەتی، خۆی سەرپشكە لە هەموو 
هەڵچوون و داچوونێك و جووڵەیەك، بەڵام ئەكتەری سینەمایی 
لە هەموو ڕوویەكەوە جووڵەی كامێراكە )كە دەرهێنەر بڕیاری 
لەسەر داوە( نواندنەكەی دەستنیشان دەکات، لەوانەیە ئەكتەر لە 
سینەمادا بە كارێكی دەگمەن هەڵبسێت لە ڕووی بەدەنگەوەهاتنی 
سۆزەكانیەوە، بەڵام ئەگەر دیمەنەكە لەسەر شانەوە وێنەگیرابوو 
یان  ببینین  بەدەنگەوەهاتنە  ئەو  ناتوانین  شۆلدەر(  )ئۆڤەر 
نەبێت.  سەریەوە  پشتی  ڕێگەی  لە  تەنیا  بكەین  پێ  هەستی 
ئەو  بەتایبەتی  دەردەكەوێت،  سینەمایی  ئەكتەری  بۆ  ئەوەی 
چركە گوزارشتەیە كە جێی ڕێزلێنانە و كلیلیشە بۆ سەرتاپای 
كارەكتەرەكەی، ڕەنگە مۆنتێر لێی لا بدات، یان دەرهێنەر توڕی 
بدات، كەسیش نازانێت بۆ تەنیا ئەم دوو كەسە ئەم كارە ئەنجام 
لەبار  پێڵاوێكی  دوای  بە  بگەڕێت  ئەكتەرێك  لەوانەیە  دەدەن. 
دەردەكەوێت  بۆی  دواتر  كەچی  بگونجێت،  كارەكتەرەكەی  بۆ 
كە بەپێی بۆچوونەكانی دەرهێنەر لە هیچ گرتەیەكدا پێڵاوەكان 
كە  ئەوەی  مایەی  بووبنە  پێڵاوەكان  ڕەنگە  دەرنەكەوتوون، 
بەڵام  دۆزیبێتەوە،  كارەكتەرەكەی  لایەنی  هەندێک  ئەكتەرەكە 
كار  ئەكتەرێك  ڕەنگە  یان  نییە،  گرنگ  لاوە  بە  ئەمەی  بینەر 
كارەكتەرەكەی  بۆ  تایبەت  و  بكات ڕێكردنێكی شیاو  ئەوە  بۆ 

بەڵام  دیکە،  خەسڵەتەكانی  لەگەڵ  بگونجێت  كە  بدۆزێتەوە، 
مۆنتێر تا ڕادەیەك ڕیتم و خێرایی ئەو ڕێكردنە دەگۆڕێت، نیازو 
بۆچوونەكانی دەرهێنەر سەبارەت بە كارەكتەرەكە كە سەنگی 
مەحەكن، دواتر لە دوای مۆنتاژی كۆتایی لەسەر شاشە ڕەنگ 

دەداتەوە.

سەرچاوە
كتێبی التمثیل السینمائی

وەرگێڕانی بۆ عەرەبی: د. ریاض عصمت

 



140



141

زاراوە هونەرییەكان

لە عەرەبییەوە: هەورامان وریا قانع

دەرهێنەر )Director(: كەسێكی هونەرییە  و بەرپرسی یەكەمی 
ئیش  فیلمەكەدا  لە  ئەوانەی  بەرپرسیارێتیی هەموو  فیلمەكەیە، 
دەكەن، هەر لە ئەكتەرەكانەوە تاكو ئەوانەی بە كاری هونەری 

هەڵدەستن، دەكەوێتە ئەستۆی دەرهێنەر.
بەرهەمهێن )Producer(: ئەو كەسەیە كۆمەكی فیلمەكە دەكات. 

دەكرێت تاكەكەسێك بێت، یاخود كۆمپانیایەك بێت.
فیلمەكە  بنەڕەتیی  چیرۆکی  كەسەیە  ئەو   :)Writer( نووسەر 

دادەنێت.
سەرپەرشتیی  كەسەیە  ئەو   :)Director( بەرهەم  بەڕێوەبەری 
و  دەرهێنەر   هاوكاریی  بە  دەكات،  فیلمەكە  دارایی  كاروباری 

شارەزایان بوددجەی فیلمەكە دادەنێت.
كەسەیە  ئەو   :)Art Director( دیمەنەكان  و  دیكۆر   ئەندازیاری 
و  ئامادەكردن   بەرپرسی  هەروەها  وێنەیە،  بەرپرسی 
جێبەجێكردنی ئەو دیكۆر  و دیمەنانەیە كە لە فیلمەكەدا پێویستن.
دەبێت   :)Director of photography( وێنەگرتن  بەڕێوەبەری 
وێنەگرێكی زۆرباش بێت  و لەو بوارەدا شارەزاییەكی گەورەی 
هەبێت، سەرپەرشتیاری ئیشوكاری وێنەگر  و یاریدەدەرەكەی 
دەكات، گۆشەی وێنەگرتنەكان هەڵدەبژێرێت. چۆنێتیی ڕووناكی 

دادەنێت، دەكرێت وێنەگر لە هەمان كاتدا بەڕێوەبەری وێنەگرتن 
بێــت.

نووسەری سیناریۆ، یان سیناریست )Script- Writer Scenarist(: ئەو 
كەسەیە چیرۆکەكە دەگۆڕێت بۆ گرتە )لقتە(  و دیمەن، ژمارە بۆ 

دانان  و بەدوایەكداهاتنی گرتە  و دیمەنەكان ڕێك دەخات.
ئەركی  سینەماییە،  وێنەگری   :)Cameraman( كامێرامان 
دیمەنی  و  ئەستۆیە   لە  وێنەگرتنەكەی  ئامێری  بەڕێوەبردنی 

فیلمەكان دەگرێت.
مۆنتێر )Editor(: بەرپرسی كاری مۆنتاژكردنە.

ماكییر )Maquilleur(: ئەو كەسە پسپۆڕەیە كە هەڵدەستێت بە 
كاری ماكیاژكردن.

ڕیجیسێر )Regisseur(: ئەو كەسەیە دوای ئەوەی گرێبەست 
لەگەڵ چەند ئەكتەرێكی سانەویدا دەبەستێت، دەیانخاتە بەردەست 
دەرهێنەری فیلمەكە، پاشان لە ڕێگەی ڕێنماییەكانی دەرهێنەرەوە 
بۆ  ڕۆڵەیان  ئەو  و جۆری  هەڵدەبژێرێت   پێویستەكان  ئەكتەرە 

دەستنیشان دەكات كە دەبێت لە فیلمەكەدا پێی هەستن.
كە  فراوانەیە  گرتە  ئەو   :)Mastar shot( سەرەكی  گرتەی 
تیایدا  دەگرێت،  لەخۆ  ئەكتەرێك  لە  زیاد  یاخود  ئەكتەرێك، 
لە دیمەنەكەدا دەكەوێتە شوێن جووڵەی  ئامێری وێنەگرتنەكە 

ئەكتەرەكان. 
گرتەیەكی دوانەیی )Two - shot(: بریتییە لەو گرتەیەی هەردوو 

كەسەكە لەخۆ دەگرێت كە لە گرتەكەدا دەردەكەون.
كە  گرتەیەی  لەو  بریتییە   :)Ovar- the- shoulder( شان  لەسەر 
كامێراكە لە پشتی ئەكتەرێكەوە، وێنەی دەموچاوی یەكێك لە 

ئەكتەرەكان دەگرێت.
گرتەی نزیك )Close - up(: ئەو گرتەیەیە كە تەنیا دەموچاوی 

تیادا دەردەكەوێت، یاخود دەموچاو  و مل دەردەكەوێت، یان 
دەموچاو  و مل  و هەردوو شانی یەك ئەكتەر دەردەكەوێت.

ئەكتەر  یەك  تەنیا  بۆ  گرتەیەكە   :)Bust shot( سینگ  گرتەی 
ئەنجام دەدرێت و تیایدا سنگی ئەكتەرەكە دەردەكەوێت.

گرتەی ناوەڕاست )Waist shot(: گرتەیەكە ئاستی خوارەوەی 
دەگاتە ناوقەدی ئەكتەرەكە.

لە  زۆر  گرتەیەكە   :)Big close up( گەورە  هێجگار  گرتەیەكی 
وێنەی  مەبەستیانە  دەگیرێت كە  ئەو شوێنە  وێنەی  نزیكەوە 
بگرن. ئەگەر مەبەست گرتنی لاشەی ئەكتەرەكە بوو، ئەوا تەنیا 

بەشێك لە دەموچاو یاخود دەست و تا دوایی دەگرێتەوە.
مامناوەندی  گەورەی  دیمەنێكی  یان  مامناوەندی  گەورەی  گرتەیەكی 
)Medium Clos - shot(: گرتەیەكە لە نێوان دیمەنێكی گەورە  و 
دیمەنێكی مامناوەندی. ئەگەر مەبەست گرتنی لاشەی ئەكتەرەكە 
ناو  دەكەوێتە  ئەژنۆی  تاكو  ئەكتەرەكەوە  لەسەری  ئەوا  بێت، 

گرتەكەوە.
 :)Medium shot( دیمەنێكی مامناوەندی یان گرتەیەكی مامناوەندی
گرتەیەكە لە نزیكەوە وێنەی بابەتەكە دەگیرێت، لەم گرتەیەدا 
مەبەست  ئەگەر  دەردەكەون.  ئاشكرایی  و  ڕوون   بە  شتەكان 
گرتنی لاشەی ئەكتەرەكە بێت، ئەوا لە ناوقەدییەوە بۆ سەرەوە 

دەردەكەوێت.
مامناوەندی  گشتیی  گرتەیەكی  یان  مامناوەندی،  گشتیی  دیمەنێكی 
دیمەنێكی  نێوان  دەكەوێتە  دیمەنێكە   :)Medium Long shot(

مامناوەندی  و دیمەنێكی گشتییەوە.
دیمەنێكی گشتی، یاخود گرتەیەكی گشتی )Long shot(: گرتەیەكە لە 
شوێنێكی زۆر دوورەوە وێنەی ئەو بابەتە دەگرن كە دەیانەوێت 
دەردەكەوێت.  وردەكاری  هەندێک  جۆرێك  بە  بگرن،  وێنەی 

ئەگەر مەبەست لاشەی ئەكتەرەكە بوو، ئەوا بە تەواوی وێنەی 
لاشەی ئەكتەرەكە دەگیرێت  و تەواوی جەستەی دەردەكەوێت.

گرتەیەكە   :)Full shot( تەواو  گرتەیەكی  یان  تەوا و  دیمەنێكی 
بە  دەگیرێت،  وێنەی  شتەی  ئەو  یاخود  كەسە،  ئەو  تیایدا 
گیراوەكەدا  وێنە  چوارچێوەی  نێو  لە  درێژییەكەیەوە  تەواوی 
دەردەكەوێت، یاخود بریتییە لە گرتنی دیمەنی تەواوی ژوورێك.
پان )Pan(: بریتییە لە جووڵەی كامێرا بە شێوەیەكی ئاسۆیی 

لە كاتی گرتنی دیمەنێكدا. 
لە  بریتییە   :)High Angle shot( بەرز  گۆشەیەكی  بە  دیمەنێك 
وێنەگرتنی دیمەنێك لە شوێنێكی بەرزەوە، شوێنێك بەرزتر لە 

ئاستی ئەو بابەتەی وێنەكەی دەگیرێت.
لە  بریتییە   :)Low Angle shot( تیژ  گۆشەیەكی  بە  دیمەنێك 
لە  نزمتر  شوێنێك  نزمەوە،  شوێنێكی  لە  دیمەنێك  وێنەگرتنی 

ئاستی ئەو بابەتەی وێنەكەی دەگیرێت.
دیمەنێك   :)Insert( نامۆ  گرتەیەكی  یان  نامۆ،  دیمەنێكی 
ڕۆژنامەیەك،  ناونیشانی  تیایدا  نموونە  بۆ  گرتەیەكە  یان 
هێمای شەقامێك  یاخود  ڕۆژژمێرێك  كتێبێك،  دێڕی  هەندێک 

دەردەكەوێت.
گرتەی بەرگر )Cut- away& Cut- in(: ئەو گرتەیەیە یان ئەو 
ڕستە فیلمەیە كە سەرنجی بینەر لەسەر ڕووداوە سەرەكییەكە لا 
دەبات  و دەیباتە سەر خۆی، بۆ نموونە پیشاندانی پەرچەكرداری 
منداڵێك لە ژوورەكەی خۆیدا لەسەر ئەو شەڕ  و دەمەقاڵێیەی لە 
نێوان دایك  و باوكیدا ڕوو دەدات، ئەم گرتەیە لە نێوان گرتەكانی 

دیمەنی دەمەقاڵێی باوك  و دایكەكە دادەنرێت.
گرتەیەكی بزوا و )Dolly shot(: بەو گرتەیە دەگوترێت كە لەسەر 
گالیسكەیە سەكۆی  ئەو  دەكرێت،  تایبەت جێبەجێ  گالیسكەی 

تایبەت بە كامێرا  و كامێرەمان )وێنەگر(ی لە سەرە  و لە كاتی 
جێبەجێكردنی گرتەكەدا دەبزوێنرێت.

 :)Tracking shot( )شاریۆ(  بەردەوامی  بەدواداچوون  و  گرتەی 
ئەم  دادەنرێت،  تایبەت  سەكۆی  لەسەر  كامێرا  حاڵەتەدا  لەم 
سەكۆیەش لەسەر سكەیەكی تایبەتیی ئاسنین دەجووڵێت. ئەم 
بە  دەجووڵێت،  دیاریكرا و  ڕێچكەیەكی  بەرە و  گرتەیە  جۆرە 
هاوشانی ئەو ئەكتەرەی كە پێویستە وێنەی دیمەنەكەی بگیرێت  
و كامێراكە شانبەشان لەگەڵیدا ڕێ دەكات. ئەم گرتەیە لە كاتێكدا 
بەكار دەهێنرێت، كە خێرایی ئەكتەر  و ئەو ماوەیەی دەیبڕێت، 
گەورەتر بێت لە توانای جووڵەی ئاسۆیی كامێرا، وێنەگر لەم 
وێنە  تایبەت  وردەكاریی  كۆمەڵێک  دەتوانێت  گرتەیەدا  جۆرە 

بگــرێــت.
گرتەی تێڵت )Tilt(: جووڵاندنی كامێرا بە شێوەیەكی ستوونی 
لە كاتی وێنەگرتندا. كامێراكە لەسەر سێپایەكی تایبەت جێگیر 

كراوە.
جۆرە  ئەم  جار  زۆربەی   :)Tilt Up( سەرەوە  بۆ  تێڵت  گرتەی 
جووڵەی  دەكرێت.  جێبەجێ  كامێراكە  سێپای  لەسەر  گرتەیە 
كامێرا لەسەر یەك هێڵ لە خوارەوە بۆ سەرەوە دەجووڵێت. بۆ 
نموونە لە كاتی وێنەگرتنی ئاپارتمانێكی بەرزدا، چاوی كامێراكە 
لە نهۆمەكانی خوارەوە بۆ نهۆمەكانی سەرەوە بە ئاپارتمانەكەدا 

هەڵدەگەڕێت.
پێچەوانەی   :)Tilt Down& Pan Up( خوارەوە  بۆ  تێڵت  گرتەی 

گرتەی تێڵتە بۆ سەرەوەیە.
واتە  دادەبەزێت.  خوارەوە  بۆ  سەرەوە  لە  كامێرا  چاوی 

جووڵەی كامێرا لە سەرەوە بۆ خوارەوەیە.
جووڵەی خێرا )Accelerated Motion(: گرتەیەكە تیایدا خێرایی 

پیشاندانی دیمەنەكە لە خێرایی ڕاستەقینەی خۆی زیاترە، بۆیە 
جووڵەی كەسێتییەكان بە شێوەیەكی پێكەنین ئامێز دەردەكەون.
جووڵەی خاو )Slow Motion(: گرتەیەكە تیایدا خێرایی پیشاندانی 
دیمەنەكە لە خێرایی ڕاستەقینەی خۆی  كەمترە، بۆیە جووڵەی 
كەسێتییەكان خاو  و لەسەرخۆیە  و وەك ئەوەی لە هەوادا بڕۆن.
گونجاندنی گرتەكان )Matching(: ئەو ڕێگەیەی لە وێنەگرتنی 
لە  دیمەنێك  هەموو  بەم شێوەیەیە.  دەكرێت  پەیڕەو  دیمەنێك 
كۆمەڵێک بەش پێك هاتووە، سەرەتا وێنەی گرتە سەرەكییەكە 
فراواندا  لە گرتەیەكی  ناوەڕۆكی دیمەنەكە  تیایدا  دەگیرێت كە 
دەردەكەوێت، پاشان كۆمەڵێک گرتەی دیكە لە نزیكەوە  و لەسەر 
شان دەگیرێت، دواتر ئەم بەشە جۆرا وجۆرانە كۆ دەكرێنەوە  و 
بە جوانی ڕێك دەخرێن، تاكو لەسەر شاشەكە وەك جووڵەیەكی 

بەردەوام  و گونجا و و مەنتقی دەربكەوێت.
ئەكشن )Action(: ئەو وشەیەیە كە دەرهێنەر بە ئەكتەرەكانی 

دەڵێت تاكو دەست بە نواندنی دیمەنەكە بكەن.
بیبڕە )Cut(: ئەو وشەیەیە كە دەرهێنەر بۆ وەستاندنی كاری 

وێنەگرتنی دیمەنەكە دەیڵێت.
چوارچێوە )Frame(: تەنیا وێنەیەكە لە كۆی ئەو زنجیرە وێنە 

چاپكراوەی لەسەر فیلمەكە.
دەركەوتنی پلەپلە )Fade- in(: دیمەنەكە تەواو تاریكە، پاشان 
تەواوی  بە  دواجاردا  لە  تاكو  دەكرێتەوە  ڕووناك  وردەوردە 
دەنگەوە،  بە  بوو  پەیوەست  دیمەنەكە  ئەگەر  دەردەكەوێت. 
نەبیستراوەوە  كزی  دەنگێكی  لە  دەنگەكە  ئەوەیە  مانای  ئەوە 

وردەوردە بەرز دەبێتەوە بۆ دەنگێكی بەرزی بیسترا و. 
دیارنەمانی پلەپلە )Fade- Out(: تەواو پێچەوانەی دەركەوتنی 

پلەپلەیە. 

تێكەڵبوون )Dissolv(: دیارنەمانی وردەوردەی دیمەنێك، لە 
هەمان كاتدا دەركەوتنی وردەوردەی دیمەنێكی دیكە.

دیمەنێكی  بۆ  دیمەنێكەوە  لە  گواستنەوە   :)Wipe( سڕینەوە 
دیكە. ئەم كارە بە هۆی هێڵێكەوە ئەنجام دەدرێت، كە بە ناو 
دیمەنی  و  دەسڕێتەوە   یەكەم  دیمەنی  تێدەپەڕێت   شاشەكەدا 

دووەم شوێنەكەی دەگرێتەوە.
لە  بریتییە   :)Sperimposr( یەك  لەسەر  گرتە  دوو  چاپكردنی 
چاپكردنی گرتەیەك لەسەر گرتەیەكی دیكە، بە جۆرێك لە كاتی 

نمایشكردنی فیلمەكەدا هەردوو گرتەكە ببینرێت.
كامێرا )Camera(: ئامێری وێنەگرتنەكەیە. فیلمەكەی لە ناودا 

دادەنرێت تاكو وێنەی دیمەنەكان بگیرێت.
قۆڵی كرێن )Capman crane(: ئامێرێكی گەورەی تایبەتە بە 
وێنەگرتنی سینەمایی. ئەم ئامێرە گەورەیە لەسەر گالیسكەیەكی 
بە  بتوانرێت  مەرجێک  بە  دەكرێت،  جێگیر  تایبەت  و  بەهێز  
ئاسانی بجووڵێت ، كامێرای وێنەگرتنەكەی لەسەر چەسپ كراوە، 
لە كۆتاییەكەیدا باڵێكی گەورە  و درێژ هەیە كە بە هۆی چەند 
و  باڵە   ئەم  لەسەر  ڕاگیراوە.  هاوسەنگییەكەی  قورساییەكەوە 
لە تەنیشت ئامێری وێنەگرتنەكەدا جێگەیەك هەیە بۆ دانیشتنی 
وێنەگر  و دەرهێنەر  و ئەو كەسەی تایبەتمەندە لە ڕێكخستن  و 
دەستنیشانكردنی پنت و خاڵەكانی بینین. ئــەم باڵــە بــە هــۆی 
نزم  و  بەرز   تایبەتمەندەوە  كەسێكی  لایەن  لە  و  دەسكێكەوە  

دەكرێتەوە  و بۆ هەر لایەك بیەوێت دەتوانێت بیجووڵێنێت.
بە  بەستراوە  درێژە  دەسكێكی   :)Boom( میكرۆفۆن  دەسكی 

میكرۆفۆنەكەوە.
دۆللی )Dolly(: گالیسكەیەكە كامێراكە  و وێنەگرەكە هەڵدەگرێت  
و دەیانجووڵێنێت، بەڵام جووڵەكە بۆ سەرەوە  و بۆ خوارەوە نییە.

دەهێنێت  بەكاری  كەسە  ئەو  ئامێرێكە   :)Moviola( مۆڤیولا 
بەكاری  مۆنیتێرەكە  یاخود  فیلمەكەیە،  مۆنتاژی  بەرپرسی  كە 

دەهێنێت تاكو كاری مۆنتاژكردنەكە جێبەجێ بكات.
تەختەی  پارچە  دوو  لە  بریتییە   :)Clapper( كلاكێت 
بەیەكەوەبەستراو، بەشی سەرەوەی پارچە تەختەیەكی باریك  و 
بچووكە  و جووڵەی لە جووڵەی دەمی مقەست دەچێت، ئەم دوو 
تەختەیە لە سەرێكەوە بە هۆی بزۆكێكەكەوە بەیەكەوە بەستراون. 
وێنەگرتنی هەر  لە سەرەتای  و  كامێرادا   بەردەمی  لە  كلاكێت 
دیمەنێكدا بەشی سەرەوەی بەر بەشی خوارەوەی دەكەوێت و 
تەقەیەكی تایبەتی لێوە دەردەچێت. كلاكێتەكە لــە كاتی دانانــی 
لە بەردەم چاوی كامێراكەدا ناوی فیلمەكە ، دیمەنەكە ، گرتەكە و 
ڕۆڵــی  دەنووســرێت.  لەســـەر  گرتــەكــەی  دووبارەبوونەوەی 
لە ژووری مۆنتاژدا دەردەكەوێت، ئەمەش  ئامێرە  گرنگی ئەم 
باش  و چاكەكانی  دیمەنــە  هەڵبژاردنی  بۆ دەستنیشانكردن  و 

فیلمەكە و ڕێكخستنی دەنگ  و وێنەكان لە كاتی مۆنتاژدا.
لەسەر  فیلمەكە  نووسینەوەی  لە  بریتییە   :)Script( سیناریۆ 
كاغەز. تیایدا گفتوگۆی كەسێتییەكانی ناو فیلمەكە دەنووسرێت، 

هەروەها تیایدا باس لە دیمەن  و گرتەكانیش دەكرێت.
و  هەڵبژاردن   پڕۆسەی   :)Montage - Editing( مۆنتاژ 
گرتەی  بە  گرتەیەكە  هەر  گەیاندنی  و  گرتەكانە   ڕێكخستنی 
دوای خۆیەوە بە شێوەی تێكەڵاوكردن یاخود سڕینەوە، یاخود 
دەنگی  دانانی  هەروەها  یەكتر،  لەسەر  دیمەنەكان  چاپكردنی 
حیوارەكان  و مۆســیقا  و كاریگەرییەكانی دیكە، تاكو فیلمەكە 

دەگاتە شێوەی كۆتایی.
دیكۆر یان دیمەن )Décor set(: ئامادەكردنی كۆمەڵێک دیكۆر، 

تاكو دیمەنێك یان چەند دیمەنێكی فیلمەكەی تیادا بگیرێت.

پلاتۆ )ستۆدیۆ( )Plateau(: ئەو شوێنەیە كە لە ناو ستۆدیۆدا 
كاری وێنەگرتنی تیادا ئەنجام دەدرێت.

لۆكەیشن )Location(: شوێنێكە دەكەوێتە دەرەوەی ستۆدیۆ، 
دەرهێنەر ئەو شوێنە دەستنیشان دەكات تاكو دیمەنێك یاخود 

چەند دیمەنێكی فیلمەكەی وێنە بگرێت.
پێشەكیی فیلم )Trailer(: بریتییە لە كۆمەڵێک بەشی فیلمەكە لە 
سینەما یاخود لە تەلەڤزیۆن، وەك پڕوپاگەندەیەك بۆ فیلمەكە 

پیشان دەدرێت. 
نوسخەی ئەسڵی )Standard(: زاراوەیەكە بە نوسخەی كۆتایی 
فیلمی  هەردوو  شۆردنەوەی  دوای  واتە  دەگوترێت.  فیلمەكە 

دەنگ  و وێنە پێكەوە.
گێڕانەوە )Narration(: ئەمە بە زۆری لە فیلمی ڕۆمانئامێزدا 
بەكار دێت، یەكێك لە كەسێتییەكان هەڵدەستێت بە گێڕانەوەی 

چیرۆکەكە.
هەر  لە  بریتییە   :)Special Effect( تایبەتییەكان  كاریگەرییە 
كاریگەرییەكی دەرەكی كە دەخرێتە سەر فیلمەكە، ئەمەش دوای 
ئەوەی ئەو كاریگەرییانە لە بەشێكی تایبەتی وێنەیان دەگیرێت.

تێبینی 
زۆر سوپاسی سینەماكار »تاهیر عەبدول واحد« دەكەین 
كە لە وەرگێڕانی هەندێک زاراوەدا یارمەتییەكی زۆری داین.

سەرچاوە 
ماڵپەڕی الفن السابع

ڕەوتی مێژووی موزیكی فیلم

ڕەفیق فوئاد یارئەحمەدی

ســینەماوە،  ســەرهەڵدانی  یەكەم ساتەكانی  لە  هەر  موزیك 
وەرگیراوە.  لێ  كەڵكی  فیلمەكاندا  نمایشكردنی  لەگەڵ  هاوكات 
لوئی لومی یەر لە یەكەم نمایشی فیلم لە ساڵی 1895دا، داوای لە 
كەمانچەژەنێك كرد هاوكات لەگەڵ نمایشی فیلمەكەدا كەمانچە 
گوێ   بەر  نمایشكردنەكە  ئامێری  دەنگی  هەم  تاكو  بژەنێت، 

نەكەوێت، هەم كەشێكی مۆسیقاییش بخوڵقێنێت.
تەنیا  بێدەنگەكان  فیلمە  لە  ئێمە  یادەوەریی  ئێستاكەش 
یەكێك  دەمانبیست.  فیلمەكەدا  لەگەڵ  پیانۆیەكە  ژەنینی  دەنگی 
لەدایكبوونی  بەناوبانگی  فیلمی  بەرچاوەكانی  تایبەتمەندییە  لە 
كە  بوو  فیلمە  ئەو  موزیكی  گریفیس،  بەرهەمی  نەتەوەیەك، 
دەرهێنەر بە هاوكاریی ئاوازدانەر جی.سی.بریل بە كەڵكوەرگرتن 
لە موزیكی نەریتی ئەمریكا و چەند تەمێكی مۆسیقایی ڕەسەن 
دەیەی  بەرچاوەكانی  ئاوازدانەرە  لە  دانابوو.  فیلمەیان  ئەو  بۆ 
20، دەتوانین ئاماژە بكەین بە ئێدمۆندمی سل كە موزیكی بۆ 
فیلمی »بێرڵین سەمفۆنیای شارێكی گەورە« دانابوو، موزیكی 
پێكهێنانی  توخمەكانی  بەرچاوترین  لە  بوو  یەكێك  فیلمە  ئەم 
ئەم فیلمە. دواتر هەر ئەم ئاوازدانەرە ئاوازی بۆ نوسخەیەك 
لە فیلمی »پاپۆڕی جەنگی پۆتمكین«ی ئایزنشتاین دانا، كە لە 
ئەڵمانیا بڵاو دەبووەوە. لە سەردەمی سینەمای بێدەنگدا چەند 

جارێك هەوڵیان دا لە كاتی نمایشی فیلمەكەدا موزیكی تۆماركراو 
لەسەر قەوانی گرامافۆن بكەنە جێگری ئۆركێستراو ژەنیارەكان، 
بۆ وێنە لە ساڵی 1926دا ستۆدیۆی برایانی وارنێر فیلمی »دۆن 
ژوان«یان لەگەڵ موزیك و دەنگی فیلمەكە تۆمار كرد، لە كاتی 
)بەم  خست  ڕێكیان  گرتەكاندا  لەگەڵ  فیلمەكەدا  نمایشكردنی 
سیستمەیان دەگوت: ویتافۆن(. لە دوای جێگیربوونی دەنگ لە 
بەرهەمهێنانی  بەشی  هۆلیوود  فیلمی  ستۆدیۆكانی  سینەمادا، 
كەسێك  بەشەدا  لەم  كرد،  زیاد  ڕێكخراوەكەیان  بە  موزیكیان 
بەرپرسی ئامادەكردن  و دانانی موزیك بوو لەسەر فیلمەكان، 
لەم  ڕابگرتایە.  گرتەكانی  و  موزیك  هاوسەنگیی  دەبوایە 
سەردەمەدا ناوی ئاوازدانەریان لە فیلمەكاندا نەدەهێنا و موزیك 
هەر لە درێژەی سەردەمی فیلمی بێدەنگدا كەڵكی لێ وەردەگیرا، 
وەك تەواوكەرێك بۆ خوڵقاندنی فەزایەكی لەبارتر بۆ نمایشی 
فیلمەكە. لە دەیەی 30دا، ئاوازدانەران کە بە ڕەچەڵەك ئەورووپی 
بوون )كە بۆ ستۆدیۆكانی فیلمسازی كاریان دەكرد( توانیان بە 
فیلم گەشە پێ  بەرهەمی مۆسیقایی جیاواز هونەری موزیكی 
بدەن و بیكەنە خاوەن پێگە و بایەخێكی تایبەت، لەوە بە دوا 
ناوی ئاوازدانەر لەسەر فیلمەكاندا دەنووسراو بە چاوی ڕێزەوە 

سەیری دەكرا.
ئەو  ئاوازدانەرانی  بەرچاوترین  لە  یەكێك  وەك  دەتوانین 
سەردەمە، باس لە ماكس ستاینەر بكەین كە بە دانانی موزیكی 
فیلمی كینگ كۆنگ )1933( و سیخوڕ )1935( توانی بۆچوونێكی 
نوێ  و بوێرانە لە بەرهەمهێنانی موزیكی فیلمدا بهێنێتە ئاراوە، 
یەكەم خەڵاتی ئۆسكاری تایبەت بە موزیكی فیلم لە مێژووی 
هۆڵیوود  لە  بێجگە  بكات.  دەستەبەر  خۆی  بۆ  سینەمادا 
و  لێكۆڵینەوە  خەریكی  كە  هەبوون  دیكەش  ئاوازدانەرانێكی 

كاركردن بوون لە بواری موزیكی فیلمدا. مۆریس ژوبێر ئاوازی 
بۆ چەندین فیلمی وەك »چواردەی ژوئی« بەرهەمی ڕێنەكلێر و 

پاپۆڕی ئاتلانت بەرهەمی ژان ویگۆ داناوە.
بەریتانیا  سەردەمەی  ئەو  بەرچاوەكانی  ئاوازدانەرە  لە 
دەتوانین ئاماژە بكەین بە موزیكی فیلمی »شتەكانی داهاتوو« 
لە لایەن ئارتۆر بلیس 1936 و موزیكی وون ویلیامز بۆ فیلمی 

94 پلە و ...
فیلمی  بۆ  ئایزنشتایندا  لەگەڵ  یەف  پرۆكوفی  هاوكاریی 
ئالكساندر نۆڤسكی، هەوڵێكی بەرچاو بوو بۆ هاوسەنگكردنی 

گرتەكان لەگەڵ دەنگدا.
پەیدا  زیاتری  بایەخی  فیلم  موزیكی  ڕۆڵی  50دا،  دەیەی  لە 
كردو ناوی ئاوازدانەرەكان گرنگیی پێ  دەدرا، موزیكی فیلمەكان 
و  دەكرا  تۆمار  گرامافۆن  قەوانی  لەسەر  و  جیا  شێوەی  بە 
نیوەڕۆ  ڕووداوی  فیلمی  لە  دەفرۆشرا.  لێ  زۆری  ڕێژەیەكی 
)1953( و گۆرانییە بەناوبانگەكەی كە بە درێژایی فیلمەكە لێ 
گۆرانی  دانانی  گۆرانییە،  ئەم  ڕادەبەدەری  لە  فرۆشی  دەدرا، 
دەیەی  لە  هەر  هات.  لێ  پێویستی  فیلمەكاندا وەك شتێكی  لە 
فیلمەكانەوە،  نێو  هاتە  فیلم  موزیكی  وەك  جاز  موزیكی  50دا 
موزیكی  كە   )1959( تاوانێك  فیلمی شیكردنەوەی  لە  وێنە  بۆ 
ئەم فیلمە لە لایەن »دۆك ئێلینگتۆن«ەوە ئامادە كراوە و فیلمی 
دارستانی تەختەڕەش )1955( كە بۆ موزیكی ئەم فیلمە كەڵكیان 
لە موزیكی راكی بیل هیلی وەردەگرت. لە كۆتایی دەیەی 60و بە 
نمایشی فیلمگەلێك، وەك گراجۆئت )1967( ئیزی رایدەر )1969( و 
كاوبۆی نیوەشەو )1970( موزیكی پــۆپ لــەو فــیــلمــانــەدا كــە 
چیرۆکێكی مۆدێرن و تایبەت بە کۆمەڵگەی هەبوو هاتە ئاراوەو 

بووە باو.

لەسەر  هەیە  تایبەتیان  زانیاریی  فیلمسازەكان  لە  هەندێک 
هەبوونی موزیك لە فیلمەكانیاندا، وەكو ئالن ڕێنە كە موزیكی 
بەشدار  دیمەنەكاندا  وێناكردنی  لە  وێنەگرتنیش  لە  بەر  فیلم 

دەكات و كەڵكی لێ وەردەگرێت.
و  نوێ   سەردەمێكی  دەستپێكی  سینەمادا  لە   70 دەیەی 
گواستنەوەیەك بوو لە سەردەمی هونەری پۆپەوە بۆ سەردەمێكی 
تر. لەم ساڵانەدا موزیكی ئەلكترۆنیك )كە كاریگەرییەكی نوێی 
پەیدا كردبوو(، توانیی بێتە پانتایی سینەماوە، بە كەڵكوەرگرتن 
لە نوێگەرییە تەكنۆلۆژیاییەكان، هۆڵەكانی نمایش بوونە خاوەنی 
نوێ   گەشەیەكی  توانیی  موزیك  پێیە  بەم  و  ستریۆ  دەنگی 
بەدەست بهێنێت، ئەوەندە چووە پێش كە توانیی لە پەراوێزی 
و  كاسێت  و  سەرقەوان  بۆ  بگوازێتەوە  خۆی  فیلمەكانەوە 
فرۆشێكی بەرچاوی بەدەست هێنا و بووە هۆی بەناوبانگبوون و 

زیاترسەربەخۆبوونی ئاوازدانەرانی فیلم.
دەیەی 80 و سەرەتای دەیەی 90 بە خێرایی تەكنۆلۆژیا لە 
بوارە كۆمەڵایەتییەكاندا، هەروەها سینەماشی تووشی ئاڵوگۆڕی 
خێرا كرد. فیلمەكان گەشەیان سەند و پەردە گەورەكانیان پڕ 
پانتایی  هاتنە  خەیاڵئامێزەكان  و  زانستی  ئەفسانە  كردەوە. 
سینەماوە. ئاوازدانەرانی سینەماش توانیان بە كەڵكوەرگرتن لە 
تەكنۆلۆژیای نوێ  ئەزموونی جۆراوجۆریان هەبێت. ئێستا لە 
سەرەتای هەزارەی سێیەمدا موزیك لە بارەی جۆری فیلمەكانەوە 
گرنگییەكی نوێی پەیدا كردووە و لە ناخی موزیكی كلاسیك، 
لە سینەمادا  بێوێنە  ئەلكترۆنیك و كۆمپیوتەرییەوە موزیكێكی 
سەری هەڵداوە، كە هەندێک  جار جیاكردنەوەی لەگەڵ دەنگی 
فیلمەكەدا دژوارە. موزیكی فیلم توانیویەتی ئەوەندە گەشە بكات، 
كە خۆی وەك لقێكی سەربەخۆ لە هونەری موزیكدا چاوی لێ 

دەكرێت. فرۆشی لە ڕادەبەدەری فیلم لەسەر دیسكێتە نوێیەكان 
لە پانتایی جیهاندا، مژدەی ئەوەمان پێ  دەدات كە ئەم هونەرە 
توانیویەتی بە شێوەیەكی جوان و سەربەخۆ خۆی پێناسە بكات. 
ئەمڕۆ لە سەرەتای هەزارەی سێیەمدا ئەگەر بمانەوێت ئاماژە بە 
ئاوەزدانەرە ناودارەكانی مێژووی مۆسیقا بكەین، ئاوازدانەرانی 
سینەما توانیویانە خاوەن باکگراونێكی بەپیت و بەپێز بن لەم 

مەیدانەدا و ناویان بۆ هەمیشە دەمێنێتەوە.  

سەرچاوەكان
1. اهنگسازان فیلم - سعید كاشفی

2. موسیقی فیلم - شاهرخ خواجە نوری. محمد حسین تمجیدی
3. مفاهیم كلیدی در مطالعات سینمایی - سوزان هیوارد

4. شناخت سینما - لوییس جانتی
5. فرهنگ واژەهای سینمایی- پرویز دوایی

6. راهنمای فیلم )جلد اول، دوم و سوم( بهزاد رحیمیان

یەڵماز گوینای 
دیدارێك لە زیندان

لە عەرەبییەوە: شوان ئەحمەد

مۆسكۆ،  لە  ناوكا  زانستی  خانەی  لایەن  لە   1987 ساڵی 
ئەم  كرایەوە.  بڵاو  گوینای«یەوە  »یەڵماز  ناوی  بە  كتێبێك 
ئازەربایجانی  كتێبە ڕۆژنامەنووس و سیناریستی سینەمایی 
دیدارێكی  بەگشتی  كتێبەكە  نووسیویەتی.  »حەسینۆڤ« 
سینەماكاری  لەگەڵ  دانیشتنێك  چەند  بە  كە  دوورودرێژە 
لە  وەختەی  ئەو  گوینای«دا  »یەڵماز  كوردی  كۆچكردووی 
زینداندا بووە، كراوە. ئەمەی لێرەشدا دەیخوێنیتەوە بەشێكە لە 

گفتوگۆكانی ناو ئەو كتێبە.
* ناوی تەواوەتیت چییە؟

- یەڵماز حەمید، دایكیشم ناوی ئەگلۆبیتۆنە.
* كەی و لە كوێ لەدایك بوویت؟

- لە یەكی نیسانی ساڵی 1937 لە گوندی ئینجە لەدایك بووم. 
ئەم گوندە 27 كیلۆمەتر لە شاری ئەزنەوە دوورە. 

* ئەی بۆچی هەندێک مێژووی لەدایكبوونت بە ساڵی 1931 دەنووسن؟
- ئەوانەی وا دەنووسن بەهەڵەدا چوون.

* تكایە بە وردی باسی منداڵی و داهێنانەكانی خۆتمان بۆ بكە؟
دەوڵەمەندە،  بنەماڵەیەكی  لە  دایكم  كوردن.  بابم  و  دایك   -

جەنگی  یەکەم  لە  قەیسەر  سوپای  لەشكركێشیی  دوای  بەڵام 
پێچەوانەوە سەر  بە  باوكم  بنەماڵەكەیان هەڵهاتوون.  جیهانیدا 
ئەوەش  سەرەڕای  هەژارە.  و  دەستكورت  زۆر  خێزانێكی  بە 
لە  بهێڵێت  جێ  كەسوكاری  بووە  ناچار  لاوێتیدا  تەمەنی  لە 
ترسی تۆڵەكردنەوەی خێڵایەتی. بە ڕێکكەوت دایك و بابم لە 
ئەزنە چاویان بەیەك دەكەوێت و خێزان دروست دەكەن. لەو 
كاتەدا هەردووكیان بێماڵ و پارە بوون، بۆیە تا ماوەیەك بە 
كولەمەرگی ژیاون؛ بەڵام دواتر بەخت یاوەری باوكم دەبێت و 
وەك وردبینێك لە كۆمپانیایەكدا كارێكی دەست دەكەوێت، ئەم 
كۆمپانیایەش خاوەنەكەی دەرەبەگێكی گەورە دەبێت. كاركردنی 
لەو شوێنەدا گوزەرانی ماددییان دەگۆڕێت. تا تەمەنی حەوتساڵی 
تا ئەو كاتەی باوكم ژنی دووەمی  منداڵییەكی خۆشم هەبوو، 
هێنا. لەو ڕۆژە بە دواوە ژیانی خێزانی ئێمە شێوا و بگرە بۆم 
هەندێک  و  دەدا  دایكمی  لە  بەردەوام  باوكم  دۆزەخ.  بە  بوو 
جاریش لە ماڵ دەریدەكردین. ئەو كات خوشكێكم هەبوو ناوی 
لەیلا بوو، دوو ساڵ لە خۆم منداڵتر بوو. بەردەرگای ماڵەكەمان 
كاتانەی  ئەو  بوو.  تیادا  دارهەنجیری  دوو  و  توو  درەختێكی 
پەنامان  دارانەدا  ئەو  سێبەری  ژێر  لە  دەریدەكردین،  باوكم 
دەگرت. جارێكیان هەرسێكمان بەرەو شاری ئەزنە ڕۆیشتین، 
چونكە ئامۆزایەكی دایكم لەوێ بوو، بە درێژایی ڕێگەكە دایكم 
و  من  ئەگەرچی  دەیلاواندەوە.  كوردی  گۆرانیی  بە  و  دەگریا 
لەگەڵ  بەڵام  نەدەزانی،  كوردیمان  باشی  بە  زۆر  خوشكەكەم 
لەو  دەگریاین.  و  دەكرد  دایكمان  سەیری  لاواندنەوانەدا  ئەو 
قوڕبەسەریمان  و  نەهامەتی  كە  دەكردەوە  لەوە  بیرم  كاتەدا 
دایكم  ئاوا  نەك  بمردمایە،  دەخواست  خۆزگەم  نایەت.  دوایی 
بە مەحزونی ببینم. پاشان كاركردن دەستی پێ كرد. هەر لە 

منداڵییەوە و لە وەرزی میوە و لۆكەكردندا لە باخ و كێڵگەكاندا 
تۆڵەی  لەمەڕ  فیلمێك  چەند  یەڵماز  )دواتر  كاركردن  كەوتمە 
خێڵایەتی و كرێكارانی لۆكەچنین دەردەهێنێت(، هەروەها وەك 

كۆڵبەریش كارم كردووە. 
تا لە گوندەكەی خۆمان بووم سێی سەرەتایم خوێندبوو، بەڵام 
سەروەختێك گەیشتینە ئەزنە، خوێندنی سەرەتایی، ناوەندی و 
لەو كاتەدا دەمخوێند و ئیشیشم دەكرد.  ئامادەیم تەواو كرد. 
پاشان  دەفرۆشت،  شەقامەكان  لەسەر  چەرەساتم  سەرەتا 
ڕۆژنامەفرۆشی و بەقاڵیم كرد، هەروەها لە كۆمپانیاكاندا وەك 
كردووە.  كارم  سینەما  كارپێكردنی  ئامێرەكانی  میكانیكییەكی 
یەكەم جار ئەم ئیشەم لە كۆمپانیای ئەندفیلم دەست پێ كرد، 
ئەمەش بۆ خۆی ستۆدیۆیەكی سینەمایی و هۆڵێكی نمایشكردنی 
فیلم بوو، دوای ئەوە لە كۆمپانیای كەمال-فیلمدا كارم كرد. بۆ 
نمایشكردنی فیلمەكان دێهات و دێهاتم دەكرد و هەندێک جاریش 
وەكو كۆمبارس نواندنم دەكرد. دەكرێت بڵێم )بە پێكەنینەوە( بەم 

جۆرە چوومە جیهانی سینەماوە.
* ئەی دوای ئەوە لە كوێ درێژەت بە خوێندن دا؟ 

ئەنكەرە،  زانكۆی  لە  ماف  كۆلێژی  چوومە   1956 ساڵی   -
كارێكم  هیچ  بووم، چونكە  بەردەوام  مانگێك  تەنیا دوو  بەڵام 
دەسگیر نەبوو بیكەم. لە كاتێكدا دەبوو خۆم بژیەنم و یارمەتیی 
گەورە  خێزانەكەمان  ساڵانەشدا  لەو  بدەم.  خانەوادەكەشم 
بووبوو، بووبووینە چوار برا و دوو خوشك. لەبەر ئەوە ناچار 
بووم بگەڕێمەوە بۆ ئەزنە، لەگەڵ گەڕانەوەشمدا دەستبەجێ لە 

كۆمپانیایەكی بەكرێدانی فیلمدا دەستم بە كاركردن كرد.
لەسەر  لەوێ  و  ئەستەنبول   گەیشتمە   1957 ساڵی  كۆتایی 
فیلم«  ئۆفیسی سەرەكیی كۆمپانیای »دار  لە  كارەكەی خۆم، 

لە  ئابووری  كولێژی  چوومە   1958 ساڵی  بووم.  بەردەوام 
زانكۆی ئەستەنبول، بەڵام ئەم جارەشیان نەمتوانی خوێندنەكەم 
تەواو بكەم، چونكە لە ساڵی 1961 گیرام. ئەوەش یەكەم جار 
بوو بگیرێم. دوای ئەوە خۆبەخۆی خۆم خەریكی خوێندن بووم، 

زۆرم خوێندەوە و لە زانكۆی ژیاندا خوێندم. 
* چۆن تێكەڵ بە دنیای هونەر بوویت؟

مەیاندا  لە  من  دەیڵێم  ئاشكرا  بە  شتێك،  هەر  لە  بەر   -
بەردەوام  باوكم  ئەگەرچی  باوكمم.  و  دایك  قەرزارباری 
ئەزیەتی دایكمی دەدا، بەڵام منداڵەكانی زۆر خۆش دەویست، 
دوا  كە  نەدەكرد  لەوە  بووم. كۆی  نۆبەرەی  كە  من  بەتایبەت 
فلسی گیرفانی لەپێناو خوێندنی مندا خەرج بكات. دایكم و باوكم، 
جوانترین و خەمگینترین گۆرانییان بە زمانی كوردی دەچڕی. 
باوكم سەنتووری دەژەنی، خەڵكێكی زۆر لە بۆنەكانی جەژن و 
زەماوەند و لەدایكبوونی منداڵەكانیاندا بانگیان دەكرد، بۆ هەموو 
ئەو شوێنانەش منی لەگەڵ خۆیدا دەبرد. زۆر چێژم لە مۆسیقاو 
شەوانی  بە  ئەوا  دایكیشمە  هەرچی  دەبینی.  گۆرانییەكانی 
كوردەوە  مێژووی  لە  و چیرۆکی  درێژی زستان، سەربوردە 
بۆ  كوردی  ئەفسانەی  و  حیكایەت  هەروەها  دەگێڕاینەوە،  بۆ 
باس دەكردین. لە كاتی گێڕانەوەی ئەم شتانەدا ماڵەكەمان پڕ 
دەبوو لە دراوسێكانمان، ئامادەش بوون تا بەیانی گوێقوڵاغی 
ئەو شتانە بن. من دەمویست تەواو ئەو چیرۆک و حیكایەتانە 
بنووسمەوە، بەڵام لەو كاتەدا نووسینەوەیانم بە چاكی نەدەزانی.
بوو،  یەعقوب  ناوی  هەبوو  پیرەمێردێك  گوندەكەماندا  لە 
دەژەنی،  سازی  دەچڕی،  گۆرانیی  چاكی  بە  پیاوە  ئەم 
هاوڕێ...  بووینە  ئەو  و  من  دەنووسی.  گۆرانییشی  و  شیعر 
لە  فێری شیعردانانی كردم.  ئەویش  خۆشی دەویستم و هەر 

سیازدەساڵیمدا بۆ یەكەمین جار چوومە سینەما و لە چواردە 
ساڵیدا وەكی پێشتر بۆم باسكردی، ئامێری پەخشكردنی فیلمم 
كار پێ دەكرد. پاشان وەك كۆمبارسێك دەستم بە نواندن كردو 

لێرەشدا ژیانم گۆڕانێكی تێكەوت.
* كەی و چۆن دەستت بە نووسین كرد؟ 

- لە دووەم ساڵی خوێندنی ئامادەییدا چیرۆکێكم بۆ نەشرەی 
خوێندنگەكەمان نووسیی. چیرۆکەكەش باسی لە جووتیارێكی 
ئەم  شار،  بۆ  دەبات  نەخۆشەكەی  ژنە  كە  دەكرد  هەژار 
جووتیارەش هیچ پارەوپولێكی پێ نابێت، لەبەر ئەوە كەڵەشێرێك 
لەگەڵ دەستی خۆیدا دەبات بۆ پزیشكەكە )كە بە نرخترین شتی 
ئەو بووە(، بەڵام كاتێك پزیشكەكە دەزانێت جووتیارەكە پارەی 
ژنە  و  جووتیارەكە  دەردەكات،  پێكەوە  هەرسێكیان  نییە،  پێ 
نەخۆشەكەی و كەڵەشێرەكەشیان )دوای چەند ساڵێك یەڵماز 
كە  دەربارەی جووتیارێك  دەردەهێنێت،  مێگەل  فیلمی  گوینای 
ژنە نەخۆشەكەی دەهێنێت بۆ شار، بەڵام لەگەڵ ڕووداوگەلێكی 
بە  نەكردەوە،  بڵاو  چیرۆکەیانم  ئەم  تراژیدیانەتردا(.  زۆر 
بیانووی ئەوەی ناوەڕۆكێكی چەپڕەوانەی هەیە. ئەگەرچی من 

لەو ماوەیەدا نەمدەزانی چەپ و چەپایەتی یانی چی.
وتارو  نووسینی  بە  دەستم  1953-1954دا  ساڵانی  لە 
و  گۆڤار  بۆ  دەنارد  شتانەشم  ئەم  كرد.  كورتەچیرۆک 
ڕۆژنامەكان. لە ناوەڕاستی ساڵی 1954، وتار و چیرۆکەكانم لە 
لاپەڕەی ژمارەی تایبەتیی ڕۆژی یەكشەممانی ڕۆژنامەكاندا بڵاو 
دەبووەوە، لە كۆتایی ئەو ساڵەدا بەرهەمەكانم لە گۆڤارەكانیشدا 
بڵاو  ماوەیەدا  لەو  كە  چیرۆکم  گرنگترین  دەكرایەوە.  بڵاو 
كرابێتەوە، بە ناوی: »مەرگ بانگم دەكات« بوو. ئەم چیرۆکە باس 
لە خۆشەویستیی تراژیدیی دوو جووتیاری هەژار دەكات. كوڕە 

گەنجەكە كاری دەست ناكەوێت و بەمەش ناتوانێت داهاتووی 
خێزانەكەی مسۆگەر بكات، لەبەر ئەوە خۆشەویستەكەی بەجێ 
دەهێڵێت. ئەمەش دەبێتە مایەی ئەوەی خۆشەویستەكەی خۆی 
بكوژێت و دوای خۆیشی پارچە كاغەزێك جێ دەهێڵێت كە تیایدا 
نووسیویەتی: »بۆچی كوشتمت؟ لە كاتێكدا من دەمویست بژیم 
»سوكایەتیپێكردن  چیرۆکی  هەروەها  بوێت«،  خۆش  تۆم  تا 
كۆتایی بۆ نییە«، چیرۆکێكی گرنگی ئەو قۆناغەم بوو. چیرۆکەكە 
باس لە كەسێك دەكات بە دوای كاردا دەگەڕێت، لەم گەڕانەشیدا 
سوكایەتیپێكردنێكی زۆر قبووڵ دەكات، سەرباری ئەوەش هێچ 
كارێكی دەستگیر نابێت، هەر بۆیە لە پردێكی بەرزەوە خۆی 
بەردەداتەوە و خۆی دەدات بەدەم ئاوەوە. ئەم دوو چیرۆکە لە 
ساڵی 1956دا لە گۆڤاری »ئیتی ئۆفۆكلار« )ئاسۆی نوێ(دا بڵاو 
كرانەوە؛ بەڵام ئەوەی هەرای زۆری نایەوە چیرۆکی »نهێنیی 
لە ژمارە  بوو، كە  نادادپەروەریی كۆمەڵایەتی«  سێ هۆكاری 
بووەوە.  بڵاو  هونەری(دا  )توێژینەوەی  »ئەنوج«  گۆڤاری   13
ئەم چیرۆکە بووە قۆناغێك لە ژیانی من، چونكە ڕەنگدانەوە و 
كاریگەریی زۆر بە زەقی بەسەر كاروانی ژیانی داهاتووەمەوە 
دیار بوو. هەر بۆیە كاتێك لە ساڵی 1957دا هاتمە ئەستەنبول 
زیاتر لە سی وتار و چیرۆکم بڵاو كردبووەوە. ئیتر هاوڕێكانم 

یەكەمین نازناویان پێ بەخشیم: »چیرۆکنووس یەڵماز«.
بۆ  چیرۆکەمان  ئەم  باسێكی  بێت(  كورتییش  بە  )ئەگەر  دەكرێت   *

بكەیت، چونكە من ژمارەی ئەو گۆڤارەم قەت نەدیوە؟
ئەو ژمارەیە ڕۆشنایی  ئەوەی  لەبەر  ناشیبینیت،  - هەرگیز 
نەدا.  بڵاوكردنەوەی  ڕێگەی  سانسۆر  نەكرا.  چاپ  و  نەبینی 
بەگشتی چیرۆکەكە باس لە نەبوونی دادپەروەری و یەكسانیی 
كۆمەڵایەتی دەكات لە وڵاتدا. یەكێك ڕەنج دەدات و یەكێكی تر 



163

نەداری و هەژارییەكی  لە  یەكەمیان  بەری ڕەنجەكە دەخوات. 
دووەمیان  بەڵام  سەرەتایی،  مرۆڤی  وەكی  دەژیی  زۆردا 
بڕوانامەی بەرز بەدەست دەهێنێت و ژیانی مسۆگەرە لە هەموو 
ڕوویەكەوە، لە هەوڵی ئەوەشدایە دەسەڵاتی خۆی بەسەر ئەوی 
دیکەدا بسەپێنێت، ئەویش لە ڕێگەی سێ شتەوە: »پارە، ئایین و 
دابونەریت«. هەڵبەتە ڕووداوەكانی چیــرۆکــەكــە لــە واقیــعــی 
ژیانەوە هەڵێهنجراوە. لە پای نووسینی ئەمەشدا كاتی خۆی بە 

كۆمۆنیستی تاوانباریان كردم.
تەواوی  و  خوێندووەتەوە  چیرۆکەكانتم  لە  زۆرێك  و  ڕۆمانەكانت   *
فیلمەكانیشتم بینیوە، زۆر بە باشییش ئاشنای ئەو زەمینەسیاسییەم كە تۆ 
كاری لەسەر دەكەیت، بەڵام لەگەڵ ئەوەشدا دەمەوێت ئەو شتانەی دیكەش 

بزانم كە كاریگەرییان لەسەر دروستكردنی هۆشیاریی تۆ هەبووە؟
- ئەو شتانەی تر ژیان و ئەو ژینگەیەیە كە تیایدا پەروەردە 
بووم و چاوم كردەوە. لە منداڵیمدا هەستم بە كوردبوونی خۆم 
دەكرد.  قسەیان  توركی  بە  چواردەورەكەم  چونكە  نەدەكرد، 
لێرەدا دووبارە دەیڵێمەوە: من بە زمانی دایك كە زمانی كوردییە، 
خراپ قسەم دەكرد. ئەو كات دوژمنایەتی لە نێوان خەڵكی تورك 
و كورددا، یان بڵێین سەیركردنی كورد و كەمایەتییەكانی تر بــە 
چاوی دوژمنكارانە، بە ئاشكرا دیار بوو. ئەم دۆخەش وای لێ 
كردم هاوسۆز بم لەگەڵ ئەوانەی كۆچ پێ كرابوون و بە زۆر 

لەسەر ماڵی خۆیان دەركرابوون.
یاریم  خوداپێداوەكاندا  منداڵی  لەگەڵ  و  بووم  منداڵ  کاتێک 
دەكرد، تێگەیشتم جیاوازیی چینایەتی یانی چی. هاوینان دایكم 
بۆ درەو لەگەڵ باوكمدا كاری دەكرد، زستانانیش خزمەتكاری 
ماڵە دەوڵەمەندان بوو. كە تەواو دەبوو پاشماوەی خواردنەكانی 
ئەمە  دەمزانی  ڕۆژبەڕۆژ  دەهێنایەوە.  خۆیدا  لەگەڵ  ئەوانی 



164

ناخەوە  لە  هەستەش  ئەم  تاقەتپڕوكێنە،  و  ڕیسوایی  دۆخێكی 
دەیخواردم. لە ڕووكەشدا پەیوەندی نێوان دەرەبەگ و جووتیار 
جووتیار  چونكە  دامەزراوە،  دیموكراسی  بنەمایەكی  لەسەر 
وەكی ئاغا قاوە دەخواتەوە و لە ڕووی یاساییشەوە هەردووك 
بەڵام  هەیە،  كۆمەڵایەتییەكانیان  مافە  تەواوی  و  یەكن  وەك 
چەوسانەوە و ستەمكاری ئەم شتانە كاریان لێ ناكات و بەو 
شتانە ناڕەوێنەوە. باوكم بەردەوام خەونی بەوەوە دەبینی كە من 
خوێندن تەواو بكەم، پێی دەگوتم: »كوڕم بڕۆ بۆ مەكتەب و فێر 
ببە، تا وەكو ئێمە نەبیتە كۆیلە«، بەڵام نەیدەزانی ڕەنگە مرۆڤ 
لە كۆمەڵگەی بۆرژوازیدا ببێتە كۆیلە، ئەگەرچی خوێندەواریش 

بێــت.

* ئەم گفتوگۆیە »بورهان شاوی« لە زمانی ڕوسییەوە كردوویەتی بە 
عەرەبی.

سەرچاوە
www.tirej.net

فیلم و فەلسەفە

تۆم كۆنلی*
لە فارسییەوە: موحەممەد كەریم

جیل دۆڵۆز )Deleuze( بە چاپكردنی هەردوو كتێبـی »وێنەو 
جووڵە« لە ساڵی 1983دا و كتێبـی »وێنە و كات« لە ساڵی 
تووشی  فەڕەنسای  سینەمای  تیۆرسینانی  لە  زۆر  1985دا 
سەرسووڕمان كرد. لەو زەمانەدا هەندێک لێكۆڵینەوەی كۆنی 
تایبەت بە فیلم ڕەواجێكی بەرچاویان هەبوو. گرووپێك لە بیریاران 
)سیمۆلۆجیستەكان( هەستیان بەوە كرد كە چەند زاراوەیەكی 
تازە كار لە دنیای سینەما دەكەن. زاراوە تازەكان جێگەی زاراوە 
نادیار و تەمومژاوییەكانی ڕێزمانی سەرەتایان گرتەوە، دواجار 
ئەوە دەركەوت كە هونەری حەوتەم )سینەما( هێندەی هونەری 
فیلم  وایە  باوەڕیان  دەروونشیكاران  بەهێزە.  و  تۆكمە  زمان 
كلیلی دەرگا داخراوەكانی نەستە و وەكو ڕاگەیاندنێكی خەیاڵی 
و  دەروونی  نەخۆشیی  شوێنەوارەكانی  و  نیشانە  )ناواقیعی( 
دەروونپەرێشانی بە شێوەی گرنگ و پڕ داهێنان پێناسە دەكات. 
ئامانج لە شیكردنەوە ئەوەیە كە لە ڕێگەی فیلمەوە ئەو درزانەی 
لە دیوارەكانی بەرگری و یادەوەریی شاراوەدا هەن دەتوانرێت 
بكرێنەوە. سینەما بۆ لایەنگرانی شێواز )ستایل(ی جاك دێریدا، 
ڕاگەیاندنێكە تیایدا هەموو باسەكان )یان هەندێکیان( بە شێوەی 

بەش لەت كراون و بە شێوەی پێكەوەلكێنراو دەبینرێت. ئامانجی 
سەرەكی شیكردنەوەی سینەمایی بریتییە لە دۆزینەوەی خاڵە 
پێچەوانەكان، یان درزی ناو زاراوەكان و وێنەی دروستكەری 
سینەما. بەشێك )مەبەست لە بەشێكی تەواو نامۆیە بە زمان( بۆ 

گۆڕینی نیشانە و ناوەڕۆكی بەشێكی تر بەكار دەهێنرێت. 
خستنەسەری  بە  ڕوو،  دەخرێتە  زمان  لە  بەر  وێنە  بەشی 
دەنگ تەواو دەبێت، بە شێوەیەك كە نیشانەكانی بیستن هەرگیز 
بە تەواوەتی لەسەر پەردەی سینەما دەرناكەون. دەشێت ئەم 
كاتێک  نەچن.  بەیەكدا  كاتێک  هیچ  وێنە(  و  دەنگ  )واتە  دوانە 
باسی جیاوازی و سینەما وەكو بابەتێك خرایە ڕوو، مامۆستا 
كە  كرد  بەوە  هەستیان  )تەفكیكییەكان(،  هەڵوەشێنەرەوەكان 
پێویستی بۆ داهێنانی ڕێزمانی سینەمایی تەواو، لە حوكمی نێزە 
سیمۆلۆجیستەكان  با.  كۆنی  ئاشی  بۆ  ڕۆشبیراندایە  هەڵدانی 
باوەڕیان بەوە نییە بۆ وەسفكردن و ڕیزبەندیی شتێك، زمان 
ئامڕازێكی زۆر ئاشكرا و قسەكەر بێت، لە كاتێكدا بە بۆچوونی 
دەروونشیكاران ناوەڕۆكی فیلمەكە بوار بە سینەما دەدات لە 
بكات.  كارە  ئەم  بەسوود  شێوەیەكی  بە  و  زانستیدا  قاڵبێكی 
تایبەت  لێكۆڵینەوەی  لە دوای ڕەوتی تیۆری ساڵی 1970ەوە، 
بەرنامەیەكی  پێكهێنانی ئەرشیفێك و خستنەگەڕی  بە  فیلم  بە 
لە  دووركەوتنەوە  ئاڕاستەی  بە  و  كرد  پێ  دەستی  كاركردن 

ڕەهەندی ئەبستراكت و بیركردنەوەی ڕووت پەرەی سەند. 
بەرهەمەكانی جیل دۆڵۆز بە هۆی پەیوەندیی پتەویان لەگەڵ 
فەلسەفەی خۆرئاوا و پەیوەستی چەمكەكانیان بە ڕەگەز و پێكهاتە 
سینەماییەكانەوە، مایەی سەرسووڕمان بوون. فەڕەنسییەكان 
بەگشتی بە خوێندنەوەی ئەم بابەتە گێژ و سەراسیمە بوون. 
جیل دۆڵۆز لە ڕستەی یەكەمی كتێبی »وێنە و كات«دا دەڵێت: 

»ئەمە لێكۆڵینەوەی مێژووی سینەما نییە، بەڵكو لێكۆڵینەوەی 
جۆرێكە لە ڕیزبەندی، واتە ڕیزبەندیی ئاماژە و وێنەكان. ئەم 
نوسخانە، نوسخەی مێژوویی نین، بەڵكو تەنیا لە هەلومەرجێكی 
واتە  خراون،  ڕێك  جیهاندا  جەنگی  دووەم  دوای  زەمانی 
زەمانێک كە بایەخدان بە بابەتەكانی سەردانێك لە ئۆردوگای 
ئەو  ئاڕاستەكردنی  بە  نەبوو.  وێناكردن  قابیلی  نازییەكاندا 
پرسیارەی: ئایا هەر وەسفێك لە قاڵبـی فیلم، شیعر، نووسراوی 
ساتەوەختەدا  لەو  كەڵكە؟  بە  ژیان  بۆ  ئاماردا  و  مێژوویی 
بە  بە چاوخشاندنێك  مۆدێرن وەشێنرا.  مێژووی  لە  گورزێك 
دەبینین  سینەمایەك  لایەكەوە  لە  سینەمادا،  مێژووی  ڕەوتی 
كە جووڵەی لە وێنە و بە ناونیشانی وێنە دروست كردووە و 
دەیكات بە شتێكی بەبەرهەم، لەلایەكی ترەوە سینەمایەكە وێنەی 
توندوتیژی و بێڕەحمی دەگرێت )بە حیسابكردن بۆ ئەو خاڵەی 
كاری  بە شێوەیەكی جێگیر  ئاماژە  تۆماركردنی سیستمی  كە 
كردە نییە(. زەمان واتە دیاردەیەكی یەك لەدوای یەكی خۆبەخۆ 
و بەردەوام، كە پڕە لە حاڵەتی ناوەوەی وێنەكانی كارەساتی 
كوورەكانی سووتاندنی مرۆڤ. سینەمای دوای ساڵی 1945، 
باس لەوە دەكات كە تۆماركردنی وێنەی گونجاو لە ماوەیەكی 

درێژخایەندا كاری كردە نییە.
فیلمێكدا،  لە  ڕووت  جووڵەی  یان  وێنە،  و  دەنگ  چۆنێتیی 
بابەتی  بینینی  پێیە  بەم  نییە.  درێژخایەنی  كاریگەریی 
لە هەر  ئازار و سەخت دەبێت.  تەحەمولنەكراو دەبێتە مایەی 
ڕووداوێكدا شتێك لە وێنەدا لە باقیی بەشەكانی تر بەهێزترە. هەر 
بۆیە ڕیزبەندی لەسەر بنەمای ڕەوتی مێژوویی ئەنجام دەدرێت. 
بۆ نموونە لە پڕۆژەی »مێژووی ئەتنی« )phylogeny( سینەمای 
لینینیدا، وێنەكان بە چەند شێوەیەك دەبینرێن. لە بواری جووڵەدا 

دەتوانرێت ئاماژە بۆ ئەم بابەتانە بكرێت: درككردنی گشتیی وێنە 
لە »لۆنگ شەت«، ڕۆڵبینین لە »میدیەم شەت« و كارتێكردنی 
لەوە  گوزارشت  كە  دەدرێت،  ئەنجام  ئەپ«دا  »كڵۆز  لە  وێنە 
دەكات ڕادەی پەیوەندیی بابەتەكان لەگەڵ یەكتریدا تا چەندە؟ 
بەم پێیە وا دێتە بەرچاو لەگەڵ درێژەدان بە وێنەی هەژێنەردا، 
هەستی توندوتیژ و ئەنگێزە )پاڵنەر( سەرەتاییەكانی دەرهێنەر 
شایانی لێتێگەیشتنە. وەكو ئیشەكانی بۆنۆیل؛ بەڵام ئەم بابەتە 
دروست  پەیوەندی  زەینییانەشدا  وێنە  ئەو  لەگەڵ  جار  زۆر 
جۆراوجۆری  هیچكۆكدایە.  دەروونی  ڕەهەندی  لە  كە  دەكات 
لە جووڵەی ئەو وێنانەدا كە لەسەر بنەمای ڕیزبەندیی كاتێكی 
كە  دەكات  ڕێنمایی  لایەك  بەرەو  بینەر  دادەڕێژێن،  دیاریكراو 
درككردنی وێنەكان بە لایەوە قورس بێت، كاتی واقیعی و گرنگ 
لە قاڵبی مۆسیقا و هێزی بینیندا بەرجەستە دەبێت. فلاشباكەكان 
ڕابردوو،  كارەساتباری  یادەوەریی  و  ڕابردوو(  بۆ  )گەڕانەوە 
خاڵەیە  ئەو  دەربڕی  مەسەلەیە  ئەم  و  دەناسرێنەوە  دووبارە 
كە سینەمای مۆدێرن سەرەڕای خەیاڵیبوون و ناواقیعیبوونی، 

هێشتا بەهێز و كارتێكەرە.
دەتوانرێت  دۆڵۆزدا،  بەرهەمەكانی  بە  چاوخشاندنەوە  بە 
خودی  لە  هەم  ڕەنگدانەوەیە  كاتی  سینەما  كاتی  بگوترێت 
ســینەمایی  كاتــی  بینــەرانیشی.  لەســەر  هــەم  و  ڕاگەیــانــدن 
شێوەی  و  فیكری  ڕەوتی  بە  پەیوەست  پرسیاری  گەلێک 
دەستنیشانكردن ئاڕاستە دەكات، كە دۆڵۆز ئەو پرسیارانە لە 
بەشەكانی  وەكو  ئێستا  تا  ڕاگەیاندنەوە  ئەم  دەركەوتنی  كاتی 
ســینەماییەكان  وێنە  بەشــەكانی  دەكات.  ئاڕاســتە  وێنەیەك 
لەخۆ  دەبینرێن  ئەوانەی  و  دەخوێنرێنەوە  ئەوانەی  پێكهاتەی 
دەگرێت. دوای بینینی دیالۆگ لە دەنگی فیلمەكەدا، دەنگی سەر 

فیلمەكە وەكو دەنگێكی زیادە یان ڕەنگدانەوەی لێدانی پلاكێك و 
ئــەنــدازەییــەكــانــی  دانانی وێنەكان بە شێوەیەك كە ڕەهەندە 
توێژی  كە  جۆرێک  بە  دەبینرێت،  زۆر  ماوەیەكی  تا  دیمەنێك 
خاك و درز و گرد و دۆڵەكان ئاماژە بۆ ڕیتمی نائۆرگانیكی 
خوڵقاندنی بەرهەمەكە دەكەن، هەروەها لە تەنیشت یەكەوەدانانی 
ناهاوئاهەنگی دروست  فیلمەكەدا  لە  وێنە  دەنگ و  پارچەكانی 
هەڵە.  مامەڵەكردنی  هۆی  دەبێتە  حاڵەتدا  زۆر  لە  كە  دەكات، 
دواجار دۆڵۆز بە جوانترین شێوە، دوودڵییەكانی ئێمە دەربارەی 
خاڵە تاریك و نادیارەكانی ڕیزبەندی ناهێڵێت. بە جۆرێك ئەم 
بابەتە دەبێتە زەمینەیەك بۆ خستنەڕووی تیۆرێك: بەپێی ئەم 
تیۆرە بزواندنی سینەما )دروستكردنی فیلمێك( لە ئامانجەكەی 
كەمتر نییە، بە ڕای زۆر لە فەیلەسووفەكان ئەمە بزواندن نییە، 
بەڵكو پێشزەمینەیەكە )باكگراوندێكە( و دەبێت بۆ دەستپێكردنی 
فەلسەفی  تیۆرێكی  بەڵام  بدرێت،  ئەنجام  ئامادەكارییە  ئەو 
خۆبزوێنە )ئۆتۆماتیكە( كە هێندەی ئامانجەكەی )واتە خوڵقاندنی 
بەرهەمەكە( بایەخی هەیە. ئەم بزواندنە ڕاهێنانی چەمكەكانەو 
لەو  هەڵبسەنگێنرێت.  ناویدا  ڕاهێنانەكانی  باقیی  لەگەڵ  دەبێت 
بە سینەماوە هەیە، چەمكی سینەما  پەیوەندییان  تیۆرانەدا كە 
بە تەنیا تەئكیدی لێ ناكرێتەوە، بەڵكو زیاتر تەئكید لەو چەمكانە 
پەیوەندیی  و  دەیانهێنێت  خۆیدا  لەگەڵ  سینەما  كە  دەكرێتەوە 
لەگەڵ باقیی ئەو چەمكانەدا هەیە كە پەیوەستن بە ڕاهێنانەوە. 
باقیی  پێش  لە  چەمكەكان  ڕاهێنانی  گشتیی  شێوەیەكی  بە 
بەیەكداچوونی  ئاستی  لەسەر  بابەتە  ئەم  ترەوەیە.  بابەتەكانی 
بوون  وەكو  دەكرێت  لەسەر  قسەوباسی  ڕاهێنانەكان  لە  زۆر 
)وجود(، وێنەكان و چەمك و هەموو جۆرە ڕووداوەكان. ئەو 
تیۆرانەی پەیوەستن بە فیلمەوە، پەیوەست نین بە سینەماوە، 

بۆ خۆی  سینەما  سینەماوە.  چەمكەكانی  بە  پەیوەستن  بەڵكو 
جێبەجێكردنێكە لە وێنە و ئاماژە، كە فەلسەفەكەی دەبێت تیۆر بۆ 
ڕاهێنانی چەمكەكان بگەڕێنێتەوە. لایەنی تەكنیكی و كاریگەریی 
فۆڕموولەكردنی  بۆ  ڕەنگدانەوەیەك  و  زمان  دەروونشیكاری، 
چەمكە سینەماییەكان بە تەنیا بەس نین. بە كورتی دۆڵۆز پێمان 
دەڵێت: لێكۆڵینەوەی سینەما ڕەنگدانەوەیەكی كاریگەرە سەبارەت 
بە پەیوەندیی وێنە لەگەڵ چەمكەكاندا و چەمكەكان بە بزواندنی 
وێنەكان بە شێوەی چەند بابەتێك دەكەونە بەردەستی هەموان، 
دۆڵۆز ئیدیعای ئەوە دەكات كە هیچ ڕاگەیاندنێك هێندەی سینەما 

خاوەنی ئەو تایبەتمەندییە نییە.
دۆڵــۆز  دوای  نــووســەرەكانی  زۆربــەی  داخــە  جێگــەی 
لایەنەكانی  هەموو  لە  سینەما(  جوانناسانی  و  )فەیلەسووف 
لە  سینەما  و  فەلسەفە  ئاوێتەبوونی  و  دۆڵۆز  بەرهەمەكانی 
بەرهەمەكانیدا قووڵ نەبوونەتەوە، یان تەنانەت هیچیشیان لێ 
نەخوێندوونەتەوە. تەنانەت لەمەش خراپتر، لە باشترین بەشی 
ئەم كتێبەدا )مەبەست لەو كتێبەیە كە ساڵی 1996 چاپ كراوە(، 
بابەتێك ئاشكرا دەبێت كە لە سەروو ناكۆكی نێوان بەرنامەو 
وێناكردنەكانەوەیە. چوارچێوەی شێوە چوارگۆشەیی لاپەڕەو 
لاپەڕەكان،  تەنیشتی  بەتاڵی  فەزای  و  لاپەڕەكان  ڕیزبەندیی 
هێشتنەوەی بۆشایی لە نێوان ناونیشان و وتارەكاندا، هەموویان 
حیسابیان بۆ كراوە و لەبەر چاو گیراون. وەكو كتێبە هونەرییەكان 
دیزاین كراوە، كە وێنە چاپكراوەكانیان لەسەر جامخانەی دوكانی 
كتێبفرۆشییەكان دەخەنە ڕوو: فەهرەستی چەند بابەتێكی كورت 
لە دەستپێكی هەر لاپەڕەیەكدا هەیە )لاپەڕە 6(، ئەو شوێنەیە كە 
ناوی نووسەرەكان دەهێنرێت بۆ ناونیشانەكانی هەر بەشێك. 
بە  )دیزالۆ(،  یان بەشدارییەك بە وێنەی  هەر جۆرە هاوكاری 

دەخرێتە  نووسەرەكە  ناوی  بەبێ  هێواش  و  نادیار  دەنگێكی 
وەك  حاڵەتی  یەك  و  شێواز  یەك  وتارێك  هەر  زمانی  ڕوو. 
یەكی خوڵقاندنی هەیە، بە جۆرێك كە هەموو قسەكان پشتگیریی 
ناونیشانی كتێبەكەدا  لە  بابەتێكی دیاریكراو دەكەن. هەروەكو 
هاتووە هەموویان شیكەرەوەی فیلمن، كە حەز دەكەن لە دوای 
دۆڵۆز فەیلەسووف بن. ئەمانە نووسینەكانیان لە ساڵی 1996دا 
 )1995 دووەمی  دۆڵۆز-تشرینی  مردنی  دوای  ساڵێك  )واتە 
شێوەی  بە  بەرەودوادا،  كاتێكی  لە  ئەمانە  ئەگەر  كرد.  چاپ 
پێش  )بەرهەمەكانی  بچن  دۆڵۆزدا  دوای  بە  سێبەربەسێبەر 
دۆڵۆز و دوای ئەو( لە بەدواداچوونی دیالۆگ و قسەوباسێكدا، 
كاتێك دروست  بخاتەوە،  باسە دوور  لەم  ئەمانە  بۆ هەمیشە 
دەبێت كە لەگەڵ كات و ئەندێشەی كەسی بیركەرەوەدا هاوڕێك 

دەبێت و هەرگیز ئەو سنوورە نابەزێنێت.
لەبەر شێوەی پیتچنینی نووسینەكان، پێویستە تایبەتمەندیی 
جێگری چەمكەكانی هەر وتارێك لێی بكۆڵرێتەوە. نووسەرانی 
ژاكینۆ  و   Dominique chateau شاتو-  )دۆمینیك  پێشەكی 
لە  بریتییە  ئامانجیان  وایە  باوەڕیان   )Jacinto lageira لاژیرا- 
دەستنیشانكردنی هەنگاوە سەرەتاییەكان بەرەو هەڵسەنگاندنی 
شێوە جیاوازە فیكرییەكان و خستنەڕووی پێشنیازی پەیوەستیی 
سینەما لەگەڵ فەلسەفە یان لەگەڵ جوانناسیدا(، ئەنجامدانی ئەم 
كارە لە ڕێگەی یەكێتییەوە وەكو ڕەنگدانەوەیەكی تیۆری یان 
مێژوویی، فەراهەمكردنی ئاڕاستەیەك یان بابەتێكە كە بۆ دیدگا 
فەلسەفییەكان، یان ئیستاتیكییەكان بەهادارە )هەر بۆیە ژاكینۆ 
لاژیرا بەم پرسیارە باسەكەی دەست پێ دەکات: »ئایا لە دوای 
هەست  نووسەرەكان  هەیە؟«  بوونی  ژیان  فیلم  تیۆرەكانی 
دەكەن یەكەمین گۆڕانی زمان لە ڕێڕەوی جوانناسیدا پڕ بایەخە، 

حوكمی دانانی بەهای زۆر بۆ فیلم، فیلم وەكو هونەرێك دەخاتە 
ڕوو. لاژیرا بە دانانی ئەم باسە لە بەردەم گۆڕانی جوانناسیدا 

كۆتایی پێ دەهێنێت.
بابەتی دوای ئەوەی نووسینی ڤێرۆنیكا كامپنە كە وەڵامێك 
ناخاتە ڕوو، كامپن دەنووسێت: بیری دۆڵۆز لە بەیەكگەیشتنی 
ئاڕاستەی  لە  ڕوو،  خرابووە  فكرییەكانەوە  جیاوازە  سیستمە 
فینۆمینۆلۆجیاوە گەشەی كردبوو. ئەگەر ئێمە باوەڕ بە گوتەكانی 
دۆڵۆز بكەین )مەبەست لە گوتە فەلسەفییەكانیەتی نەك نووسینی 
كتێبە سینەماییەكانی بە هاوكاریی فیكلس گاتاری، چاپی یەكەم، 
تا  دەبێت  )فینۆمینۆلۆجیا(  دیاردەكان  زانستی  كەواتە   ،)1991
ڕادەیەك پەیوەست بێت بە هونەرەوە. دۆڵۆز دەنگ و شێوەی 
درككردنێكی  بازنەی  لە  بینەرەوە،  لایەن  لە  فیلم  »بیستن«ی 
دەوڵەمەنددا دەستنیشان دەكات. دەنگ ڕەگەزێكی جووڵەییە و 
ئێجگار ئاڵۆزە و بازنەی بینین لێڵ دەكات، كە ڕەگەزێكی ئارام و 
بێدەنگە و زۆر ڕێكخەرە لەگەڵ ئەو ڕەنگدانەوە هەمەجۆرەدا كە 
پەیوەندیی بە خەون و بەڵگەی ڕۆژانە و ئارەزووەكانی بینینەوە 
هەیە. پڕۆژەكەی كامپن تا ڕادەیەكی زۆر بەرهەمی نووسەرانی 
شیۆن  میشێل   ،)Rich Altman( ئاڵتمان  ڕیك  وەكو  پێشخۆی، 
)Michel chion(، كلۆدیا گۆربمان )Gorbman Claudia(، میشێل 
بە  بەگشتی  بەڵام  دەكات،  دەوڵەمەند   ،)Michd marie( ماری 
بەراورد لەگەڵ بەرهەمەكانی میرلو پۆنتی )Merleau ponty( و 

دۆڵۆزدا، بە تازە و بونیادنەر دەیانهێڵێتەوە.
فەلسەفەی دیردینی )Derridean( و لێكۆڵینەوەی پەیوەست بە 
شیكردنەوەی ناوەڕۆكی زیاتر لە بەرهەمەكانی كلۆر روپێرز، 
ناوەڕۆك )1981(، كتێبـی »ئۆكرانیك«  لە كتێبی دابەشكردنی 
 Hors carde بە  پەیوەست  بەڵگەی  و  وتار  گەلێک  و   )1990(

1983-1993ی تیادا هێنراوەتەوە. بە سەرنجێكی خێرا و ورد 
لە كتێبـی »مێژووی سینەما«ی گۆدار، دەبینین ژان لۆك گۆدار 
هەستی بە پەیوەندیی نزیكی نووسینەكانی دێریدا كردووە لەگەڵ 
دنیای سینەمادا. بە بوونی چەندین بەش و نمایشی ڕووناكییە 
عەكسكراوەكان، ئەم بابەتە ئاشكرا دەبێت. مەسخی كەسێتی لە 
دیالۆگی ئەكتەردا، لە نووسینی فیلمەكە جیا نییە، بەم پێیە لە 
مانای خۆنمایشیدا ئەم یەكپارچەییە بوونی نابێت، لە كاتێكدا لە 
باسی كاریگەرییە تایبەتییەكاندا بە دڵنیاییەوە چەند مامەڵەیەكی 
نەگونجاو هەن كە دەشێت لە شێوەی بیركردنەوە و ئامانج و 
نێوان  لە  هاوئاهەنگی  بە  سەبارەت  كە  باسێكدا  دەوڵەمەندیی 
بێت.  جیاواز  دەیخوێنینەوە،  دەربڕینیدا  و  هەمانە  نیەتەی  ئەو 
گۆدار بە تێگەیشتن لەو جیاوازییانەی لە نێوان دەنگ و وێنە و 
چالاكیی دیدار یان نووسیندا بوونی هەیە، بەو ئەنجامە دەگات 
كە دەتوانرێت لە ئەنجامگیری و كورتەی وتارەكانەوە پرسیار 
لەسەر  باشە  پێشەكییەكی  گۆدار  ئیشەكەی  بكرێت.  ئاڕاستە 
سینەما  فەلسەفەی  )پڕۆژەی  شاتو  دومینیك  بەشداریكردنی 
وەكو هونەر: هونەر و ڕاگەیاندن و فینۆمینۆلۆجیا-لاپەڕە 56-
84(. واتە ئەو وتارەی كە لە پێشەكییەكەیدا بیروبۆچوونەكانی 
»واقیعی  ناونیشانی  بە  فیلم،  بە  سەبارەت   )Bazin( بازن 
دەبەســتێتەوە.  پێكەوە  دۆڵۆز  »بــوون«ی  ڕووت« و چەمكی 
 )Badiou( نووسەر سوودی لە لێكۆڵینەوە دیارەكەی ئالان بادیۆ
بەم  )كە  بوون«دا  »ئارامیی  كتێبـی  لە  دۆڵۆز  وەرنەگرتووە، 
ئینگلیزی(  بۆ  كراوە  تەرجومە  سوتا  مینە  زانكۆی  لە  دواییە 
باسی بوونناسی دەكات، واتە دەربارەی بابەتێك كە لە ستایلی 
و  پروست  مارسێل  بەرەو  دۆڵۆز  ئەورووپاییەوە  فەلسەفەی 
بەتایبەتی بەرەو فیلم بەكێش دەكات. باسەكەی بادیۆ دەربارەی 

جوانناسی، پڕە لەو پرسیارانەی پەیوەندییان بە بوونەوە هەیە. 
شاتوش لە لێكۆڵینەوەكانی بادیۆوە ئەنجامێكی لەو شێوەیەی 
بەدەست هێنا. كاتێک سارتەر و بازن واقیعی سینەما وەكو بوونی 
لە  پەیوەندیی  كە  واقیعەی  ئەو  دەڵێن  دەكەن،  پێناسە  سینەما 
پەرتكردننەهاتووی فیلم لەگەڵ بابەتی فیلمەكەدا ئاشكرا دەكات، 
واتە پەیوەندیی لەگەڵ بابەتەكە و هەلومەرجی دروستكردنیدا. 
شاتو بەتایبەتی باسی ڕەهەندەكانی تیۆری بازن دەكات، بە ڕای 
كۆنەپەرستانەیەو  بازن  تیۆرەكەی  هەڵگیراوی  ڕەهەندی  ئەو 
ئایدیۆلۆجییــە.  لەو چەشــنە  تــیــۆری  نەناســراوی  ڕەهــەنــدی 
بەتایبەتی بەپێی پێناسەی پەیوەندیی وێنەسازی لەگەڵ نموونە 
ڕاستەقینەكانی بەرهەمهێنانی كە لای بینەر دەپارێزرێت. شاتۆ 
لۆكەیشن  بە  پەیوەندییان  كە  خاڵانەیە  ئەو  وریای  باش  زۆر 
)شوێنی بابەتەكەوە( هەیە )وەكو لاپەڕەی یەكەمی كتێبی وێنە و 
كات(. لەو كتێبەی دۆڵۆزدا نووسینەكانی بازن بەكار دەهێنێت و 
دووبارە دەیاننووسێتەوە، بەڵام شاتو بە نیسبەت نووسینەكانی 
وێنە و  وێنە و جووڵە،  كتێبـی  )نووسەری  بازن و دۆڵۆزەوە 

كات( قۆناغێك لە پێشترە.
وتارە پڕ بەها و فەلسەفییەكانی پاش دۆڵۆز، زیاتر پەیوەندییان 
ئیسكونزی  پیەر  ژان  و سیمۆلۆجیای  واقیعبینانە  ڕەگەزی  بە 
تایبەتیی  مانایەكی  ڕووداوێك  »هەر  هەیە:  )Esquenazi(ەوە 
هەیە« لاپەڕە 58-114. ئیسكونزی باسی ئەوە دەكات كە دۆڵۆز 
وەكو نووسینەكانی سەرەتای نیشانەكان بۆ بەرهەمهێنان ڕاو 
دەكات. ئیسكونزی بە سوودوەرگرتن لە پروست و نیشانەكان 
)Les signs( دەڵێت هێزی فیكریی نیشانە چییە؟ لەم ڕووەوە 
بە  )سیمۆلۆجیا(دا  نیشانەناسی  پڕۆژەیەكی  لە  دۆڵۆز سەرەتا 
جێگیری دەمێنێتەوە. لە شێوەی دەربڕین و فەزای كتێبەكانی 

پیرس و برگسونەوە تا مامەڵەكردن لەگەڵ ئەلفرێد نۆرس وایت 
وایە  باوەڕی  كە  فەیلەسووفەی  ئەو  واتە   ،)White head( هێد 
تێگەیشتنی  ڕووداوێكە.  بە  بەرانبەر  نیشانەیەك  لە  تێگەیشتن 
ئەو شتەیە كە واقیع دەهێنێتە ئاراوە: لە فەزایەكی بایۆلۆجی و 
لەو  یەكێكە  ئاڕاستەكەی  و  درككردنە  قابیلی  فینۆمینۆلۆجیادا 
بابەتانەی پەیوەندییان بە درككردنی فەزاوە هەیە )ڕووداوێك 
یەعنی مانابەخشین و وەك پێویستیش بە مانای دروستبوونی 

جووڵەی واقیعە(.
بە  هەبێت،  پشتیوانیی  باسەكەی  ئەوەی  بەبێ  ئیسكونزی 
ناونیشانی »ڕووداو چییە؟« سەبارەت بە نووسینە كورت و 
تیایدا وایت هێد، سیستمی  دیارەكانی دۆڵۆز قسە دەكات )كە 
لایبنیتس  داخراوی  سیستمی  لەگەڵ  بەرهەمهێنان  كراوەی 
بەشی  لە  بەتایبەتی  ئیسكونزی  دەكات(.  بەراورد  )Leibniz(دا 
كات،  و  جــووڵە  باری  وەكو  دۆڵۆزدا  كتێبــەكەی  چوارەمی 
لەدەست دەدات.  باسی ڕووداو دەكات و زەمینەلایەنی گرنگ 
فرانسوا  لە كارەكەیدا سینەمای  ئەو خوێنەرەی كە  بۆیە  هەر 
لێكۆڵینەوەی  دوای  دەهێنێت،  بەكار   )Francois Jost( جۆست 
دواترە.  لە  قۆناغێك  دەكات  هەست  ئیسكونزی  بەرهەمەكانی 
بەرهەمەكانی  باشترین  بە  گشتی  چاوخشاندنەوەیەكی  بە 
دۆڵۆزدا، جۆست سەبارەت بە بەكارهێنانی پرنسیپەكانی پاوڵ 
 )Gerard Genetle( و ژیرار ژینێت )Paul Goodman( گودمان
دەربارەی شیكردنەوەی هەندێک فیلم قسە دەكات. جۆست بۆ 
بەرانبەر  لە  سینەما،  ڕەگەزی  پێناسەی  لە  وەرگر  تێگەیشتنی 
دەستنووسەكاندا جیۆلۆجیایەكی تایبەت بەكار دەهێنێت. دۆڵۆز 
وەكو  دۆڵۆز  دەكات.  بەم چەمكە  دەست  كاتەوە  و  لە جووڵە 
ڤاڵتەر بنیامین )Bensamin Walter(، باوەڕی وایە ئەو فیلمانەی 

لێ  حەزیان  هێندە  بینەر  بەهێزترە،  ئیستاتیكایان  لایەنی  كە 
ناكات، ئەم بەرهەمانە ئەوەندە ڕوون و ئاشكران كە پێویست 
ژاك  بدرێتەوە.  لێك  مانایان  و  بكرێن  ڕاڤە  بینەر  بۆ  ناكات 
گیستێرنكۆم )Jacques Gersternkom( لە كاری هاوبەشیدا لە 
فیلمی »Semio-Rhetonic« زەویی هیلكەیی لە فیلمەكەدا 40-
131 پلە دەگەڕێتەوە بۆ دواوە. خوێنەرانی ئیشە سەرەتاییەكانی 
جوان  و  كلاسیكی  وێنەی  فیلمدا،  شیكردنەوەی  لە  جۆست 
چەمكی  گەلێک  سینەمادا  لە  جۆست  خۆیان.  یادی  دەهێننەوە 
بەم  ئیشەكانی ژیرار ژینێت وەریگرتبوون.  لە  هێنا، كە  بەكار 
شیكردنەوەی  شێوەكانی  لەگەڵ  جۆست  جیاوازییەكانی  پێیە 
خواستراوەكانی  كارە  لەگەڵ  كە  دەدرێت،  گرێ  پراكتیكیدا 
پەیوەست بە لێكۆڵینەوە باڵاكانی فینۆمینۆلۆجیای فەڕەنسا لە 
ساڵی 1970دا ئاوێتە دەبێت. نووسەر بەبێ ئەوەی بیگەڕێنێتەوە 
بۆ دۆڵۆز )جۆرناسی- typology( سڕینەوەی هاوشێوە دەخاتە 
ڕوو. لە كاتێكدا ئەوە دۆڵۆزە كە لە ئاماژەكانیدا بۆ پازۆلینی و 
ئــەم  لەســەر  دەربارەی سینەما،  ناڕاستەوخۆ  و  ئازاد  قسەی 

چەمكە ئیشی كردووە.
)blanc Gerard le(، پێشنیازی بەدەستهێنانی  ژیرارد بلانك 
بینینێكی زیاتر دەربارەی بەرهەمەكانی دۆڵۆز ناكات. لە كتێبێكدا 
بە ناونیشانی »چەمكی نیسبیی جیهان«، چەند ڕەنگدانەوەیەكی 
كاریگەریی شیعر و سینەما بەدی دەكرێت. بلانك دەیتوانی بە 
لێكۆڵینەوەی بەرهەمەكانی دۆڵۆز دەستەواژەی شتەگشتییەكان و 
جیهان بەكار بهێنێت. لە هەندێک زەمینەی هاوبەشدا دەگەینــە 
جێگەیەك كە دەبینین ئەو ڕەخنانەی لە قاڵبی شیعردا دەخرێنە 
ڕوو، زادەی پەسەندنەكردنی جیهانن )بەو شێوەیەی كە هەیە(. 
وێنەكان  نمایشی  بە  سینەما  كە  شوێنەدا  لەو  شێوەیە،  بەم 

سەرلەنوێ دنیای ئازاد لە بەرانبەر دنیای فەرزكراودا دەخاتە 
بەرچاو. درك بەوە دەكەین كە دۆڵۆز هەندێک نووسەر ئاگادار 
ئەزموونی  لە  بدەن  سینەما  ئامادەگیی  بە  بایەخ  دەكاتەوە 

تاكەكەسیكدا، كە دیار نییە و ڕەنگە وەرگرێكی نەبێت.
لە سەرەتای ئەم وتارەدا ئەوە بە یاد هێنرایەوە كە لە دوو 
ڕەهەندی ڕیزبەندی و مێژووییەوە لە كاركردنی دۆڵۆز لەسەر 
فیلم دەكۆڵرێتەوە )هەروەها لە پاش دۆڵۆز(. بەرهەمەكانی لە 
ڕەهەندی ڕیزبەندییەوە لە ئارادایە، چونكە زۆربەی نووسەران 
لێكۆڵینەوەی  ئەوەی  بۆ  دەكەن  بەوە  حەز  زۆر  ڕادەیەكی  تا 
بشارنەوە.  هاتووە،  بەكار  سیمۆلۆجیادا  دنیای  لە  كە  فیلمێك 
مێژووییەوە  لەلایەنی  دۆڵۆز  ئیشەكەی  ترەوە  لایەكی  لە 
ڕەنگدانەوەی  و  ئەو  ئامانجی  چونكە  لێكۆڵینەوەیە،  شایانی 
كە  بووە،  تایبەتدا  زەمانی  هەلومەرجێكی  لە  بەرهەمەكانی 
پەیوەندیی بە سەردەمەكانی ڕابردووەوە هەیە. لە ساڵی 1996دا 
بۆ  گونجاو  هەوڵی  یەكەمین  ناونیشانی  بە  بوو  چاپ  كتێبێك 
سینەمای  دنیای  لە  دۆڵۆز  فەلسەفییەكانی  بەرهەمە  ناساندنی 
فەڕەنسادا دەمێنێتەوە، لە ساڵی 1996ەوە، زۆر كتێب بە زمانی 
بە  نووسران،  فیلم  دەربارەی  ئەڵمانی  و  ئینگلیزی  فەڕەنسی، 
هۆی هەلومەرجی كاتی چاپكردنیانەوە زۆر نەفرۆشران. بابەتی 
بەربەركانێ و سەرنجڕاكێشی لە پڕۆژەی وێنە و جووڵە وێنە و 
كات لە ناو سیمۆلۆجیستەكاندا لە ناوەڕاستی 1990 ئاشكرا بوو. 
بەڵگەیەكی ئەوتۆ لەبەر دەستدا نییە كە جەخت لەوە بكاتەوە لە 
ئیشە سەرەتاییەكانی دۆڵۆزدا داهێنانی نیشانەكان ڕەنگدانەوەی 
هەبووە لەسەر فەلسەفە و ڕاگەیاندن. بە دڵنیاییەوە بەهای ئەم 
شوێن  جەختكردنەوەیە.  بەڵگەیەكی  وەك  چاپكراوە  نوسخە 
یان ڕووداو لە سینەما و فەلسەفەدا خەریكە لە بوونناسی و 

وەكو  نوسخەیە  ئەم  دەداتەوە.  ڕەنگ  سینەمادا  لە  جیاوازی 
ئەو  دەمێنێتەوە،  فەڕەنسا  لە  مێژوویی  وەرچەرخانی  خاڵێكی 
شوێنەی تیایدا ڕەتكردنەوە و قبووڵكردنی كارەكانی دۆڵۆز لە 
سینەما و فەلسەفەدا پێویستی بە لێكۆڵینەوەی چڕوپڕی زیاترە.

     
* زانكۆی هارڤارد كیمبریج - ماساچوست، ئەمریكا. 

ئێمەی ترساو لە هەموو شت

سلاڤی ژیژەك
لە فارسییەوە: پەری كەریمی نیا

لە  فیلمەكە،  مێژووی  باكگراوندی  هۆلیووددا  فیلمێكی  لە 
دیكۆر  یان  هەڵبەستراو،  ساختە،  بەڵگەیەكی  ڕۆڵی  ڕاستیدا 
كە  دەكات  چیرۆکەكە  ڕاستبەخشینی  بە  خزمەت  و  دەگێڕێت 
فیلمەكە دەیگێڕێتەوە: چیرۆکی سەفەری بینینی پاڵەوانی فیلمەكە 
شۆڕشی  ڕێدێسدا  فیلمی  لە  فیلمەكە.  پاڵەوانی  جووتی  یان 
ئۆكتۆبەر وەکو باکگراوندی چیرۆکی سەرەكیی فیلمەكەی لێ 
بە  و  دەكات  عاشق  دوو  بەیەكگەیشتنەوەی  باسی  كە  دێت، 
جووتبوون و نزیكایەتییەكی ورووژێنەری ئەو دوانە كۆتایی پێ 
دێت. لە فیلمی »كاریگەریی قووڵ« شەپۆلێكی گەورە كە تێكڕای 
كنارەی ڕۆژهەڵاتی ئەمریكا لە ناو خۆیدا هەڵدەلوشێت، دەبێتە 
هەر  كە  فیلمەكە،  سەرەكیی  چیرۆکی  لاوەكیی  باکگراوندی 
لە  باوكێكە.  و  كچ  دووبارەی  زینائاسای  بەیەكگەیشتنەوەی 
ئاسمانییەكان  بوونەوەرە  هێرشی  دنیاكان«،  »شەڕی  فیلمی 
پاڵەوانی فیلمی  كردارێكی لاوەكی و باکگراوندی لەچاو ڕۆڵی 
»تۆم كرووز« دەگێڕێت كە وەکو باوك دێتەوە ناو كایە، بەڵام 
لە فیلمی »منداڵانی پیاوان« لە دەرهێنانی »ئالفۆنس كارون« 
باسەكە بەم شێوەیە نییە. لەم فیلمەدا ئەوە باكگراوندە كە ڕۆڵی 

زانستی–خەیاڵی  تیپێكی  فیلمێكی  لە  ئەستۆدایە.  لە  سەرەكی 
)fancy( هۆلیوود، جیهانی داهاتوو ڕەنگە پڕ لە شت و داهێنانی 
نەناسراو بێت. تەنانەت بوونەوەری سیبرنتیكی  و فەزایی هەر 
كارانەش  ئەو  هەر  و  هەیە  ئێمەیان  مرۆڤانەی  سروشتە  ئەو 
لە  نموونە  بۆ  ڕابردوودا  لە  یان  دەیكەین،  ئێمە  كە  دەكەن 
 )action( فیلمەكانی هۆلیوودی یان لە میلۆدراماكان و كردارەكان
شێوەی  پیاوان«  »منداڵانی  فیلمی  لە  دەدا.  ئەنجاممان 
سەیروسەمەرە نابینین، لەندەن هەر ئەو لەندەنەیە. دروست هەر 
بەم شێوەی ئێستا، بەڵام دوو هێندە و لە هەمان كاتدا زۆر لەوە 
زیاتر كە لە ڕواڵەتی ئێستایدا دەردەكەوێت. ئالفۆنس كارون بە 
سادەیی سەركەوتوو بووە، كە لایەنە شاعیرانە و كۆمەڵایەتییە 
ڕووخاویی  و  وێرانی  دەربخەن.  شارەكە  شاراوەکەی 
هەموو  لە  كە  چاودێر  و  شاراوە  كامێرای  شار،  دەوروبەری 
شوێنێكدا دەبینرێت، فیلمەكە ئەوەمان بیر دەخاتەوە كە خودی 
لای  دەتوانین  سەیروسەمەرانەی  شتە  ئەو  هەموو  لە  واقیع 
خۆمان وێنای بكەین سەیروسەمەرەترە. پێشتر هیگڵ گوتبووی: 
»منداڵانی  دەچێت.  خۆی  لە  خۆی،  لە  زیاتر  كەسێك  وێنای 
پیاوان« چیرۆکێكی زانستی–خەیاڵی )Fancy(یە لە بارەی ئەو 
سەردەمەی كە تیایدا دەژین. ساڵی 2027ە و مرۆڤایەتی نەزۆك 
بووە، گەنجترین كەسی سەرگۆی زەوی كە بەس 18 ساڵیەتی 
لە  دەكوژرێت.  ئایرس  بۆینێس  لە  فیلمەكەدا  دەستپێكی  لە 
هاتوچۆ  قەدەغەی  نادیار  كاتێكی  بۆ  گەورە  بەریتانیای 
پەنابەرە  دوای  بە  دژەتیرۆر  هێزەكانی  ڕادەگەیەنرێت. 
نایاساییەكاندا دەگەڕێن، ئەمە لە كاتێكدایە كە دەوڵەت خەریكی 
ڕێكخستنەوەی ئەو نەتەوەیەیە كە بەرەو ڕووخان و وێرانبوون 
لەزەتخوازیی  هێدۆنیسم  لەوەڕگای  لە  كە  خەڵكانێك  دەچێت. 

نەزۆك، تەندروست، پاكوخاوێنیی خۆیاندا دەلەوەڕێن. ئایا ئەمە 
بێجگە لەوەیە كە ئەم دوو دیاردەیە بێسەروبەرەیی هێدۆنیستی 
و شێوازە جیاكانی ئاپارتایدیی كۆمەڵایەتی و كۆنتڕۆڵی هەڵقوڵاو 
لە ترس، لە دیارترین تایبەتمەندییەكانی کۆمەڵگەی ئێمەیە؟ ئا 
لێرەدایە كە كارون بەشە بلیمەتەكەی خۆی دەردەخات، هەر بەو 
چیرۆکانەی  ئەو  زۆربەی  دەڵێت:  وتووێژێكدا  لە  پێیەی خۆی 
باس لە داهاتوو دەكەن، خەریكن باسی ناوەڕۆكێك هەر وەکو 
برای گەورە دەكەن، بەڵام من پێم وایە ئەمە تێڕوانینی سەدەی 
خەریكە  ئێستا  كە  دیسپۆتیزمەی  ئەو  دیسپۆتیزم،  بۆ  بیستە 
تردا  دەمامكی  و  شێواز  لەژێر  خۆی  ڕواڵەتی  دەبێت  بەهێز 
ناوی  بیستویەكەم  سەدەی  دیسپۆتیزمی  شاردووەتەوە. 
دیموکراسییە. هەر بۆیە بەڕێوەبەران و بەرپرسەكانی جیهانی 
تۆتالیتارە  بۆرۆكراتە  وەكو  نە  و  مڕومۆچن  نە  كارون، 
نمایۆنیفۆڕم لە بەرەكانی ڕۆمانی جۆرج ئۆروێڵ، بەڵكو ئەوان 
دیموكراسیی  بەڕێوەبەرانێكی  و  تێگەیشتوو  مرۆڤگەلێكی 
بۆ  بە خۆیان  تایبەت  كامەیان شێوازی  بەكولتوورن، كە هەر 
وەرگرتنی  داوای  بۆ  فیلمەكە  پاڵەوانی  كاتێك  هەیە.  ژیانیان 
ڕێپێدان بۆ مانەوەی پەنابەرێك دەچێت بۆ لای هاوڕێیەكی كۆنی 
كە ئێستا پلەوپایەیەكی لە ناو دەوڵەتدا هەیە، ئێمە لەگەڵ پاڵەوانی 
فیلمەكە دەچینە شوێنێكەوە كە زیاتر لە ئاپارتمانی جووتێكی 
هاوڕەگەزخواز لە مانهاتان دەچێت. شوێنێك كە كەسە فەڕمییەكە 
بە جلی ماڵ و نافەڕمییەوە لەگەڵ مێردە ئیفلیجەكەی دانیشتووە. 
ئاشكرایە »منداڵانی پیاوان« پەیوەندییەكی بە پرسی نەزۆكبوون 
وەك كێشەیەكی بایۆلۆژیاییەوە نییە، ئەو نەزۆكبوونەی كە لە 
فیلمەكەدا باسی لێوە دەكرێت، هەر ئەو شێوەیەیە كە فریدریک 
نیتچە لەوەوپێش لێكدانەوە خەسارناسانەكەی خۆی لە سەری 

دەربڕیبوو. ئەو كاتەی ئەو ڕایگەیاند كە شارستانییەتی ڕۆژئاوا 
هەڵدەهێنێت،  هەنگاو  مرۆڤ  دوایین  سەرهەڵدانی  بەرەو 
بوونەوەرێكی بێئیشتیا و بێبەری لە هەست و سۆزی بەهێز و 
پابەندبوو و بە »بەڵێ«ن. ئەو بوونەوەرەی ناتوانێت خەون و 
ڕۆیا ببینێت و ماندووە لە ژیان، ئەو بوونەوەرەی ئامادە نییە 
هێمنایەتی،  دوای  بە  بەس  و  بدات  مەترسییەوە  بەدەم  خۆ 
مەرزی  دانانی  دوولایەنە،  تەحەمولكردنی  خۆشی،  ئاسایش، 
چاكە و خراپە بۆ كەسانی ترەوەیە؛ ماوەیەك شرینقە تۆزی ژار 
و  خەون  خۆ،  لە  شرینقەلێدان  هۆی  بە  سڕكەر  ماددەی  یان 
بۆ  زیاتر  ژارێكی  لێدانی  پاشان  دواوەیە،  بە  خۆشی  خولیای 
ئەو  خۆشەوە.  و  پەسەندكراو  مەرگێكی  چوونەناوباوەشی 
و  ڕۆژانە  بچووكی  و خۆشیی  و شایی  پیاسە  كە  مرۆڤانەی 
شەوانەی تایبەت بە خۆیان هەیە، بەڵام تەندروستی لە هەموو 
شت بە گرنگتر دەزانن. دوا مرۆڤەكان دەڵێن ئێمە بەختیاریمان 
دۆزیوەتەوە و چاو دادەگرن. دوا مرۆڤەكان نایانەوێت خەون و 
خولیای ڕۆژانەیان تێك بچێت، هەر بۆیە لە جیهانی زەینیی دوا 
مرۆڤدا دەستدرێژیكردنە سەر چوارچێوەی تاكەكەسی چەمكێكی 
گرنگە. ئەم چەمكە ئەگەر ماناكەی لێك بدەینەوە، ئەو دیاردە 
توندوتیژییانەی وەکو دەستدرێژی، لێدان، برینداركردنی لەش، 
كۆمەڵایەتی  توندوتیژیی  و  دەستدرێژی  تری  شێوەكانی 
دەگرێتەوە. ئەو دیاردانەی كە دەبێت بە توندترین شێوە ئیدانە 
بكرێن؛ بەڵام لە سەردەمی ئێمەدا ئەم چەمكە )دەستدرێژیكردنە 
هەستپێنەكراو  شێوەیەكی  بە  تاكەكەسی(  چوارچێوەی  سەر 
دەستدرێژیكردنە سەر  چەمكی  خۆ،  گرتووەتە  تری  مانایەكی 
تریش  شتی  دەتوانێت  لەوەی  بێجگە  تاكەكەسی  چوارچێوەی 
كە  جووڵەیەكیشە  چەشنە  هەموو  ئیدانەی  بەڵكو  بگرێتەوە، 

ڕاستەقینەی  مرۆڤێكی  لەگەڵ  لەڕادەبەدەری  نزیكی  گەیەنەری 
ترە لە دژایەتی لەگەڵ حەز و هەوەسكاری و سەرقاڵییەكانی 
بێت و ترسەكانی بەرفراوانتر بكات. ئەو لیبڕالیستەی ئێمە كە 
چاكە و خراپە دەستنیشان دەكات، لە هەنووكەدا دەبێت لەگەڵ 
دوو قەیراندا بەرەو ڕوو ببێتەوە كە ڕۆڵێكی دەستنیشانكەری 
ئێمە  خراپەی  و  چاكە  دەستنیشانكردنی  هەڵوێستی  لەسەر 
شتێكی  لە  ڕێزگرتن  لەلایەك  هەیە؛  تر«  »ئەوی  بە  بەرانبەر 
جیاواز و بە پەسەندگەیاندنی لای خۆ )كراوەبوون لە بەرانبەر 
ئەوی تردا(، لەلایەكی تریشەوە ترس و دڵەڕاوكێی دەستدرێژیی 
ئەوی تر بۆ سەر چوارچێوەی تاكەكەسی. ئەوی تر لەلا پەسەند 
ئەو  تا  دانەنرێت،  بوونی وەك موزاحیم  كاتەی  ئەو  تا  دەبێت 
كاتەی كە بوونی هەستپێنەكراو بێت. دەستنیشانكردنی چاكە و 
خراپە لەگەڵ دژەكەیدا دەبێتە هاوڕێ؛ ئەركی من لە بەرانبەر 
لە  ئەمە  بۆ چاكە و خراپە،  بكەم  تردا خۆم سنووردار  ئەوی 
نزیك  لێی  لەڕادەبەدەر  نابێت  من  كە  مانایەیە  بەو  پراكتیكدا 
ببمەوە، نابێت بچمە ناو چوارچێوە و ژیانی تایبەتیی ئەوەوە؛ بە 
كورتی من دەبێت ئەو مافەی ئەوی تر لەسەر تەحەمولنەكردنی 
بۆی،  موزاحیمەت  هۆی  دەبێتە  كە  نزیكایەتیم  هۆی  بە  من 
بپارێزم. ئەمە ئەو شتەیە كە ڕۆژ لە دوای ڕۆژ لە کۆمەڵگەی 
بنەماییترین  تەنانەت بووەتە  ئێمەدا وەکو مافێكی سەرەكی و 
تێگەیشتنی ئێمە لە مافی مرۆڤ. مافی ئەوەی كە چوارچێوەی 
تایبەت بە خۆمان پارێزراو بێت؛ یان بە واتایەكی تر، دانان و 
لە  بەرگریكردن  بۆ  تردا  ئەوی  لەگەڵ  مەودایەك  ڕاگرتنی 
تێكچوونی ئاسایش و هێمنیمان زۆربەی دادگاكانی کۆمەڵگەی 
ڕۆژئاوا، ئەوڕۆ ئەگەر كەسێك بە هۆی دەستدرێژیكردنە سەر 
چوارچێوەی تایبەت بە كەسێك )وەکو شوێنكەوتنی كەسێك یان 

ئەو  دەكاتەوە،  بەرز  گازندە  سێكسی(  نابەجێی  پێشنیاری 
حوكمەی دەردەچێت ئەوەیە ئەو مافە لەو كەسە دەسێنرێتەوە 
كە لەگەڵ ئەو كەسەدا دیداری هەبێت. ئەو كەسەی دەستدرێژی 
دەكاتە سەر چوارچێوەی تایبەتیی كەسێكی تر، ڕەنگە لە لای 
نابێت خوازراو لەو كەسەی وا  دادگا مەحكوم بكرێت بەوەی 
یاسا  بەپێی  و  ببێتەوە  نزیك  كردووە  تۆمار  لەسەر  گازندەی 
هەرچەندە  كارە  ئەم  بێت.  دوور  لەوەوە  مەتر  سەد  دەبێت 
بە  ئەمە  كە  بكرێت  لەوە  نكۆڵیی  ناتوانرێت  بێت،  پێویستیش 
پارێزگاریی لە خۆ دابنرێت، ئەو خودەی كە لە بەرانبەر ڕاستی 
چوارچێوەی  تر«  »ئەوی  حەزی  یان  خوایشت  تراوماتێك 
باسێكی  خۆیدا  لە  ئەمە  ئایا  بكات.  سنووردار  خۆی  تایبەتیی 
ڕوون نییە كە هەرچەشنە دەربڕینی ئاشكرا و لەبەرچاوی حەز 
و خواستی بەتین بە مرۆڤێكی تر جۆرێك لە توندوتیژی لە ناو 
خۆیدا شاردووەتەوە؟ حەز و خواست بەپێی پێناسە زیان بە 
object ی خۆی دەگەیەنێت، تەنانەت ئەگەر بەردڵیش كەوتبێت  و 
لە ڕووی بەختەوە وەڵامی حەز و خواستی subject بداتەوە و 
خۆی هەر لەو پێگەیەدا ببینێتەوە، هێشتا ئەگەری ئەوە هەیە كە 
ئەمە  هەبێت،  دڵدا  لە  دڵەڕاوكێیەكیان  و  ترس  لا  هەردوو 
کۆمەڵگەی  لە  جگەرەكێشان  قەدەغەكردنی  لەسەر  دەتوانرێت 
ڕۆژئاواشدا ڕاست دەربچێت. لە فەرمانگەکانەوە دەستیان پێ 
كرد تا گەیشتە فڕۆکەخانەكان، ڕیستۆرانتەكان، باڕەكان، كلووبە 
تایبەتییەكان و دواتر لە هەندێک لە زانكۆكاندا بە دووری 50 
كەسانەی  ئەو  بۆ  دانا  چوونەژوورەوەیان  دەرگای  لە  مەتر 
جگەرەیان دەكێشا... ئەمە هەر وا درێژەی هەبوو. پاش ئەمەش 
لە كردەیەكی چاوەڕواننەكراوی سانسۆری ڕاهێناندا )كە بیری 
نەریتەكانی ستالینیمان دەخاتەوە، كە دەستكاریی وێنەكان دەكراو 

دەموچاوی نەخوازراویان لا دەبرد، بە مەبەســتی ســاخــتــە و 
گۆڕینی سیستماتیكی ڕاستییەكان( فەرمانگەی پۆستی ئەمریكا 
جگەرەی لەسەر ئەو وێنانەی كە دوو گیتاریستی بلووز، ڕۆبێرت 
لە سەریان كێشرابوویەوە، لا  پوولاك  جۆنسون و جەكسۆن 
كە  دەكرا  ئەوە  بۆ  ڕاستەوخۆ  بەرگرییانە  چەشنە  ئەم  برد. 
بەرگری لە چێژوەرگرتنی نابەرپرسانە و مەترسیدارتر لەگەڵ 
بەڵگەی قەدەغەكردنی ئەو لە مژینی قووڵ و ڕەزامەندانەی لە 
كە  دەوڵەمەندانەی  ئەو  پێچەوانەی  )بە  بكرێت  جگەرەكە 
جگەرەكەیان بێ مژی قووڵ دەكێشن، یان سێكسیان بە تەواوی 
ئەنجام نەدەدا، یان وەکو ئەو كەسانەی كە شتی چەور ناخۆن(. 
بەڵێ هەر بەو شێوەی كە لاكان گوتوویە: پاش مردنی خودا ئیتر 
هیچ شتێك ڕێپێدراو و ڕەوا نابێت. لە بازاڕەكانی ئەوڕۆدا كاڵاو 
زۆر بەرهەمی تر دەبینین كە ئەو تایبەتمەندییانەی هەیە لێیان 
سەندراوەتەوە: كافەی بێ كافیین، كرێمی بێ چەوری، بیرەی بێ 
ئەلكۆل... ئەم پێڕستە دەتوانێت درێژەی هەبێت لەمەڕ سێكسی 
وێنەیی، واتە سێكسی بێ سێكس! یان تێزی »كالین پاوول« 
لەسەر شەڕی بێوەی و كوژراو )هەڵبەت بۆ هێزەكانی خۆ( واتە 
شەڕی بێ شەڕ! یان چی پێ دەڵێن لەسەر پێناسەی دووبارەی 
سیاسەت وەکو هونەری بەڕێوەبەرانی پسپۆڕ، واتە سیاسەتی 
لیبڕاڵەكان  كۆمەڵگە  كولتووری  چەند  هەروەها  سیاسەت!  بێ 
لەبەر چاو بگرن وەکو ئەزموونی ئەوی تر، وەكو كەسێك كە 
سەمای سەرنجڕاكێش دەزانێت و ئاوەزێكی باشی مامناوەندییشی 
بۆ درك بە ڕاستییەكان هەیە، ئەمە لە كاتێكدایە كە دیاردەی 
وەکو لێدانی هاوسەر، یان دەستدرێژیی ناو خێزانی لەم كۆمەڵەدا 
جێگەی نابێتەوە. ئێمە كە بە جیهانە یەكەمەكان ناوزەد دەكرێین، 
بخەینە  گیانیشمان  بەدەستهێنانی،  بۆ  بین  ئامادە  كە  شتێك 

لە  دەهێنین.  بەدەستی  دژواتر  بە  ڕۆژ  دوای  لە  ڕۆژ  سەری 
ڕاستیدا وا پێدەچێت كە بۆشایی نێوان ئێمە )جیهانە یەكەمەكان( 
لەگەڵ جیهانە سێیەمەكان، لە خراپترین شێوەی خۆیدا بۆ ئەوە 
دەگەڕێتەوە كە جیهانە سێیەمەكان ژیانی خۆیان بۆ شتی تایبەت 
بە خودا و مۆڕاڵ تەرخان كردووە؟ ئایا ئەم دوو لایەنییە هەر 
ئەوە نییە كە نیتچە بە نهێلیزمی چالاك و نهێلیزمی پاسیڤ ناوی 
لێ دەبات. ئێمە لە کۆمەڵگەی ڕۆژئاوادا هەر ئەو دوا مرۆڤانەین 
لە  ئەمە  بووین،  نوقم  خۆماندا  ڕۆژانەی  خۆشییەكانی  لە  كە 
خۆیان  شتێكی  هەموو  ڕادیكاڵەكان  موسڵمانە  كە  كاتێكدایە 
دەخەنە سەر دەستیان، پابەندن بەوەی چاو لە هەموو شتێك 
تیاچوونی  تا  نهێلیستی خۆیان،  لە شەڕی  بپۆشن و چالاكانە 
خۆیان دەچنە پێشەوە. سەیرە لە فیلمی »منداڵانی پیاوان« تەنیا 
شوێنێك كە دەتوانرێت هەست بە بوونی ئازادی بكرێت بەس 
ئەو شوێنە ئازادبووەیە كە ڕزگار بوو لە ژێردەستی ئەو بوونە 
بەربڵاو و خنكێنەرەی سەركوتە لە ژێر ناوی »بلاك پوول«دا، 
شارێكی تەواو و ڕزگار كە دیوارێكی بە دەور دوورەپەرێزیی 
خۆیدا كێشاوە و بووەتە كامپێكی پەنابەران كە لە لایەن خودی 
خەڵكەوە بەڕێوە دەبرێت. لە كۆتایی فیلمەكەدا دەبینین شار لە 
لایەن بۆمبە ئاسمانییەكانەوە هێرشێكی بێبەزەییانەی دەكرێتە 
موسڵمانە  بە  دەچێت،  بەڕێوە  ڕاستەقینە  ژیانی  لەوێ  سەر. 
كە  هاوبەشەكانیان  كارە  بە  و  ڕێپێوانەكانیان  و  بونیادخواز 
ئاماژەیەكە بۆ یەكگرتوویی ڕەسەنیان. پێت سەیر نەبێت كە هەر 
لەدایكبوونی  مژدەی  كە  منداڵەی  )ئەو  ئادەم  منداڵی  لێرەدایە 
دراوە( لەدایك دەبن. لە دیدارێكی تەلەڤزیۆنی لە كاناڵی ئێن بی 
سی، لەسەر زیندانییەكانی گوانتانامۆ و چارەنووسیان لە ساڵی 
ئەو  سەیرترین  لە  یەكێك  درا،  نیشان  بەرنامەیەك  2004دا 

هۆیانەی كە هێنرایەوە و دەویسترا بە ئێمەی پەسەند بكات كە 
هەلومەرجی ئەوان لە بوارەكانی دادوەری، ئەخلاقی و مرۆڤییەوە 
پەسەند كراوە، ئەمە بوو كە ئەم زیندانییانە هەر ئەوانەن كە لە 
ئامانجی  ئەوان  چونكە  بووە،  ڕزگاریان  بۆمبەكان  دەست 
بۆمبەكانی ئەمریكا بوون و بە ڕێکكەوت هێشتا زیندوون، چونكە 
ئەم بۆمبارانە بەشێك لە كردەیەكی سەربازیی ڕێپێدراو بوو، بە 
كورتی ئەوان لەو كردە سەربازییەدا دەبوایە بكوژرانایە، كەواتە 
لە ئەنجامدا ئێمە ناتوانین ڕەخنە لەو شێوە هەڵسوكەوتەی لەگەڵ 
هەر  بە  ئەوان  هەلومەرجی  بگرین.  دەدرێت،  ئەنجام  ئەوان 
دەبێت  ئەوان  باشترە،  مردن  لە  بكەین  سەیری  شێوەیەك 
زۆر  هۆهێنانەوەیە  ئەم شێوە  زیندوون.  كە  بن  سوپاسگوزار 
دەردەخات.  ڕاستییەكان  دەكرێت  چاوەڕوان  كە  لەوەی  زیاتر 
بەپێی ئەم گوتانە زیندانییەكانی گوانتانامۆ پێگە و هەلومەرجێكی 
)یان مردووە زیندووەكان(یان  هاوشانی زیندووە مردووەكان 
مافی  و  مردوون  لایەنەوە  هەندێک  لە  كەسانێك  هەیە. 
دادوەرانەیان دەتوانێت پێشێل بكرێت، چونكە وا بڕیار درابوو 
ئەو بۆمبانەی كە بە خوێنیان تینوو بوون لەناویان ببات. ئەمانە 
 homo ئاگامبێن وەکو مەدلوولێكی باشن بۆ ئەوەی جۆرجیۆ 
سادەیی  بە  كە  كەسانەی  ئەو  واتە  دەبات،  لێ  ناویان   sacer
یان  دادوەری  ئەنجامە  لە  ئەوەی  بێ  بكوژرێن،  دەتوانرێن 
گۆشەنیگای  لە  ژیانیان  چونكە  هەبێت،  ترسێك  یاساییەكەی 
یاساوە ئیتر لەبەر چاو ناگیرێت. ئەگەر زیندانییەكانی گوانتانامۆ 
لە پێگەیەكدا خۆیان دەدۆزنەوە كە لە نێوان دوو جۆری مەرگ و 
ئەو  واتە  )homo sacer(دایە،  مرۆڤدانان  جێگەی  و  پێگە  لە 
مرۆڤەی كە بەپێی یاسا مردووە و پێگە و جێگە یاساییەكەیشی 
لــە  كــە  كاتێكدایە  لــە  ئەمــە  دادەبەزێت.  ســەندراوەتەوە،  لێ 

سووچەنیگای بایۆلۆژیاوە هێشتا درێژە بە ژیان دەدات، كەواتە 
دەبێت بڵێین فایل و كەیسی »تری شیاو« كە ئێمەی لە مانگی 
مارسی 2005ەوە بە خۆیەوە سەرقاڵ كرد، ئاماژە بە پێگە و 
مرۆڤێك  كەیسەدا  لەم  ئێمە  دەكات.  ئاوەژوو  هەلومەرجێكی 
دەبینین بەپێی بایۆلۆژیا وەکو مردوو وایە، چونكە »تێری« لە 
ساڵی 1990دا تووشی خوێنڕێژیی دەماغ بوو و دڵی بە هۆی 
نەبوونی هاوسەنگییەكی كیمیایی )كە پێدەچوو لە بەدخۆراكییەوە 
تووش بووبێت( وەستا، دكتۆری یاسایی گوتی: تێری چووەتە 
ناو كۆماییەكی هەمیشەییەوە و هیوایەكی بۆ هۆشیاربوونەوەی 
دووبارەی هۆش و بیری بەدی ناكرێت. ئەو بەس لە ڕێگەی 
ئەو شتەیشی كە خواردوویەتی  دەیتوانی بخوات و  ئامێرەوە 
فڕێ بدات. ئەمە لە كاتێكدا بوو كە مێردەكەی دەیویست تێری 
یارمەتییە  ئەو  و  ببێت  ڕزگاری  ناخۆشە  هەلومەرجە  لەم 
پزیشكییانەی كە بووبووە هۆی ئەوەی بەرگری لە مەرگی بكات، 
بپچڕێت و بووەستێت. ئەمە لە كاتێكدا بوو كە دایك و باوكی 
تێری دەیانویست ئەو هەر وا بمێنێتەوە، چونكە هەر هیوایان 
بەوە بوو چاك ببێتەوە و نكۆڵییان لێ نەدەكرد. ئەوان دەیانگوت 
نەدەبوو، هیچ كات  بارودۆخەی كۆمادا  لەم  ئەگەر كچەكەیان 
بەوە ڕازی نەدەبوون خواردن و خواردنەوەی پێ نەدرێت. ئەم 
كەیسە گەیشتە لای بەرزترین بەرپرسی دادوەری و سیاسی لە 
سەرۆككۆمار  خودی  و  وڵات  باڵای  دیوانی  ئەمریكا، 
ئەمریكا  كۆنگرێسی  و  كرد  كێشەكە  بۆ  بەدواداچوونیان 
دەستبەجێ هەندێک داواكاریی لەم بارەوە پەسەند كرد. نابەجێی 
بكەین،  سەیری  كراوەتر  ئەگەر  هەلومەرجە  ئەم  بێمانایی  و 
كاتێكدا  لە  لەشمان:  مووی  سیخبوونی  هۆی  ببێتە  دەتوانێت 
دەیان ملیۆن خەڵك بە هۆی نەخۆشیی ئایدزەوە خەریكن دەمرن 

و لە هەموو جیهاندا بە هۆی برسێتییەوە دەیان ملیۆن خەڵك 
خەریكن تیا دەچن. بەڵێ لە وەها جیهانێكدا بیری گشتیی خەڵك 
بەس لەسەر ئەوە وەستا بوو كە یارمەتی بە درێژەدانی ژیانێكی 
ئیفلیج كە هیچ هۆش و شعوورێكی نەبوو، بدەن. ئەو ژیانەی 
هەموو تایبەتمەندییەكانی مرۆڤانەی خۆی لەدەست دابوو. ئێمە 
لە ناو دوو جەمسەری لێكدژدا دەژین: لە لایەكەوە ئەو كەسانەی 
بۆمبەكان بە هەڵە ڕزگاریانیان كرد )لە لایەن فیزیایی و هزرییەوە 
مرۆڤێكی تەواو و بێكەموكورتی، بەڵام لە لایەن یاساوە بێبەری 
لە مافی مرۆڤایەتی( و لە لایەكی تریشەوە مرۆڤێك كە بە هۆی 
ڕادەیە  ئەو  تا  و  دەژیی  خەستەخانەوە  مژێنەری  ئامێرێكی 
دابەزیوە، بەڵام ژیانی لە لایەن هەموو دامودەزگای دەوڵەتەوە 
دەپارێزرێت. چی ڕووی دا كە ئەم ڕۆژەمان بەسەر هات؟ هیچ 
كام لە خوێنەرە هۆشیارەكانی »ماركی دۆساد« ناتوانن درك 
بەم خاڵە نەكەن، ئەو چەشنە ئازادییە سێكسی و بێسەروبەرییەی 
لە  بەتاڵ  لە ڕاستیدا  بۆ دەكات،  بانگەشەی  كە ماركی دۆساد 
هەرچەشنە ئاماژەیەكی مۆڕاڵییە. ڕاهێنانەكانی مۆساد كردەی 
سێكسی دەكاتە كۆمەڵێك جووڵەی بڕیاردراو و میكانیكی، كە 
بێبەری لە هەر چەشنە هەست و گوڕێكی ڕەسەن و سۆزییە. 
ئایا ئێستا ئێمە گۆڕان لە كردەی سێكسی بۆ لای بیرۆكەكەی 
مرۆڤەكانی«  »دوا  كە  مەرگاوی  پێگەیەكی  نابینین؟  مۆساد 
تاكیەتە  ئەو  دەدۆزنەوە،  تیادا  خۆیانی  ئێمە  سەردەمی 
)لە  داوە  فڕێ  بەرزەكانی  ئامانجە  هەموو  كە  پۆستمۆدێرنەی 
ئاست هەموو بان گێڕانەوەكان چاوی خۆی نوقاندووە( و ژیانی 
خۆخڵەفاندن،  سەرقاڵی،  وەکو  شتی  هەندێک  بۆ  خۆی 
خۆشگوزەرانی و گرنگتر لە هەمووشی بۆ مانەوەی تاكەكەسییان 
تەرخان كردووە، ئەو كەسانەی ڕۆژ لە دوای ڕۆژ ژیانیان بۆ 

لە  و  دەكەن  تەرخان  دەستكردەكان  چێژە  و  ناسكی  جوانی ، 
بەرەكەتی ژیانی مۆدێرن وەکو كاڵا و بەرهەم لە شێوەیەكی 
ئەگەر  دەكرێت.  دابین  بۆیان  ئاساییەكەیدا  شێوە  لە  گەورەتر 
ژیانبەخشە  هێزە  كۆن،  پلەیی  زنجیرە  کۆمەڵگەی  سیستمی 
ئایدیۆلۆژیایان  دەكرد و سیستمی  سەرەكییەكانیان سەركوت 
ئەو  ڕاگرتنی  خزمەت  لە  زاڵیان  دەسەڵاتی  بوو،  دواكەوتوانە 
سیستمەدا بوو و دژایەتییان لەگەڵ هەر چەشنە گۆڕانێكدا دەكرد 
لە کۆمەڵگەی ئەورووپیدا، شتەكە بە پێچەوانەوەیە، چونكە ئەم 
کۆمەڵگانە بە هۆی بەربەڕەڵڵاییەكی چێژبەخشانە و هێدۆنیستی 
هەموو  دەدات؛  لەدەست  خۆی  ژیانبەخشیی  هێزی  خەریكە 
كرۆكە  لە  بوو  بەتاڵ  كافین،  بێ  بەڵام  ڕێپێدراوە،  شتێك 
ڕاست  چێژەكان  بۆ  كە  شتانەی  ئەو  هەموو  بنەماییەكەی. 
دەگەڕێت، بۆ دیموکراسییەكەیشمان هەر بە ڕاست دەردەچێت: 
بێكافیینە،  دیموكراسیی  باسی  ئەو  هەر  ئەمە  ڕاستیدا  لە 
و  تیژی  كراوەتەوە،  بەتاڵ  خۆی  كرۆكی  لە  دیموكراسییەك 
تایبەتمەندیی بڕاوی خۆی لەدەست داوە. سەدەیەك پێش ئێستا 
»چێستێرتۆن« نووسیبووی: ئەو كەسانەی لە ژێر ناوی ئازادی 
و مرۆڤایەتییەوە دژی كەنیسە دەجەنگن، ئەنجامی شەڕەكەیان 
بۆ  دەدەن  فڕێ  مرۆڤایەتی  هەم  و  ئازادی  هەم  دەبێت  ئەوە 
ئەوەی بتوانن درێژە بە شەڕ دژی كەنیسە بدەن. یەكەم شتێك 
كە دەبێت بەم گوتەیە زیاد بكرێت، ئەوەیە ئەم گوتەیە لایەنگران 
و پارێزگارانی ئایینییش دەگرێتەوە، زۆرن ئەو كەسە دەمارگــرژ و 
سیكۆلار  كۆمەڵگەی  دژی  تۆراویان  شەڕی  لە  لایەنگرانەی 
ئەوەندە پێش دەكەون كە لە ڕاستیدا خودی مەزهەبیش دەكەنە 
ڕەگوڕیشەی  بە  دەستڕاگەیشتنیان  بە  هۆیەی  بەو  قوربانی، 
ئەوانی  كرد،  وشك  مەزهەبیی  واتاكانی  پر  ئەزموونە  هەموو 

بێبەری لە ئەزموونی دونیای مۆڕاڵیی كرد )ئایا هەر ئەم باسە 
ناتوانێت لیبڕاڵە دیموكراسییەكانیش بگرێتەوە، كە لە شەڕی دژ 
شێوەیە  بەو  هەر  دیموكراسی  دوژمنی  بونیادخوازەكانی  بە 
هەڵسوكەوتیان كرد كە بونیادخوازەكان دەیانكرد، توندوتیژی و 
ڕاهێنانە  تێكڕای  ئەنجامــدا  لــە  كــە  دەنواند  توندڕەوییان 
دیموكراسییەكەیان و بڕوا بە ئازادییان ژێرپێ نا و پێشێلیان 
كرد، بەس بۆ ئەوەی دژی تیرۆر شەڕ بكەن؟ ئەوان ئەوەندە 
دەكەن،  پێداگری  بونیادخوازی  هەڕەشەی  لابردنی  لەسەر 
بە  مەسیحییەكان(  لە  )بێجگە  بونیادخوازە  هەموو  دەیانەوێت 
مرۆڤ  ئازادیی  لە  هەڕەشە  كە  دابنێن،  هەڕەشە  گەورەترین 
خودی  تەنانەت  ئامادەن  ئەوەندە  ڕێگەییەشدا  لەم  و  دەكات 
ئازادییش دەكەنە قوربانی، هەر بە هۆی شەڕ لەگەڵ تیرۆریزمدا 
خۆمان  ئازادیی  لێرەشدا  هەر  ئێستا،  هەر  ئێمەش  دەیانەوێت 
بخەینە ژێر پێمان، لەم کۆمەڵگەیەی کە بە ڕواڵەت مەسیحییە، 
ئەگەر تیرۆریستەكان ئامادەن جیهانی لەناوچوو فیدای جیهانی 
ئەمەدا  بەرانبەر  لە  دژەتیرۆریش  خەباتگێڕانی  بكەن،  هەرمان 
تر  لەوەی  قینەی  ئەو  لەبەر  خۆیان  دیموكراسیی  ئامادەن 
»ئالان  ئالتێر«،  »بوناتان  ببەن،  لەناو  هەیانە  )موسڵمان( 
لەو جۆرە كەسانەن  دێرشوویتز« و »سام هێریس« هەموو 
ڕێزگرتنی مرۆڤانەیان ئەوەندە خۆش دەوێت ئامادەن لەبەر ئەو 
ئەشكەنجە یاساییە بكەن )ئەشكەنجە ئەوپەڕی دەستدرێژیكردنە 
مرۆڤ  ڕێزی  لە  وایە  پێیان  و  مرۆڤ(  لە  ڕێزگرتن  سەر  بۆ 
ڕۆژدا  سیاسەتی  بەسەر  زاڵ  كولتووری  دەكەن.  لایەنگری 
لەگەڵ  بەرەوڕووبوون  سیاسەتی  ترسە،  سیاسەتی 
دەمارگرژییەك كە بۆی هەیە ڕوو بدات، یان دەستدرێژیكردنە 
سەر چوارچێوەی تایبەتی: ترس لە كۆچبەران، ترس لە مرۆڤی 

خودا  سێكسیی  تێكەڵاویی  لە  ترس  پەرژینشكێن،  و  تاوانبار 
تۆرینەرانەی نەریتشكانانە، ترس لە سووكایەتیی دەوڵەتی )بە 
باجە هەرە قورسەكانی(، ترس لە كارەساتەكانی ژینگە، ترس لە 
چوارچێوەی  پاراستنی  بۆ  )نیگەرانی  غەدر  و  دەستدرێژی 
تایبەتی، هەر ئەو شتەیە كە وا دەینوێنێت هەر ئەو شتەی بەپێی 
بیرۆكەی سیاسی بە دروست دادەنرێت، بنەماییترین نموونەی 
جۆرە  ئەم  سیاسییە(.  ترسی  یان  ترس،  لیبڕاڵ-سیاسەتی 
سیاسەتە بەردەوام لەسەر ڕەشبگیریی ترسهێنەری مرۆڤەكان 
لە   2006 ساڵی  سەرەتای  لە  گەورە  ڕووداوێكی  وەستاوە. 
ئەورووپا ڕووی دا، ئەوە بوو ڕەوتی پەنابەران تۆران، لەلایەنی 
هێڵێكی  بنەماییەكانی  ڕەوتە  لە  یەكێك  بە  بووە  سیاسییەوە 
هێزە  جودابوونەوەی  هۆی  دەبووە  كە  سەرەكی، 
سیاسی  ئاسایی  ڕەوتی  کە  دەستەڕاست،  ڕەگەزپەرستەكانی 
لە  هۆڵندا  تا  نەمساوە  لە  ئاڵمانیا،  تا  فەڕەنساوە  لە  پچڕاند 
یەكگرتووییەكی نوێ كە تازە لە شوێنێكی نوێدا سەری هەڵداوە، 
چییەتیی  لەسەر  وڵاتانە  ئەم  لوتبەرزیی  لە  سەرچاوەگرتوو 
مێژوویی و كولتووری هاوبەشی خۆیەتی. ئەوەمان بینی ئەو 
حیزبە گەورە سیاسییانە، ئەوەی لە سەردەمانێكی پێشووتردا 
بۆیان پەسەند نەدەكرا و وایان دەنواند بۆ گوتنیش نابێت، ئێستا 
خۆیان  دەبێت  میوانێكن  پەنابەران  ئەوەی  دەیڵێن:  سادە  زۆر 
لەگەڵ كولتوور و بەهای ئەو کۆمەڵگەیە ڕێك بخەن و بە باشی 
بۆی تێبكۆشن )ئێستا »نیشتمانی ئێمە یان پەنابەریان خۆشت 
»شەڕی  بۆیە  هەر  تر.  شوێنێكی  بۆ  بڕۆ  یان  بوێت، 
شارستانییەكان« نموونەیەكە لە نەخۆشیی هانتینگتون، كە ئێمە 
لە سەردەمی ئێستادا هەمانە( هەر بەو شێوەیەی كە سامۆیل 
هانتینگتون گوتوویەتی: دیواری ئاسنی لە نێوان ئایدیۆلۆژیاكان 

لە دوای شەڕی سارد بووە شەڕی كولتوورەكان. وا دەنوێنرێت 
ئەم تیۆرە ڕەشبینانەیە خاڵی بەرانبەر سیناریۆی خۆشبینانەی 
فرانسیس فۆكۆیاما لەسەر داهاتووە، بەپێی ئەوە كۆتایی مێژوو، 
كۆتایی مێژوو دیاری دەكات؛ یان بە واتایەكی تر، لێكدژییەكانی 
بەجیهانیبوونی  لەگەڵ  كە  دژایەتیگەلێكن  قەومی-مەزهەبی 
سەردەمی  لە  دێنەوە.  یەك  وەك  و  هاوڕێ  سەرمایەداری 
بان سیاسیی ئێمەدا، لە كاتێكدا كە سیاسەتی ڕاستەقینە ڕۆژ لە 
بەڕێوە  بەڕێوەبەرە پسپۆڕەكانەوە  لە لایەن  زیاتر  دوای ڕۆژ 
دەچێت، تەنیا سەرچاوەیەكی ڕەوا بۆ برەودان بە لێكدژییەكان 
ماوەتەوە، لە ڕاستیدا هەر ئەو لێكدژی و ورووژانە كولتووری، 
قەومی، مەزهەبییانەن. كەواتە ڕێم پێ بدەن بۆ ئەوەی كۆتایی بە 
لەفزی  لەبیرنەكراوی  هەڵەیەكی  لە  قسەیەك  بهێنم،  بابەتەكەم 
پیاوان«  »منداڵانی  بهێنمەوە،  فڕۆیدی سەرۆکكۆمار »بۆش« 
ئەوەندە بە نادەستە كەم مەگرن، فیلمە نوێكەی ئالفۆنس كارون 
پێگەی  ئەودیوی  دەكاتە  ڕەخنە  و  بابەت  بنكی  دەگاتە 

ئازارگەیەنەرەكەی ئێمە.

سەرچاوە
) http://ramzashoob.com/article,aspx?id=209( :لە سایتی

لە هونەری ئەكتەرەوە لە لای ستانسلاڤسكی
بەرەو پێرفۆڕمانكار لە لای كرۆتۆڤسكی

ڤیرجینی ماینات
لە فەڕەنسییەوە: مستەفا قەسیم

بەشی یەكەم

ئەو زنجیرە كۆنفرانسانەی )سیمینارانەی( كە كرۆتۆڤسكی لە 
پاریس لە مانگی مارتی 1997ەوە تاكو مانگی كانونی یەكەمی 
تیشكیان  دیكە،  جارێكی  بۆ  و  سەرلەنوێ  دان،  سازی   1998
خستەوە سەر لێكنزیكیی بابەتی ئەو پەیوەندییە بنەڕەتییانەی 
هونەری  لەسەر  كە  ستانسلاڤسكی  لێكۆڵینەوەكانی  نێوان  لە 
شانۆی  دامەزرێنەری  توێژینەوەكانی  دراون،  ئەنجام  ئەكتەر 
پێرفۆڕمانسن  پڕۆسەی  لەسەر  كە  هەن،  )تاقیگا(دا  لابۆراتوار 

لە لای ئەكتەرە.
مامۆستای  بە  دەكرێت  كرۆتۆڤسكی  1997ەوە  ساڵی  لە 
پاریس،  لە  فرانس  كۆلێجی  لە  شانۆیی  ئەنترۆپۆلۆجیی 
و  ڕووبەڕوو  شێوازی  پۆلۆنی،  رێژیسۆری  سیمینارەكانی 
گفتوگۆكردن لەگەڵ جەماوەر لەخۆ دەگرێت، پێبەپێ لە چەندین 
سیمینارێك  هەر  دەكران.  ئامادە  پاریس  بەناوبانگی  شانۆی 
كاتژمێری  دوو  بەشێكیش  هەر  هاتبوو.  پێك  بەش  دوو  لە 

دەخایاند. لە بەشی یەكەمدا كرۆتۆڤسكی لەسەر بابەتی »ڕێچکە 
ڕێگەی  لە  دەدوا،  ڕیتواڵدا«  لە  و  شانۆ  لە  ئۆرگانیكییەكان 
دۆكیۆمێنت و ئەرشیفی بینراو و بیستراوەوە، ڕوونكردنەوە و 
بۆ  كرابوو  تایبەت  دووەم  بەشی  بەڵام  دەكرد،  شرۆڤەكردنی 

پرسیار و گفتوگۆ و ڕاگۆڕینەوە لەگەڵ ئامادەبوان.
ئەو بنەما بنەڕەتییانەی كە دید و بۆچوونەكانی ستانسلاڤسكی و 
كرۆتۆڤسكی پێكەوە دەبەستنەوە، نەك بە تەنیا لە چوارچـێــوەی 
توێژینەوەكانیان دەكرێت دیاری بكرێن كە تایبەتن بە پڕۆسەی 
ئاستە  ئەو  لەسەر  دەتوانرێت  بەڵكو  ئەكتەر،  كاری  گەشەی 
فراوانەش تەماشا بكرێن، كە پەل دەهاون بۆ تێكڕای توانستە 
مرۆییەكان. لە ڕاستیدا ڕێچكەی هونەری گرنگی و تایبەتمەندیی 
هەریەكەیان لە نێو جەرگەی سەدەی بیستەمدا تۆمار دەبێت و 
و  خــۆزگــە  بــە  كاتدا  هەمان  لە  هونەرێك  دادەكوتێت،  ڕیشە 
ئاواتەكان و توانستە تایبەتییە مرۆییەكان جۆش دراوە و لە نێو 
واقیعێكی كۆمەڵایەتیی بەردەوام لە گۆڕاندا ڕیشە دادەكوتێت و 
بە قووڵی مۆركی ستەمی سیاسیی پێوە دیار دەبێت، لە حاڵەتی 
دەچێتە  ئایینییشی  كرۆتۆڤسكیدا چەوساندنەوە و سانسۆری 

پـــاڵ.

میراتی منداڵی
پاریس،  لە  كۆتایی  كۆنفرانسەی  دوو  ئەو  میانەی  لە 
ڕەهەندی  و  بنەما  هەندێک  بۆ سەر  دەگەڕایەوە  كرۆتۆڤسكی 
بیۆگرافی )ژیاننامە(ی خۆی، كە بە لای ئەوەوە چەندین ماناو 
ئەنتیمییش  شێوەیەكی  بە  و  دەگرت  لەخۆ  گرنگیان  ئاماژەی 
پەیوەست بوون بە توێژینەوەكانیەوە. ئەو یادەوەرییانەی وەك 
و  یادەوەرییەكانن  چكۆلەی  دەفتەرە  بە  سەر  دەیگوت،  خۆی 

لە  ئەو  منداڵیی  تافی  بۆ  دەگەڕێنەوە  زۆریان  هەرە  زۆربەی 
پۆڵۆنیا، لە سەردەمی دووەم جەنگی جیهانیدا، كە بە سەردەمێكی 

پڕ تراجیدیا دادەنرێت لە مێژووی ئەو وڵاتەدا.
ئەو كاتە كرۆتۆڤسكی لە گوندێكی بچووك دەژیا. جەستەی 
دەكرد  هەستی  بوو،  بێهێزتر  و  لاوازتر  تر  منداڵەكانی  لە 
دوور  ئــەوان  دونیای  لــە  دەترســا  زۆر  و  جیاوازە  ئەوان  لە 
دەست  نهێنییەوە  بە  نۆساڵیدا،  تەمەنی هەشت-  لە  بخرێتەوە. 
دەكات بە خوێندنەوەی ئینجیل، لەبەر ئەوەی ئەو قەشانەی لە 
ئینجیلیان  خوێندنەوەی  دەگوتەوە،  وانەكانیان  قوتابخانەكەیدا 

قەدەغە كردبوو.
خانۆچكەیەكی  ژێرزەمینی  لە  یاساغەوە  كتێبە  بەو 
و  بەراز  ڕاگرتنی  بۆ  تەویلە  وەك  كە  لەتەختەدروستكراو، 
ئاژەڵەكان تەرخان كرابوو خۆی حەشار دەدا. تیشكی ڕۆژ لە 
درزی نێوان تەختەكانەوە دەهاتە ژوورەوە، هەر لەو كونانەوە 
دەوروبەری  خانووەكانی  دەیڕوانیە  چكۆلەیە  منداڵە  ئەو 
گوندەكە، دەیڕوانیە چیایەكی بچووك کە بە ئاسۆدا هەڵكشابوو، 
كێڵگەیەك  دامێنیدا  لە  بوون،  قەدپاڵیەوە  بە  درەختێك  چەند 
ئەسپی شەهیدی لێ ڕاكشابوو، ئەسپێك تەنیا یەك چاوی دیار 
بوو. ئاوێتەبوونی تەواوی ئەو منداڵە لە ساتەوەختێكی وەهادا 
لە نێو خوێندنەوەدا، خەسڵەتێكی هەنووكەیی بە چیرۆکەكانی 
نێو ئینجیل دەبەخشی. ئیدی خوێندنەوەی بۆ ئینجیل بەرەبەرە 
دەگۆڕێت و دەبێت بە ئەفسانەیەكی كەسێتی و تایبەت بە خۆی.
ئەو  سەیری  تەختەكانەوە  درزی  لە  ئەفسون،  و  سەرسام 
وەكو  مەسیح  دەدا.  ڕوویان  دەرەوە  لە  كە  دەكرد  شتانەی 
مرۆڤێكی تەحەداكەر دەردەكەوت، مرۆڤێكی بوێر كە نەدەترسا 
درۆ نەكات. پاڵەوانێكی مرۆیی لە لایەن گشت ئەوانەی ئازاریان 

جەنگ،  بە  كاولكراو  پۆڵۆنیای  وەكو  وڵاتێكی  لە  دەچەشت، 
و  چەوساوەكان  هاوڕێی  بە  دەبوو  دەكرا.  هاتنی  چاوەڕوانی 
ئەو ئەسپە شەهیدە. لە چاوانی منداڵییەوە كرۆتۆڤسكی لە باڵای 
گۆڵگۆتای  مۆنت  وێنەی  هەڵكشابوو،  ئاسۆوە  بە  ئەو چیایەی 
دەبینی )mont Golgotha(. )ئەو بەرزاییە، ئەو جێگەیەی سەرەتا 

مەسیحی تیا لە خاچ درا. و(
كتێبی  هونەردا«،  نێو  لە  »ژیانم  كتێبی  لاپەڕەی  یەكەم  لە 
و  میراتی  وەكو  شتانەی  ئەو  ستانسلاڤسكی،  بیۆگرافیی 
دەیانهێنێتەوە  هەبووە،  بەسەریەوە  كاریگەرییان  بۆماوە 
لە  باوکوباپیرانی  ڕەچەڵەكی  واتە  یان  )جیالۆجی(  واتە  یاد. 
هەرگیز  ئەوانەی  و  بوون  ئیلهامبەخشی  ئەوانەی  هونەردا، 
تەواو بە ئامانجەكانیان نەگەیشتوون و مێژووی باوکوباپیرانی 
نێو  بە  ئەوان  »خوێنی  دەڵێت:  ستانسلاڤسكی  دەكەن.  ڕەنگ 
ڕەگەزئامێزانە  پەیوەندییە  ئەو  دەچن«،  و  دێن  دەمارەكانمدا 
نێو  لە  بە درێژایی هەموو ژیانی  یاد و  ڕابردووی دەهێننەوە 

هونەردا ڕێنومایی دەكەن.
درێژایی  بە  ئەوانەی  ناكەم،  یاد  لە  باوکوباپیرانم  »مێژووی 
لەخۆ كۆ  هێزێكی  كە هەموو  ژیاون  لەسەر خاكێك  سەدەكان 
كردبووەوە، بەڵام ئەوان پڕاوپڕ ژیانی خۆیان نەژیاندووە، لەبەر 
ئەوەی نەیانتوانیوە بەهرە سروشتییەكانیان بخەنە بەر ئەزموون 
لێبڕاوانەی ســروشــتی و  و تاقیكردنەوەوە«. بیر و هەستێكی 
زگماكی، كە بە توانا و لێهاتووییەكی ناوازەوە نەخشێنرابوو، بۆ 
گەڕان  و توێژینەوە هەمیشە لە پەرەسەندندا بوو. بەو مانایەی 
سووربوون و سازشنەكردن لەسەر بیرۆكەكانی وەك ئەكتەر 
بەردەوام تای تەرازووی بێمتمانەیی لە لا پارسەنگ دەكردەوە. 
و  ترس  بەرانبەر  تێكۆشان  و  ململانێ  بە  ئەو  هونەری  ژیانی 

دەستنیشان  بێوچان  جەنگێكی  بە  و(  ئەكتەر.  )وەك  دڵەڕاوكێ 
)گوزارشتێكە  تەختە  جەستەی  گۆڕینی  پێناوی  لە  و  دەكرێت 
كرۆتۆڤسكی لە نێو باسەكەیدا بەكاری دەهێنێت( بۆ ئامڕازێكی 
پڕ جووڵە و فرە بەدیقەت. لە ژیاننامەكەیدا ستانسلاڤسكی تێبینی 
دوو  نێوان  گواستنەوەی  ساتەوەختەكانی  لە  كە  دەكات  ئەوە 
قۆناغ و دوو سەردەمدا ژیاوە. لەو كاتەدا چەندین سەرچاوەی 
ماددیی دەوڵەمەند كۆ بووبوونەوە، ئەنتیلیجەنسیای بۆرژوا كە 
تازە خۆی پێك هێنابوو، ئارەزووی دەكرد بەشداریی مافی ئەو 
كولتوورە بكات كە بە تەنیا لە چوارچێوەی كۆشكی قەیسەردا 
قۆرغ كرابوو. ستانسلاڤسكی سەر بەو نەوە نوێیەی بیرمەندان 
بوو، كە گەواهیی گۆڕانكارییەكانی ئیمپراتۆریەتی ڕووسیا بوون، 
كە لە قۆناغی دەرەبەگایەتییەوە دەچوو بەرەو وڵاتێكی مۆدێرنی 
پڕ هەڵپە. گەشەكردنێكی پیشەسازی كە لەوەوپێش وێنەی نەبوو، 
خەڵكەی  ئەو  ژیانی  شێوازی  ڕادیكاڵی  گۆڕانێكی  هۆی  دەبێتە 
بنچینەی  جۆرە  بەو  بردبوو.  بەسەریان  سەدە  چەندین  بۆ 
کۆمەڵگەی تەقلیدیی ڕووسیا هەڵدەتەكێت و سەركەوتن بۆ ئەو 
ئایدیۆلۆجیی  بۆ  سەرەكی  بنەمایەكی  وەك  كە  پێشەوەچوونە 
یادەوەرییەكانیدا  لە  ستانسلاڤسكی  دەكات.  مسۆگەر  سۆڤیەت 
باس لە ڕووداوی دروستبوونی هۆكارە نوێیەکانی گواستنەوە 
دەكات، وەكو شەمەندەفەر، پاپۆڕ و فڕۆکە، هەروەها هۆكارەكانی 
لە  باس  تەلگراف،  و  تەلەفۆن  ڕادیۆ،  وەكو  پەیوەندیبەستن، 
قورسەكانی  جبەخانە  و  تۆپ  وێرانكارییەكانی  و  پیشەسازی 
دەركەوتنی سیستمی  هەروەها  دەكات،  جیهانی  جەنگی  یەکەم 
ڕووناكی ئەلەكتریك لەسەر شانۆ، كە بانگەواز بۆ مۆدێرنەكردنی 

هونەرێكی سادە و لە مێژینە دەكات.
شانۆیی  بەشداریی  ستانسلاڤسكی  چوارساڵیدا  تەمەنی  لە 

كرابوو.  ئامادە  خێزانەكەیەوە  لایەن  لە  كە  دەكات،  ئەماتۆر 
بكات  ئەوە  وەكو  یان  بدات،  پیشان  وەها  دەكرێت  لێ  داوای 
لە ڕێگەی مۆمەوە  ئاگردانێكەوە، كە  نێو  بخاتە  دار  كە چڵێك 
ئامادە كرابوو. ستانسلاڤسكی هەر لەو كاتەوە ڕقی دەبووەوە 
لە بیرۆكەی فێڵكردن لەسەر تەختەی شانۆ. هەر لەبەر ئەو هۆیە 
ڕاستەقینەی  فیزیكیی  كردارێكی  و  دەقۆزێتەوە  دەرفەتە  ئەو 
تیا ئەنجام دەدات و بەڕاستی دارەكە دەخاتە نێو ئاگرەكەوە، 
كاریگەرییەكی  و  بەردەدات  شانۆ  هەموو  لە  ئاگر  جۆرە  بەو 
وەها بەسەر بینەرانەوە بەرپا دەكات كە بێگومان ئارتۆ خەونی 
بە  گرنگیدان  و  جۆرە  لەو  پێشوەختی  مەیلێكی  بینیوە.  پێوە 
شوێنپەنجەی  سروشتییانە،  هەڵچوونئامێزی  پەرچەكرداری 
جێگیرەكانی  بڕیارە  كاتێكیش  دیارە.  پێوە  ڕەمزیی  بەهایەكی 
سەلماندوونی،  لێكۆڵینەوەكانیدا  كاری  نێو  لە  كە  دەناسین 
دەبینین ئامانجی ئەو توێژینەوانە بریتی بووە لە دامەزراندنی 
پڕۆگرامێكی بەسیستمكراو بۆ ئامادەكردنی ئەكتەر، كە گرەنتیی 

نواندنێك بكات شێوازەكەی ڕاستەقینە و زیندوو بێت.
شێوازە  بە  و  مەجازییەكەی  واتا  بە  شانۆ  لە  ئاگربەردان 
كۆنكرێتییەكەی، دەبێتە ئامانجی تەواوی كاری ئەكتەر لە لای 

كرۆتۆڤسكی.
لایەن  لە  جار  زۆر  كرۆتۆڤسكی  بۆچوونەكانی  و  دید 
ئارتۆ  دید و بۆچوونەكانی  بە  تیۆریستەكانەوە  ڕەخنەگران و 
و  بیر  بە  ئاماژە  خۆیشی  بۆ  كرۆتۆڤسكی  دەكرێن.  بەراورد 
هەژار(،  شانۆیەكی  )بەرەو  كتێبەكەیدا  لە  دەدات  ئارتۆ  هزری 
ئەوەش لە میانەی ئەو سەردێڕەوەی كە دەڵێت: »ئارتۆ تەواو 
خودی خۆی نەبووە«. هەر لەوێدا ئاماژە دەدات بە میتافۆڕە 
كاتی  لە  دەڵێت: »ئازارچەشتووەكان  كە  ئارتۆ  بەناوبانگەكەی 

ئاماژە  و  جووڵە  كۆمەڵێک  ئاگردانەكان،  لەسەر  سوتاندنیان 
دەردەبڕن«، هەروەها پێشنیار دەكات و دەڵێت ئەوەی دەبێت لە 
لای ئارتۆ سەرنجمان ڕابكێشێت گەڕانەوەیە بۆ ئەو بنەمایانەی 
دەتوانین  واتە  ناوە.  بونیاد  لەسەر  )تێڕامانئامێزەكەی(  شانۆ 
بڵێین: »ئەوەی ئەكتەر بە ئاكامی دەگەیەنێت، دەبێت كردارێكی 
گشتگیر بێت )action total(، ئەوەی دەیكات دەبێت بە تێكڕای 
بوونی خۆیەوە جێبەجێی بكات«، هەروەها كرۆتۆڤسكی دەڵێت: 
لە  دیسپلین  و  ئارتۆدا خۆڕسكی  پەیامەكەی  ناو جەرگەی  لە 
پێكەوە خۆ گرێ دەدەن. بوونی ئەو  نێو یەكدا كار دەكەن و 
دوو بنەما هاودژە لە تەك یەكدا، دەبێتە هۆكاری لەدایكبوونی 

كرداری گشتگیر. 
ئارتۆ شانۆ دەشوبهێنێت بە ئەلشیمی )كیمیای كۆن(، لەبەر 
ئەوەی بە ڕای ئەو ئەلشیمی هاوشێوەیەكی ڕۆحئامێزی كردارو 
ڕووداوێكە كە هیچ بایەخ و كاریگەرییەكی نابێت، تەنیا لەسەر 
ئاستی ماددە ڕاستەقینەكان نەبێت، كردارێك تا ئەوپەڕی ڕادە 
پڕۆسەی  لە  هەروەكو  بێت.  كەموكوڕییەك  هیچ  بێ  دەبێت 
كردەی گەشەكردن لە نێو ئەلشیمیدا شانۆ هاوشێوەیەك بووە 

بۆ واقیعێكی دیكەی خەتەرناك.
شانۆ دەبێت گشت ئەو ململانێیانەی لە ئەنجامی بەریەككەوتنی 
فۆڕم،  و  بیرۆكە  هزر،  و  ماددە  سەرەکییەی  هێزە  دوو  ئەو 
كۆنكرێت و ئەبستراكتەوە لەدایك دەبن، چارەسەر بكات؛ یاخود 
بیانسڕێتەوە و لە نێویان بەرێت و گشت دیاردەكانیان لە نێو 
گوزارشتێكی یەكگرتوودا بتوێنێتەوە، كە هاوچەشنی ئاڵتوونێكی 

ڕۆحئامێزكراو بێت.
بەپێی كرۆتۆڤسكی ئەو ئەلشیمییە پابەندە بە گۆڕانكارییەك لە 
لای ئەو ئەكتەرەی كە لەسەر بنچینەی پڕۆسەیەكی گەشەكردنی 

ئۆرگانیكانە كار دەكات، هەروەها دەڵێت: »سیحری شانۆ لە نێو 
لە پڕۆسەیەكی  ئەوەی  گۆڕانكارییەك چڕ دەبێتەوە، هەروەك 
لەدایكبووندا ڕوو دەدات«. كەواتە كاری ئەكتەر ئەوەیە بتوانێت 
یەكەیەكی زیندوو و جەوهەری بونیاد بنێت، لە نێوان جەستەو 
باس  ئێمە  لە كۆتاییدا  دەڵێت: »ئەوەتا  لە دەرئەنجامدا  هزردا. 
لە نەتوانینی جیاكردنەوەی هزر و جەستە، یان ڕۆح و جەستە 

دەكــەین«.
لە ڕێڕەوی سیمینارەكانیدا، كرۆتۆڤسكی پێشنیاز دەكات 
دوا ئاماژە و جووڵەی ئازارچەشتووەكانی ئارتۆ دەتوانرێت 
وەكو ترۆپكی كردارێكی ڕاستەقینە تەماشا بكرێت، تەنانەت 
لای  بە  شێوەیە  بەو  تێدەپەڕێنێت.  گوزارشتكردن  ویستی 
كە  ئاماژەن  و  جووڵە  كۆمەڵێک  ئەوانە  كرۆتۆڤسكییەوە 
پێشتر پێشبینییان بۆ نەكراوە، بەڵام وەك كۆمەڵێک جووڵەی 
و  دەگرنە خۆ  ڕادەبەدەر  لە  تواناگەلێكی  بۆماوە  و  میرات 

پێشكەشی دەكەن.
لە  بەردەوام  ئارتۆ  كە  دەكات  تێبینی  پۆلۆنی  رێژیسۆری 
لە  فەڕەنسییەی  كولتوورە  ئەو  خودی  دژی  بووە  یاخیبووندا 
ڕادەبەدەر عەقڵانی بووە. بەو شێوەیە ئارتۆ كاریگەریی عەقڵێكی 
وتارئامێز لە ڕێگەی زمانی ئاخاوتن، یان ماشێنی بیركردنەوەوە 
هەوڵ دەدات گوزارشت لە نهێنی و پەرجووەكانی بوون بكات، 
كرۆتۆڤسكی  هەروەها  گومانەوە،  و  پرسیار  ژێر  دەیخاتە  کە 
تێگەیشتن  لە  ئارتۆ فۆڕمێكی دیكە  تیایدا  وێنەیەكی ورووژاند 
وەردەگرێت )فۆڕمێكی تێگەیشتن كە لە ڕێگەی پێستەوە گوزەر 
دەكات(، تێگەیشتنێكی فیکری و جەوهەری كە لە منداڵییەوە لێی 

بەئاگاین.
لە نێوان ساڵانی هەشت تا دوازدەی تەمەنیدا، كرۆتۆڤسكی 

كتێبێك دەخوێنێتەوە بە ناونیشانی »گەشتێك بە نێو نهێنییەكانی 
سییەكاندا  لە  و   »paul brunton« نووسینی  لە  هیندستان« 
نووسەر  سەرگوزشتەی  وردی  بە  كتێبە  ئەو  نووسراوە. 
دەگێڕێتەوە، كە چۆن گەڕاوە بە دوای ئەو تاك و كەسایەتییانەی 
دایكیەوە  لایەن  لە  كتێبە  ئەو  بوون.  باڵا  ژیرییەكی  خاوەن 
پێشكەشی كرابوو. سەرباری مەترسیی ڕێگە، دایكی توانیبووی 
بیست كیلۆمەتر بە پێ ڕێ بكات، بۆ ئەوەی نوسخەیەك لەو 
كتێبە بەدەست بهێنێت كە دوای بۆردومانەكان بەجێ مابوون. 
تەمەنی  لە  كە  هۆنیوەتەوە  مرۆڤێكی  ژیانی  چیرۆکی  برانتۆن 
حەڤدەساڵیدا ڕووداوێكی سەیری ئەزموون كردووە. ئەو مرۆڤە 
هەست دەكات جەستەئاسا ئاوێتەی مەرگ بووە. لەو كاتەدا كە 
لەسەر پشت ڕاكشاوە، وەك ئەوەی جەستەی لاشەیەك بێت و 
هیچی تر. بیر دەكاتەوە و دەڵێت: من مردووم؛ بەڵام هەر لەو 
كاتەدا لە خۆی دەپرسێت ئەی ئەو »من«ە لە كوێوە سەرچاوە 
نێو  لەو ساتەدا هەست دەکات ئەو نشتەجێی  ئیدی  دەگرێت؟ 
لە  واز  سەختە،  ئەزموونە  ئەو  دوای  نییە.  خۆی  جەستەی 
خوێندن دەهێنێت و خێزانەكەی بەجێ دەهێڵێت، سەری خۆی 
هەڵدەگرێت و دوور دەكەوێتەوە، بۆ ماوەی پازدە ساڵ دەچێتە 
خەڵوەتێكی كپ و بێدەنگ و بێجووڵە، لە دامێنی چیایەك )كە 
بە چیایەكی پیرۆز دادەنرا( لە باشووری هیندستان. خەڵكەكە 
لە فزووڵی و ئارەزوویان بۆ زانینی هەندێک نهێنی، بەرەبەرە 
لەو سۆفییە نزیك دەبوونەوە. ڕۆژئاواییەكان بە نیازی ئەوەی 
تێیبگەن دەهاتن و پرسیاریان لێ دەكرد. ئەو مرۆڤە بەردەوام 
لەسەر  كە  بوو،  ناوەكییانە  كردارێكی  پڕۆسەی  نێو  ئاوێتەی 
بە  كەسێك  هەر  كردارێك،  دامەزرابوو؛  نەجووڵانەوە  بنەمای 
لایدا تێپەڕ بوایە بە ئاسانی دەكەوتە ژێر پەتای كاریگەرییەوە، 

هەروەها سەرنجی ئامادەیی ئەو ئاژەڵە كێوی و ماڵییانەی بۆ 
دەكردنەوە.  دەوری خۆی كۆی  لە  و  دەكرد  لای خۆی كێش 
مانگایەك دروست  لەگەڵ  تایبەتیی  پەیوەندییەكی  نێوانەدا  لەو 
هاوبەشی  نزیكەوە  لە  پێدەچوو  پیرۆزە  ئاژەڵە  ئەو  كردبوو. 
ئەو پڕۆسەیە بكات. هەندێک لە خەڵكی ئەو دەورووبەرە ئیتر 
باوەڕیان وەها بوو كە بەرانبەر كەسێكی پیرۆز دەژین. هەندێک 

خەڵكی تر بە شێتیان دادەنا.
سوجدەبردن،  و  پەرستن  شێوازی  لە  ئایینی  دیاردەیەكی 
دەستیان كرد بە بونیادنان بە دەوری ئەو مرۆڤەی كە بە ڕامانا 
)Ramana( ناویان دەبرد. لەگەڵ هەموو ئەمانە، ئەو قایل نەبوو 

بەو شێوە پیرۆزكردنە و گوێی پێ نەدەدان.
وەكو پێشتر، چۆن چیرۆکەكانی ئینجیل كاریگەرییان هەبوو 
بەسەر  بەهێز  كاریگەرییەكی  چیرۆکەش  ئەو  بەسەریەوە، 
كرۆتۆڤسكی لاو جێ دەهێڵێت. هەر بۆیە لەو كاتەدا تووشی 
گەرمەتایەكی سەخت دەبێت و لەجێ دەكەوێت. ئەو ئەزموونە 
سەرەتای  دەبێتە  و  دادەكوتێت  ڕیشە  منداڵیدا  دونیای  لە 
گەشتێكی ناوەكی بۆ گەڕان بە دوای توانستە تازەكان. گەشتێك 
لە تەك هۆكارە پراكتیكییەكانیدا بەرەو ئەوەی دەبات كە مرۆڤ 
بتوانێت لەگەڵ خودی خۆیدا ئەنجامی بدات، بە لەبەرچاوگرتنی 
ڕادەی تواناكانی و تەنیایی و پێویستیی ئەو بۆ هاودەمیكردنی 

كەسانی تر.

 )Vers L Experience Consciente( بەرەو ئەزموونی ئاگایی
تر زۆر جیاواز و  لەوی  هەرچەندە وەكو دوو كەس، یەك 
لە دوو سەردەمی جیاواز و دوو ڕەوشی جودادا ژیاون، بەڵام 
كۆیان  قووڵ  و  بەواتا  كرۆتۆڤسكی شتێكی  و  ستانسلاڤسكی 

دەكاتەوە. ئەویش باوەڕ و سووربوونیان بووە لەسەر بیر و 
كارەكانیان، كە بێوچان ئاڕاستەكەر و ڕێپیشاندەریان بووە لە 
كەشف و داهێنان و دۆزینەوەكانیان دەربارەی بوونی مرۆیی. 
ئەو كەشف و داهێنانەی هانی داونەتەوە هۆكارە كۆنكرێتییەكان 
)وەك  ڕێگەیانەوە  لە  دەتوانرێت  هۆكارانەی  ئەو  بدۆزنەوە، 
كرۆتۆڤسكی دەڵێت: باڵ بگرێت و بەرز ببێتەوە( بەرزبوونەوەیەك 
بە  كە  دەهێڵێت  بەجێ  شتانە  ئەو  هەموو  خۆیەوە،  پاش  لە 
توندی مرۆڤ ڕاپێچی نێو توڕەهاتەكانی ژیانی ڕۆژانە دەكەن، 
هەروەها شانۆ پانتاییەكی خستووەتە بەردەم ئەو دوو كەسە بۆ 
توێژینەوەیەكی قووڵ و بەردەوام  و پراكتیك، دەربارەی توانستە 
مرۆییەكان و لێكۆڵینەوە گرنگەكانیان دەربارەی پڕۆسەی كاری 
بەرانبەر  لە  ڕووبەڕووبوونەوەیان  توانای  لەسەر  كە  ئەكتەر، 
بواری پێرفۆڕمانس دامەزراوە، بوارێك وەك شوێنێكی لەبار و 
شایستە بۆ ئەزموونە مرۆییەكان، ئەو شوێنەی چەندین قەوارەی 
جەوهەریی مرۆڤ لە توانایاندایە، ئازادانە خۆیان پیشان بدەن.

ئەزموونی ئاگاییانەی ئەكتەر گوزارشتێكە كە مارتا كورتن 
 »perezivanie« لە بەرانبەر وشەی ڕووسی )martin Kurten(
دایناوە. ئەم وشەیە كۆنسێپتێكی گرنگە و بە بەردەوامی لە نێو 
نووسینەكانی ستانسلاڤسكی دووپات دەبێتەوە. لە كاتێكدا باس 
لە دید و بۆچوونەكانی دەكات دەربارەی پڕۆسەی گەشەكردنی 

كاری ئەكتەر.
وشــەســازی  »زانســتی  ناونیشــانی  بــە  وتــارەكــەیــدا  لــە 
زمانە  نێو  لە  دەكات  تێبینی  كورتن  ستانسلاڤسكی«،  لای 
گوێگرتنێكی  هاوتای  بــە  وشــەیە  ئەو  ئەسكەندەناڤییەكاندا 
تەرجەمە  لە  كەچی  كراوە.  تەرجەمە  ئامێز،  وریا  سۆزئامێز، 
ئینگلیزییەكەیدا، لە لای Elizabeth Reynolds hapgood وشەكە 

گرێدراوی  و  هەستكردن  واتا   ،feeling بە  دەبێت   perezivanie
سۆزەكان دەبێت. هەر بە هەمان شێوە وشەی )feeling( لە لایەن 
custrovat هاپگۆدەوە بەكار هاتووە لە بەرانبەر تەرجەمەی وشەی
ی ڕووسی، كە مانا و مەبەستەكەی جێگۆڕكێ دەكات لە نێوان 
هەستكردن، درككردن، تێبینیكردن، »بەئاگاهاتن لە...« و »بینین« 
بە مانای تێگەیشتن. لە دەرئەنجامدا دەبینین كە وردی و دیقەتی 
كۆنسێپتەكانی نێو لێكۆڵینەوەكانی ستانسلاڤسكی بەشێكیان ون 
دەبن، بەو پێیەش ئەو مانا و مەبەستانەی ڕوونی كردوونەوە 
دەربارەی »ئاگاییەكی ئەكتیڤ و وریائامێز« پەردەیەكی لێڵ و 
تاریكی بەسەر دەدرێت، ئەو كۆنسێپتانەی دەتوانرێت بە بەردی 

بناغەی لێكۆڵینەوەكانی كرۆتۆڤسكی دابنرێت.
لە  پۆڵۆنی،  ڕێجیسۆری  لای  لە  پێرفۆڕمانس  پڕۆسەی 
ئەکتیڤ  و  كردار  لە  بین  پاسیڤ  دەخوازێت  كاتدا  هەمان 
ئاساییەوە،  ڕەوشی  پێچەوانەی  بە  واتە  تێڕوانیندا.  لە  بین 
درككردن  و  ئامادەگی  كە  دەگەیەنێت  مانایە  ئەو  ئەمەش 
دوو  ئەو  ناواخنی  لە  پێكەوەگرێدراودان.  پەیوەندییەكی  لە 
واتای  پاسیڤ  دەدەن،  ئەنجام  پێرفۆڕمانسكردن  كە  ئەركەی 
ئامادەییوەرگرتن، كراوەیی )Receptif( دەگەیەنێت و ئەکتیڤیش 

واتە »ئامادەگی« )حزوور– present(ە.
je - je«ەوەیە،  من  »منی  ناوی  ژێر  لە  كە  تێكستەیدا  لەو 
كرۆتۆڤسكی دەگەڕێتەوە بۆ میتافۆڕێكی كۆن، ئاماژە دەكات بۆ 
كاریگەری  و كاردانەوەی هاوبەشی نێوان كرداری وەرگرتن و 

ئامادەگیی ئەکتیڤ.
»ئێمە دوانین. وەك تەیرێك كە دان دەچنێتەوە و تەماشا دەكات«
لە  بكەیت  هەست  دەژیی.  تر  ئەوی  و  دەمرێت  یەكێكیان 
ئەوەی  دەكرێت،  تەماشا  خۆتەوە  دیكەی  بەشەكەی  لایەن 

من  دەستەوە.  بە  دەدات  دیكە  قەوارەیەكی  ناوازەیە،  شتێكی 
دەشوبهێنێت،  زیندەئامێز  بە  دووەم  منی  كە  هەیە،  »من«ێكی 
وەكو تەماشاكردنێكی وەستاو وایە، ئامادەگییەكی بێدەنگە، وەك 
خۆر وایە كە شتەكان ڕۆشن دەكاتەوە. پڕۆسەی گەشەی هەر 
یەكەیان دەتوانرێت بە ئاكام بگات، بە تەنیا لە چوارچێوەی ئەو 
كەسدا  دوو  ئەزموونی  نێو  لە  من،  منی  وەستاوە.  ئامادەگییە 
یەكەیەكی  وەكو  بەڵكو  ناكرێت،  سەیر  جودا  شتی  دوو  وەك 
پڕاوپڕی یەكگرتووە. منی من ئەوە ناگەیەنێت كە ببین بە دوو 
كەرتەوە، بەڵكو ببین بە هاوشێوەیەك قرین )Double( هەبوونی 
پێویستییەك بە پێرفۆڕمانس، بە كەسێك پڕاوپڕ بەئاگا بێت لە 
بەرانبەر ئامادەگی، لە بەرانبەر منی دووەم، پێش هەموو شتێك 
لە ویستێكەوە سەرچاوە دەگرێت كە دەخوازێت لە دەرەوەی 

زەمەندا بە زیندوویی بمێنێتەوە.
واتــای   »awarens« تێــڕوانینــی كرۆتۆڤســكی وشــەی بــە 
ئەو ئاگاییە ناگرێتەوە كە پەیوەنــدە بە زمانی ئاخاوتنەوە )بە 
ئامادەگییە  كردەی  گرێدراوی  بەڵكو  بیركردنەوەوە(،  ماشێنی 
)presence(. چەمكی ئاگایی )conscience( دەتوانێت یەكێتییەك 
لە نێوان دركپێكردنی هەستئامێز و ئامادەگیی وەك دیاردەیەك 
لە ناوجەرگەی كردەی پێرفۆڕمانس پێك بهێنێت، ئەم كارەش 
بە  و  دەكات  بۆ  ئاماژەی   schechner richaed هەروەك 
كە  پانتاییەك  و  دەروازەیەك  وەك  دایدەنێت،  دەستپێك  خاڵی 
پێكەوەیان  و  دەكاتەوە  جیا  لێك  پانتاییەكان  كاتدا  هەمان  لە 
ئەو  نابەینی  لە  و سەرەکییە  گرنگ  ئەو شتەی  دەبەستێتەوە، 
سات،  دیاردە،  تەوژمەكان،  هەڵچوون،  وابەستەی  لایەنە  دوو 
هەستە نادیارەكان و تێپەڕەكانی ژیانی مرۆیە، وەك ئاگاییەك 

لە بەرانبەر خۆی.

كاتێك ئەو پڕۆسەی پێرفۆڕمانكردنە تا دواتواناكان دەخرێتە 
و  بەگەڕخستنەوە  ئاستی  بە  بگات  بتوانێت  پێدەچێت   كار 
دڵنیاییکردن لە ئاگاییمان لە بەرانبەر قەوارەكەی دیكەمان. بە 
هۆی  بە  كە  ئەبەدییەت  بەسەرچووەكانی  ساتەوەختە  كورتی 
براون،  نێو  لە  تێگەیشتنی پڕۆسەكە  بۆ  ئەو هەوڵانەی دراون 
ڕێگەی  لە  سەرلەنوێ  و  دیكە  جارێكی  دەبێت  كەشفكردن 

تەمومژو تاریكی و فەوزاوە بقۆزرێتەوە.
تایبەت  دەبینین كرۆتۆڤسكی كۆمەڵێک دەستەواژەی  كەواتە 
بە خۆی )تێرمینۆلۆجی(، چ لە زمانی فەڕەنسی و چ لە زمانی 
كە  ستانسلاڤسكی  وەكو  هەر  تەواو  داڕشتووە.  ئینگلیزیی 
دەستەواژەكانی زۆر بە زەحمەت و بە هەستیارییەوە دەتوانرێت 
ئەو دەستەواژانە بە شێوەیەكی  بکرێنەوە.  لێك جیا  ماناكانیان 
زۆر تایبەتمەندانە لە نێو باس و لێكۆڵینەوەكانیدا بەكار براون، 
هەر بۆیە كاتێك لە دەرەوەی چێوە و مەبەستی خۆیان بەكار 
دەهێنرێن كار ناكەن و مەبەست ناپێكن. دەرئەنجام تێگەیشتنی 
كە  پراكتیكییەوە  ئەزموونێكی  بە  پەیوەستن  دەستەواژانە  ئەو 
ئەوانەی هێناوەتە كایەوە، هەروەها كرۆتۆڤسكی تێبینی دەكات كە 
ڕوونكردنەوەیەك، بۆ نموونە لەسەر بەكارهێنانی وشەی هەست 
)sentiment( و هەستیاری )sensation( دەكرێت تێنەگەیشتنێك و 
لە حاڵەتی چەمكی ئەزموونی  ئاڵۆزییەك دروست بكات، وەك 

ئاگاییانەی ستانسلاڤسكی، كە Kurten ئاماژەی پێ داوە.
»زۆر شتی بچووك هەن بە ڕواڵەت تیۆرین، بەڵام لە ڕاستیدا 
مانای  نێوان  نموونە جیاوازی  بۆ  پراكتیكین.  و  بنەڕەتی  زۆر 
كە شتێكی زۆر   ،)sensing / feeling( و هەســتیاری  هەســت 
بنەڕەتییە و لە هەمان كاتدا زۆر ئەستەمە بۆ هاوچەرخەكانمان 

تێبگەن و بە شێوەیەكی ڕاست وەریبگرن«. 

ئەو  تواناكانی  لەسەر  كەواتە  ئەكتەر،  ئاگایی  ئەزموونی 
ژیاندا  لە  شتانەی  ئەو  كارەكەیدا  لە  بتوانێت  كە  دامەزراوە 
و  ڕۆح  ناماددی،  ماددیی  وەك  بگرێتەوە،  یەكیان  دابەشبوون 

جەستە، مەرگ و خوداوەند، ئەبەدیەت و ڕەها.
و  تایبەتی  ویســتە  و  حــەز  زۆری  زۆربەی  ئەوەی  لەگەڵ 
بوون،  شاراوە  و  نهێنی  تەمەنی  درێژایی  بە  كەسێتییەكانی 
بەڵام خوێندنەوەی نووسینەكانی چەندین ئاماژەی ئاشكرائامێز 
پیشان دەدەن كە توانیویانە لەژێر سانسۆری سۆفێتی دەرباز 
بن. بۆ نموونە ستانسلاڤسكی گەیشتبووە ئەو بڕوایەی دەیگوت 
پێویستە بگەین بەوەی كە خۆی پێی دەگوت ڕیالیزمی ڕۆحی. 
شانۆ،  سەر  بخرێنە  دەقانە  ئەو  دەكرا  ئارەزوو  دەمەی  ئەو 
لە ساڵی  بەتایبەتی دەرئەنجامی بزوتنەوەی سمبولیزم بوون. 
1904 ستانسلاڤسكی داوا لە مایەرهۆڵد دەكات ئەو توێژینەوانەی 
هونەری  شانۆی  لە  ناڕیالیزمن،  فۆڕمی  ئامادەكردنی  لەسەر 
ساڵێك  بەڵام  بەڕێوە،  بیبات  و  كاركردن  بەر  بخاتە  مۆسكۆ 
دواتر ئەو ستۆدیۆیەی كە دەكەوتە شەقامی پۆڤارسكایەوە، بە 
هۆی هەڵگیرسانی شۆڕشی ئۆكتۆبەرەوە دەرگاكانی داخران، 
لە لای  بڕوایە  ئەو  توانیان  ئەزموونە  ئەو  ئەنجامەكانی  بەڵام 
ستانسلاڤسكی دروست بكەن، كە بەهرە و لێهاتوویی مایەرهۆڵد 
لە بواری ڕێجیسۆریدا بێوێنەن و هاوشێوەیان نییە، مەگەر لە 
ئەكتەراندا  تازەی  نەوەیەكی  نێو  لە  داهاتوودا،  نەوەكانی  نێو 
نەبێت. لەو سەردەمەدا ئامادەكردنێك بۆ ئەكتەر لە ئارادا نەبوو 

بتوانێت ئەكتەر لە چەشنی ئەكتەر )خوڵقێنەر( بەرهەم بهێنێت.
لە ساڵی 1908دا هاوكاری نێوان ستانسلاڤسكی و گۆردن 
گریك لە پڕۆژەی بەرهەمهێنانی هاملێتدا ئەوە دەسەلمێنێت كە 
چاكسازیدا  هەوڵی  لە  هەمیشە  مۆسكۆ،  شانۆی  بەڕێوەبەری 

سیستمەكەی.  تواناكانی  سنووری  بابەتی  بە  سەبارەت  بووە 
هەمیشە ئامادە بووە بواری توێژینەوەكانی بەرفراوانتر بكات، 
و كەشفكردن  توێژینەوە  بەرەو  بنێت  هەنگاو  مەبەستەی  بەو 
سەبارەت بە دیاردە و ڕواڵەتە ناعەقڵانییەكان و بێئاگاییەكانی 
ژیانی مرۆڤ. ئەو دەیگوت: »كاتی ئەوە هاتووە ئەوەی ناواقیعییە 
)ireele( بخرێتە سەر شانۆ. مەبەست ئەو ژیانە نییە وەك خۆی 
چۆنە بەو شێوەیە بێت، یان وەك ئەوەی چۆن بە ڕاستی گوزەر 
بە  ژیانەی  ئەو  بەڵكو  بینەخشێنێت،  دەبێت  شانۆ  كە  دەكات 
شێوەیەكی لێڵ ئاوێزانی ڕووداو و زیندەخەونەكانمانن، ئاوێزانی 

ڕامان و هەڵچوونەكانمانن«.
میهرانەی  پــڕ  ســتایشــە  ئــەو  هونەردا،  نێو  لە  ژیانم  لە 
لیوپۆڵد سولەرجیتسكی،  بەرانبەر  لە  ستانسلاڤسكی دەیانكات 
سەرلەنوێ  نزیكەكانی،  هەرە  هاوكارە  لە  بوو  یەكێك  كە 
ڕووسی  ڕێجیسۆری  خۆزگەكانی  و  ویست  سروشتی  لە 
ئاگادارمان دەكەنەوە. لەگەڵ ئەو داهێنەرە بوێرەی بواری توانا 
خوڵقێنەرە مرۆیەكان، ستانسلاڤسكی دید و تێڕوانینەكانی خۆی 
لەسەر ڕێسا ڕۆحییەكانی ئەكتەران بەش دەكات. بەو شێوەیە 
پێكەوە پڕۆژەیەك دادەمەزرێنن بۆ ئەوەی كۆمەڵێک لە ئەكتەرە 
لاوەكان ببەن بۆ دەرەوەی شار بۆ لادێ، تا لەوێ بتوانن زیاتر 
تەركیز لەسەر هونەرەكەیان بكەن و بە شێوەیەكی قووڵ و بە 
پەرۆشییەوە بیروباوەڕە )بیرۆكە( هونەرییەكانیان بخەنە كار. 
ئەو دید و تێڕوانینە دەربارەی كاری شانۆیی دەتوانێت ببێت بە 
میتافۆڕێك بۆ ئەو ژیانەی لە نێو هونەردایە، كە خودی ژیان و 

بوونی ستانسلاڤسكی بووە.
فاختانگۆف، كوڕی ڕۆحی ستانسلاڤسكی، هەمیشە لەگەڵ بیرو 
بوو. مارجۆری هۆڤەر سەبارەت  ئەودا هاوبیر  بۆچوونەكانی 

بەو دەڵێت: »فاختانگۆڤ خەونی بە گرووپێک ئەكتەرەوە دەبینی 
كە هاوشێوەی گرووپێكی ئایینی بن، ئەوانەی لە دەقێكدا ڕۆڵە 
و  دڵ  درۆودەلەسە،  بێ  تەواو  دەبێت  دەگێڕن  جیاوازەكان 

دەروونی خۆیان بۆ یەكتر واڵا بكەن«.
ئەو  نێوان  لە  دەكرێت  بەدی  سەرنجڕاكێش  لێكچوونێكی 
ئاواتەی ستانسلاڤسكی هەیبوو بۆ خوڵقاندنی ڕێسا ڕۆحییەكانی 
ئەكتەر، ئەو خەونەی فاختاگۆڤ و ئەو ئیدیاڵەی كرۆتۆڤسكی 
لە ساڵی 1970دا. لە كاتی كۆنفرانسەكەیدا لە ڤێستیڤاڵی شانۆی 

لاتینۆ–ئەمریكا لە كۆڵۆمبیا گوزارشتی لێ دەكرد.
»شانۆی تاقیگە بۆ من مانای چی دەگەیەنێت؟ لە سەرەتادا هەر 
شانۆیەكی سادە و ساكار بوو، بەڵام دواتر بوو بە تاقیگەیەك. 
ئێستاش جێگەیەكە كە ئاواتەخوازم بتوانم لەوێدا تەواو ڕاستگۆ 
بم لەگەڵ خۆم. ئەو شوێنەیە كە چاوەڕوان دەكەم هەر یەكێك 
لە هاوكارەكانم ڕاستگۆ و بەوەفا بن لەگەڵ خودی خۆیان. ئەو 
شوێنەی كە كردارێك، شایەتییەك لە لایەن كەسێكەوە ئەنجام 
لەو  شوێنێكی  بێت.  جەستەئامێز  و  كۆنكرێت  دەبێت  دەدرێت، 
جۆرە پێویستییەكی لەڕادەبەدەرە بۆ ئێمە. ئەگەر شانۆش نەبوایە 

دەمانتوانی هۆكارێكی دیكە بدۆزینەوە«.
لــە  ستانسلاڤسكی  بەردەوامەكانی  بەدواداچوونە  و  گەڕان 
سەرچاوەیەكی  دەبنە  ڕەسەن،  ئەكتەری  پڕۆسەی  بواری 
ڕێژیسۆری  بەڵام  كرۆتۆڤسكی؛  بۆ  ئیلهامبەخشین  گەورەی 
پۆلۆنی زەمینەیەكی دیكە سەرنجی ڕادەكێشێت، بوارێك جیاواز 
شانۆی  لە  بوون  لەبەردڵان  و  ئازیز  ڕیالیستییانەی  كارە  لەو 
هەڵسوكەوتە  جۆرە  بەو  دەدات  گرنگی  ئەو  مۆسكۆ.  هونەری 
ژیان  چڕەكانی  هەرە  ساتەوەختە  كە  ئاساییەی  یان  مرۆییە 
ئەو  كرۆتۆڤسكی،  ڕای  بە  ئەوەی  لەبەر  دەكات.  دەستنیشان 

جووڵە و هەڵسوكەوتانە توانستی دركپێكردنێك و ئاگاییەك تیژتر 
كرۆتۆڤسكی  كارە  ئەم  دەهێنن.  خۆیان  لەگەڵ  ئاساییە  لەوەی 
دەبرد بەرەو كەشفكردنێكی قووڵتری ئەوەی كە ستانسلاڤسكی 
لەو باوەڕەدا بوو بتوانێت نمایش بكرێت لە بواری ئەو ئەزموونە 
مرۆیانەی شیاوی ئاشكراكردن و پێشاندانن لە ڕێگەی ڕیالیزمی 
ئاوێزانی  لێڵ  بە شێوەیەكی  كە  ژیانەی  واتە »ئەو  ڕۆحییەوە. 
ڕووداو و خەون و ئەندێشەكانمانن، ئاوێزانی هەڵچوونەكانمانن«.
لە كتێبەكەیدا )ڕووە و شانۆیەكی هەژار( رێژیسۆری پۆلۆنی 
ئاماژە دەدات بە جۆری ئەو جووڵە هەڵچووئامێزانەی پابەندی 

كارەكەین.
كوشندە،  ترسێكی  دەروونی،  شۆكێكی  ساتەوەختی  »لە 
ئاسایی  شێوەیەكی  بە  مرۆڤ  لەڕادەبەدەر،  خۆشییەكی  یان 
هەڵسوكەوت ناكات. مرۆڤ لەو كاتانەدا ئاماژە ڕیتمئامێزەكان 
بەكار دەهێنێت، دەست دەكات بە سەماكردن، بە گۆرانیگوتن. 
بۆ  هاوبەشەكان،  و  گشتی  جووڵە  نەك  ئۆرگانییەكان  ئاماژە 
ئێمە بنەماگەلێكی گوزارشتئامێزن و هەوڵی پاڵاوتنێك دەدەین 
كە بنەما ئاسایی و ڕۆژانەییەكان دوور بخەینەوە، کە تەوژمی 

هەڵچوونە بێخەوشەكانی ناوەوە تەڵخ دەكەن«.
بۆ چارەسەركردن  كاتێك ستانسلاڤسكی  لە ساڵی 1938دا 
ستۆدیۆكەی  ئەندامانی  دەبێت،  مۆسكۆ  نەخۆشخانەیەكی  لە 
بەردەوام سەردانی دەكەن و هەواڵ و دەنگوباسی كارەكانیان 
بەردەم  لە  تەمەنی  ساڵ  سێ  تەنیا  كات  ئەو  ڕادەگەیاند،  پێ 

مابوو، ئەم پێشبینییەی لێ دەگێڕنەوە.
پێمان  پێویستدا  كاتی  لە  نەستمان  دەریای  »شەپۆلەكانی 
دەگەن. تەنیا لە نێو ساتە پڕ جۆشوخرۆشە چڕەكانی خوڵقاندا 
زاڵبوونی  بە  دواڕۆژ،  ئەكتەری  بەڵام  لامان،  بگەنە  دەتوانن 

بەسەر تەكنیكی هونەرەكەیدا دەتوانێت بە ئازادییەوە خۆنوقمی 
نێو ئەو دەریایە بكات«. 

كاتێك ستانسلاڤسكی بە پێویستی دەزانی دەبێت ئەكتەر لە 
پەیوەندییەكی ڕاستەوخۆدا بێت لەگەڵ نەستدا، بەڵام باوەڕیشی 
نهێنییە  چاكتر  شێوەیەكی  بە  دەتوانن  فۆڕمانەی  ئەو  بوو  وا 
لە  دەبێت  بكەن،  گوزارشت  مرۆڤ  ناخی  قووڵەكان  هەرە 
كە  ڕیالیزمەی  ئەو  بەڵام جۆری  بكرێن،  جێگیر  ڕیالیزمدا  نێو 
لەوەودوا دەگەڕایەوە سەری، ڕاستییەكی یەكەمی ئەوە بوو كە 
دەگرت.  لەخۆ  لەسەر شانۆ  ئەكتەری  زیندووی  ئامادەگییەكی 
ڕیالیزمی  نواندنی  ستایلی  لە  پەرەسەندووی  پاڵاوتنێكی  واتە 
دەگرتەوە. هەر ئەم كارەش شانۆی هونەری مۆسكۆی گەیاندە 

ترۆپك.
ڕەوتی  لە  دەیكردنەوە  نوێیانەی ستانسلاڤسكی  دەلاقە  ئەو 
پێرفۆڕمانسەكانیان  دیاردە  كە سروشتی  داهێنانەكانی  و  كار 
ناوی  نوێ  نەوەی  دەكرد  ئەوەیان  بانگەوازی  دەگرت،  لەخۆ 
واقیعی پێرفۆڕمانئامێز )Realite performatif( لێ بنێن و دواتر 

دەبێتە بەردی بناغەی تیۆری پێرفۆڕمانسی مۆدێرن.
 »the theatre event« لە كتێبەكەی بە ناوی Timothy wiles
ئاماژە بەوە دەدات كە سروشتی ڕووداوەکانی ستانسلاڤسكی، 
لە  نەبووە  ئاشكرایان  و  ڕوون  زۆر  سیمایەكی  هەرچەندە 
توێژینەوەكانی  پێش  هەمیشە  بەڵام  نووسینەكانی،  دووتوێی 
داهاتوو كەوتوون. بەپێی ئەو ڕووداوانە ئەكتەر )وەك ڕەگەزێكی 
سەرەكی لە كاری شانۆییدا( دیاری كراوە، لە كاتێكدا هونەر وەك 

پڕۆسەیەك لە گەشەكردندا، نەك وەك ئامانج، تەماشا كراوە.
وایڵز لە ئاكامدا دەڵێت: ستانسلاڤسكی یەكەم كەس بووە )بێ 
ئەوەی خۆی ئەو تایبەتمەندییە دیاری بكات( هەستی كردووە لە 

نێو ڕیالیزمی شانۆییدا ئەوەی بە شێوەیەكی سەرەكی حەقیقییە 
)real(، بە هەمان ئەندازە لە نێو خودی واقیعی پێرفۆڕمانسدا 
نیشتەجێیە، نەك لە نێو كاریگەرییەكانی واقیعێك كە لە ڕێگەی 
بەرهەم  ڕیالیزمدا  ستایلی  لە  دەقێكەوە،  وردەكارییەكانی 

دەهێنرێنەوە.
لە ڕاستیدا ڕووداوەکانی ستانسلاڤسكی ئەوە لەخۆ دەگرن 
پابەندی  کە  زیندوو  هونەرێكی  فۆڕمی  لە  بریتییە  شانۆ  كە 
دەرئەنجام  بینەرە،  و  ئەكتەر  ئامادەگیی  مرۆییە،  ئامادەگیی 
یەكەم  كەواتە  پەیوەندییەكانەوە.  بازنەی  نێو  دەخاتە  مرۆڤ 
ئامانجی ئەكتەر و ڕێجیسۆر دەبێت خوڵقاندن و تەغزییەكردنی 
بەڵام ئەی چۆن دیاردەی زیندوویی  لەسەر شانۆ؛  بێت  ژیان 
پێرفۆڕمانس دەتوانرێت پارێزگاریی لێ بكرێت، ئەگەر هەریەك 
لە وردەكارەكانی كارەكە لە لایەن ڕێجیسۆرەوە دیاری بكرێت، 
بە وردییەوە لە لایەن ئەكتەرەوە دووبارە بكرێتەوە و دڵسۆزانە 

ئێوارە و دوای ئێوارە بۆ بینەر دووبارە پێشكەش بكرێتەوە؟
ڕیشارد سچێچنەر لە كتێبەكەی كە بە ناوی »لە نێوان شانۆو 
ئەنرۆپۆلۆجی«دایە، پێناسەیەك بۆ وشەی پێرفۆڕمانس دەكات، 
هەرگیز بۆ جاری یەكەم، هەروەها دوو جار ژیانراوە. بەپێی 
بە  نواندن  ئەمەریكییەكان،  و  ئەورووپی   شانۆییە  دابونەریتە 
واتای شوبهاندن یان تەنانەت مانای درۆكردنیش دەگرێتەوە. 
لەگەڵ ئەوەش ریشارد تێبینی دەكات ئامانجی سەرەكیی گەورە 
ئامادەكارانی ئەكتەر لە سەدەی بیستەمدا، لە ستانسلاڤسكییەوە 
تا دەگات بە كرۆتۆڤسكی، بریتی بووە لەوەی نواندنی ئەكتەر 
زیاتر ڕەسەن )autenthique( بكرێت. كەواتە دەتوانین پڕۆسەی 
بەو  تێیڕوانیوە  ستانسلاڤسكی  شێوەیەی  بەو  پێرفۆڕمانس، 
وەكو  نەك  یەكەم ،  جاری  بۆ  هەمیشە  بكەین،  پێناسە  جۆرە 

ئەوەش بۆ یەكەم جار بێت. لەبەر ئەوەی لە نێو ئەو ڕاڤەكردنەی 
كرۆتۆڤسكی دەیكات کە لەسەر بۆچوونەكانی ستانسلاڤسكی 
كە  هەیە  ئەكتەرەوە  هاندانی  بە  پەیوەندیی  مەسەلەكە  دەڵێت، 

بەڕاستی كردارێك بكات. ئێستا لە زەمەنی ئێستادا.
مێتۆدی كردارە فیزیكییەكان كە لە لایەن ستانسلاڤسكییەوە 
بە  كراوەتەوە،  قووڵ  كرۆتۆڤسكییەوە  لایەن  لە  داڕێژراوە، 
پابەندی  )پارادۆكسەی(  هاودژییەی  ئەو  دروست  شێوەیەكی 
لەبەر  وەرگێر(  ئەكتەرە.  كاری  )سروشتی  شانۆیە  سروشتی 
چاو دەگرێت. ئەم كێشەیەش پێشتر لە لایەن دیدرۆ لە كتێبە 
و  كراوە  دەستنیشان  ئەكتەر«  »پارادۆكسی  بەناوبانگەكەی 

خراوەتە ڕوو.
كاركردن لەسەر میتۆدی كردارە فیزیكییەكان، هەوڵ دەدات 
بە شێوەیەكی بنەڕەتی ڕێگە بۆ ئەكتەر خۆش بكات، ڕشتەیەكی 
)partition( جەستەیی و بەدیقەت پێك بهێنێت كە بتوانرێت بەرهەم 
بهێنرێتەوە، دووبارە بكرێتەوە و هەر جارێكیش ئەكتەر بتوانێت 
هەست و سۆزە هەڵچووە تازەكان و بیر و وێنە بانگەوازكراوەكان 
لە نێو جەستەیەوە بخوڵقێنێتەوە و بە شێوەیەكیش كاریگەرییان 
بەسەریەوە بنوێنن وەك ئەوەی پێشتر پێشبینییان بۆ نەكرابێت و 
تێڕوانینیان بۆ نەكرابێت. ئەگەر لەدەستدانی ڕواڵەتی زیندوویی 
هەڵەیەكی  بێت،  تەكنیكی  هەڵەیەكی  هاوتای  پێرفۆڕمانسدا  لە 
لەو جۆرە بە ڕای كرۆتۆڤسكی دەرئەنجامی ئەزموونی كارێكی 
مەعنەوی، ئەخلاقی و كۆمەڵایەتی نییە، لەبەر ئەوەی ژیان تەنیا 
ئیعتباركردنێكی پراكتیكی بۆ دەكرێت كە پابەندی كاری شانۆییە. 
مردوو  كارێكی  بە  كارەكە  ئەوا  نەبێت  ئامادەیی  ژیان  ئەگەر 
دادەنرێت. واتە ئامانجی دەستپێك كە بریتی بووە لە خوڵقاندنی 
هەموو  پێش  واتە  نەهاتووە؛  بەدەست  زیندوو،  نمایشێكی 

لە درێژەی كۆنفرانسەكاندا  تەكنیكییە.  ئەوە شكستێكی  شتێك 
كرۆتۆڤسكی تەئكیدی دەكردەوە لەسەر ئەوەی ئاماژەی بە كام 
سەرچاوە داوە، ڕۆژێكیان باسی ژیانی كردووە، لەو كاتەی كە 
ئەكتەری بەناوبانگی شانۆكەی »ریزارد«، بە شێوەیەكی زۆر 
تایبەتی و بە زمانێكی ڕەوان ئەو بابەتەی ورووژاندووە. ئەو 
ئەكتەرە لە نمایشی میری كۆڵنەدەر، ژیانی شاراوەی ڕۆڵەكەی 
بە شێوەیەكی لە ڕادەبەدەر سەخت و پڕ دیقەت بوو، بەراورد 
دەكرد بە گڕی مۆمێكی داگیرساوی ناو شووشەیەك، بەو پێیەی 

كە گڕی ئەو مۆمە لە گۆڕاندا بووە لە نێو ئەو شووشەیەدا.
دوورودرێژدا،  بەدواداچوونی  و  گەڕان  كاری  میانەی  لە 
وێنە  و  بیر  و  هەڵچووەكان  سۆزە  و  هەست  كەشفكردنی 
ئامانج.  دەكرایە  ئێستادا  ساتەوەختی  لە  بانگەوازكراوەكان، 
ئەكتەرانی شانۆی تاقیگە بەو شێوەیە سوور بوون و كۆڵنەدانی 
خۆیان پیشان دەدا، كە هەمان شێوەی هەوڵ و كۆششەكانی 
ستانسلاڤسكی بوون بۆ ئەوەی نواندنی ئەكتەر زیاتر ڕەسەنیی 
پێ بدرێت. بە ڕای كرۆتۆڤسكی هەر ئەو كارە ستانسلاڤسكی 
كێش دەكات بۆ ئەوەی مەحكوم ببێت بە فێڵنەكردن، وەك ئەوەی 
تەڵەیەكی بۆ خۆی و میراتگیرانی  ئەنقەست خۆی  بە دەستی 

نابێتــەوە.

میتۆدی كردارە فیزیكییەكان
لە تەمەنی لاویدا كرۆتۆڤسكی گەشتێك دەكات بۆ مۆسكۆو 
شانۆی  دەرهێنانی  مێژووی  ساڵ  یەك  ماوەی  بۆ  لەوێ 
ڕووسی دەخوێنێت. لەو كاتەدا بە شێوەیەكی قووڵ دەكەوێتە 
هەروەها  ستانسلاڤسكییەوە،  لێكۆڵینەوەكانی  كاریگەریی  ژێر 
گرنگییەكی تایبەتیی زۆر دەدات بە دوا قۆناغی كارەكانی، واتە 

میتۆدی كردارە فیزیكییەكان بەو شێوەیەی كە لە لایەن فازیلی 
كاتی  لە  كتێبی »ستانسلاڤسكی  لە  تۆرپۆركۆفەوە  ئۆزیپۆفیچ 
ئەكتەرانەی  لەو  بووە  یەكێك  فازیلی  كراوە.  باس  ڕاهێناندا« 
لایەن  لە  كە  كردووە  ستۆدیۆیەی  ئەو  كاری  دوا  بەشداریی 
ستانسلاڤسكییەوە سەرپەرشتیی كراوە. كرۆتۆڤسكی باوەڕی 
وا بوو ئەو لێكۆڵینەوە تازانەی لە ساڵانی سییەكاندا دەستیان 
پێ دراوە، دەیانتوانی ستانسلاڤسكی بەرەو قووڵبوونەوەیەكی 
بواری  تەمەن  ئەگەر  فیزیكییەكان  كردارە  لەسەر  ببەن  زیاتر 
بدابا. كرۆتۆڤسكی بڕیار دەدات لەگەڵ ئەكتەرەكانی لە شانۆی 
تاقیگە دوا لێكۆڵینەوەكانی ستانسلاڤسكی پەیڕەو و پیادە بكات. 
لێكۆڵینەوەكانی  دەستپێكی  بە  پتەو  زەمینەیەكی  ئەمەش  هەر 
پێ  گەشەیان  دواتر  كە  دەكاتەوە  بۆ  ڕێگەی  و  دەبەخشێت 
بدات و نوێكارییان تیادا بكات. پێش داڕشتنی میتۆدی كردارە 
فیزیكییەكان بۆ گیانبەبەرداكردنی كەسایەتییەكان، ستانسلاڤسكی 

پشتی بەستبوو بە سایكۆلۆژی و سۆزەكان.
لەو باوەڕەدا بوو ئەو سۆزانەی لە لایەن یادەوەرییەكانەوە 
تۆمار كراون، دەتوانرێت جیا بكرێنەوە لە هۆكارە خوڵقێنەرە 
بەكارهێنانەوەیــان  دووبــارە  ئــامــانجی  بــە  بنەڕەتییەكانیــان، 
ڕۆڵێكی  ڕەوشی  لە  ئەوەی  بۆ  شــێوەكان  لە  شێوەیەك  بە 
كردووە،  تێبینیی  ریشارد  وەك  بكرێنەوە.  پیادە  دیاریكراودا 
ڕووداوەكانی  پەیوەستی  سۆزانەی  لەو  زۆرلێكردن  واتە 
لەســەر  ژیانەوەیان  و  دەرخستنیان  دووبارە  بۆ  ڕابردوون، 
سەرباری  هۆكار.  بەبێ  كاریگەرییەك  خوڵقاندنی  واتە  شانۆ، 
لە  تەنیا  بەدەستبهێنرێتەوە  ناتوانرێت  كاریگەرە  ئەو  ئەوەش 
نەبێت  بەكاربراوەوە  و  ناوەكی  مۆنتالیی  پڕۆسەیەكی  میانەی 
كە ساتێكی كەم دەخایەنێت، وەك تەزوویەكی كورت تێدەپەڕێت 

لە نێو داهێنانە ئەکتیڤەكانی ئەكتەردا، لە ساتەوەختێكی ئێستای 
ڕەوشە دیاریكراوەكان، كە ئەكتەر بە شێوەیەكی كاتی دادەبڕێت 

لە ژیانێكی ناوەكییانەی دینامیكیتر و ڕاستەوخۆتر.
لە ساڵانی كۆتایی ژیانی هونەریدا، ستانسلاڤسكی كۆمەڵێک 
ئەكتەر،  دەرئەنجام بەدەست دەهێنێت لەسەر پڕۆسەی كاری 
و  جێمس  ولیەم  ئەمەریكی  دەرووناسی  بەشداربوونی  كە 
هاوتا ڕووسییەكانی ڤلادیمی باختێرێڤ و ئیڤان پاپلۆڤ تیادا 
بوارەكانی زانستی  لە  ئەو دەروونناسانە  لەبەر چاو دەگرێت. 
دەروونناسیی بابەتی و زانستی كاردانەوە )Reflexologie( زۆر 
جەستە  كە  دەكرد  تەئكیدیان  زانایانە  ئەو  بوون.  پێشكەوتوو 
دەرەكییەكان  هاندەرە  بەرانبەر  لە  ئۆتۆماتیكی  شێوەیەكی  بە 
خاوەنی  كاردانەوانەش  لەو  هەریەك  و  دەنوێنێت  كاردانەوە 
پێش  تەنانەت  ڕادەیەش  ئەو  تا  خۆیان،  بە  تایبەتن  سۆزێكی 
ئەوەی خودی مێشك بتوانێت فریا بكەوێت جۆری ئەو سۆزە 
دیاری بكات كە خۆی پێشان دەدات. Gastev A K یەكێك بوو 
بگەڕێنێتەوە  بوو جووڵە  ئەوەدا  هەوڵی  لە  تایلۆریستەكان،  لە 
یارمەتیی  ئەوەی  ئامانجی  بە  سەرچاوەكەی،  جەوهەری  بۆ 
لە كارەكانیان و  بەوپەڕی كارایی  بۆ گەیشتن  بدات  كرێكاران 
تێبینی   Mel Gordon بەرهەمهێنان.  ئاستی  بەرزكردنەوەی 
دەكات ئەو بیر و بۆچوونانە سەرچاوەی ئیلهامبەخشین بوون 

بۆ مایەرهۆڵد، كاتێك میتۆدی بیومیكانیكی دادەڕشت.
»بەشبەشكردنی هەر لێكۆڵینەوەیەك بەسەر ئەو جووڵانەی 
كاتدا  هەمان  لە  هۆڵد  مایەر  خۆیانن،  جێگەی  لە  و  دروستن 
لە  بوون  ئیقتسادكردن  دەربارەی  كە  تایلۆریستی  بنەماكانی 
جیمیس  تیۆری  و  لە جووڵەكردن  دەستگرتنەوە  واتە  جووڵە، 
دەربارەی سۆزداری، لە كاری ئەكتەر پیادە دەكرد. ئەم كارەش 

ئەكتەری ڕادەكێشا بۆ نێو بوارێك كە بتوانێت بە شێوەیەكی 
بكات و  ئەزموون  ئۆتۆماتیكی هەموو سولەمە سۆزدارییەكان، 
بەرەوپێشــچوونــی  دەرئەنجامی  لە  كە  بگەیەنێت،  ئەنجام  بە 

وەزعیەتی جەستە و ماسوولكەكانەوە دروست بوون«.
ستانسلاڤسكییە،  لەسەر  كە  بەشەی  لەو  ژیاننامەكەیدا  لە 
jean Benedetti دەگێڕێتەوە: »لە دوا مانگەكانی كۆتایی ژیانیدا، 
ڕێجیسۆری ڕووسی و قوتابییە دێرینەكەی: مایەر هۆڵد، كاریان 
 )synthese( دەكرد لەسەر ئاوێتەكردنی لێكدان و تێکهەڵكێشكردن
ئەوەی  لەگەڵ  فیزیكییەكان«  كردارە  میتۆدی  و  بیومیكانیك 
ستانسلاڤسكی لەو كاتەدا مایەرهۆڵدی بە تاكە میراتگری خۆی 
دادەنا، لەبەر ئەوەی فاختانگۆڤ ساڵانێک بوو كۆچی كردبوو، 
پڕۆژەیە  ئەو  بتوانێت  نەژیا  هێندە  ئیتر  ستانسلاڤسكی  بەڵام 
میتۆدی  داڕشتنی  هۆی  بە  پێشوەخت  بەڵام  بگەیەنێت،  بەكام 
پڕۆژەیەكی  توانیبووی  ستانسلاڤسكی  فیزیكییەكانەوە  كردارە 
سەركەوتوو سەبارەت بە كاری ئەكتەر گەڵاڵە بكات، كە بێ هیچ 
دامەزرابوو،  ناوەكییەكان  لەسەر تەوژمی هەڵچوونە  گومانێك 
تەوژمە  كە  دەرخستبوو  تیادا  بنەمایانەی  ئەو  هەروەها 
دەخوڵقێنن،  ئۆرگانیكییەكان  جەستەییە  كردارە  ناوەكییەكان 
و  بانگەوازكراوەكان  وێنە  و  بیر  خۆیان  ڕۆڵی  بە  ئەمانیش 

یادەوەرییەكان و سۆزەكان پیشان دەدەن.

 )LES IMPULSION( تەوژمە ناوەكییەكان
 )Creating a role( لە بەشی هەشتەمی كتێبی خوڵقاندنی ڕۆڵێك
كە لە ژێر ناونیشانی »لە كرداری جەستەییەوە بەرەو وێنەی 
دەستەواژەیەكی  ستانسلاڤسكی  و  تۆرتسۆڤ  زیندوو«دایە، 
گرنگ و سەرەكیی سەبارەت بە میتۆدی كردارە فیزیكییەكان 

بەم  ناوەكییەكانە،  هەڵچوونە  »تەوژمی  ئەویش  دەورووژێنن، 
جۆرە بۆ قوتابییەكانی ڕوون دەكاتەوە: »لەم ساتەوەختەدا بۆ 
خوڵقاندنی كردارەكان، هەوڵ دەدەم تەنیا تەوژمە ناوەكییەكان 
بكرێن،  جێگیر  پڕۆڤەكانەوە  هۆی  بە  پاشان  بكەم،  تەحفیز 
بەڵام سەبارەت بە خودی كردارەكان ئەوانە دواتر خۆیان بە 

شێوەیەكی سروشتی گەشە دەكەن«. 

ئێستا دەبا ئەم گوتانەی تۆرستۆف بە ئەوانەی كرۆتۆڤسكی 
بەراورد بكەین: 

»دەتوانن مەشق بە خۆتان بكەن لەسەر كردارە فیزیكییەكان، 
بكەن  دروست  فیزیكییەكان  كردارە  پێكهاتەیەكی  بدەن  هەوڵ 
كردارە  واتە  تەوژمەكان،  ئاستی  هەمان  لەسەر  مانەوەتان  بە 
نێو  لە  ئەوەتان  بەڵام  دەرناكەون،  جارێک  فیزیكییەكان 
جەستەدان، لە حاڵەتی ترپەدان. پێش هەموو كردارێكی فیزیكی 
تەوژمێك هەیە لە ناخی جەستەوە سەر دەردەهێنێت، دەتوانین 

لەسەر ئەوە كار بكەین«.
لێرەدا ڕوون و ئاشكرایە ستانسلاڤسكی  و كرۆتۆڤسكی باس 
دەدات  ئەكتەر  بە  ڕێگە  كە  دەكەن،  هاوشێوە  پڕۆسەیەكی  لە 
ڕشتەیەكی فیزیكیی زیندوو بخوڵقێنێت. هەر لە هەمان بەشی 
توانای  تەوژمەكان  دەكات  تێبینی  تۆرۆستۆف  كتێبەدا  ئەو 
خوڵقاندنی كردارە فیزیكییەكانیان هەیە و توانای بەشداریكردن 
دەكەن لە دینامیكییەتی خوڵقاندن لە لای ئەكتەر: »هەست دەكەم 
كردارە كەسایەتییە جۆراوجۆرەكان وا خەریكن دەبن بە كۆمەڵە 
كردارە  بۆ  هێڵێك  یەكانە  ئەو  هەموو  كە  فراوانتر،  یەكەیەكی 
بەدوایەكهاتووەكان و مەنتیقییەكان پێك دەهێنن و ئەو هێڵە سەر 
دەردەهێنێت. ئەو یەكانە بۆ پێشەوە هوروژم دەبەن، جووڵەیەك 

ڕەسەن  ناوەكییانەی  ژیانێكی  جووڵەیەش  ئەو  دەخوڵقێنن، 
دەهێنێتە ئاراوە. چەند بەردەوام ئەو دیمەنە دووبارە بكەمەوە، 
هێندە زیاتر ئەو هێڵە خۆی بەهێز دەكات و هێندەش زیاتر هێزی 

ئەو جووڵەیە و هێزی ئەو ژیانە چڕ دەبێتەوە«.
بە هەمان شێواز، تۆماس ریشارد دەڵێت كرۆتۆڤسكی ئاماژە 
سەرەتاییەكانی  یەكە  ناوەكییەكان  »تەوژمە  دەڵێت:  و  دەكات 
بنچینەییەكانی  توانا  و  ئاست  هەروەها  دەهێنن،  پێك  نواندن 
نواندن بریتین لەو تەوژمانەی لە نێو كردارەكاندا درێژەیان پێ 
دراوە«، لێكچوونێكی ئاشكرا بەدی دەكرێت لە نێوان ئەو دوو 
شێوازەی ڕاڤە كراوە سەبارەت بەوەی تەوژمەكان چ مانایەك 
دەبەخشن لە ناوەڕۆكی پڕۆسەی كاری ئەكتەردا. بە بۆچوونی 
ستانسلاڤسكی كردارە فیزیكییە ئۆرگانیكییەكان كاتێك لەدایك 
دەبن، كە هەوڵ بدرێت تەوژمە ناوەكییەكان بۆ كردار تەحفیز 
بەم  تایبەتییەكانیدا  دەستەواژە  نێو  لە  كرۆتۆڤسكی  بكەین. 
شێوەیە ئاماژە بۆ تەوژمەكان دەكات: »تەوژمەكان پێشتر لە نێو 
جەستەدان«؛ هەروەها دەربارەیان دەڵێت: »لە ناخی جەستەوە 
هوروژم دەهێنن«، لە كاتێكدا لە لای ستانسلاڤسكی دەگوترێت: 
جووڵەیەك  و  دەبەن   هوروژم  پێشەوە  بۆ  »تەوژمەكان 

دەخوڵقێنن« واتە ژیانێك دەخوڵقێنن.
بــە  كرۆتۆڤســكی  دەدات،  پــێ  ئامــاژەی  ریشــارد  وەك 
گرژبوونێكی  لــە  ئەوەی  وەك  تەوژمەكان  دەڕوانێتە  جۆرێك 
كارێك  دەمانــەوێت  كاتێك  دەڵێت:  هاتبن.  ماســوولكەییەوە 
بكەین، گرژبوون و پاڵەپەستۆیەكی دروست لە ناخدا هەیە و 
ئاڕاستەی دەرەوە دەبێت. ریشارد ڕوونی دەكاتەوە و دەڵێت: 
كردار لە هاندەرێكی فیزیكییەوە لەدایك دەبێت، كە لە ڕاستیدا 
لە ئەنجامی گرژبوون و فشاری هەندێک ماسوولكەی جەستەوە 

دروست دەبێت و دەبنە پاڵپشت بۆ كردار. كەواتە كرۆتۆڤسكی 
پەیوەندییەكی فیزیكی لە نێوان كردار و ویستدا بونیاد دەنێت.

لە نێو گرژبوون و ویستدا... بە هیچ جۆرێك ویستێك بوونی 
نییە ئەگەر هاندەر یان خرۆشەرێكی ماسوولكەیی تایبەت بەو 
بەشێكە  لە خۆیدا  ئەمەش خۆی  نەبێت، هەر  ئارادا  لە  ویستە 
ماسوولكەیی  ئاســتی  لەســەر  ویست  تەنانەت  ویســت.  لە 
جەستەش بوونی هەیە و پەیوەندە بە ئامانجێكەوە كە دەكەوێتە 
بە  بەستراونەتەوە  ویستەكان  هەروەها  ئێوەوە،  دەرەوەی 
یادەوەرییەكانی جەستەوە، بە بیر و وێنە بانگەوازكراوەكانەوە، 
بە خۆزگەكانەوە، بە پەیوەندیكردن لەگەڵ كەسانی تردا، بەڵام 

بێگومان بەستراونەتەوە بە گرژبوونە ماسوولكەییەكانەوە. 
كەواتە دەكرێت لە نێوان گرژبوون و تەوژمەكان پەیوەندییەكی 
نزیك )كە لە لایەن كرۆتۆڤسكییەوە بونیاد نراوە( بخەینە ڕوو، 
كە پڕۆسەكەی لەسەر بنچینەی تەوژمەكان دامەزراوە و لەگەڵ 
لەسەر  كاری  ستانسلاڤسكییەوە  لایەن  لە  پێشتریش  ئەوەی 
جڵەوشلكردنێكی  لەگەڵ  نە  بكرێت  تێكەڵ  نابێت  بەڵام  كراوە، 
ئەوەی  وەك  قووڵ  خاوبوونەوەیەكی  لەگەڵ  نە  و  خۆڕسكی 
كە  دەكات  تەئكید  كرۆتۆڤسكی  تێدەگەین.  هەڵە  بە  جار  زۆر 
پڕۆسەی ژیان بریتییە لە بەردەوامیی بەدوایەكهاتنی گرژبوون و 
خاوبوونەوە. كەواتە نەك بە تەنیا ئەو مەسەلەیە پەیــوەنــدیــی 
ئەو  بە دۆزینەوەی  بەڵكو  بە گرژكردن و خاوكردنەوە،  هەیە 
گرژ  پێویستە  كوێدا  لە  بزانرێت  هەڵچوونەی  ئەو  ڕووبارە، 
بكرێت و لە كوێدا ئەوەی پێویست نییە بەڕەڵا بكرێت. لە لایەكی 
ترەوە دەتوانین لێكچوونێك بخوڵقێنین لە نێوان ئەو چەمكەی 
و  گرژبوون  نێوان  »لە  لەسەر  هەیە  كرۆتۆڤسكی  لای  لە 
هۆڵد  مایەر  لای  لە  بیومیكانیك  بنەمای  نێوان  لە  و  ویستدا« 

»وەزعیەتێكی  لەسەر  دەكات  كار  ئەكتەر  دەڵێت  پێیەی  بەو 
جەستەیی، یان بارێكی جەستەیی، كە بەردەوام ماسوولكەكان 
تیادا لە گەشەكردندان و بەرەوپێشچووندان« واتە بە هاوتای 
ئەوەی دەڵێت »خرۆشاندنی ماسوولكەكان یان مۆبیلیزەكردنی 

ماسوولكەكان« بەپێی دەستەواژەكانی كرۆتۆڤسكی.
ئەكتەردا،  ئامادەكردنی  كتێبی  شەشەمی  بەشی  لە 
ستانسلاڤسكی چەند مەشق و ڕاهێنانێكی سادە بە مەبەستی 
بتوانن  ئەوەی  بۆ  ڕوو،  دەخاتە  قوتابییەكانی  فێركردنی 
هەندێک لە ئەندامەكانی لەشیان پەراوێز بكەن، لە هەمان كاتدا 
هەندێکی تریان بە خاوی ڕابگرن. ساڵانێك دواتر كە گەڕان و 
دەنێت:  ناوی  و  دەدات  ئەنجام  دوورودرێژەكەی  لێكۆڵینەوە 
»كاری ئەكتەر لەگەڵ خودی خۆی«، دەگاتە ئەو دەرئەنجامەی 
سەلماندووە  بۆ  ڕاستییەیان  ئەو  پراكتیكەكان  ئەزموونە 
لەوەوبەر  دوورودرێژ  ماوەیەكی  كە  بوون  ئەوە  پێچەوانەی 
باوەڕی پێیان هەبووە، ئەویش ئەوەیە سۆز و یادەوەرییەكان 
لە  تێوەربدرێت.  دەستیان  یان  بكرێن،  كۆنتڕۆڵ  ناتوانرێت 
سۆزەكان  پەلاماری  یەكسەر  ئەكتەرەكان  نەدەبوو  بەرانبەردا 
بدەن، لەبەر ئەوە بە ڕای كرۆتۆڤسكی خۆی، كە لە یەكێک لە 
كۆنفرانسەكانیدا دەڵێت: »ئەوانە وەكو ئاژەڵی كێوین«. ئیتر ئەو 
تەركیزیان  دەبوو  ئەكتەرەكان  دەقێكدا  لە چوارچێوەی  شتەی 
لەسەر كردبا، كردار بوو. لەبەر ئەوەی لەو كاتە بە دواوە، بە 
لای ستانسلاڤسكییەوە هەموو شتەكان لە »كردارێكی كاریگەر، 
داهێنەر، زیندوو و ڕەسەنەوە« بەدەست دەهات. ڕێجیسۆری 
ڕووسی دواجار دەگات بە نهێنیی پڕۆسەی كاری ئەكتەر، ئیدی 
هۆكار و ئیعتباراتە سایكۆلۆژییەكان تێدەپەڕێنێت، هەروەها بۆی 
ئاشكرا دەبێت ئەو كردارانەی لە ڕێگەی تەوژمە ناوەكییەكانەوە 

لەدایك بوون، لە پەیوەندییەكی ڕاستەوخۆدان لەگەڵ یادەوەری 
بوار  ڕێگەیە  ئەو  كورتكردنەوەی  ئەكتەردا.  و ڕۆحی  و سۆز 
بیركردنەوەیەكی  ڕێچكەی  لە  بتوانێت  تا  ئەكتەر  بە  دەدات 
عەقڵانی و شیكارانە دوور بكەوێتەوە، ئەمەش كە پڕۆسەیەكی 
عەقڵانییە و لەگەڵ ژیانی ناوەوەی ئەكتەر بەنێویەكدا دەچن، كە 
سەربەستیی پیشاندانی بیر و وێنە بانگەوازكراوەكان ڕۆڵێكی 
سەرەكیی تیادا دەگێڕن. كەواتە سروشتی خوڵقێنەرانەی مرۆڤ 
تەنیا دەتوانرێت بە شێوەیەكی ناڕاستەوخۆ كێشی نێو پرسیارو 
تێگەیشتن بكرێت، بە مەرجێک دەبێت ئەكتەر یارمەتیی بدرێت 
بۆ خۆئامادەكردنێك بە شێوەیەكی دروست. »كاركردنی ئەكتەر 
لەگەڵ خودی خۆی« دەبێت بوارێكی پێ بدات ببێت بە كەناڵێكی 
كراوە لە بەردەم تێپەڕبوونی هێزە پێشبینەكراوەكانی سروشتی 
مرۆڤ. ستانسلاڤسكی دەڵێت: »لە كاتێكدا سەرقاڵی ئەنجامدانی 
كردارە فیزیكییەكانن، خۆتان لە ژیانی نەستەكانتان ئازاد بكەن 
)دوور بكەونەوە(. بەو چەشنە دەتوانن ئازادیی كاردانەوەكانی 
ژیانی نەستەكان دابین بكەن، هەروەها هاندەری بن بە شێوەیەكی 
خوڵقێنەرانە كار بكات. ئەو كردارەی لە سروشتی مرۆیی و لە 
بان ئاسایی  هێندە  دەگرێت،  نەستییەوە سەرچاوە  سەرچاوەی 
ناكات.  ورد و قووڵە كە ئەو كەسەی دەیخوڵقێنێت دركی پێ 
میتۆدەكەی من لە ڕێگەی هۆكارە ئاسایی و سروشتییەكانەوە 
هێزە خوڵقێنەرەكانی سروشتی مرۆیی، ئەوانەی لە ڕادەبەدەر 
ورد و بان ئاساین، كە ملكەچی هیچ جۆرە تێڕامانێكی پێشوەخت 

نین، لە نێو كردارێكدا دەورووژێنێت و دەیخاتە ڕوو«.
بیروبۆچوونەكانی  تەوژمەكان  پێچەوانەوە، هەر چەمكی  بە 
جیــا  یەكتــر  لــە  كرۆتۆڤسكی  و  ستانسلاڤسكی  لە  هەریەك 
دەكاتەوە. ڕیشارد ڕوونی دەكاتەوە كە بە لای كرۆتۆڤسكییەوە 

و  فیزیكییەكان  كردارە  میتۆدی  نێوان  لە  بنەڕەتی(  )جیاوازیی 
تێــڕوانینــە  لــە  دەبینێتــەوە،  خــۆی  ئەودا  كارەكانی  نێوان  لە 
تایبەتییەكانی هەر یەك لە ڕێجیسۆری ڕووسی و ڕێجیسۆری 
پۆلۆنی كە سەبارەت بە تەوژمەكان هەیانە. »لە ڕاڤەكردنێكی 
تەنیا  فیزیكییەكان  كردارە  لەسەر  كاركردن  كرۆتۆڤسكییەوە، 
تەوژمەكان،  زیندووەكانی  تەزووە  نێو  چوونە  بۆ  دەرگایەكە 
بە هیچ شێوەیەك بۆ بونیادنانەوەی ژیانێكی ڕۆژانەیی نییە«، 
بەڵام وەك ڕیشارد ڕوونی دەكاتەوە بە لای ستانسلاڤسكییەوە 
تەوژمەكان بە تەنیا لەسەر ڕووبەری دەرەوەی جەستە )وەك 
بۆ  كەچی  دەدەن.  پیشان  خۆیان  جووڵەكان-میمیك(  و  چاو 
كرۆتۆڤسكی »ئەكتەر دەگەڕێت بە دوای جەوهەری تەزوویەكی 
ژیان« تەوژمەكان لە ناوەوە ڕیشەیان داكوتیوە لە جەستەدا، 
هەروەها  دەبنەوە؛  بڵاو  و  دەهاون  پەل  دەرەوە  بەرەو  دواتر 
پەرەسەندنی  و  »بەرەوپێشچوون  دەكات:  تێبینی  ریشارد 
كارەكان لەسەر تەوژمەكان شتێكی لۆجیك و دروستە، ئەگەر 
جەستەیەكی  نێو  لە  كرۆتۆڤسكی  بگرین  چاو  لەبەر  ئەوە 
ئازاد )كە بلۆك نەبێت(، لێكۆڵینەوە و گەڕان بە دوای تەوژمە 
زیندووەكان دەكات، كە بەرەو كەماڵ و گشتگیرییەكی جیاواز 
لە كەماڵ و گشتگیری نێو ژیانی ڕۆژانە خۆی ئاڕاستە دەكات. 
لە كاتێكدا لە لای كرۆتۆڤسكی پڕۆسەی كاركردنی ئەكتەر كە 
بان ئاسایی  پانتاییەكی  بەسەر  دامەزراوە،  تەوژمەكان  لەسەر 
ژیانی ڕۆژانەوە خۆی پیادە دەكات، بەڵام لە لای ستانسلاڤسكی 
كە  فیزیكییانەی  كردارە  بەو  كراون  سنووردار  تەوژمەكان 
جووڵە و هەڵسوكەوتە كۆمەڵایەتییەكان و ڕۆژانەییەكان دەكات 

بە ئامانج  و لە چوارچێوەیەكی ڕیالیستدا دێنە ئاراوە.
زۆر  بەهاگەلێكی  ڕووسییش  ڕێجیسۆری  ئەوەشدا  لەگەڵ 

بە  پەیوەستە  چەمكێكە  كە  دەبەستێتەوە،  ئۆرگانیستییەوە  بە 
هەروەها  دەبێت،  جەستە  ژیانی  بە  تێكەڵ  و  تەوژمەكانەوە 
كاتی  لە  هاتووە  بەكار  كرۆتۆڤسكییشەوە  لایەن  لە  چەمكێكە 
ناساندنی »شەپۆلی تەوژمەكان«، كرۆتۆڤسكی تەئكید دەكات كە 
»جەستە بریتییە لە ژیانی ئێمە«، ئاماژە دەدات: »كاتێك جەستە 
دەگەڕێت بە دوای ئەو شتەی ئەنتیمە )واتە تەوژمەكان(، ئەو 
دەگەڕێت بە دوای بەیەكگەیشتنێك و لە نێو ئەو بەیەكگەیشتنەدا 
ئەو بەردەوامی دەدات بە گەڕان، كاتێك بەری دەكەوم هەناسەم 
دەوەستێت، شتێك لە مندا دەوەستێت، بەردەوام بەیەكگەیشتنێك 
هەیە لەوێ، لە ناوەوە. هەمیشە ئەوی دیكە... ئەو كات ئەوەی 

پێی دەڵێن تەوژمەكان دەردەكەون«.
شێوازی  بە  سەبارەت  جیاوازییان  سەرباری  دەرئەنجام 
ئەم  بەڵام  كارەكانیان،  لە  تەوژمەكان  چەمكی  پیادەكردنی 
كرۆتۆڤسكییەوە  و  ستانسلاڤسكی  لایەن  لە  بۆچوونەی  دوو 
بەردەوام لە گەشەكردن و بەرەوپێشەوەچوون بوون، لەسەر 
و  كۆك  لەسەری  هەردووكیان  كە  بوون  دامەزرا  باوەڕێك 
تەوژمەكان سەرچاوەن  باوەڕەش  ئەو  پێی  بە  بوون.  هاوبیر 
بۆ كردارە فیزیكییەكان، سۆزەكانیش دەرئەنجامێكی سروشتیی 
پڕۆسەی ئۆرگانیكیی ئەكتەرە كە لەسەر تەوژمەكان دامەزراوە.

سەرچاوە
Cette Vie nest pas suffisante de L Acterur selon Stanislavski 

au perfopmer selon grotoeski

ئەو دە  فیلمەی لە یادەوەری ئۆسكاردا 
بە نەمری ماونەتەوە

ئامادەكردنی: باوكی پایان

خەونی  ئۆسكاردا،  ڤێستیڤاڵی  لە  بەشداریكردن  بە  گەیشتن 
سینەماوە،  جیهانی  ناو  دەخەنە  پێ  كە  كەسانەیە  ئەو  هەموو 
سات  و  ڕۆژ   دوای  ڕۆژ  سینەماكارانەوە  لایەن  لە  خەونێكە 
وەرگرتنی  و  ئۆسكار   بە  گەیشتن  دەبێت.  گەورە  دوای سات 
بواری  لە  ئەوانەی  هەموو  هیوایەكە  خەڵاتەكانی،  لە  خەڵاتێك 
ڤێستیڤاڵە  ئەم  بگەن.  پێی  ئاواتەخوازن  دەكەن  كار  سینەمادا 
لە ساڵی 1929 هاتووەتە ئارا، وەلێ ئەو ئاهەنگەی لە كۆتایی 
ئەو ساڵەدا ساز كرا، تەرخان كرابوو بۆ بەخشینی خەڵات بەو 
فیلمانەی لە هەردوو ساڵی 1928-1929 هاتبوونە بەرهەم. لە 
فیلم  پاڵاوتنی  مەرجەكانی  ڤێستیڤاڵەدا  ئەم  سەرەتای  ساڵانی 
زۆر جیاواز بووە لەوەی ئێستا، هەروەها ئاهەنگی كۆتایی  و 
ڕاگەیاندنی فیلمە سەركەوتووەكان ئاهەنگێكی بچووك بووە  و 
كە  هونەری سینەمایی  و  زانست   ئەكادیمیای  ئەندامانەی  ئەو 

خەڵاتەكانیان دەبەخشی ژمارەیان كەم بووە.
لە مێژووی ئۆسكاردا گەلێك فیلمی مەزن  و نەمر خەڵاتیان 
وەرگرتووە، لێرەدا زۆر بە كورتی ئاماژە بە دە فیلم دەدەین 
یادەوەریی  لە  و  بوون   خەڵاتانە  ئەو  وەرگرتنی  شایەنی  كە 

ئۆسكاردا بە نەمری ماونەتەوە.

 :)Wings 1927( 1- باڵەكان
یەكەم فیلمە خەڵاتی ئۆسكار بەدەست بهێنێت. ئەم فیلمە فیلمێكی 
خۆشەویستەكەی  کە  دەكات  فڕۆكەوانێك  لە  باس  جەنگییە، 
بەجێ دەهێڵێت و بەشداری یەکەم جەنگی جیهانی دەكات. پاشان 
هەواڵی مردنی فڕۆكەوانەكە دەگاتەوە بە خۆشەویستەكەی  و 
و  بۆردومان   دیمەنی  دەكات.  دیكە  بە كەسێكی  ئەویش شوو 
دیمەنە  لە  یەكێك  بە  ئەمڕۆش  تاكو  فڕۆكەكان  نێوان  شەڕی 
بە  زۆر  ولمان«  »ویلیام  دادەنرێت.  سەركەوتووەكان  هەرە 
لێهاتوویی كاری دەرهێنانی بۆ ئەم فیلمە ئەنجام داوە، هەر ئەم 
دەرهێنانەش بوو وای كرد »ویلیام« ببێتە یەكێك لە دەرهێنەرە 
وەك  پەنجاكان  سەرەتای  تاكو  و  سەردەمە   ئەو  باشەكانی 
دەرهێنەرێكی سەركەوتوو ناوی دەركرد. ئەم فیلمە لە نواندنی 

»كلارا بۆ«، »ڕیچارد ئارلین«  و »كاری كۆپەر« بووە.

 :)Gone With the Wind 1939( 2- لەگەڵ بادا ڕۆیشت
بە  مێژوو،  بەناوبانگەكانی  كلاسیكییە  فیلمە  لە  یەكێكە 
هەموو پێوەرێكی ئەو سەردەمە یەكێك بووە لە فیلمە زەخم  
و گەورەكان، كە وای كردووە ئەندامانی ئەكادیمیا ئەو كات 
نەیانتوانیوە پشتگوێی بخەن. چیرۆکی ئەم فیلمە لە ڕۆمانێكەوە 
بە هەمان ناو وەرگیراوە. بەسەرهاتی ڕۆمانەكە  و لەوێشەوە 
بەسەرهاتی فیلمەكە، بریتییە لە گێڕانەوەی خۆشەویستی نێوان 
ناوخۆی  جەنگی  كاتی  لە  لی«  »ڤیڤیان  گابیل«  و  »كلارك 
ئەم  بووە.  فلیمنگ«  فیلمەكە »ڤیكتۆر  ئەمریكادا. دەرهێنەری 
فیلمە بۆ سیازدە خەڵات پاڵێورا بوو، وەلێ توانی هەشت خەڵات 
لەو سیازدە خەڵاتە بەدەست بهێنێت، لەوانە خەڵاتی باشترین 
سینەمایی،  سیناریۆی  باشترین  دەرهێنەر،  باشترین  فیلم، 

باشــترین وێنــەگرتن، باشــترین ئەكتەر كــە »ڤیڤیان لی« بوو.

 :)Rebecca 1940( 3- ڕیبیكا
تاقە فیلمێكی دەرهێنەری ناودار »ئەلفرێد هیتشكۆك«ە، كە 
دەرهێنەرە  ئەم  ئاشكرایە  هێناوە.  بەدەست  ئۆسكاری  خەڵاتی 
ناودار  و مەزنە تاكو لە ژیاندا بوو خەڵاتی ئۆسكاری وەرنەگرت، 
بەڵكو وەرگرتنی خەڵاتەكە كەوتە دوای مردنی. دیسانەوە ئەم 
چیرۆکێكی  لە  باس  كە  وەرگیراوە  ڕۆمانێكەوە  لە  فیلمەش 
خۆشەویستیی ناموراد  و پڕ حەسرەت دەكات. ڕۆمانەكە لە لایەن 
نووسراوە .  مۆرییە«  دو  »دافنی  خانم  بەناوبانگ،  نووسەری 
باس لە بەسەرهاتی ئافرەتێكی شۆخوشەنگ دەكات. ئەم ئافرەتە 
دەڕوات  لەگەڵیدا  و  دەكات   دەوڵەمەند  زۆر  پیاوێكی  بە  شوو 
تاكو لە كۆشكە گەورەكەیدا بژیی، لەوێ بۆی دەردەكەوێت ئەم 
پیاوە هێشتا هەر لەسەر یادگاریی ژنی یەكەمی دەژیی، پیاوەكە 
ببینێت.  یەكەمی  ژنی  ڕۆڵی  هەمان  تازەكەی  ژنە  دەیەوێت 
نواندنی »جوان  هیتشكۆك«،  »ئەلفرێد  دەرهێنانی  لە  فیلمەكە 
فۆنتین«، »لۆرانس ئۆلیڤییە« ، »جۆرج ساندرز«  و »جۆدیس 

ئەندرسۆن«ە.

 :)All About Eve 1950( 4- هەموو شتێک دەربارەی حەوا
فیلمە  ئەم  مانكوفیتش«.  »جۆزێف  دەرهێنانی  لە  درامایەكە 
پاڵێورا بۆ وەرگرتنی سیازدە خەڵات، بەڵام توانی شەش خەڵات 
بەدەست بهێنێت، لەوانە خەڵاتی باشترین فیلم، باشترین ئەكتەری 
هاوكار »جۆرج ساندرز«، باشترین دەرهێنەر، باشترین سیناریۆ، 
باشترین تۆماری دەنگ، باشترین دیزاین بۆ فیلمێكی ڕەشوسپی. 
ئەم فیلمە باس لەو كێشە  و گیروگرفت  و سەرنەكەوتنانە دەكات 

كە لە جیهانی نواندنی شانۆدا ڕووبەڕووی ژیانی ئەكتەرەكان 
لە باشترین  فیلمە زۆر بە خێرایی وەك یەكێك  دەبێتەوە. ئەم 

فیلمە كلاسیكییە گرنگەكانی مێژووی هۆڵیوود پۆلێن كرا.

 :)Ben Hur 1959( 5- بێن هۆر
ئەم فیلمە پاڵێورابوو بۆ وەرگرتنی دوازدە خەڵات  و توانی 
فیلم،  باشترین  لەوانە خەڵاتی  بهێنێت،  بەدەست  یازدە خەڵات 

باشترین دەرهێنان، باشترین دانەر و تا دوایی.

 :)Lawrence of Arabia 1962( 6- لۆرانسی عەرەب
باس  فیلمە  ئەم  مێژوو.  فیلمەكانی  بەناوبانگترین  لە  یەكێكە 
لە سیاسی  و گەشتیاری بەریتانی »لۆرانس« دەكات، فیلمەكە 
موعاناتی لۆرانس لە بارودۆخێكی قەیراناویی ناهەمواردا پیشان 
دەدات، هەروەها باس لە ناخۆشی  و ئێش و ئازارەكانی لۆرانس  
دەكات،  توركەكانەوە  لایەن  لە  سەری  دەستدرێژیكردنە  و 
بەرگریی  كە  فیلمەكە  سیاسەتی  لەبەرچاوگرتنی  بەبێ  وەلێ 
باس  كە  دەمێنێتەوە  گرنگ  كارێكی  دەكات، وەك  بەریتانیا  لە 
فیلمە گەلێک  ئەم  دیاریكراو دەكات.  لە سەردەمێكی مێژوویی 
نازناوی وەرگرتووە، لەوانە نازناوی جوانترین بیابان كە لەسەر 

شاشە پیشان درابێت.

 :)The Godfather 1970( 7- عەڕاب
و  باش   زۆر  خێزانێكی  لە  باس  فیلمە  ئەم  بەسەرهاتی 
دادپەروەری نێو خێزانە مافیاییەكان دەكات، باس لە ململانێی 
فیلمەكە  لەگەڵ ئەوانی دیكەدا دەكات. دەرهێنەری  ئەم خێزانە 
ماوەی  ئەگەرچی  فیلمە  ئەم  كۆبولا«یە.  فۆرد  »فرەنسیس 

پیشاندانی دوو كاتژمێر ونیو دەخایەنێت، بەڵام بینەر لەو ماوە 
زۆرەدا هەست بە بێزاری  و خاوبوونەوە ناكات، هەروەها بەشی 
فیلمە دوای دوو ساڵی دیكە، دیسانەوە خەڵاتی  ئەم  دووەمی 

ئۆسكاری بەدەست هێنا.

 One Flew 1975( 8- یەكێك بەسەر هێلانەی شێتەكاندا فڕیی
 :)Over Cuckoo

كۆمیدیایەكی ڕەشە، »مایكل مۆرمان«ی دەرهێنەری فیلمەكە، 
چەند  تاكو  شوێنێك  بە  دەگۆڕێت  شێتەكان  بیمارستانێكی 
نموونەیەكی پەیوەندی نێوان دەسەڵات  و هاووڵاتی ئاشكرا بكات. 
»جاك نیكۆلسۆن« كە لەم فیلمەدا خەڵاتی باشترین ئەكتەری 
بیر  دەتوانێت  هێشتا  كە  دەگێڕێت  نەخۆشێك  وەرگرت، ڕۆڵی 
بیمارستانەكە  ئیدارەی  هەڵسوكەوتی  دەكات  تێبینی  بكاتەوە . 
لە بەرانبەر نەخۆشەكاندا، دڵڕەقانەیە  و ئازار بە نەخۆشەكان 
دەگەیەنێت. فیلمەكە وا دەرناكەوێت فیلمێكی گەورە بێت، بەڵام 
بەو  فیلمەکە  گەورەیە .  زۆر  ڕادەیەكی  تا  فیلمەكە  مەفهومی 
پەیامەی هەڵیگرتووە، وەك چۆن لە دوێنێدا ئامادەیی هەبووە، 

لەمڕۆشدا بە هەمان شێوە ئامادەیی هەیە.

 :)Platoon( 9- فەیلەق
ئەم فیلمە باس لە جەنگی ئەمریكا  و ڤێتنام دەكات، جەنگێك 
كامێراوە  ڕێگەی  لە  داوە  و  ڕووی  واقیع  زەمینی  لەسەر 
گواستراوەتەوە بۆ سەر شاشە. كامێرا لە ناوەڕاستی جەنگ  و 
پێكدادانەكاندایە  و لە نزیكەوە قیڕەقیڕ  و دەمەبۆڵەی سەربازەكان  
شێوەیە  بەم  دەگرێت.  وێنە  تۆڵەكردنەوەیان  ئارەزووی  و 
دەرهێنەر جیهانە تاریك  و دژوارەكەی جەنگ دەگوێزێتەوە  و 

وێنەیەكی دۆزەخییانەی جەنگ دەكێشێت.

 :)Unforgiven 1992( 10- نالێكبوردن
خراپ  ڕابردوویەكی  خاوەن  كەسێكی  لە  باس  فیلمە  ئەم 
جێگیر  بەرازدا  كێڵگەیەكی  لە  دواجار  دەكات  وا  ئەمە  دەكات، 
ببێت  و ژنەكەی لەدەست بدات  و دوو منداڵی بۆ جێ دەمێنێت. 
لەگەڵ ئەوەشدا تۆبە ناكات  و هەوڵ دەدات كارێكی خراپی دیكە 
ئەنجام بدات. »كلێنت ئیستوود« هەم دەرهێنەری فیلمەكەیە  و 

هەم ئەكتەری سەرەكی.

سەرچاوە 
ماڵپەڕی الفن السابع 

زنجیرەی دۆسیەکانی سەردەم
1- بوونگەرایی: ڕێبازێکی فیکری و فەلسەفی.

2- ئەدۆنیس: شاعیر و بیریار و تیۆریست.

2- فۆکۆ: فەیلەسووفی هۆڵی هەشتەم.

4- عەلمانیەت: پێداویستیەکی ژیاریی کۆمەڵگە.

5- دیموکراسی: بیرۆکەیەک لە تازەبوونەوەدا.

6- کۆمەڵگەی مەدەنی: سەرهەڵدان و مانا و ڕۆڵی.

7- دەوڵەت: دەسەڵاتێکی ڕێکخراوی کۆمەڵایەتی.

8- ئەقڵانیەت: هەرەسهێنانی دەرفەتەکانی پیرۆزی.

9- مارکیز: ڕیالیزمی جادووگەری ــ سیحراوی.

10- مۆدێرنە: سەردەمی گۆڕانی هەمیشەیی.

11- پۆست مۆدێرنە: سەردەمی گۆڕانی هەڵبژاردنە بێشومارەکان

12- لیبرالیزم: زەمینە مێژوویی و فیکرییەکانی لە سەدەی بیستدا.

13- بۆرخیس: نووسین تەنیا خەونێکی ئاڕاستەکراوە.

14- بزووتنەوەی خوێندکاران: خەیاڵ خەریکە
     دەسەڵات دەگرێتە دەست.

15- فیمینیزم: ڕێبازێکی ژیان و سیستمێک بۆ لێکدانەوە

16- بزووتنەوەی خوێنکاران: خەیاڵ خەریکە 
      دەسەڵات دەگرێتە دەست.

17- فریریش نیچە:  فەیلەسووفی ژیان




	Cinama  bareg 1
	Cinama  keteb
	Cinama  bareg 2

